
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᕕᕝᕗᐊᕆ 26, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᓂᒃᑯᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ, 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. ᑕᒪᑉᓇ ᑕᒫᓃᑦᓯᐊᓕᕐᒥᒐᑦᑕ 

ᖁᐊᓇᖅᑯ.  

 

ᓯᕗᓪᓕᕐᒥᒃ, ᖁᔭᓕᔪᒪᔪᖓ ᐅᑯᐊ ᑐᓵᔨᒋᔭᖅᐳᑦ 

ᓄᒥᑦᓯᑦᓯᐅᑦᑐᓪᓗ ᑐᑭᓯᑦᑎᐊᑕᐃᖃᑦᑕᕐᒪᑕ ᐃᓄᖕᓂᒃ 

ᓄᓇᕗᓕᒫᕐᒥᐅᓂᒃ ᐃᓄᒃᑐᓪᓗ, ᐃᓄᐃᓐᓇᖅᑐᓪᓗ,  

ᐊᒻᒪᓗ ᖃᑉᓗᓈᑎᑐᑦ. ᖁᔭᒋᑦᓯᐊᖅᐸᒃᑲᑦ. 

 

>>ᐸᑦᑕᑐᖅᑐᑦ 

 

ᐊᒃᓱᕈᕐᓇᖅᑐᒦᒃ ᐅᖃᐅᓯᖃᓕᕌᖓᑉᑕ 

ᐊᖅᑯᑎᒋᖃᖅᑕᕐᒥᒐᑉᑎᒍᑦ ᑖᒃᑯᓇᓐᖓᑦ ᑖᒃᑯᓄᓐᖓᑦ.  

ᑐᑭᓯᕿᐊᕐᓗᑕ ᓄᓇᕗᓕᒫᕐᒥᐅᓂᑦ, 

ᑕᐃᒪᐃᑦᑑᑎᓪᓗᒍ ᐃᓱᒪᖏᑦᑕᐅᖅ 

ᐋᓐᓂᐊᓕᖃᑦᑕᕐᒪᑕᑦᑕᐅᖅ ᐊᒃᑐᖅᑕᐅᖃᑦᑕᕐᒪᑕ. 

ᑖᓐᓇ ᐱᔾᔪᑎᒋᑉᓗᒍ, ᐅᐱᒋᑦᓯᐊᖅᐸᒃᑲᑦ. 

ᖁᐊᓇᑦᑎᐊᖅᑯᓯ ᑕᒪᑉᓯ ᐅᖃᖅᐸᒃᑐᐃᑦ 

ᑐᑭᓯᒃᑳᖃᑦᑕᖅᑐᐃᑦ. ᖁᐊᓇ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 2. ᑮᓇᐅᔭᖅᑐᕈᑎᒃᓴᓄᑦ 

ᐅᓂᒃᑳᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

 

ᐊᖓᔪᖅᑳᑉ ᐅᖃᐅᓯᖓ 363 - 6(2): 

ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓄᓇᕗᒻᒥᐅᑦ, ᑲᑎᒪᔨᐅᖃᑎᒃᑲᓗ.  

 

ᐅᖃᖅᑎᑦᓯᔩ, ᖁᕕᐊᓱᒃᐳᖓ ᐅᑉᓗᒥ ᓂᑯᕕᖓᓗᖓ 

ᐅᖃᐅᓯᖄᕐᔪᒍᓐᓇᕋᒪ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕐᓂᕆᔪᒪᔭᖏᓐᓂᒃ ᑕᒡᕙᓂ 2024-25 

ᐃᓗᐊᓂ. ᐱᖓᓱᒋᓕᖅᑕᖓᓂᒃ ᐅᓂᒃᑳᕐᓂᐊᕋᒪ 

ᑮᓇᐅᔭᖅᑐᕐᓂᕆᔪᒪᔭᑦᑎᓐᓂᒃ ᑕᕝᕙᓂ 

ᐊᕐᕕᓂᓕᒋᔭᖓᓂ ᓂᕈᐊᖅᑕᐅᓯᒪᔪᑦ ᓵᖏᓐᓂ.  

 

ᐃᓱᒪᒋᑉᓗᒋᑦ ᑕᒪᒃᑯᐊ ᐃᖏᕐᕋᓐᓂᕆᔭᕗᑦ 

ᑕᐃᑲᓐᖓᑦ ᓂᕈᐊᖅᑕᐅᓵᓚᐅᕋᑦᑕᓂᑦ ᑖᓐᓇᓗ 

ᑲᑐᔾᔨᓗᑕ ᐊᑐᕐᓂᕆᔪᒪᔭᖓ ᐊᖅᑯᑦ 

ᐃᓂᓪᓚᒃᓴᖅᑎᓪᓗᑎᒍᑦ ᑕᐅᑐᒃᖢᒍ ᓴᕆᒪᓇᖅᑐᖅ 

ᐃᖏᕐᕋᕝᕕᒋᓯᒪᔭᕗᑦ ᐊᒻᒪ ᒥᒃᖠᑎᖅᓯᒪᒥᓐᓇᖅᖢᓂ. 

ᓇᓗᓇᓐᖏᑦᑐᖅ ᐅᖃᖅᑎᑦᓯᔨ ᓄᓇᕗᑦ 

ᓯᕗᒻᒨᖅᐸᓪᓕᐊᔪᒻᒪᕆᐊᓘᖕᒪᑦ ᑐᕌᒐᕆᔪᒪᔭᖏᓐᓄᑦ 

ᓄᓇᕗᒻᒥᐅᑦ ᐊᒻᒪ ᐊᑐᕈᒪᓂᕆᔭᕗᑦ ᑕᒪᑐᒪ ᒥᒃᓵᓄᑦ 

ᓯᕗᒨᖅᐸᓪᓕᐊᓂᕐᒧᑦ ᑲᔪᖏᕐᓇᕐᒪᑦ. ᑭᓯᐊᓂ ᓱᓕ 

ᐊᒥᓱᐊᓗᖕᓂᒃ ᐱᓕᕆᐊᒃᓴᖃᖅᑐᒍᑦ. ᑕᒪᓐᓇ 

ᖄᖏᓐᓇᑯᓗᐊ ᓲᕐᓗ ᐱᓕᕆᓯᒪᔭᕗᑦ ᒫᓐᓇᒧᑦ 

ᑎᑭᖦᖢᒍ. 

 

ᑕᒪᒃᑯᐊ ᐅᑭᐅᖅ ᐊᑐᖅᓯᒪᔭᑉᑎᓐᓂ ᐊᕐᕌᒍ 

ᐊᑐᑎᖅᓯᒪᔭᕗᑦ ᒐᕙᒪᐅᕙᓚᐅᖅᑐᑦ 

ᑮᓇᐅᔭᖅᑐᓗᐊᓐᖏᓐᓂᕆᔭᖏᑦ 

ᓴᓂᕐᕙᐃᓯᒪᖃᑦᑕᓚᐅᕐᒪᑕ 

ᑮᓇᐅᔭᖅᑐᕐᓂᐅᔪᒫᖅᑐᓂᒃ ᐊᔪᕐᓇᖅᓯᓗᐊᖅᐸᑦ, 

ᐱᓕᕆᒃᑲᓐᓂᕆᐊᖃᓗᕈᑉᑕ. ᒫᓐᓇ ᑕᒡᕙ ᐊᖅᑯᑦ 

ᑖᒻᓇ ᐊᑐᓕᕋᑉᑎᒍᑦ ᓴᓐᖏᔪᒥᒃ ᑐᓐᖓᕕᖃᖅᖢᑕ 

ᑮᓇᐅᔭᖅᑐᕐᓂᐅᓂᐊᖅᑐᓂᒃ ᐸᕐᓇᒍᓐᓇᕐᓂᐊᕋᑦᑕ 

ᓯᕗᓂᒃᓴᑉᑎᓐᓄᑦ. ᑕᒪᓐᓇ 

ᐱᓕᕆᐊᕆᑦᓯᐊᕆᐊᖃᕋᑉᑎᒍᑦ.  

(ᑐᓵᔨᑎᒍᑦ) ᐊᖅᑯᓵᖅᓯᒪᔭᕗᑦ ᖃᑭᕙᓪᓕᐊᓂᑦᑎᓐᓄᑦ 

ᐊᖅᑯᑎᓕᐅᖅᑕᐅᓯᒪᒌᓚᐅᖅᑐᑦ ᐅᕙᑦᓯᐊᕈᐊᓗᒃ 

ᓯᕗᓕᑦᑎᓐᓄᑦ ᓱᓕ ᐃᑲᔫᑎᖃᖅᐸᑦᑐᑎᒃ 

ᐱᔪᓐᓇᕐᓂᕐᒥᓂᒃ ᓱᖏᐅᑎᕙᓪᓕᐊᒍᓐᓇᓂᕐᒧᑦ 

ᓴᓇᑐᓂᒃᑯᓪᓗ ᐃᖅᑲᐅᒪᒍᓯᖏᑎᒍᑦ ᑭᖑᕚᕇᑦ. 

 

ᐱᓕᕆᐊᖃᕐᓂᒃᑯᑦ ᑭᒃᑯᓕᒫᓄᑦ 

ᐃᑲᔫᑎᖃᕈᓐᓇᖅᑐᓂᒃ, ᐅᔾᔨᖅᓱᑦᓯᐊᕐᓂᕐᒧᑦ 

ᐊᕙᑎᑦᑎᓐᓂᒃ ᐊᓯᑦᑎᓂᓪᓗ, ᓇᓕᒧᒌᑎᑦᓯᓂᒃᑯᑦ, 

ᐸᕐᓇᐅᑎᖃᕐᓂᒃᑯᓪᓗ ᓯᕗᓂᑦᓴᑦᑎᓐᓄᑦ − ᑕᒪᒃᑯᐊ 

ᐅᑉᐱᕆᔭᕗᑦ ᐱᓕᕆᔾᔪᓯᕗᓪᓗ ᐃᑲᔪᕐᓂᖃᖅᓯᒪᔪᑦ 

ᑐᓐᖓᕕᓕᐅᕐᓂᕐᒧᑦ ᒪᑭᑕᓂᖃᑦᓯᐊᖅᑐᓂᒃ 

ᓄᓇᓕᓐᓂᒃ ᐅᖓᓯᑦᑑᑎᒌᑦᑐᓂᒃ 

ᐊᑦᓱᕈᕐᓇᖅᑐᒦᒃᑲᓗᐊᖅᑎᓪᓗᒋᑦ, ᑮᓇᐅᔭᐃᓪᓗ 

ᐊᑐᖅᑐᑦᓴᕗᑦ ᐋᖅᑭᑦᓱᖅᑕᐅᓯᒪᔪᑦ ᑕᒪᒃᑯᐊ 

ᐃᓱᒪᒋᓪᓗᒋᑦ. 

 

ᐅᓪᓗᒥ, ᖁᕕᐊᑦᑐᖓ ᐅᖃᐅᓯᖃᒃᑲᓐᓂᕈᓐᓇᓕᕐᒥᒐᒪ 

ᑮᓇᐅᔭᓕᕆᓂᕐᒧᑦ ᐸᕐᓇᐅᑎᓂᒃ 

ᐃᑲᔪᖅᓱᐃᓂᐊᖅᑐᓂᒃ ᓴᐱᖅᑕᐅᓕᓂᒃᑯᑦ 

ᑐᕌᒐᑦᑎᓐᓂᒃ ᓯᕗᓪᓕᐅᑎᒍᒪᔭᑦᑎᓂᓪᓗ 

ᓇᓗᓇᐃᔭᖅᑕᐅᓚᐅᖅᑐᓂᒃ ᒪᓕᒐᓕᐅᖅᑎᓄᑦ 

ᓯᕗᓕᖅᑎᖏᓐᓄᓪᓗ ᓄᓇᕗᒻᒥ ᐃᓄᐃᑦ 

ᑲᑐᔾᔨᖃᑎᒌᑦ ᐃᖃᓗᑦᑑᑦᓯᐊᕐᒥ ᑭᖑᓪᓕᖅᐹᒥ 

ᓄᓇᕗᒻᒥ ᓂᕈᐊᕐᓇᐅᕋᑖᓚᐅᖅᓯᒪᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᑲᑎᓚᐅᖅᓯᒪᒐᑉᑕ ᓄᑖᓂᒃ 

ᐃᓱᒪᓕᐅᖃᑎᒌᒍᒪᑉᓗᑕ ᐱᔪᒪᓂᖅᑕᖃᖅᖢᑕ 

ᑲᔪᖏᕐᓂᖅᑕᖃᖅᖢᑕ ᐊᑕᐅᓯᐅᖃᑎᒌᓕᖅᓯᒪᑉᓗᑕ, 

ᐊᑕᐅᓯᕐᒥᒃ ᓴᓐᖏᔾᔫᒥᔪᒥᒃ ᓴᖅᑭᑦᓯᔪᒪᑉᓗᑕ. 

ᐱᓕᕆᖃᑎᒌᖕᓂᒃᑯᑦ ᓯᕗᓕᖅᑎᐅᖃᑎᕗᑦ ᓄᓇᕗᑦ 

ᐃᓗᐊᓂ, ᓄᓇᓕᖕᓂ ᑕᒪᐃᓐᓂ, ᐃᑳᕐᕕᖕᓂᒃ 

ᓴᓇᖃᑎᒌᓚᐅᕋᑦᑕ ᓯᕗᓂᒃᓴᖓ ᓄᓇᕗᑦ 

ᐊᐅᒪᔾᔫᒥᖁᑉᓗᒍ, ᐊᒡᓛᑦ ᑲᓇᑕᒥᐅᑕᓗᒃᑖᑦ. 

 

(ᑐᓵᔨᑎᒍᑦ) ᓄᓇᕗᒻᒥ ᐃᓱᓕᑦᑕᕐᕕᖃᕐᓂᖓ 

ᑮᓇᐅᔭᖃᖅᑎᑦᓯᒍᓐᓇᓂᕐᒧᑦ ᑲᑐᔾᔨᖃᑎᒌᒍᑕᐅᒋᐊᓕᒃ 

ᐊᔭᐅᖅᑐᐃᒍᑎᒋᒍᓐᓇᖁᓪᓗᒋᑦ ᐱᓕᕆᔾᔪᑎᑦᓴᕗᑦ 

ᓯᕗᒧᒋᐊᖅᑎᑦᓯᓂᕐᒧᓪᓗ ᐱᓕᕆᐊᑦᓴᑎᓐᓂᒃ 

ᓄᓇᓕᓐᓂ ᐃᓅᓯᖃᑦᓯᐊᖅᑎᑦᓯᒐᓱᐊᕐᓂᕐᒧᑦ 

ᐱᕈᖅᐸᓪᓕᐊᑦᓯᐊᕈᓐᓇᑎᑦᓯᓂᕐᒧᓪᓗ. ᑕᐃᒫᒃ, 

ᓄᓇᕗᑦ ᓴᓐᖏᓂᖅᓴᐅᓕᕈᓐᓇᕐᖓᑦ ᐱᐅᔪᒃᑯᑦ 

ᐊᑑᑎᖃᑦᓯᐊᖅᑐᒃᑯᓪᓗ ᐱᓕᕆᖃᑎᒌᒍᑎᖃᕐᓂᒃᑯᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. 

 

ᒥᓂᔅᑕᐅᓪᓗᑕ ᐊᑦᓱᕉᑎᖃᖅᐸᑦᑐᒍᑦ 

ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᓄᓇᕗᑦ 

ᐃᓱᒪᒋᔭᐅᖏᓐᓇᖃᑦᑕᖁᓪᓗᒍ ᒐᕙᒪᑐᖃᒃᑯᓐᓂ 

ᐱᓕᕆᖃᑎᑦᑎᓐᓄᑦ ᐊᑐᐊᒐᖏᑦ ᐱᓕᕆᐊᖏᓪᓗ 

ᑐᕌᖓᑦᓯᐊᕐᓂᖅᓴᐅᖁᓪᓗᒋᑦ ᓴᖅᑭᐅᒪᔪᓄᑦ 

ᐅᑭᐅᖅᑕᖅᑐᒥ. ᖁᔭᒋᒐᓗᐊᖅᑐᑎᒍ ᑲᓇᑕᐅᑉ 

ᑐᓐᖓᕕᓕᐅᕐᓂᕐᒧᑦ 

ᑮᓇᐅᔭᖃᖅᑎᑦᓯᖃᑦᑕᕐᓂᖏᓐᓂᒃ ᓄᓇᕗᒻᒧᑦ, 

ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᓂᕐᒧᑦ 

ᖃᓄᐃᓕᖓᒍᑎᖃᕐᓂᖓ ᓇᓗᓇᐃᕈᑕᐅᔪᖅ 

ᐊᑦᓱᕉᑎᖃᖃᑦᑕᓂᑦᑎᓐᓂᒃ ᐊᖑᒻᒪᑎᒐᓱᐊᖅᑎᓪᓗᑕ 

ᐊᑭᑐᔫᑎᑖᕆᒋᐊᓕᑦᑎᓐᓄᑦ ᐱᔨᑦᓯᕋᐅᑎᓄᓪᓗ 

ᐊᒥᒐᖅᓯᓂᑦᑎᓐᓂᒃ ᓄᓇᕗᒻᒥ ᑲᓇᑕᒥᓗ ᐊᓯᖏᓐᓂ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ!  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᖃᐅᓯᕆᓪᓗᒋᑦ 2023-24 ᑮᓇᐅᔭᐃᑦ 

ᐊᑐᖅᑐᑦᓴᐃᑦ, ᓂᕆᐅᓚᐅᖅᓯᒪᔪᒍᑦ ᐊᐅᓚᑦᓯᓂᕐᒧᑦ 

ᐊᑭᓕᑦᓴᒦᒐᔭᕐᓂᑎᓐᓂᒃ $8 ᒥᓕᐊᓐᕈᔪᓐᓂᒃ. 

ᓂᕆᐅᒃᑲᓐᓂᖅᑐᒍᑦ ᐊᑭᓕᑦᓴᒦᒃᑲᓐᓂᓛᕐᓂᑎᓐᓂᒃ 

ᑕᕝᕙᓂ ᐊᕐᕌᒍᒥ ᖃᑦᓰᓐᓇᐅᓂᖅᓴᐅᓯᒪᓂᖏᓐᓄᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕆᓯᒪᔭᕗᑦ 

ᐊᖏᓂᖅᓴᓂᓪᓗ ᒐᕙᒪᒃᑯᑦ ᐱᓕᕆᕕᖏᑦ 

ᑮᓇᐅᔭᖅᑐᕐᓂᐊᕐᓂᖏᓐᓄᑦ. 

 

ᐊᑐᓕᖅᑎᑦᓯᕙᓪᓕᐊᓂᐊᖅᑎᓪᓗᑕ ᓇᒻᒥᓂᖅᓱᕐᓂᕐᒥᒃ, 

ᐱᒻᒪᕆᐊᓘᓪᓗᓂ ᑎᑭᐅᑎᒍᓐᓇᖅᓯᒪᔭᕗᑦ 

ᐊᓯᔾᔨᕈᑕᐅᓂᐊᖅᑐᖅ ᐊᐅᓚᑦᓯᔾᔪᓯᑦᑎᓐᓂᒃ 

ᐃᓱᒪᓕᐅᕈᑎᖃᖃᑦᑕᓂᑦᑎᓂᓪᓗ ᓄᓇᕗᒻᒥ, 

ᑲᔪᓯᒍᑎᖃᕐᓂᐊᖅᑐᒍᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 

ᐱᓕᕆᐊᓂᒃ ᐊᑑᑎᖃᕈᑎᒋᒍᓐᓇᖅᑕᑎᓐᓂᒃ 

ᐃᒻᒥᒃᑰᖓᒍᓐᓇᓂᑦᑎᓐᓄᑦ. 

 

>>ᐸᑦᑕᑐᖅᑐᑦ 

 

2024−25−ᒥ ᓂᕆᐅᒋᔭᐅᔪᑦ ᑮᓇᐅᔭᐃᑦ 

 

2024-25-ᒥ, ᒐᕙᒪᕗᑦ ᓂᕆᐅᑦᑐᑦ ᑮᓇᐅᔭᐃᑦ 

ᐃᓯᖅᑕᐅᓂᐊᖅᑐᓂᒃ $3.23 ᐱᓕᓐᓂᐊᕈᔪᓐᓂᒃ. 

$314 ᒥᓕᐊᓐ ᐅᑎᖅᑕᖅᑐᓂᒃ ᑮᓇᐅᔭᓂᒃ, 

ᐊᒥᐊᒃᑯᖃᕐᓂᐊᖅᑐᒍᑦ $2.92 ᐱᓕᐊᓐᕈᔪᓐᓂᒃ 

ᐸᕐᓇᐅᑎᑦᑎᓐᓄᑦ. 

 

ᑖᒃᑯᐊ ᖃᑦᓯᐅᓂᖏᑦ, $2.1 ᐱᓕᐊᓐ ᐱᔭᐅᓂᐊᖅᑐᑦ 

ᓄᓇᕗᒻᒧᑦ ᑲᓇᑕᒥᒃ ᐊᑐᕐᓗᒍ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᕕᐅᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ 

ᐋᖅᑭᐅᒪᒍᑎᒃᑯᑦ. ᐊᖏᓂᖅᐹᑦ ᒐᕙᒪᑐᖃᒃᑯᓐᓂᒃ 

ᐱᕙᑦᑕᑎᓐᓂᒃ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$128 ᒥᓕᐊᓐᕈᔪᐃᑦ ᓂᕆᐅᒋᔭᐅᔪᑦ ᐊᓯᖏᓐᓂᒃ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕐᕕᓐᓂᒃ ᐊᒻᒪᓗ $427 

ᒥᓕᐊᓐᕈᔪᐃᑦ ᐱᔭᐅᓂᐊᖅᑐᑎᒃ ᓇᓗᓇᐃᖅᓯᒪᔪᓂᒃ 

ᐊᓯᖏᓐᓂᒃ ᑎᒥᐅᔪᓂᒃ ᑮᓇᐅᔭᖃᖅᑎᑕᐅᓂᒃᑯᑦ 

ᐊᖏᕈᑎᒃᑯᑦ. 
 

ᖄᒃᑲᓐᓂᖓᒍᑦ, ᓂᕆᐅᑦᑐᒍᑦ ᓄᐊᑦᓯᓂᐊᕐᓂᑎᓐᓂᒃ 

$251 ᒥᓕᐊᓐᕈᔪᓐᓂᒃ ᓇᒻᒥᓂᖅ 

ᑮᓇᐅᔭᓕᐅᕈᑎᑦᑎᓐᓂᒃ, ᐃᓚᒋᔭᐅᓪᓗᑎᒃ $171 

ᒥᓕᐊᓐ ᑖᒃᓰᔭᐃᑎᑦᓯᓂᒃᑯᑦ, $21 ᒥᓕᐊᓐ 

ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᕐᒧᑦ 

ᐊᑐᖅᑐᐊᕈᑎᖏᓐᓂᒃ, ᐊᒻᒪᓗ $59 ᒥᓕᐊᓐ 

ᐊᔾᔨᒌᖏᑦᑐᓂᒃ ᑮᓇᐅᔭᖅᑖᕆᓂᐊᖅᑕᑎᓐᓂᒃ. 
 

2024−25 ᓂᕆᐅᒋᔭᐅᔪᑦ ᐊᑐᖅᑕᐅᓂᐊᖅᑐᑦ 
 

ᑮᓇᐅᔭᖅᑐᕈᑎᒋᓂᐊᖅᑕᑦᑎᓐᓂ, ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᑕᐅᒍᒪᓂᐊᖅᑐᑦ 

ᐊᑐᖅᑐᑦᓴᓕᐅᕈᒪᓪᓗᑎᒃ $2.13 ᐱᓕᐊᓐᓂᒃ 

ᐊᐅᓚᔾᔪᑎᑦᓴᖏᓐᓄᑦ 2024-25-ᒥ, 

ᖄᒃᑲᓐᓂᖓᒎᖅᑐᑦ $355.8 ᒥᓕᐊᓐ ᐊᑭᑐᔫᑎᓄᑦ 

ᐊᖏᖅᑕᐅᓚᐅᖅᑐᓄᑦ ᐋᒃᑐᐸᒥ. 
 

ᓴᓂᕐᕙᐃᓯᒪᒻᒥᔪᒍᑦ ᓇᓪᓕᐅᒃᑯᒫᑦᓴᓂᒃ $100 

ᒥᓕᐊᓐ ᐃᑲᔪᕈᑕᐅᒐᔭᖅᑐᓂᒃ ᓂᕆᐅᓇᖏᑦᑐᒃᑯᑦ 

ᐊᑭᓕᕆᐊᓕᓐᓄᑦ 

ᐅᓗᕆᐊᓇᖅᓯᕙᓪᓕᐊᑐᐃᓐᓇᑎᓪᓗᒍ 

ᑮᓇᐅᔭᓕᕆᓂᕐᒧᑦ ᑐᕌᖓᔪᓄᑦ. ᐊᑐᕋᔭᕈᑦᑎᒍ ᑖᒃᑯᐊ 

ᓇᓪᓕᐅᒃᑯᒫᑦ, ᐊᕐᕌᒎᑉ ᓄᓐᖑᐊᓂ 

ᐊᑭᓕᓴᒦᕌᕐᔪᒍᑎᖃᕋᔭᖅᑐᒍᑦ $21 ᒥᓕᐊᓐᓂᒃ − 

ᖃᑦᓯᐅᓂᖏᑦ ᐊᔾᔨᓴᐃᓐᓇᕈᔪᖏᑦ 0.7 ᐳᓴᓐᑎᖏᑦ 

ᓂᕆᐅᒋᔭᑦᑕ ᑮᓇᐅᔭᐃᑦ ᐃᓯᕐᓂᐊᖅᑐᑦ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒪᓐᓇ 

ᑮᓇᐅᔭᖅᑐᕐᓂᖅ ᐊᑐᕈᒪᔭᕗᑦ ᒐᕙᒪᐅᑉ ᐃᓗᐊᓂ 

ᐊᓐᖑᑎᑦᑎᕚᓪᓕᕈᒪᖕᒪᑦ ᑕᒪᒃᑯᓄᖓ 

ᑐᖓᐅᑦᑎᓯᒪᖃᑦᑕᕐᓂᑰᔪᑦ ᐱᖁᑎᕐᔪᐊᓄᑦ 

ᐊᑐᒐᒃᓴᓄᑦ ᓄᓇᑉᑎᓐᓂ. ᐅᓪᓗᒥ ᐊᐅᓪᓛᕈᑎᒃᓴᓄᑦ 

ᑮᓇᐅᔭᖅ ᐱᕚᓪᓕᕈᑎᒋᓂᐊᖅᑕᕗᑦ ᑕᒪᒃᑯᓄᖓ 

ᑮᓇᐅᔭᖅᑐᕐᓂᕆᓂᐊᖅᑕᑉᑎᓐᓄᑦ ᐱᖁᑎᕐᔪᐊᓄᑦ 

ᐅᖃᐅᓯᕆᓚᐅᖅᑕᑉᑎᓐᓂ ᐅᑭᐊᒃᓵᖅ, ᐃᓗᐊᓂ 

ᐅᖃᐅᓯᖃᓚᐅᕋᑉᑕ $355 ᒥᓕᐊᓂᒃ ᓄᑖᓂᒃ 

ᑮᓇᐅᔭᓂᒃ ᐊᑐᕈᒪᑉᓗᑕ, ᐃᓗᓕᖃᖅᖢᓂ ᑕᕝᕙᓂ 

$157 ᒥᓕᐊᓂᒃ ᐱᖁᑎᕐᔪᐊᓄᑦ ᓇᑉᐸᐃᓇᕐᓂᒃ 

ᓄᓇᓕᖕᓂ, ᐊᒻᒪᓗ $82 ᒥᓕᐊᓂᒃ ᐊᑐᕈᒪᓪᓗᑕ 

ᐃᒡᓗᓕᐅᕐᓂᕐᒧᑦ.  
 

(ᑐᓵᔨᑎᒍᑦ) ᓄᓇᕗᒻᒥ, ᑕᒪᓐᓇ ᑐᑭᓕᒃ 

ᐊᒥᓱᕐᖑᕆᐊᖅᑕᐅᓂᖏᑦ $4.5 ᒥᓕᐊᓐ 

ᐊᖑᒻᒪᑎᒍᓐᓇᖁᓪᓗᑕ ᐊᑭᑦᑐᐸᓪᓕᐊᓂᖏᓐᓄᑦ 

ᓴᓇᒋᐊᖃᑦᑕᓂᕐᒧᑦ ᐊᑭᓕᖅᓱᕆᐊᓖᑦ ᒐᕙᒪᒃᑯᑦ 

ᐱᖁᑎᖏᓐᓂᒃ ᖄᒃᑲᓐᓂᖓᒍᓪᓗ $1.5 ᒥᓕᐊᓐ 

ᓇᓪᓕᐅᒃᑯᒫᖃᖅᑎᑦᓯᓂᕐᒧᑦ. 
 

ᑮᓇᐅᔭᖃᖅᑎᓯᓂᐊᕐᒥᔪᒍᑦ $900,000 

ᓇᓗᓇᐃᖅᑕᐅᓯᒪᖁᓪᓗᒍ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ 

ᐱᓕᕆᔾᔪᑎᑦᓴᖃᑦᓯᐊᕈᓐᓇᖁᓪᓗᒋᑦ 

ᐊᖑᒻᒪᑎᒍᓐᓇᓂᕐᒧᑦ 

ᐱᔭᑦᓴᖃᓕᖅᐸᓪᓕᐊᑐᐃᓐᓇᑎᓪᓗᒋᑦ 

ᖃᐅᔨᓴᖃᑦᑕᕆᐊᖃᕐᓂᕐᒧᑦ ᐃᓪᓗᕐᔪᐊᓂᒃ ᓄᑖᓂᓪᓗ 

ᐃᓪᓗᓕᐅᖅᑕᐅᕙᓪᓕᐊᔪᓂᒃ. 
 

>>ᐸᑦᑕᑐᖅᑐᑦ 
 

ᐊᑐᐃᓐᓇᐅᑎᑦᓯᓂᐊᖅᑐᒍᑦ ᖄᒃᑲᓐᓂᖓᒍᑦ $3.6 

ᒥᓕᐊᓂᒃ ᓄᓇᓕᓐᓂ ᒐᕙᒪᓄᑦ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ ᐊᐅᓚᑦᓯᒍᓐᓇᓂᕐᒧᑦ 

ᓄᓇᓕᓐᓂ ᒐᕙᒪᐃᑦ ᐱᓕᕆᐊᖏᓐᓄᑦ 

ᐱᔨᑦᓯᕋᐅᑎᖏᓐᓄᓪᓗ. ᑖᒃᑯᐊ 

ᑮᓇᐅᔭᖃᖅᑎᑦᓯᒍᑕᐅᔪᑦ ᐃᑲᔪᕈᑕᐅᓂᐊᖅᑐᑦ 

ᐃᖅᑲᓇᐃᔮᖅᑖᖅᑲᐅᑦᓴᓂᒃ ᐱᕚᓪᓕᕈᑕᐅᓗᑎᓪᓗ 

ᐃᖅᑲᓇᐃᔭᖅᑎᖃᑦᓯᐊᕈᓐᓇᕐᓗᑎᒃ ᕼᐊᒻᓚᐃᑦ 

ᐱᐅᔪᓂᒃ ᐱᔨᑦᓯᕋᐅᑎᖃᕈᓐᓇᖁᓪᓗᒋᑦ 

ᓄᓇᖅᑲᑎᒥᓄᑦ. 
 

ᓴᓇᕙᓪᓕᐊᓂᖅ ᐊᑭᑐᔫᑎᖁᑎᑦᑎᓐᓂᒃ 

ᐊᒥᒐᖅᓯᕈᑕᐅᓕᖅᐸᑦᑐᖅ ᐃᖏᕐᕋᔫᓕᕆᓂᕐᒧᑦ 

ᐊᖅᑯᑎᑦᑎᓐᓂᒃ ᐃᖅᑲᓇᐃᔭᖅᑏᑦ ᓂᐅᕐᕈᔪᓪᓗ 

ᑎᑭᖃᑦᑕᑎᓪᓗᒋᑦ ᓄᓇᓕᓐᓂᒃ ᓄᓇᓕᓐᓄᑦ. 

ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂ, ᑐᑦᓯᕋᖅᑐᒍᑦ 

$920,000 ᐊᑭᓕᐅᑎᑦᓴᓂᒃ 

ᓴᓇᒋᐊᖅᑕᐅᖃᑦᑕᓂᕐᒧᑦ ᑳᓐᑐᕋᓄᑦ 

ᐊᑭᓕᖅᓱᕆᐊᓕᓐᓂᒃ ᖃᖓᑕᔫᒃᑯᕕᓐᓄᑦ ᐊᒻᒪᓗ 

$800,000 ᐊᐅᓚᑦᓯᔾᔪᑎᓄᑦ ᐃᑲᔫᑕᐅᓂᐊᕐᓗᑎᒃ 

ᓄᑖᓄᑦ ᑐᓚᑦᑕᕐᕕᑎᑦᓐᓄᑦ ᒥᑦᑎᒪᑕᓕᒻᒥ 

ᐃᖃᓗᓐᓂᓗ. 
 

>>ᐸᑦᑕᑐᖅᑐᑦ 
 

ᓄᓇᓕᓐᓂ ᓯᕗᕌᓃᒻᒪᑕ ᐊᓯᔾᔨᖅᐸᓪᓕᐊᓂᖓᓄᑦ 

ᓯᓚ ᐅᑭᐅᖅᑕᖅᑐᒥ ᐊᖏᕐᕋᑎᓐᓂ. ᐊᕙᑎᕗᑦ 

ᓱᕋᓴᕋᐃᑦᑑᓪᓗᑎᒃ, ᓄᓇᕗᓪᓗ, ᐊᓂᖅᑎᕆᔭᕗᑦ, 

ᐃᒪᕗᑦ, ᓂᕐᔪᑎᕗᓪᓗ ᐊᐅᓚᑕᐅᒋᐊᖃᕐᖓᑕ 

ᐅᔾᔨᖅᓱᑦᓯᐊᕐᓗᑕ ᓄᖑᓗᐊᑦᑕᐃᓕᑎᑦᓯᓂᒃᑯᓪᓗ 

ᐊᑲᕐᕆᔮᖏᓐᓇᕈᓐᓇᕐᓂᐊᕋᑦᑕ 

ᓴᓐᖏᓂᖃᕐᕕᒋᓗᑎᒍᓗ ᑭᖑᕚᕇᕋᓴᕐᓄᑦ 

ᓯᕗᓂᑦᓴᑎᓐᓄᑦ. 
 

2024-25-ᒥ, ᑐᑦᓯᕋᖅᑐᒍᑦ 

ᐃᑲᔪᖅᓱᐃᒃᑲᓐᓂᕈᒪᓂᕐᒧᑦ ᐊᕙᑎᑦᑎᓐᓄᑦ 

ᐊᒥᓱᕐᖑᕆᐊᖅᑕᐅᓗᑎᒃ $869,000 

ᐊᐅᓚᑕᐅᓂᖏᓐᓄᑦ ᓄᓇᕗᒻᒥ ᒥᕐᖑᐃᖅᓯᕐᕖᑦ 

ᑲᔾᔮᓇᖅᑐᓪᓗ ᓄᓇᐃᑦ, ᐊᒻᒪᓗ $500,000 

ᓴᓗᒪᔪᓂᒃ ᐆᒻᒪᖅᑯᑎᓕᐅᕈᑎᓄᑦ ᐱᓕᕆᐊᓄᑦ. 

 

ᐅᖃᖅᑏ, ᑕᕝᕙᓂ ᐊᕐᕌᒍᒥ ᑮᓇᐅᔭᐃᑦ ᐊᑐᖅᑐᑦᓴᓂ, 

ᓯᕗᓪᓕᖅᐹᒥ ᐊᑦᓱᕉᑎᒋᔭᕗᑦ 

ᐃᓅᓯᖃᑦᓯᐊᕈᓐᓇᕐᓂᖏᑦ ᓄᓇᕗᒻᒥᐅᑦ, ᐱᓗᐊᖅᑐᒥ 

ᒪᒃᑯᑦᑐᐃᑦ ᐃᓕᑉᐸᓪᓕᐊᓂᖏᑦ ᐃᓐᓇᒻᒪᕆᖏᓐᓂᒃ 

ᓯᕗᓂᑦᓴᑎᓐᓂ ᓇᐅᑦᓯᖅᑐᖅᑎᐅᒍᒫᕐᖓᑕ 

ᓄᓇᑦᑎᓐᓂᒃ ᐃᓕᖅᑯᓯᑦᑎᓐᓂᓪᓗ. 

 

ᒐᕙᒪᒋᔭᕗᑦ ᑲᒪᒋᐊᓚᐅᕐᓂᖏᑦ ᐊᕐᕌᓂ 

ᐅᓂᒃᑳᓕᐊᖓᓄᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᓯᕋᐅᑎᓄᑦ ᕿᓚᒥᐅᓚᐅᖅᑐᑦ 

ᓇᓗᓇᐃᖅᓯᒪᑦᓯᐊᖅᑐᑎᓪᓗ − ᐊᑕᖏᖅᑐᒋᑦ 

ᐊᖏᖅᑕᐃᓐᓇᕆᓚᐅᖅᑕᕗᑦ ᐃᓗᓕᖏᑦ 

ᐊᐅᓚᑦᓯᓂᑦᑎᓐᓄᑦ ᑕᒻᒪᖅᓯᒪᔪᖅᓯᐅᕈᑎᒥᓂᖏᑦ 

ᐃᑎᔪᒥᓪᓗ ᐊᑦᓱᕉᑎᖃᑦᓯᐊᖅᑐᑕ ᐊᓯᔾᔨᖅᓯᒍᒪᓂᕐᒧᑦ. 

 

ᐅᓪᓗᒥ ᑐᑦᓯᕋᖅᑕᕗᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᐊᖏᓪᓕᒋᐊᖅᑐᑦ $15.6 ᒥᓕᐊᓂᒃ 

ᐃᓄᓕᕆᔨᒃᑯᓐᓄᑦ ᑐᕌᖓᓂᐊᕐᓗᑎᒃ 

ᐱᒋᐊᖅᑕᐅᖁᓪᓗᒋᑦ ᐱᓕᕆᐊᕆᕙᓪᓕᐊᓯᒪᔭᕗᑦ 

ᐋᖅᑭᑦᓱᐃᓂᕐᒧᑦ ᒐᕙᒪᒃᑯᓕᒫᓄᑦ 

ᐊᑐᐊᒐᐅᓂᐊᖅᑐᓂᒃ ᐱᐅᓯᕚᓪᓕᖅᑎᑦᓯᓂᕐᒧᑦ 

ᐃᓚᒌᓄᑦ ᓄᓇᖅᑲᑎᒌᓄᓪᓗ ᓴᖅᑭᕆᐊᓕᓐᓂᒃ. 
 

>>ᐸᑦᑕᑐᖅᑐᑦ 
 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐱᒋᐊᕐᓂᕆᔭᖓ 

ᐃᓄᓐᖑᐃᓂᐅᑉ ᒥᒃᓵᓄᑦ ᑐᓐᖓᕕᖃᕐᒪᑦ ᐃᓚᒌᖕᓄᑦ 

ᖃᑕᓐᖑᑎᒌᖕᓄᑦ ᓂᕆᔪᓐᓇᖁᓪᓗᒋᑦ 

ᑳᖃᑦᑕᖁᓐᖏᖦᖢᒋᑦ. ᓄᓇᕗᑦ ᐃᓗᐊᓂ ᐊᒥᓱᓗᐊᑦ 

ᓄᓇᖅᑲᑎᒌᑦ ᐃᒡᓗᒥᐅᖃᑎᒌᑦ ᐱᓗᐊᖅᑐᒥᒃ 

ᓄᑕᕋᑯᓗᐃᑦ ᓂᕆᔭᒃᓴᖄᓂᖃᑦᑕᓐᖏᒻᒪᑕ. ᑕᕝᕙᓂ 

ᑮᓇᐅᔭᖅᑐᕈᑎᒋᓂᐊᖅᑕᑉᑎᓐᓂᒃ ᐃᓕᓯᓂᐊᖅᑐᒍᑦ 

$2.2 ᒥᓕᐊᓂᒃ ᑕᒪᓐᓇ ᐱᓕᕆᐊᕆᔪᒪᑉᓗᑎᒍ.  
 

>>ᐸᑦᑕᑐᖅᑐᑦ 
 

ᐃᓄᓕᕆᔨᒃᑯᓄᓪᓗ ᑮᓇᐅᔭᓂᒃ ᓴᕝᕙᐃᓯᒪᒻᒥᔪᒍᑦ 

ᐃᓗᓕᖃᖅᖢᓂᑦ $3 ᒥᓕᐊᓂᒃ, ᑖᒃᑯᐊ 31-ᓂᒃ 

ᓄᑖᓂᒃ ᐃᓂᓂᒃ ᓴᖅᑭᕝᕕᒋᓂᐊᕋᑉᑎᒍᑦ 

ᐃᓄᓕᕆᔨᒃᑯᓐᓂᒃ ᐱᓕᕆᔪᓐᓇᕐᓂᐊᕐᒪᑕ ᓄᑕᖅᑲᓂᒃ 

ᐃᑲᔪᖅᑕᐅᔭᕆᐊᓕᓐᓂᒃ ᐃᑲᔪᕐᓗᑎᒃ. ᑖᓐᓇ 

ᓯᕗᓪᓕᐅᑎᔭᕆᐊᖃᕋᑉᑎᒍᑦ.  
 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒪᓐᓇᐃᑎᓪᓗᒍ 

ᐊᒥᓱᒃᑲᓂᕐᓂᒃ ᓴᓂᓕᖅᑐᖃᕈᓐᓇᖁᓪᓗᒍ 

ᐃᓄᓕᕆᓂᐅᑉ ᐃᓗᐊᓂ $1.1 ᒥᓕᐊᓂᑦᑕᐅᖅ 

ᓴᖅᑭᑦᑎᓂᐊᕆᕗᒍᑦ ᓄᓇᕗᑦ ᓯᓚᑦᑐᓴᕐᕕᖓᓄᑦ 

ᑕᐃᒃᑯᐊ ᐃᓕᓐᓂᐊᑎᑦᑎᔪᓐᓇᓂᐊᕐᒪᑕ ᓄᓇᓕᖕᓂ 

ᐃᓄᓕᕆᔨᒃᓴᐅᓂᐊᖅᑐᓂᒃ. ᑕᕝᕙᓂ 

ᑕᐃᒪᓐᓇᐃᓕᐅᕐᓂᕆᔪᒪᔭᕗᑦ ᑖᒃᑯᐊ ᐃᓄᓕᕆᓂᐅᑉ 

ᒥᔅᓵᓄᑦ. 
 

(ᑐᓵᔨᑎᒍᑦ) 2024-25-ᒥ, ᐊᖏᓂᖅᐹᓂᒃ 

ᑮᓇᐅᔭᖃᖅᑎᓐᓂᐊᖅᑕᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐊᑕᖏᖅᑐᓂᒃ, 

ᑐᑦᓯᕋᖅᑐᒍᑦ ᐊᒥᓱᕐᖑᕆᐊᖅᑕᐅᖁᓪᓗᒋᑦ $40.8 

ᒥᓕᐊᓐᓂᒃ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ 

ᐃᑲᔪᖅᓱᐃᓂᕐᒧᑦ ᓄᓇᓕᓐᓂᒃ 

ᐃᓂᒋᔭᐅᒍᓐᓇᖅᓯᖁᓪᓗᒋᑦ 

ᖃᓄᐃᑦᑕᐃᓕᕕᐅᒍᓐᓇᕐᓗᑎᒃ 

ᒪᒥᓴᕐᕕᐅᒍᓐᓇᖁᓪᓗᒋᓪᓗ. ᐃᓚᒋᔭᐅᓪᓗᑎᒃ $6 

ᒥᓕᐊᓐ ᐊᐅᓚᑕᐅᓂᖓᓄᑦ ᓄᑖᖅ ᑲᖏᖅᖠᓂᕐᒥ 

ᐃᓐᓇᒃᑯᕕᑦᓴᖅ, ᐃᓐᓇᒻᒪᕇᑦ 

ᐃᓄᑐᖃᕈᖅᐸᓪᓕᐊᒍᓐᓇᖁᓪᓗᒋᑦ 

ᐅᐱᒍᓱᓐᓂᖃᕐᓗᑎᒃ, ᖃᓂᓐᓂᖅᓴᐅᓗᑎᒃ ᐃᓚᒥᓄᑦ. 
 

>>ᐸᑦᑕᑐᖅᑐᑦ 
 

ᒪᓕᑦᑕᐅᖁᓪᓗᒍ ᓱᓕᓂᐊᕐᓂᕋᐅᑎᐅᓚᐅᖅᑐᖅ 

ᑲᑐᔾᔨᓗᑕ ᑐᕌᒐᖅᑎᓐᓂ ᐃᓐᓇᒻᒪᕆᑦᑎᓐᓄᑦ, 

ᒐᕙᒪᒋᔭᕗᑦ ᐊᑐᐃᓐᓇᐅᑎᑦᓯᓂᐊᖅᑐᑦ $60 

ᒥᓕᐊᓐᕈᔪᓐᓂᒃ ᐊᑭᑐᔫᑎᓄᑦ ᑮᓇᐅᔭᓂᒃ 

ᓴᓇᔭᐅᒍᓐᓇᖁᓪᓗᒍ ᐃᓐᓇᒃᑯᕕᒃ 

ᐱᔭᕇᖅᑕᐅᓂᐅᓴᓕᖅᑐᓂᓗ. 
 

ᐊᑐᐃᓐᓇᖃᕈᓐᓇᖁᓪᓗᒋᑦ ᐱᔨᑦᓯᕋᐅᑎᓄᑦ, 

ᑮᓇᐅᔭᖃᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓚᒋᓕᐅᔾᔨᓯᒪᒻᒥᔪᖅ ᐊᒥᓱᕐᖑᕆᐊᕈᑎᐅᔪᓂᒃ $15 

ᒥᓕᐊᓐᓂᒃ ᓇᒻᒥᓂᖃᖅᑎᐅᔪᑦ 

ᑎᑭᑎᑕᐅᑲᐃᓐᓇᐸᑦᑐᓄᑦ ᐋᓐᓂᐊᓯᐅᖅᑎᓄᑦ 

ᑳᓐᑐᕌᓄᑦ, $14 ᒥᓕᐊᓐ ᑐᐊᕕᕐᓇᖅᑐᓕᕆᔨᓄᑦ 

ᐃᑲᔫᑎᓄᑦ, $3 ᒥᓕᐊᓐ ᓄᓇᕗᑦ ᓯᓚᑖᓂ 

ᐋᓐᓂᐊᕐᕕᐊᓗᓐᓄᒃ ᓘᑦᑖᓄᓪᓗ. ᐊᒻᒪᓗ $3 ᒥᓕᐊᓐ 

ᐊᑭᑦᑐᕆᐊᖅᑕᐅᖁᓪᓗᒋᑦ ᐊᑭᓕᖅᓲᑕᐅᕙᑦᑐᑦ 

ᓘᑦᑖᓄᑦ.  
 

ᐱᕚᓪᓕᖅᑎᕆᒻᒥᔪᒍᑦᑕᐅᖅ ᐊᑦᑕᓇᐃᖅᓯᒪᓂᕐᒧᑦ 

ᐊᑐᖅᑕᐅᒍᓐᓇᖅᑐᓂᒃ ᑐᓂᓯᓪᓗᑕ $3-

ᒥᓕᐊᓐᑲᓐᓂᕐᓂᒃ ᐋᓐᓂᐊᕕᓐᓄᑦ ᒪᒥᓴᐃᓂᕐᒧᑦ 

ᐊᒻᒪᓗ ᐱᐅᔪᒃᑯᑦ ᑲᓲᒪᓂᖃᖁᓪᓗᒋᑦ ᓄᓇᓕᓐᓂ. 
 

>>ᐸᑦᑕᑐᖅᑐᑦ 
 

ᓄᓇᖁᑎᒥᖕᓂᒃ ᐅᓗᕆᐊᓇᖅᑐᒦᖁᔨᓐᖏᒥᖕᒪᑕ. 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2024-25 ᐃᓗᐊᓂ ᐊᑐᕈᒪᔪᒍᑦ $1.4 ᒥᓕᐊᓂᒃ 

ᐳᑭᖅᑕᓕᒃᑖᕈᓐᓇᖁᓪᓗᒋᑦ ᓄᓇᓖᑦ. ᓄᓇᓖᑦ 

ᓇᖏᐊᕐᓇᖅᑐᒦᒃᑲᓐᓂᖁᓐᖏᓇᑉᑎᒍᑦ. $1.2 ᒥᓕᐊᓂᒃ 

ᑮᓇᐅᔭᓕᕐᓂᐊᖅᑕᕗᑦ ᐳᑭᖅᑕᓕᒃᑯᑦ 

ᐊᖏᖃᑎᒌᒍᑎᒋᔭᖓ ᐊᒻᒪ ᐊᑐᕐᓂᐊᖅᑐᑕ 

$818,000−ᓂᒃ ᓄᓇᖃᖅᑳᑐᕐᓗ ᐳᑭᖅᑕᓖᑦ ᐃᓄᐃᓪᓗ 

ᐳᑭᖅᑕᓕᕐᓅᕈᒪᔪᑦ ᒥᒃᓵᓄᑦ ᑐᕌᕐᓂᐊᖅᑐᖅ ᑖᓐᓇ 

ᑮᓇᐅᔭᖅ.  
 

>>ᐸᑦᑕᑐᖅᑐᑦ 
 

ᓱᓕ ᑮᓇᐅᔭᒥᒃ ᐊᑐᕐᓂᐊᕆᕗᒍᑦ $310,000-ᓂᒃ 

ᑕᐃᑯᖓ ᐋᖅᑭᒋᐊᕐᕕᒃ ᒪᒥᓴᕐᕕᖕᒧᑦ ᑐᕌᕐᓂᐊᖅᑐᖅ. 

ᑕᐃᒃᑯᐊ ᑕᐃᑲᓃᑦᑐᑦ ᐃᑲᔪᖅᑕᐅᔪᓐᓇᖁᓪᓗᒋᑦ 

ᐃᓄᒃᑎᑐᑦ ᖃᓄᖅ ᒪᒥᓴᕐᓂᐅᑉ ᒥᒃᓵᓄᑦ 

ᑐᕌᖓᓂᐊᖅᑐᓂᒃ.  
 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓇᓗᓇᐃᖅᓯᓯᒪᓂᖅ 

ᒪᒃᑯᑦᑐᐃᑦ ᐱᔪᓐᓇᕐᓂᖅᑖᖅᐸᓪᓕᐊᒍᓐᓇᖁᓪᓗᒋᑦ 

ᓇᓗᖅᑯᑎᖏᓪᓗᑎᓪᓗ ᓯᓐᓇᑦᑐᐊᕆᓯᒪᔭᒥᓂᒃ 

ᒪᓕᒍᓐᓇᖅᓯᖁᓪᓗᒋᑦ ᓯᕗᓪᓕᐅᑎᒍᒪᔭᐃᓐᓇᕆᒐᑦᑎᒍ 

ᐊᑕᖏᖅᑐᑕ, ᐱᓗᐊᖅᑐᒥ ᐃᓕᓐᓂᐊᖅᑎᑦᓯᔨᓄᑦ 

ᐃᑲᔪᖅᓱᐃᒍᓐᓇᖁᓪᓗᒋᑦ ᐊᖏᔪᖅᑳᕆᔭᐅᔪᓂᒃ 

ᐃᓚᒌᓂᓪᓗ ᐱᐅᓂᖅᐹᖑᒍᑎᖏᓐᓂᒃ 

ᓴᖅᑭᖅᐸᓪᓕᐊᑎᑦᓯᖃᑦᑕᕈᓐᓇᖁᓪᓗᒋᑦ 

ᐃᓕᓐᓂᐊᖅᑎᑦᑎᓐᓄᑦ. 
 

2024-25-ᒥ, ᐊᑐᐃᓐᓇᐅᑎᑦᓯᓂᐊᖅᑐᒍᑦ $2.2 

ᒥᓕᐊᓐᓂᒃ ᐊᑐᓕᖅᑎᑕᐅᕙᓪᓕᐊᖏᓐᓇᖁᓪᓗᒍ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐊᖏᕈᑎᖓᑦ 

ᓄᓇᕗᒻᒥ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᓐᓄᑦ. 

ᐅᐸᓗᖓᐃᔭᓕᕐᒥᔪᒍᑦ ᐋᔩᕈᑎᖃᓛᕐᓂᕐᒥᒃ ᓄᑖᒥᒃ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑎᓂᒃ 

ᐊᑐᓕᕋᔭᖅᑐᓂᒃ ᒫᓐᓇᐅᔪᖅ ᐊᑕᔪᑦ ᐃᓱᓕᑉᐸᑕ ᑕᕝᕙᓂ 

ᐊᕐᕌᒎᑉ ᓄᓐᖑᐊᓂ. 
 

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑕᐅᓂᖏᑦ 

ᐃᑲᔪᖅᓱᐃᒍᑕᐅᕙᑦᑐᑦ ᐊᔾᔨᒌᖏᑦᑐᓂᒃ 

ᐃᓕᓐᓂᐊᖅᑎᓄᑦ ᐱᔨᑦᓯᕋᐅᑎᓂᒃ, ᐃᓚᒋᔭᐅᓪᓗᑎᒃ 

ᐃᓕᓐᓂᐊᕐᕕᓐᓂ ᐃᓱᒪᓕᕆᓂᕐᒧᑦ ᐃᑲᔫᑎᓂᒃ 

ᐃᓕᓐᓂᐊᕐᕕᓕᒫᓂ ᓄᓇᓕᓐᓂ 

ᖃᓄᐃᑦᑕᐃᓕᒪᖁᓪᓗᒋᑦ ᐃᓕᓐᓂᐊᖅᑕᒥᓂᓪᓗ 

ᐱᔭᕇᑦᓯᐊᖃᑦᑕᕈᓐᓇᖁᓪᓗᒋᑦ ᕿᑐᕐᖓᕗᑦ. 
 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ, $2.6 ᒥᓕᐊᓂᒃ 

ᐊᖏᒡᓕᒋᐊᒃᑲᓐᓂᕐᓂᐊᖅᑐᑦ ᑮᓇᐅᔭᖅ ᑖᒃᑯᓄᖓ 

ᓄᑕᖅᑲᓄᑦ ᐃᓕᓐᓂᐊᕐᕕᓕᐊᕈᔾᔭᐅᖃᑦᑕᕈᓐᓇᕐᓂᐊᕐᒪᑕ 

ᐊᒡᔭᖅᑕᐅᕙᒡᓗᑎᒃ ᐊᒻᒪ ᐊᖏᕐᕋᖏᓐᓄᑦ 

ᐊᒡᔭᖅᑕᐅᕙᒡᓗᑎᒃ ᕙᓯᒃᑯᑦ ᑖᒃᑯᐊ 

ᓇᖏᐊᕐᓇᖅᑐᒦᖁᓐᓇᖏᒻᒥᖕᒪᑕ 

ᑮᓇᐅᔭᓕᖅᑕᐅᒃᑲᓐᓂᕐᓂᐊᕐᒥᔪᑦ.  
 

(ᑐᓵᔨᑎᒍᑦ) 2024-25-ᒥ ᑮᓇᐅᔭᖃᖅᑎᑦᓯᓂᐊᖅᑐᒍᑦ 

$619,000 ᓄᑖᓂᒃ ᑮᓇᐅᔭᓂᒃ ᐃᑲᔪᕈᒪᓪᓗᑕ 

ᐱᓐᖑᐊᖃᑕᐅᕙᑦᑐᓂᒃ, ᐱᓗᐊᖅᑐᒥ ᒪᒃᑯᑦᑐᓄᑦ, 

ᖁᕕᐊᓇᖅᑐᓂᒃ ᐱᓐᖑᐊᖃᑕᐅᖃᑦᑕᓂᕐᒧᑦ 

ᐊᑑᑎᖃᖃᑦᑕᕈᓐᓇᖁᓪᓗᒋᑦ. ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᐱᓂᕐᓗᐃᑦᑕᐃᓕᑎᑦᓯᓂᕐᒧᑦ, 

ᐋᓐᓂᖅᑎᖅᑕᐅᑦᑕᐃᓕᓂᕐᒧᑦ, 

ᐃᓚᐃᓐᓈᖅᑕᐅᑦᑕᐃᓕᓂᕐᒧᓪᓗ ᐱᓐᖑᐊᖅᑐᓕᕆᓂᕐᒥ. 

ᐃᑲᔪᖅᑐᐃᖃᑦᑕᖁᓪᓗᒋᑦ ᐱᓐᖑᐊᕆᐊᖅᐸᒃᑐᑦ 

ᐱᓗᐊᖅᑐᒥᒃ ᐃᓅᓱᒃᑐᑦ ᐱᓕᒻᒪᒃᓯᒪᓂᖃᑦᑎᐊᖁᓪᓗᒋᑦ 

ᐱᓐᖑᐊᕐᓂᕐᒥᒃ. ᑕᒪᒃᑯᐊ ᑮᓇᐅᔭᐃᑦ ᐃᑲᔪᕐᓂᐊᖅᑐᑦ 

ᑕᒪᒃᑯᐊ ᐸᕝᕕᓵᖑᕙᓐᓃᑦ ᐱᓂᕐᓗᒃᑕᐅᕙᖕᓃᑦ 

ᐃᓚᐃᓐᓇᑐᖅᑕᐅᕙᓐᓃᑦ ᐱᑕᖃᖁᓇᒋᑦ 

ᐱᓐᖑᐊᖅᑐᓕᕆᓂᕐᒥᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑎᑦᑎᔩ, ᐊᒥᓱᕐᖑᕆᐊᖅᑎᑦᓯᓂᖅ ᓄᓇᕗᒻᒥ 

ᐃᓪᓗᖃᖅᑎᑦᓯᓂᕐᒧᑦ ᐱᔭᑦᓴᖃᕈᑎᒋᓂᖅᐹᕆᓪᓗᑎᒍ 

ᓴᐱᖅᑕᐃᓕᓂᒃᑯᑦ ᑲᑐᔾᔨᓗᑕᒥ ᑐᕌᒐᕆᔭᕗᑦ. 
 

ᐋᒃᑐᕝᕙ 2022-ᒥ, ᐅᐱᒍᓱᓚᐅᖅᑐᖓ 

ᓄᓇᑦᑎᓐᓃᓚᐅᕋᒪ ᑲᖏᖅᖠᓂᕐᒥ 

ᓇᓗᓇᐃᖅᓯᓪᓗᖓ ᐸᕐᓇᐅᑎᑦᑎᓐᓂᒃ ᓄᑖᓂᒃ 

ᐃᓪᓗᓕᐅᕋᔭᕐᓂᑎᓐᓂᒃ 3,000-ᓂᒃ ᓄᓇᕗᒻᒥ 2030 

ᑐᖔᓂ. ᑕᐃᒪᓐᖓᓂᒃ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᔭᑦᓴᖃᖅᑐᒻᒪᕆᐅᓯᒪᔪᑦ 

ᑐᓐᖓᕕᓕᐅᖅᑐᑎᒃ ᐃᓪᓗᓕᕆᓂᕐᒧᑦ 

ᐊᓯᔾᔨᖅᓯᕙᓪᓕᐊᓂᕐᒧᑦ ᑲᑐᔾᔨᖃᑎᒌᒍᑎᖃᕐᓂᒧᓪᓗ 

ᐊᑕᖏᓗᑕ ᑲᑐᔾᔨᓗᑕ 

ᐱᔭᑦᓴᖃᕈᑎᒻᒪᕆᐅᓂᐊᖅᑐᓂᒃ 

ᑐᕌᒐᓕᐊᕆᓯᒪᔭᑦᑎᓐᓂᒃ ᐋᖅᑭᓚᐅᖅᑕᑎᓐᓂᒃ 

ᑕᐃᑲᓂ ᐅᓪᓗᖓᓂ. 
 

(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᐅᖃᑎᒌᖕᓂᐅᑉ 

ᐃᓗᐊᒍᑦ ᓄᓇᕗᑦ 3000 ᐃᒡᓗᓕᐅᖃᑎᒌᔪᒪᒐᑉᑕ 

ᓴᖅᑭᑦᑎᓗᑕ 1,000-ᓂᒃ ᓄᑖᓂᒃ ᐃᒡᓗᓂᒃ 2025 

ᐃᓱᐊᓂ, ᑖᓐᓇ ᑐᕌᒐᕆᔭᕗᑦ ᑕᕝᕙᓂ ᑲᑎᒪᕝᕕᐅᑉ 

ᐃᓗᐊᓂ ᐊᒻᒪ ᓄᓇᕗᒻᒥ ᓯᕗᓕᐅᖅᑎ 

ᐱᓕᕆᖃᑎᒋᓗᒋᑦ ᑖᔅᓱᒥᖓ ᓴᖅᑭᑦᑎᓚᐅᖅᓯᒪᒐᑉᑕ.  
 

ᖁᕕᐊᓇᖅᑐᖅ ᑖᓐᓇ ᐱᕙᓪᓕᐊᖏᓐᓇᕐᒪᑦ 

ᑕᐃᑲᓐᖓᓂᑦ ᐅᖃᐅᓯᐅᓚᐅᖅᑎᓪᓗᒍ.  
 

ᐅᑭᐅᖅ ᒪᕐᕉᒃ ᑕᕝᕙᓂ ᐃᒃᓯᕙᓕᖅᑎᓪᓗᑕ 541-ᓂᒃ 

ᓄᑖᓂᒃ ᐃᒡᓗᔪᐊᓂᒃ ᓴᓇᔭᐅᓯᒪᔪᖃᓕᖅᐳᖅ 

ᓴᓇᒋᐊᖅᑕᐅᓯᒪᔪᖃᓕᖅᐳᓪᓗ. ᐃᓱᒪᖃᖅᑐᒍᑦ ᑕᒫᓂ 

200 ᑲᓐᓂᕐᓂᒃ ᐃᒡᓗᓕᐅᖅᓯᒪᓂᐊᕋᓱᒋᓪᓗᑕ 2024 

ᐃᓱᐊᓂ. ᑖᒃᑯᐊ ᐃᓗᓕᖃᖅᑐᑦ ᑕᕝᕙᓂ 

ᑮᓇᐅᔭᖅᑐᕐᓂᕆᓂᐊᖅᑕᑦᑎᓐᓂ.  

 

>>ᐸᑦᑕᑐᖅᑐᑦ 
 

(ᑐᓵᔨᑎᒍᑦ) 2024-25-ᒥ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖃᕐᓂᐊᖅᑐᑦ $7.7 ᒥᓕᐊᓐᓂᒃ 

ᐊᑭᑦᑐᕆᐊᖅᓯᒪᓂᖏᓐᓄᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᕋᑦᓴᖏᓐᓄᑦ ᐃᓪᓗᓄᑦ 

ᓴᓇᔭᐅᒋᐊᕈᑎᖏᓐᓄᑦ ᑐᕌᖓᓗᑎᒃ 

ᑕᐃᒪᐃᓚᐅᖅᓯᒪᖏᑦᑐᑦ 146 ᓄᑖᑦ 

ᐃᓪᓗᓕᐅᖅᑕᐅᓂᐊᖅᑐᓄᑦ ᐊᒻᒪᓗ 20 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᖅᑕᐅᔪᓄᑦ 

ᓴᓇᔭᐅᓂᐊᖅᑐᑦ ᑲᑐᔾᔨᖃᑎᒋᔭᐅᓗᑎᒃ  ᓄᓇᕗᑦ 

ᓯᓇᔪᓕᕆᔨᒃᑯᓐᓄᑦ 2024-ᒥ. 

 

ᐃᓚᒋᔭᐅᓪᓗᑎᒃ 150 ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᕋᑦᓴᐃᑦ ᐃᓪᓗᓕᐅᖅᑕᐅᓯᒪᔪᑦ 

ᓯᕗᓪᓕᖅᐹᑦᓯᐊᒥ ᑲᑐᔾᔨᖃᑎᒌᒍᑎᖃᕐᓂᒃᑯᑦ ᐊᕐᕌᓂ, 

ᑕᒪᓐᓇ ᑐᑭᓕᒃ 2024-ᒥ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓪᓗᓕᐅᓛᖅᑐᑦ ᓄᓇᓕᓕᒫᓂ 

ᓄᓇᕗᒻᒥ − ᑕᐸᐃᕐᓇᒻᒪᕆᑦᑐᓂ 

ᐱᓕᕆᐊᖃᕐᓂᐅᔪᖅ. 

 

>>ᐸᑦᑕᑐᖅᑐᑦ 

 

ᓄᓇᕗᒻᒥᐅᑦ ᐊᓯᐊᒎᕐᕕᖃᖃᑦᑕᖏᑦᑐᑦ 

ᑭᒃᑯᑐᐃᓐᓇᐃᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐊᑐᖅᑐᐊᒐᕐᓂ ᐃᓪᓗᓂ ᐊᓯᖏᓐᓂ 

ᓇᓖᕌᕈᑎᑦᓴᖃᖏᓐᓇᒥᒃ. ᑕᒪᓐᓇ 

ᐊᑦᓱᕈᕐᓇᓕᕈᑕᐅᕙᑦᑐᖅ ᐃᓚᒌᓄᑦ, ᐱᓗᐊᖅᑐᒥ 

ᐃᓐᓇᒻᒪᕆᓐᓄᑦ ᐃᓕᓐᓂᐊᖅᑎᓄᓪᓗ, 

ᐊᕝᕕᐊᕈᑕᐅᓕᖅᐸᑦᑐᓂᓗ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ 

ᐱᕕᑦᓴᖃᕐᕕᒋᒍᓐᓇᖅᑕᑦᑎᓐᓄᑦ. ᑕᐃᒪᐃᒻᒪᑦ 

ᐊᑐᐃᓐᓇᕈᖅᑎᑦᓯᓂᐊᕐᒥᔪᒍᑦ ᐊᒥᓱᕐᖑᕆᐊᕐᓗᒋᑦ 

$7.5 ᒥᓕᐊᓐᓂᒃ ᐃᓄᓕᕆᔨᒃᑯᑎᒍᑦ 

ᑲᒪᒍᑕᐅᓂᐊᕐᓗᑎᒃ ᐊᔪᕐᓇᖅᑐᓂᒃ ᐱᔭᕆᐊᓕᖏᓐᓂᒃ 

ᓄᓇᕗᒻᒥᐅᑦ ᐊᑦᑕᓇᖅᑐᒦᑦᑕᐃᓕᑎᑕᐅᓂᖏᓐᓄᑦ 

ᐃᑲᔪᖅᓱᖅᑕᐅᕕᑎᒍᓪᓗ ᐃᓪᓗᓕᕆᓂᕐᒧᑦ, ᐊᒻᒪᓗ 

$1.9 ᒥᓕᐊᓐ ᐱᕚᓪᓕᖅᑎᑦᓯᒍᑕᐅᓂᐊᕐᓗᑎᒃ 

ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ 

ᐊᖏᕐᕋᖃᖏᑦᑐᒃᑯᕕᓐᓄᑦ ᑮᓇᐅᔭᖃᖅᑎᑦᓯᓂᕐᒧᑦ. 

 

>>ᐸᑦᑕᑐᖅᑐᑦ 

  

ᐱᔭᕇᕈᑎᖓ 

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᑭᒃᑯᓕᒫᓪᓗ ᐋᖅᑭᑦᓱᐃᖃᑕᐅᓯᒪᔪᑦ ᑮᓇᐅᔭᐃᑦ 

ᐊᑐᖅᑐᑦᓴᓂᒃ ᐅᓪᓗᒥ ᑐᕋᖅᑕᓐᓂᒃ. 

ᐱᓕᕆᒋᐊᓯᓚᐅᕋᒪᓂᒃ ᑕᕝᕙᓂ ᐃᓂᒋᔭᕐᓂ, 

ᑐᑭᓯᐅᒪᓕᖅᐹᓪᓕᖅᓯᒪᓕᖅᑐᖓ ᖃᓄᑎᒋ 

ᑲᒪᒋᔭᐅᒋᐊᖃᕐᓂᖏᓐᓂᒃ 

ᐊᑦᓱᕉᑕᐅᒋᐊᖃᕐᓂᖏᓐᓂᓪᓗ ᐋᖅᑭᑦᓱᖅᑕᐅᓂᖏᑦ 

ᓇᐃᑦᑑᒐᓗᐊᑦ ᑎᑎᕋᖅᓯᒪᔪᑦ ᓵᑦᓯᓐᓃᑦᑐᑦ. 

ᓂᕈᐊᖅᑕᐅᓯᒪᓪᓗᑕ, ᐊᑲᕐᕆᔮᖅᑐᒦᑎᑕᐅᒐᑦᑕ 

ᐃᑲᔪᖅᓱᖅᑕᐅᓂᕐᒧᑦ ᑐᓂᓯᒪᑦᓯᐊᖅᑐᓄᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᑲᔪᖏᕐᓂᖃᑦᓯᐊᖅᑐᑎᒃ ᓄᓇᓕᒥᓐᓂᒃ 

ᐊᑦᓱᕉᑎᖃᖅᑐᑎᓪᓗ ᑭᓱᑐᐃᓐᓇᕐᓂᒃ 

ᐱᐅᓯᕚᓪᓕᖅᑎᑦᓯᒍᒪᓂᕐᒧᑦ ᐃᓗᖏᖅᓱᖅᑐᓂ 

ᓄᓇᓕᒻᒥᓂᒃ ᐊᒻᒪᓗ ᐱᐅᓛᒥᒃ ᐱᓇᓱᒍᒪᔪᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕈᒪᒋᕙᒃᑲᑦᑕᐅᖅ 

ᑕᕝᕙᓂ ᑲᑎᒪᔨᐅᖃᑎᒃᑲ ᑕᒪᕐᒥᒃ 

ᐱᓕᕆᖃᑎᒌᓐᓂᕐᒥᒃ ᐊᑕᐅᓯᐅᖃᑎᒌᓐᓂᒥᓪᓗ 

ᑲᔪᓯᑎᑦᑎᑦᑎᐊᕈᓐᓇᕋᑦᑕ ᐱᔪᒪᓂᕆᔭᖏᓐᓂᒃ 

ᓄᓇᕗᒻᒥᐅᑦ. ᖁᔭᓐᓇᒦᖑᔪᓯ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐊᑭᕋᖅᑑᑎᕙᓪᓕᐊᑎᓪᓗᒋᑦ ᓄᓇᕐᔪᐊᒥ 

ᓂᕈᐊᖅᑕᐅᓯᒪᕙᒃᑐᓄᑦ, ᓄᓇᕗᑦ ᑖᓐᓇ ᐃᖢᐊᓂᕐᒧᑦ 

ᑕᑯᒃᓴᐅᓂᖃᑦᑎᐊᕐᒪᑦ ᓯᕗᓕᖅᑎᐅᔪᓄᑦ ᓄᓇᕐᔪᐊᒥ 

ᕿᓂᖅᑐᓂᒃ ᐱᐅᓂᖅᓴᒥᒃ ᐃᓅᓯᕐᒥᒃ 

ᐃᓄᖁᑎᒋᔭᒥᓄᑦ ᑭᒡᒐᖅᑐᖅᑕᒥᖕᓄᑦ.  

 

ᑲᑐᔾᔨᓗᑕ ᑕᕝᕙ ᑖᓐᓇ ᐊᖅᑯᑎᒋᓂᐊᖅᐸᕗᑦ 

ᐊᑕᐅᑦᓯᒃᑯᑦ ᐱᓇᓱᖃᑎᒌᒍᑎᒋᒐᓱᒡᓗᒍ 

ᐊᓯᔾᔨᖅᐸᓪᓕᐊᓂᕐᒧᑦ ᐱᕙᓪᓕᐊᑦᓴᐃᓐᓇᕐᓂᕐᒧᓪᓗ. 

ᑖᒃᑯᐊ ᑮᓇᐅᔭᖅᑐᕈᑎᒃᓴᖓ ᒐᕙᒪᒃᑯᑦ ᑕᑯᑎᑦᑎᕗᑦ 

ᑕᒪᑐᒧᖓ ᑐᕌᖅᑕᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᖅ 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 

ᐊᓇᕕᓗᒃ. ᒪᒥᐊᓇᖅ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 486 - 6(2): 

ᖃᒪᓂᑦᑐᐊᕐᒥᐅᑕᐃᑦ Hᐋᑭᕆᐊᖅᑐᖅᓯᒪᔪᑦ 

ᓇᓄᖅ ᐃᕐᖑᓯᕐᒧᑦ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᖃᒪᓂᑦᑐᐊᕐᒥᐅᑕᓪᓗ, 

ᐅᑉᓗᖃᑦᓯᐊᓂᐊᖅᐸᔅᓯ.  



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐄᑯᓘᕈᒪᕗᖓ ᒫᓐᓇ ᓂᐱᒐ 

ᐊᓪᓘᕆ’ᓈᕐᒪᑦ ᐅᓐᓄᐊᖅ ᑕᕐᕆᔭᖅᖢᖓ ᐃᓚᐃᑎᒍᑦ 

ᕼᐋᑭᖅᑐᓂᒃ ᑕᕐᕆᔭᓚᐅᕋᑉᑕ ᑲᖏᖅᖠᓂᕐᒥ 

ᕿᑎᕕᔾᔪᐊᓚᐅᕐᒪᑕ ᒪᒃᑯᒃᑐᖁᑎᕗᑦ. ᐃᓚᐃᑎᒍᑦ 

ᐃᕋᐃᓛᑦᓯᐊᒥᐊᓚᐅᖅᑰᕋᑦᑕ ᑕᕐᕆᔭᐅᑎᒥᒃ 

ᑕᕐᕆᔭᖅᑎᓪᓗᑕ. ᐊᒃᓱᑦ 

ᐃᑲᔪᖅᑐᐃᓂᓗᑦᓯᐊᒥᐊᖅᖢᑕ ᐊᒃᓱᕈᑦᓯᐊᒥᐊᖅᑐᖅ 

ᐊᒡᓛᑦ ᑕᕝᕙᓂ ᐃᒡᓗᑖᒥᒃ 

shoot−ᖑᐊᑦᑕᓚᐅᖅᑐᖓ ᐊᒡᓛᑦ.  
 

>>ᐃᒡᓚᖅᑐᖅ 
 

ᐃᕆᐊᓛᕐᒫᑦᓱᖓᓗᑭᐊᖅ ᐄᑯᓘᕈᒪᕗᖓ ᓂᐱᒐ 

ᐊᓪᓚ ᐋᓐᓂᐊ’ᓈᕐᒪᑦ.  
 

ᑕᐃᒪ ᐅᓐᓄᐊᖅ ᖃᒪᓂᑦᑐᐊᕐᒥᐅᖃᑎᒃᑲ 

ᐊᔭᐃᖅᑲᐃᓚᐅᖅᑰᖅᑑᒐᓗᐃᑦ 

ᓵᓚᒃᓴᖅᑲᐃᓚᐅᖅᑑᒐᓗᐃᑦ ᑕᐃᑲᓂ (ᑐᓵᔨᑎᒍᑦ) 

ᓇᓄᖅ ᐃᕐᖑᓯᖅ (ᑐᓵᔨᑎᒎᕈᓐᓃᖅᑐᖅ) 

−ᖑᓂᕋᒐᐅᑦᑕᖅᑐᖅ ᐊᕐᕌᒍᑕᒫᑦ 

ᕿᑎᕕᒡᔪᐊᒐᐅᑦᑕᖅᑐᖅ ᑕᐃᑲᓂ ᑲᖏᖅᖠᓂᕐᒥ 

ᐊᔪᓐᖏᓛᖅᑐ’ᑐᐃᑦ ᑖᒃᑯᐊ ᒪᒃᑯᒃᑐᑦ. ᐃᓚᖏᑦ 

ᐊᒡᓛᑦ ᒪᒃᑐᖕᓂᖅᓴᐅᑎᓪᓗᒋᑦ ᐃᑲᔪᖅᑕᓚᐅᖅᑕᒃᑲ 

ᕼᐋᑭᖅᐸᓪᓚᐃᓕᓵᕐᒪᑕ ᐅᐱᒋᕙᒃᑲ ᐊᔪᖏᑦᑎᕙᒃᑲ 

ᐅᕙᒻᓂᑦ ᐊᒡᓛᑦ ᐊᔪᓐᖏᓐᓂᖅᐹᖑᑦᓯᐊᒥᐊᓕᖅᑐᑦ 

ᓇᑭᑦᓯᐊᒥᐊᖅᑐᑦ. 
 

ᐊᑎᖏᑦ ᑕᐃᕌᓪᓚᒍᒪᕙᒃᑲ, ᐅᖃᖅᑎᑦᓯᔩ. 

ᓯᕗᓪᓕᖅᐹᖅ, ᑭᐊᓐ ᐸᐅᕐᖓᑦ, ᑖᒻᓇ ᐳᕋᐅᓐ 

ᓚᐃᑦᓂᖕᒥᒃ ᐊᑎᖃᓐᖑᐊᑦᑕᖅᑐᖅ ᖃᒪᓂᑦᑐᐊᕐᒥ 

ᓇᑭᑦᓯᐊᒥᐊᕐᒪᑦ, ᔮᓐ ᕋᐃᔭᓐ ᕿᖓᖅᑯᖅᑑᖅ, ᑲᐃᐅᓪ 

ᒪᓕᓐᔅ; ᐋᓐᑖᓐ ᓇᑯᓛᒃ, ᐊᑦᐅᐃᓐ ᐳᑐᒥᕋᖅᑐᖅ, 

ᕼᐃᑦ-ᓕᖑᓂᕋᖅᑕᖅᑕᕗᑦ ᑖᒻᓇ ᐃᓚ’ᓈᕗᑦ, ᕆᑭ 

ᐳᑐᒥᕋᖅᑐᖅ, ᐊᓪᕕᓐ ᐳᑦᓈᖅ, ᑖᒥᓂᒃ ᓄᐊ, ᔪᕉᒻ 

ᑯᕆᓛᒃ,  ᒪᑭᐊᓐᓯ ᐳᑐᒥᕋᖅᑐᖅ ᑐᐱᖅ, ᑳᓗᔅ 

ᓯᒪᐃᓚᒃ, ᖃᖏᐊᕋ, ᐳᕆᐊᔅᑕᓐ ᒪᑲᐃᔮᖅ, ᒪᓚ ᑰᓕ, 

ᐊᒻᒪᓗ ᑯᕆᔅᑕᓐ ᐊᑕᖓᓛᖅ, ᑖᒻᓇ 

ᐃᓚᒋᔭ’ᓈᕋᑦᑕᐅᖅ. ᖃᖓᓘᓐᓃᑭᐊᖅ 

2020−ᖑᑎᓪᓗᒍᓘᕝᕙ ᒥᐊᓂᖅᓯᔨᐅᓂᕐᒥᒃ 

ᐊᔪᓐᖏᓕᖅᐸᓪᓕᐊᓕᓵᓚᐅᖅᑐᖅ; ᐊᒻᒪᓗ ᑖᒃᑯᐊ 

ᐊᒃᑑᔪᑦ: ᑎᐊᕋᓐᔅ ᒪᒃᓚᐃᓐ; ᐊᒻᒪᓗ ᕕᓐᓴᓐᑦ 

ᑕᐃᐸᓈᖅ. 
 

ᐅᖃᖅᑎᑦᓯᔩ, ᑖᒃᑯᐊ ᐊᔪᓐᖏᓛᑦᓯᐊᒥᐊᕐᒪᑕ 

ᖁᕕᐊᓱᖃᑎᒋᔪᒪᕙᒃᑲ ᐊᒻᒪᓗ ᐊᖓᔪᖅᑳᖏᑦ 

ᐃᓚᖏᓪᓗ ᓇᓗᓇᓐᖏᑦᑐᖅ 

ᐃᑲᔪᖅᑎᑦᓯᐊᒥᐊᓚᐅᕐᒪᑕ. ᑕᒡᕙᑐᐊᓚᐅᖑᖅᑰᖅ 

ᒫᓐᓇᐅᔪᖅ ᖃᐅᔨᓴᐅᑦ ᐃᓱᓕᓕᕐᒪᑦ. ᒪ’ᓇᐃᑲᓐᓂᖅ,  

ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ. 

ᑭᒡᒐᖅᑐᖅᑕᖏᑦ Hᐋᑭᕆᐊᖅᑐᖅᓯᒪᔪᑦ 

ᓇᓄᖅ ᐃᕐᖑᓯᕐᒧᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᒍᒪᒐᒪ 

ᑖᒃᑯᐊ ᕿᑎᒡᕕᖃᓐᖏᒃᑲᓗᐊᖅᑎᓪᓗᒋᑦ ᑕᐃᑯᖓ 

ᕿᑎᒋᐊᖅᑐᕈᓐᓇᓚᐅᕐᒪᑕ ᓴᓪᓕᕐᒥᐅᑦ. ᓂᕆᐅᒃᐳᖓ 

ᑕᒪᐅᓇ ᖃᓄᐃᑦᑐᒃᑯᑦ ᕼᐋᑭᕐᕕᖓ 

ᐅᒃᑯᐃᓛᕐᓂᖓᓂᒃ.  

 

ᐊᒻᒪ ᐅᐱᒍᓱᒍᒪᒋᓪᓗᖓ ᓇᐅᔮᕐᒥᐅᑦ ᑖᒃᑯᐊ 

ᑭᒡᒐᖅᑐᖅᑕᒃᑲ ᐱᖓᓱᒋᔭᐅᔪᓐᓇᓚᐅᕐᒪᑕ ᑕᒡᕙᓂ 

(ᑐᓵᔨᑎᒍᑦ) ᓇᓄᖅ ᐃᕐᖑᓯᖅ (ᑐᓵᔨᑎᒎᕈᓐᓃᖅᑐᖅ) 

ᑲᖏᖅᖠᓂᕐᒥ ᕼᐋᑭᖅᑎᓪᓗᒋᑦ.  

 

ᐊᒻᒪ ᑖᒃᑯᐊ ᐅᐱᒋᔪᒪᓪᓗᒋᑦ 

ᑕᐃᑯᓐᖓᖃᑦᑕᐃᓐᓇᓐᖏᒻᒥᔪᑦ 

ᕿᑎᒋᐊᖅᑐᕈᓐᓇᓚᐅᕐᒪᑕ ᓇᑦᑎᓕᖕᒥᐅᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᖅ 

ᐃᓪᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 

ᑲᖏᖅᖠᓂᕐᒥ Hᐋᖅᑭᖅᑐᑦ ᓇᓄᖅ 

ᐃᕐᖑᓯᕐᒧᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ 

ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ.  

 

ᕼᐋᑭᖅᑐᓂᑦᑕᐅᖅ ᑕᐅᑐᖃᑕᐅᖃᑦᑕᓚᐅᕋᒪ 

(ᑐᓵᔨᑎᒍᑦ) ᓇᓄᖅ ᐃᕐᖑᓯᐅᓂᕋᖅᑕᐅᔪᖅ 

(ᑐᓴᔨᑎᒎᕈᓐᓃᖅᑐᖅ) ᑲᖏᖅᖠᓂᕐᒥ. ᓯᕗᓪᓕᖅᐹᒥ 

ᐅᐱᒋᔪᒪᔭᒃᑲ ᑲᖏᖅᖠᓂᕐᒥᐅᑖᒃ ᒪᕐᕉᒃ 

ᕼᐋᑭᓚᐅᕐᒪᑕ, Rankin Rocks ᐊᒻᒪ Rankin 

Inlet−ᓚᔭᐅᑐᐃᓐᓇᖃᑦᑕᖅᑰᓚᐅᖅᑐᐃᒃᑯᐊ. 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᕐᒥ ᐊᒻᒪ ᑎᑭᕌᕐᔪᐊᕐᒥᐅᑦ, ᖃᒪᓂᑦᑐᐊᖅ, 

ᓇᐅᔮᑦ, ᓴᓪᓕᖅ ᐊᒻᒪ ᓯᕗᓪᓕᖅᐹᒻᒪᕆᖕᒥ 

ᓇᑦᑎᓕᖕᒥᐅᑦ ᑕᐃᑯᓐᖓᐅᔪᖃᓚᐅᕐᒪᑕ. 

ᐅᐱᒋᒻᒪᕆᒃᐸᒃᑲ.  

 

ᐅᐱᒋᔪᒪᔭᒃᑲ ᑲᖏᖅᖠᓂᕐᒥᐅᑕᑦ ᕼᐋᑭᖅᑎᓂᒃ 

ᓵᓚᒃᓴᓚᐅᕐᒪᑕ (ᑐᓵᔨᑎᒎᕈᓐᓃᖅᑐᖅ) ᓇᓄᖅ 

ᐃᕐᖑᓯ (ᑐᓵᔨᑎᒎᕈᓐᓃᖅᑐᑦᖅ) ᖑᓂᕋᖅᑕᐅᔪᒥᒃ. 

ᑐᒡᓕᕆᔭᐅᓚᐅᖅᑐᑦ ᖃᒪᓂᑦᑐᐊᕐᒥᐅᑦ, 

ᐱᖓᓱᒋᔭᐅᑉᓗᑎᒃ ᓇᐃᔮᑦ, ᓯᑕᒪᒋᔭᐅᓚᐅᖅᑐᑦ 

ᓇᑦᑎᓕᒃ. ᐅᐱᒋᓗᒃᑖᕆᔪᒪᔭᒃᑲ ᓯᕗᓪᓕᖅᐹᒻᒪᕆᖕᒥᒃ 

ᑕᐅᑐᓚᐅᕋᒃᑎᑦ ᕼᐋᑭᖅᑐᑦ ᖁᕕᐊᓇᒻᒪᕆᓚᐅᖅᑐᖅ. 

 

ᐊᒻᒪ ᖁᕕᐊᓱᒻᒪᕆᒃᐳᖓ ᓯᕗᓪᓕᖅᐹᒻᒪᕆᖕᒥᒃ 

ᕿᑎᒋᐅᖅᖢᓂ ᐃᕐᖑᑕᕋ ᐃᓚᐃ, ᐴᖅᓯᓚᐅᕐᒪᑦ ᐊᒻᒪ 

ᕿᑎᒃᑎᓪᓗᒋᑦ ᐱᒻᒪᕆᐅᓛᖑᓂᕋᖅᑕᐅᓪᓗᓂ 

ᐱᓐᖑᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ. ᒥᔅᑕ 

ᖂᑭᐊᖅ. 

ᓇᑦᑎᓕᒻᒥᐅᑦ Hᐋᑭᖅᑎᖏᑦ ᓇᓄᖅ 

ᐃᕐᖑᓯᕐᒧᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐃᓕᑕᕆᔪᒪᓪᓗᒋᑦ 

ᓇᑦᓯᓕᒻᒥᐅᑦ ᐱᓐᖑᐊᖅᑎᖏᑦ ᐃᓚᐅᓚᐅᕐᒪᑕ 

(ᑐᓵᔨᑎᒎᕈᓐᓃᖅᑐᖅ) ᓇᓄᖅ ᐃᕐᖑᓯ 

(ᑐᓵᔨᑎᒎᕈᓐᓃᖅᑐᖅ) -ᖓᓂᒃ ᑲᖏᖠᓂᕐᒥ ᐅᑯᐊ: 

ᑑᓂ ᐃᑦᑐᖓᑦ; ᔭᐃᒻ ᕿᓐᖑᖅ; ᑎᐊᕆᐊᔅ ᐊᓕᑭ; 

ᔪᕉᒻ ᐊᑉᓴᑦᑕᐅᓐ; ᐸᓚᐃᒃ ᐊᓐᓇᐃᑦᑐᖅ; ᕆᐊᑦ 

ᐊᓐᓇᐃᑦᑐᖅ; ᑖᑦ ᐊᓐᓇᐃᑦᑐᖅ; ᔮᓇᑕᓐ ᐃᑦᑐᓗᒃ; 

ᔮᓐ ᖃᔭᖅᓵᖅ; ᑖᓂ ᒪᓃᓚᖅ; ᒥᑦᓱᓪ ᒪᓃᓚᖅ; ᓵᐊᑦ  

ᓇᖅᑐᖅ; ᔪᐃᓕ ᐸᐅᓗᓯ; ᔨᐅᕈᓪ ᖃᒡᒍᑕᖅ; ᐊᒻᒪᓗ 

ᑲᓚᐃᑕᓐ ᐃᑦᑐᓗᒃ; ᐊᒻᒪᓗ  

ᐊᔪᕆᖅᓱᐃᔨᖓᑦ ᔮᓂ ᑐᓗᒑᓕᒃ; ᐊᒻᒪ  

ᐅᒡᔪᒃ ᑲᑭᐊᓐᓄᒃ.  

 

ᐊᒻᒪ, ᐅᖃᖅᑏ, ᓇᑦᓯᓕᒻᒥᐅᑦ ᓯᑕᒪᒋᔭᐅᓚᐅᕐᒪᑕ 

ᓵᓚᒃᓴᖅᑐᓂᒃ. ᐅᖃᖅᑎᑦᓯᔨ, ᑲᖏᖅᓯᓂᕐᒥᐅᑦ  

ᖁᔭᓐᓇᒦᕈᒪᒻᒪᑕ 

ᑐᓐᖓᓱᑦᑎᑦᓯᓚᐅᕐᒪᑕ ᕼᐋᑭᖅᑎᓪᓗᒋ ᐊᒻᒪ 

ᐃᑲᔪᓚᐅᖅᑐᑦ ᐊᑭᓕᖅᓱᖅᑕᐅᒐᑎᒃ 

ᑮᓇᐅᔭᖃᖅᑎᑦᓯᓚᐅᖅᑐᓪᓗ ᓇᑦᓯᓕᒻᒥᐅᑦ 

ᐱᓐᖑᐊᖅᑎᖏᓐᓂᒃ ᑕᕝᕙᓂ ᐅᖃᖅᑕᒃᑲ ᑕᓗᕐᔪᐊᖅ 

ᑰᒑᕐᔪᓪᓗ.  

 

ᐊᒻᒪ ᔭᓯ ᐊᑉᓴᑦᑕᐅᓐ, ᓵᑦᑎᐊᕋᓐ ᐊᓗᑭ ᑖᒃᑯᐊ 

ᐱᓕᕆᓚᐅᕐᓂᖏᓐᓄᑦ ᓇᑦᓯᓕᒻᒥᐅᓄᑦ. 

ᐃᓚᐅᖁᑉᓗᒋᑦ ᓯᕗᓪᓕᖅᐹᒥᒃ ᐃᓚᐅᒋᐅᖅᓱᑎᒃ 

Polar Bear Cup−ᒥ 2024−ᒥ. 

 

ᐅᖃᖅᑏ, ᑕᐃᕕᑦ ᓂᖏᐅᖓᑦ ᖁᔭᓐᓇᒦᖅᐸᕋ 

ᐃᓄᒃᑐᑦ ᑖᒥᒃᑯᑦ ᐅᓂᒃᑳᕈᓐᓇᑦᓯᐊᓚᕐᒪᑕ 

ᐃᓄᒃᑎᑑᖅᓱᑎᒃ ᐱᓐᖑᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᒡᒍᒧᑦ ᒪᓕᒐᓕᐅᑦᑎ, ᒥᔅ ᖁᐊᓴ. 

ᐃᓕᑕᕆᔭᐅᓂᖏᑦ ᔪᐃᔅ ᐊᑐᒍᑦᑖᓗᒃ, ᔩᓐ 

ᒥᓯᐊᓪ ᐊᑕᒍᑦᑖᓗᒃ, ᐊᒻᒪᓗ ᓇᑖᓕᐊ 

ᐊᕐᓇᑦᓯᐊᖅ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒪᓐᓇᐃᓕᔪᒪᓕᖅᐳᖓ. ᐅᓪᓗᒃᑯᑦ ᐊᒻᒪ ᐊᓱ ᑖᒃᑯᐊ 

ᐅᓐᓄᒃ ᑕᕐᕆᔭᕐᓇᓐᖏᑦᑐᐊᓘᓕᓚᐅᕐᒪᑕ 

ᓂᐱᖃᓗᐊᒧᑦ ᕼᐋᑭᖅᑐᓄᑦ ᓱᓇᐅᕝᕙ.  

 

>>ᐃᒡᓚᖅᑐᑦ 

 

ᑭᓯᐊᓂᓕ ᐅᐱᒍᓱᒍᒪᔭᖃᕋᒪ ᐱᒃᑯᒋᔪᒪᓪᓗᒋᓪᓗ 

ᐊᕐᓇᑦ ᐱᖓᓱᑦ ᐃᖕᒥᖕᓂᑐᐊᖅ ᐱᓕᕆᓇᓱᐊᖅᖢᑎᒃ 

ᑐᓐᖓᓴᐃᖃᑦᑕᕐᒪᑕ ᐊᕐᓇᐅᖃᑎᒥᖕᓂᒃ 

ᐊᖏᕐᕋᒥᖕᓄᑦ ᒥᖅᓱᖃᑎᖃᕈᒪᓪᓗᑎᒃ, 

ᐃᑲᔪᖅᑕᐅᔪᒪᒐᔭᖅᑐᓂᒡᓗ ᐃᑲᔪᖅᑎᒌᒡᓗᑎᒃ 

ᓴᓇᖃᑦᑕᕈᒪᓪᓗᑎᒃ. ᑖᒃᑯᐊ ᐱᒋᐊᖅᑎᑦᑎᓯᒪᖕᒪᑕ 

ᐃᒻᒥᖕᓂᑐᐊᕐᓗ ᑕᐃᒪᓐᓇᐃᓕᐅᖅᖢᑎᒃ 

ᐃᑲᔪᖅᑕᐅᓐᖏᖦᖢᑎᒃ. ᑕᐃᔪᒪᕙᒃᑲ ᔪᐃᔅ 

ᐊᑕᒍᑦᑖᓗᒃ, ᔩᓐ ᒥᔅᐊᓐ ᐊᑕᒍᑦᑖᓗᒃ ᐊᒻᒪ ᓇᑖᓕᐊ 

ᐊᕐᓇᑦᓯᐊᖅ.  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᑐᖅ ᐅᓄᒃᑲᓐᓂᖅᑐᓂᒃ ᑕᐃᒪᓐᓇᐃᑦᑐᓂᒃ 

ᐃᓄᖁᑎᖃᖅᑕ ᐃᑲᔪᖅᑎᒌᖕᓂᕐᒧᑦ 

ᐱᑕᖃᒃᑲᓐᓂᕋᔭᖅᐳᖅ ᓄᓇᓕᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓈᓴᐅᑎᓕᒃ 4. ᒪᓕᒐᓕᐅᖅᑏᑦ ᐅᖃᐅᓯᖏᑦ. 5. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 6. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 7. 

ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᐱᒋᐊᓚᐅᓐᖏᓐᓂᑦᑎᓐᓂ 

ᐊᐱᖅᓱᕆᐊᓚᐅᓐᖏᓐᓂᑦᑎᓐᓂ 

ᑭᐅᔪᒪᔪᓪᓘᑯᐊᖑᖕᒪᑕ ᓇᐃᓈᖅᑎᖃᑦᑕᕐᓂᐊᖅᐸᓯᐅᒃ 

ᐅᖃᐅᓯᕐᖓᐅᑎᑎᑦ.  

 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 713 - 6(2): ᓄᑖᑦ 

ᐃᒡᓗᓕᐊᕆᔭᐅᓂᐊᖅᑐᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐃᖅᑲᐃᑎᑦᑎᐊᕋᕕᐊ ᑕᒪᔅᓱᒥᖓ ᐅᖃᐅᓯᕆᔭᓐᓂᒃ. 

ᑕᒪᐅᖓ ᐊᓕᐊᓇᐃᑦ ᑐᓐᖓᓱᑦᑎᑕᐅᒐᒪ ᑕᑯᓪᓗᓯᓗ 

ᖁᕕᐊᑉᐳᖓ ᖁᕕᐊᓯᒪᔪᖓ.  

 

ᒫᓐᓇ ᑖᓐᓇ ᑐᕌᖅᑎᑦᑐᒪᓪᓗᒍ ᐊᐱᖅᓱᕈᒪᔭᕋ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ.  

 

ᐱᔾᔪᑎᖃᖅᑐᖅ ᐆᒥᖓ ᑕᐃᒪ 

ᐅᖃᐅᓯᕆᓕᖅᑭᑦᑖᖃᑦᑕᖅᓯᒪᓪᓗᒍ ᓂᓪᓕᐅᑎᒋᓪᓗᒍ 

ᑕᕝᕙᓂ ᐃᓪᓗᕐᔪᐊᒥ ᑕᒪᓐᓇ ᐃᓪᓗᑖᕆᐊᖃᕐᓂᖅ 

ᐃᓪᓗᓕᐅᕐᕕᐅᔪᒪᓂᖅ ᑖᒃᑯᐊ ᑭᒡᒐᑐᖅᑕᒃᑲ 

ᐱᔾᔪᑎᒋᓪᓗᒋᑦ ᕿᑭᖅᑕᕐᔪᐊᕐᓗ ᑲᖏᖅᑐᒑᐱᓪᓗ. 

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᓄᓇᕗᑦ 3000 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᕿᑭᖅᑕᕐᔪᐊᕉᖅ 25−ᓂᒃ 

ᓄᑖᓂᒃ ᐃᒡᓗᓕᐅᕐᕕᐅᓂᐊᖅᑕᖅ ᑖᓐᓇ ᐸᕐᓇᐅᑦ 

ᐃᖏᕐᕋᑎᓪᓗᒍ ᐃᓚᖃᖅᖢᑎᒃ ᐊᕙᑎᓂᒃ ᓄᑖᑦ  

ᐃᒡᓗᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ ᑕᓪᓕᒪᓪᓗ 

ᐊᑭᒡᓕᒋᐊᖅᓯᒪᔪᑦ. 

 

ᔮᓄᐊᕆ 2024−ᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ 6 ᓄᑖᑦ 

ᐃᒡᓗᓕᐊᕆᔭᐅᓄᐊᖅᑐᑦ ᕿᑭᖅᑕᕐᔪᐊᕐᒥ 

ᐅᑭᐊᒃᓵᓐᖑᖅᐸᑦ 2024−ᒥ. ᑕᒪᓐᓇ ᑐᓴᕈᒥᓇᖅᑐᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᓐᓇ 

ᓈᓴᐅᑦ ᓇᓗᓇᐃᖅᑕᐅᓚᐅᕐᒪᖔᑦ ᕿᑭᖅᑕᕐᔪᐊᕐᒧᑦ 

ᐊᑐᖅᑐᒃᓴᖅ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᓇᕐᓗ ᑕᒡᕗᖓ ᐃᑎᕐᒥᒐᕕᑦ 

ᑲᑎᒪᔨᐅᖃᑏᒃ. ᑕᐃᒃᑯᐊ ᓄᓇᓖᑦ ᑕᒪᕐᒥᒃ 

ᑕᒪᒃᑭᖅᖢᒋᑦ ᐃᒡᓗᓕᐅᕐᕕᐅᔪᒪᓚᐅᕐᒪᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᒃᑯᐊ ᑕᐃᒪᓐᓇᐃᑎᓪᓗᒍ 

ᐃᓱᒪᓕᐅᕆᐊᖃᓚᐅᕐᒪᑕ ᖃᑉᓯᓂᒃ ᓴᓇᔪᓐᓇᖅᐱᑕ 

ᑖᒃᑯᓇᓂ ᓄᓇᓕᖕᓂ? ᕿᒥᕐᕈᑉᓗᒋᑦ ᑕᐃᒃᑯᐊ ᖃᑉᓯᑦ 

ᐅᑕᖅᑭᓂᕆᔭᖏᑦ ᐃᒡᓗᒃᓴᓂᒃ ᓄᓇᓕᖕᓂ ᐊᒻᒪ 

ᖃᑉᓯᓂᒃ ᓴᓇᔪᓐᓇᕐᒪᖔᑦᑕ ᑕᐃᒃᑯᐊ ᐊᑕᔪᑦ 

ᐃᒡᓗᐃᑦ ᓴᓇᕝᕕᐅᔪᓐᓇᕐᓂᐊᕐᓂᖏᓐᓄᑦ 6ᒧᑦ 

ᐊᑕᐅᓯᕐᒧᑦ ᑕᐃᑲᓂ ᕿᑭᖅᑕᕐᔪᐊᒥ 

ᐃᓱᒪᓕᐅᕐᓂᖃᓚᐅᖅᑐᑦ ᑕᐃᒪᓐᓇ, ᐅᖃᖅᑎᑦᓯᔩ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ, 

ᓇᐅᒃᑯᑦ ᐃᒻᒪᖄ ᐃᓪᓗᑖᕋᓱᑦᑐᐃᑦ ᒪᓕᑦᑐᒋᑦ 

ᑕᐃᒪᓐᓇᐅᓯᒪᔪᔅᓴᐅᔪᖅ, ᐊᑐᖅᑕᐅᓗᓂ 

ᐅᕝᕙᓗᑭᐊᖅ ᐃᓱᒪᑐᐃᓐᓇᒃᑯᑦ. ᑭᓯᐊᓂ 

ᑲᔪᓯᒋᐊᕐᓗᖓ.  

 

(ᑐᓵᔨᑎᒍᑦ) ᓄᓇᕗᑦ 3000 ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᑲᖏᖅᖢᒑᐱᒎᖅ ᑲᑎᓕᒫᖅᖢᒋᑦ 85ᓂᒃ 

ᓄᑖᓂᒃ ᐃᒡᓗᓕᐅᕐᕕᐅᓂᐊᖅᑐᑦ ᑖᓐᓇ ᐸᕐᓇᐅᑦ 

ᐃᓱᓕᓐᓇᓱᒃᑎᓪᓗᒍ, 15 ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᑦ, 15 ᓄᑖᑦ ᐊᑭᒡᓕᒋᐊᖅᓯᒪᔪᑦ 

ᐊᒻᒪᓗ ᐊᕙᑎᑦ ᓄᑖᑦ ᓂᐅᕐᕈᑎᒃᓴᐃᑦ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4232 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᔮᓄᐊᕆᒥ ᑕᒪᑐᒪᓂ 

ᐃᒡᓗᓕᕆᔨᕐᔪᐊᒃᑯᑦ ᐅᖃᓚᖅᓯᒪᔪᑦ 8ᓂᒎᖅ 

ᐃᒡᓗᓕᐅᓯᒋᐊᕐᓂᐊᖅᑐᑦ ᑲᖏᖅᖢᒑᐱᖕᒥ, 2024 

ᐅᑭᐅᒃᓵᖓᓂ. ᐅᖃᖅᑏ, ᑕᒪᓐᓇ ᑐᓴᕈᒥᓇᕐᒥᔪᖅ 

ᑖᔅᓱᒧᖓ ᓄᓇᓕᖕᓄᑦ ᑭᒡᒐᖅᑐᖅᑕᕐᓄᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᒡᓗᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓂᐊᕐᒪᖔᑦ, 

ᐊᑭᒡᓕᒋᐊᖅᓯᒪᔪᑦ ᐅᕝᕙᓘᓐᓃᑦ ᓂᐅᕐᕈᑎᒃᓴᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓯᕗᓪᓕᕐᒥᒃ ᑭᐅᓚᐅᕐᓗᒍ ᑕᐃᒃᑯᐊ 

ᐅᖃᖅᑲᐅᒐᒪᑐᑦ ᓄᓇᓕᖕᓂ ᓇᓗᓇᐃᖅᓯᒪᖃᑦᑕᕐᒪᑕ 

ᖃᑉᓯᑦ ᐃᒡᓗᖃᓐᖏᒻᒪᖔᑕ ᑕᐃᒃᑯᐊ ᑕᐃᑲᓐᖓᑦ 

ᐃᓱᒪᓕᐅᖅᓯᒪᔪᓂᒃ ᐊᑐᖅᑐᒍᑦ. ᑕᒫᓐᖓᒥᐊᖅ 

ᓈᓴᐅᒻᒥᒃ ᑎᒍᓯᓯᒪᓐᖏᑦᑐᒍᑦ ᐅᖃᖅᑎᑦᑎᔨ. 

 

ᑕᐃᒃᑯᐊ ᑲᖏᖅᖢᒑᐱᖕᒥ ᓴᓇᔭᐅᓂᐊᖅᑐᑦ 

ᐃᒡᓗᓕᕆᔨᒃᑯᓐᓄᑦ ᐱᒋᔭᐅᓂᐊᖅᑐᑦ ᐊᑕᐅᓯᖅ 

8ᖑᔪᑦ ᐊᑕᔪᑦ ᑕᐃᑲᓂ ᑲᖏᖅᖢᒑᐱᖕᒥ 

ᓴᓇᔭᐅᓂᐊᖅᑐᖅ. ᐃᒡᓗᓕᕆᔨᒃᑯᖏᓐᓄᑦ 

ᐊᐅᓚᑕᐅᓂᐊᖅᑐᖅ ᑭᑐᑦ ᑕᐃᑯᖓ 

ᐃᑎᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ 

ᖁᕕᐊᓇᖅᑐᖅ ᑕᐃᒪᓐᓇ ᐃᒡᓗᓂᒃ 

ᐊᓚᒃᑲᐃᕕᐅᓂᐊᕐᓂᖏᑦ ᐋᖅᑭᔅᓲᔾᔭᐅᓯᒪᓂᖏᑦ 

ᑖᒃᑯᐊ ᑭᒡᒐᖅᑐᖅᑕᒃᑲ ᖁᕕᐊᒃᑯᓲᑎᔭᒃᑲ. ᑕᒪᔅᓱᒥᖓ 

ᐃᓪᓗᓕᐅᕐᕕᐅᓂᐊᖅᑎᓪᓗᒋᑦ.  

 

(ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᔮᓄᐊᕆᐅᓚᐅᖅᑐᒥ ᓇᓗᓇᐃᖅᓯᓚᐅᖅᓯᒪᖕᒪᑕ 

2024 ᐊᕐᕌᒍᑕᓵᖅᓯᐅᑏᑦ ᓂᐅᕕᕐᓂᐊᕐᓂᕐᒧᑦ 

ᐊᖏᕈᑎᓂᒃ ᐊᑎᓕᐅᖃᑎᖃᓚᐅᖅᑐᑦ NCC 

ᐱᕙᓪᓕᐊᑎᑦᑎᔨᒃᑯᓐᓂᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᓇᓗᓇᐃᖅᓯᓯᒪᓕᕐᒪᖔᑦ ᓄᓇᓂᒃ ᓄᑖᓄᑦ ᐃᒡᓗᓄᑦ 

ᓴᓇᕕᐅᓂᐊᖅᑐᑦ? ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ 

ᓄᓇᐃᑦ ᓇᓗᓇᐃᖅᑕᐅᓯᒪᓕᕐᒪᖔᑦ 

ᐃᒡᓗᓕᐅᕐᕕᐅᓂᐊᖅᑐᑦ ᑖᒃᑯᓇᓂ ᑕᒪᒃᑮᖕᓂᒃ 

ᓄᓇᓕᖕᓂ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᐅᖃᖅᑎᑦᓯᔨ ᑕᐃᒃᑯᐊ ᓄᓇᓕᖕᓂ 

ᒐᕙᒪᓕᕆᔨᒃᑯᖏᑦ ᐊᒻᒪ ᓄᓇᕗᑦ ᒐᕙᒪᓕᕆᔨᒃᑯᖏᑦ 

ᐱᓕᕆᖃᑎᒋᑉᓗᑎᒍᑦ ᑖᒃᑯᐊ ᐃᓂᒋᓂᐊᖅᑕᖏᑦ 

ᐃᓂᓪᓚᒃᓴᖅᑕᐅᔪᑦ ᑖᒃᑯᓇᓂ ᓄᓇᓕᖕᓂ ᑕᒪᐃᓐᓂ 

ᓄᓇᕗᑦ ᐃᓗᐊᓂ ᐃᒡᓗᕐᔪᐊᕕᐅᓕᐅᕐᓂᐊᖅᑐᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 714 - 6(2): ᒥᑦᑎᒪᑕᓕᐅᑉ ᒥᕝᕕᖓ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᒧᑦ ᐅᓇ ᐊᐱᖅᑯᑎᒋᔪᒪᔭᕋ.  

 

ᐊᒻᒪᓗ ᐱᕕᖃᕐᓂᓐᓂ ᒥᓂᔅᑕᒧᑦ 

ᓇᓗᓇᐃᖅᓯᔪᒪᔪᖓ ᒫᓐᓇᕈᓘᓚᐅᖅᑐᖅ 

ᒥᑦᑎᒪᑕᓕᐅᑉ ᒥᕝᕕᖓ ᑕᑯᓐᓇᓚᐅᖅᑕᕋ ᑖᓐᓇ 

ᐅᖃᐅᓯᕆᔪᒪᒐᒃᑯ.  

 

ᒥᓂᔅᑕᖃᐃ ᖃᐅᔨᒪᖕᒪᑦ ᒥᑦᑎᒪᑕᓕᓕᐊᓵᓚᐅᕋᒥ 

ᑖᓐᓇ ᐊᕙᓘᔭᖅ ᓴᐃᒍᐊᓕᖅᓯᒪᖕᒪᑦ. ᐱᐅᔪᓐᓃᕐᒪᑦ 

ᑕᐃᒃᑯᐊ ᓴᐃᒍᐊᖏᑦ ᐊᒻᒪᓗ ᑕᐃᒪᐃᓐᓂᖓᓄᑦ 

ᓂᕐᔪᑏᑦ ᐃᓄᐃᑦ ᐊᒻᒪᓗ ᓄᓇᓯᐅᑏᑦ ᑕᒪᒃᑯᐊ 

ᐅᓗᕆᐊᓇᖅᑐᒦᓕᕐᒪᑕ ᐊᑦᑕᓇᕐᒪᑦ ᑕᐃᓐᓇ ᒥᕝᕕᐅᑉ 

ᖃᓂᒋᔮ.  

 

ᓄᓇᕗᒻᒥ ᒥᕝᕕᓕᕆᔨᒃᑯᖅᑲᐃ 

ᐃᖅᑲᓇᐃᔭᖃᑎᖃᕈᓐᓇᖅᐸᑦ ᕼᐋᒻᓚᒃᑯᓐᓂᒃ ᑕᒪᓐᓇ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4233 

ᖃᓄᖅᑑᕈᑎᒋᔭᐅᓂᐊᕐᒪᑦ ᐋᖅᑭᒋᐊᖅᑕᐅᓗᓂᓗ 

ᒥᕝᕕᒃ ᐊᒻᒪᓗ ᐊᕙᓗᖏᓐᓃᑦᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᕆᔪᓐᓇᕐᒪᑦ. ᐄᑦᑎᐊᒻᒪᕆᒃ ᑖᒃᑯᐊ 

ᐱᓕᕆᖃᑎᒌᓐᓇᕐᓗᑎᒍᑦ ᑭᓯᐊᓂᐅᒻᒪᑦ. ᑕᒪᒃᑯᐊ 

ᓱᕋᑉᐸᓪᓕᐊᑎᓪᓗᒋ ᐋᖅᑭᒋᐊᓖᑦ 

ᓴᖅᑭᑕᐅᒋᐊᖃᖃᑦᑕᕐᒪᑕ ᓴᖅᑭᑕᐅᖁᑦᑎᐊᖅᑕᒃᑲ 

ᑖᒃᑯᐊ ᐃᖅᑲᓇᐃᔭᖅᑎᑦᑎᓐᓄᑦ, 

ᐱᓕᕆᐊᕆᔭᐅᓵᓕᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᒥᓂᔅᑕ ᐄ, ᓂᕆᐅᒃᐳᖓ 

ᓴᐃᒍᐊᓕᑦᑎᐊᖅᓯᒪᔪᐊᐃᓐᓄᖕᒥᒃ ᑕᑯᓛᓕᕐᓂᓐᓂᒃ.  

 

>>ᐃᒡᓚᖅᑐᑦ 

  

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒫᓐᓇᕈᓘᓚᐅᖅᑐᖅ 

ᐃᓐᓇ ᐊᕐᕌᒍᑦ ᐊᕙᑎᓄᑦ ᐊᕐᕌᒍᓄᑦ. 

ᐸᕐᓇᐅᓯᐊᕆᓯᒪᔪᖅ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ 

ᒥᕝᕖᑦ ᐊᒻᒪᓗ ᑕᐃᒃᑯᐊ ᒥᕝᕕᐅᖃᑦᑕᖅᑐᑦ 

ᖃᖓᑕᓲᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓ 

ᓄᓇᓕᖕᓄᐊᖅᑕᓚᐅᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᒥᕝᕕᒃᐳᑦ 

ᑕᐃᒪᐃᑐᐃᓐᓇᕐᒪᑕ ᑖᓐᓇ ᐱᓕᕆᕕᒃᐳᑦ 

ᐊᑭᑐᔪᖅᑐᕈᑎᒃᓴᐃᑦ ᐃᒃᑯᐊ ᐃᑲᔪᖅᓲᑏᑦ ᒥᕝᕕᖕᓄᑦ 

ᑕᐃᒃᑯᓇᖓᑦ ᑮᓇᔭᖅᑖᕋᓱᖃᑦᑕᕋᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂᓐᖔᖅᑐᓂᒃ ᐊᒻᒪᓗ ᑕᐃᒃᑯᓄᖓ  

ᒥᕝᕕᖕᓄᑦ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ. 

ᑕᒪᓐᓇ ᖃᐅᔨᓵᕆᓂᐊᖅᐸᕋ ᓱᑯᑦᑎᐊᓃᓕᕐᒪᖔᑦ 

ᑕᐃᓐᓇ ᐸᕐᓇᐅᑎᒋᔭᐅᔪᖅ. ᓄᓇᓕᒃ ᐊᑕᐅᓯᕐᒥᒃ 

ᐋᖅᑭᒃᓱᐃᖃᑦᑕᕈᒪᔪᒍᑦ ᐊᕐᕌᒍᑕᒫᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ, 

ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᕆᔭᐅᔪᕐᓗ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᒥᕝᕕᖕᒥ ᐱᖁᑎᕐᔪᐊᓕᕆᓂᖅ, ᐱᖁᑎᕐᔪᐊᑦ 

ᖃᐅᔨᓵᕆᔭᐅᔪᒪᓚᐅᕐᒪᑕ ᖃᔅᓯᑖᓚᑐᕋᔭᕐᒪᖔᖏᓪᓗ. 

ᐱᐅᔫᓂᖏᑦ ᐱᐅᓐᖏᓐᓂᖏᓪᓗ ᑕᒪᒃᑯᐊ 

ᕿᒥᕐᕈᓇᒃᑕᐅᔪᐃᓐᓇᐅᓗᑎᒃ. ᒥᑦᑎᒪᑕᓕᖕᒥ ᑕᐃᒃᑯᐊ 

ᖃᖓᑕᓲᓄᑦ ᐅᓇᑕᖅᑎᒃᓴᓄᓪᓗ 

ᐊᑐᖅᑕᐅᖃᑦᑕᖅᑐᓄᑦ ᑐᕌᖓᓚᐅᕐᒪᑕ.  

 

ᐱᐅᓯᒋᐊᖅᑕᐅᒃᑲᓐᓂᕆᐊᖃᕐᒪᑦ 

ᐊᑦᑕᓇᓐᖏᑦᑐᒦᖁᓪᓗᑕ. ᕋᓯᐊ ᑦᓴᐃᓇᓗ 

ᑕᐃᒃᑯᐊᖑᖕᒥᖕᒪᑕ ᐃᓱᒫᓘᑎᒋᔭᕆᐊᖃᖅᑕᕗᑦ.  

 

ᐊᒻᒪᓗ ᓯᕗᓂᒃᓴᑦᑎᓐᓂ ᐃᓯᐊᕿᕐᓗᐃᑦ ᑕᒪᒃᑯᐊ 

ᐃᓱᒫᓘᑎᒋᔭᕆᐊᖃᕋᑦᑎᒃᑯᑦ.  

 

ᐊᒻᒪᓗ $100 ᒥᓕᐊᖃᓐᖏᑦᑐᖅ ᖃᐅᔨᒪᓪᓗᒍ. 

ᓄᑖᒥᒃ ᒥᕝᕕᒃᑖᕈᒪᒐᓗᐊᖅᑎᓪᓗᑕ ᒥᑦᑎᒪᑕᓕᖕᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐅᖃᖃᑎᒌᒃᓯᒪᖕᒪᖔᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᐅᓇᑕᖅᑐᒃᓴᓕᕆᔨᓪᓗ ᒥᓂᔅᑕᖓᑦ ᒥᑦᑎᒪᑕᓕᒃ 

ᐊᓯᖏᓪᓗ ᓄᓇᓖᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᓱᒫᓘᑎᒋᔭᑎᑦ 

ᐃᒃᐱᒋᕙᒃᑲ ᐱᓗᐊᕐᓗᒍ ᐅᑭᐅᑦᑕᖅᑐᒥ 

ᐅᓗᕆᐊᓇᖅᑐᒦᑦᑕᕆᐊᖃᓐᖏᓐᓂᖅ.  

 

ᑕᐃᒪᓐᖓᓕᒫᖅ ᓇᓕᐊᑐᐃᓐᓇᕐᓂᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓᓐᓂᒃ ᑲᑎᓯᓇᓱᖃᑦᑕᖅᑐᒍᑦ 

ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒡᓗ ᐊᒻᒪᓗ ᑕᒫᓂ 

ᐅᐊᑦᓯᔨᖃᕆᐊᖃᖅᑐᒍᑦ ᒪᑯᐊᓗ ᐱᖁᑎᕐᔪᐊᑦ 

ᓴᓇᔭᐅᓗᑎᒃ. ᓄᓇᑦᑎᓐᓂᓗ ᓴᓇᔭᐅᓗᑎᒃ. ᑕᐃᒃᑯᐊ 

ᓯᐅᑎᒋᒐᑦᑎᒃᑯᑦ ᐃᔨᒋᒐᑦᑎᒃᑯᓪᓗ. ᑕᐃᒪᓐᓇᐅᖕᒪᑦ 

ᑮᓇᐅᔭᓂᒃ ᐱᖁᑎᕐᔪᐊᓄᑦ ᐊᑐᖅᑐᒃᓴᓂᒃ 

ᐋᖅᑭᒃᓯᔭᕆᐊᖃᖅᑐᒍᑦ ᒥᕝᕕᐅᖦᖤᕋᓗᐊᖅᐸᑕ 

ᑕᓚᒃᑕᕐᕕᐅᒐᓗᐊᖅᐸᑕᓗ ᐊᒻᒪᓗ ᑭᒃᑯᓕᒫᓄᑦ 

ᐊᑐᖅᑕᐅᔪᓐᓇᕐᓗᓂ.  

 

ᑕᐃᒪᓐᖓᓕᒫᑦ ᑕᒪᒃᑯᐊ 

ᐊᔭᐅᖅᑐᕈᑎᒋᓇᓱᖃᑦᑕᕐᓂᐊᖅᑕᒃᑲ 

ᐱᐅᓯᒃᑲᓐᓂᖁᓪᓗᒋᑦ ᑕᒪᒃᑯᐊ 

ᐃᑲᔪᖅᓲᑎᒋᔭᐅᖃᑦᑕᖅᑐᑦ. 

ᐅᑭᐅᖅᑕᖅᑐᒥ ᑮᓇᐅᔭᓕᖅᓰᔭᕆᐊᖃᕋᑦᑕ 

ᐱᓗᐊᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 715 - 6(2): 2024−ᒥ 

ᑮᓇᐅᔭᖅᑐᕈᑎᒃᓴᐃᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑐᕌᖅᑎᓐᓂᐊᕋᒃᑯ 

ᐅᑯᓂᖓ ᐊᑐᕈᒫᕐᓂᐊᖅᑐᑦ ᐅᖃᐅᓯᕆᖅᑲᐅᔭᖏᑦ 

ᐱᔾᔪᑎᒋᓪᓗᒍ.  

 

ᐊᒻᒪᓗ ᖁᕕᐊᓲᑎᒋᓪᓗᒍ ᑖᓐᓇ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᐄ, ᑖᓐᓇᓗ ᖁᖓᓯᕈᐃᑦ ᐱᐅᒋᓪᓗᒍ.  

 

ᐅᖃᖅᑏ, ᒥᓂᔅᑕ ᖃᐅᔨᒪᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 

ᐊᖏᕈᑎᖏᑦ ᓯᑎᐱᕆ 30−ᒥ ᐃᓱᓕᓛᕐᒪᑦ ᐊᒻᒪᓗ 

ᐅᑯᓇᓂ ᐅᖃᖅᑲᐅᖕᒪᑦ ᐃᓕᓴᐃᔩᒡᒎᖅ 

ᑲᑐᔾᔨᖃᑎᒌᖏᑦᑕ ᐊᖏᕈᑎᖓ ᑕᐃᑲᐅᖕᒥᔪᖅ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐊᑯᓂᐊᓗᒃ ᐃᒃᑯᐊ 

ᐋᔩᕈᑎᒋᔭᐅᓇᓱᖃᑦᑕᕐᒪᑕ. ᑕᐃᒪᑐᖅ ᑕᐃᒃᑯᐊ 

ᐊᖏᕈᑏᑦ ᐊᑎᓕᐅᖅᑕᐅᓴᕋᐃᓛᖅᐳᖅ ᐃᓱᓕᕝᕕᐊ 

ᑎᑭᓚᐅᖅᑎᓐᓇᒍ 2024−25.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐊᑐᕈᒫᕐᓂᐊᖅᑐᓄᑦ ᐃᓕᖃᓯᐅᔾᔭᐅᓯᒪᖕᒪᖔᑦ 

ᑕᐃᒃᑯᐊ ᑮᓇᐅᔭᑦ ᐊᑎᓕᐅᕈᑎ ᑕᐃᓐᓇ 

ᐊᑎᓕᐅᖅᑕᐅᓚᐅᖅᑎᓐᓇᒍ 2024−25−ᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕋᕐᕖᑦᑐᓂᒃ 

ᑖᒃᑯᓄᖓ ᖃᑭᖅᑯᐊᕐᒥᒃ ᑕᐃᒪᓐᓇᐃᑦᑐᒥᒃ ᐱᔪᒪᒍᕕᑦ 

ᖃᐅᔨᒪᔭᖃᖅᑐᖓ.  

 

ᐅᖃᖅᑏ, ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᑕᐃᒪᓐᖓᑦ 

ᐊᖑᒻᒪᑎᓇᓱᒃᑐᑦ ᑕᒪᑐᒥᖓ ᐋᔩᕈᑎᒋᔭᐅᔪᓄᑦ 

ᐊᖏᖃᑎᒌᒐᓱᐊᕐᓂᐅᔪᓄᓪᓗ. ᐅᖃᖅᑏ, ᑖᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒍᑦ ᐱᓕᕆᕕᖕᒥ ᐊᓯᖏᑦ 

ᐃᖅᑲᓇᐃᔭᖅᑎᐅᖕᒥᔪᑦ. ᑕᒪᒃᑯᓂᖓ 

ᑭᐅᓂᐊᖅᑎᓪᓗᒋᑦ. ᐅᖃᖅᑏ, ᐊᑐᕈᒫᖅᑕᕗᑦ 

ᑕᒪᒃᑯᐊ ᑮᓇᐅᔭᐃᑦ ᐃᓱᒫᓘᑎᒋᔭᑦᑎᓐᓂ ᑕᒪᒃᑯᓂᖓ 

ᐃᓚᖏᓐᓂᒃ ᑭᐅᓯᔫᒐᓗᐊᖅ.  

 

ᑭᓯᐊᓂ ᑕᑯᓐᓂᕈᑦᑕ ᑕᒪᒃᑯᓂᖓ ᐊᑐᓕᐅᖅᑕᐅᔪᓂᒃ 

ᐊᖏᕈᑎᓂᒃ ᑭᓯᐊᓂ ᐊᓯᔾᔨᖅᑕᐅᓲᖑᓪᓗᑎᒃ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐃᓚᒋᐊᖅᑕᐅᓲᖑᓪᓗᑎᒃ ᖃᓄᐃᓐᓂᖓ 

ᒪᓕᒡᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᖕᒪᑦ ᐱᖓᔪᖏᑦ ᒐᕙᒪᒃᑯᑦ ᐊᐅᓚᑕᖏᑦ ᐊᒻᒪ 

ᑮᓇᐅᔭᖅᑐᕈᑎᒃᓴᖓᓂᒃ ᑕᒪᒃᑯᓂᖓ 

ᐊᒃᓕᖅᓱᐃᔾᔪᑎᓂᒃ ᐃᑲᔪᕈᑎᓄᓪᓗ 

ᐃᖅᑲᓇᐃᔭᖅᑎᓄᑦ ᑐᕌᖓᖕᒪᑕ $700 ᒥᓕᐊᓐ.  

 

ᒪᓕᒡᓗᒋᑦ ᑖᒃᑯᐊ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓴᖅᑭᓚᐅᖅᑕᖓ ᐅᓂᒃᑳᑦ 

ᐱᖓᔪᖏᑦ ᒐᕙᒪᒃᑯᑦ ᐃᓐᓄᒃᓯᒪᓐᖏᒻᒪᑕ 

ᐃᖅᑲᓇᐃᔮᒃᓴᑦ. 2,000−ᖑᔪᑦ ᐅᓄᕐᓂᖃᖅᑐᑦ 

ᑕᐃᒪᓐᓇ ᐃᖅᑲᓇᐃᔮᑦ ᐃᓄᖃᓐᖏᑦᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ ᒐᕙᒪᒃᑯᑦ 

ᓂᕆᐅᖕᒪᖔᑕ? ᑕᒪᒃᑯᓂᖓ ᐊᑐᓐᖏᓐᓂᖃᕐᓂᐊᖅᐸ 

ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ 

ᐊᑭᓕᐅᑎᒃᓴᒫᖑᒐᓗᐊᓂᒃ ᐊᕐᕌᒍᐊᓂ 2024. 

ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔮᒃᓴᐃᑦ ᐅᓄᖅᑐᐊᓗᐃᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒍ 

ᐃᖅᑲᓇᐃᔮᖅ ᐃᓄᖃᓐᖏᑉᐸᑦ ᑐᑭᖃᓐᖏᑦᑐᖅ. ᐄ, 

ᐃᓐᓄᒃᑕᐅᓯᒪᓐᖏᑦᑐᖅ, ᐃᒪᓐᓇ ᑐᑭᖃᓐᖏᑦᑐᖅ 

ᐃᓐᓄᒃᓯᒪᓐᖏᑦᑑᒐᓗᐊᖅ 

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓂᒃ 

ᐃᖅᑲᓇᐃᔭᖅᑎᖃᖃᑦᑕᕐᒪᑕ. ᖃᔅᓯᓪᓚᑦᑖᖑᖕᒪᖔᑕ 

ᑮᓇᐅᔭᐃᑦ ᐊᑐᖅᑕᐅᓐᖏᑦᑐᑦ ᒫᓐᓇ ᕿᓚᓈᓗᐊᕋᒪ 

ᐅᖃᕆᐊᒃᓴᖅ ᑭᓯᐊᓂ ᑎᑭᐅᑎᒍᑦᑕ ᑕᐃᑯᖓ 

ᐋᖅᑭᒃᑕᐅᔭᕆᐊᖃᓛᕐᒪᑦ.  

 

ᑕᐃᒃᑯᓂᖓ ᑲᒪᓕᕈᑦᑕ ᑕᒪᒃᑯᓂᖓᓕᕆᔾᔪᑎᓂᒃ, 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᐊᓂ ᐃᓱᓕᑉᐸᑦ. 

ᖃᔅᓯᑖᓚᓪᓚᑦᑖᕐᓂᒃ ᐊᑐᖅᓯᒪᒻᒪᖔᑦᑕ ᑖᒃᑯᓄᖓ 

ᐃᓄᖃᓐᖏᑦᑐᓄᑦ ᐃᖅᑲᓇᐃᔮᓄᑦ 

ᐃᓐᓄᒋᐊᖃᕋᔭᕐᒪᑕ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐊᒻᒪᓗ ᐊᓯᖏᓐᓄᑦ, ᐅᖃᖅᑏ. ᑕᒪᓐᓇ  

ᑐᑭᓯᒋᐊᕈᑎᐅᔪᖅ ᐊᑐᐃᓐᓇᐅᓕᖅᐸᑦ, 

ᐊᑲᐅᓂᖅᓴᐅᒐᔭᖅᑐᖅ ᑐᓴᖅᑎᒍᓐᓇᕐᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᐊᐃᑉᐹ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒥᓂᔅᑖ ᑭᐅᒐᕕᓐᖓ. ᐃᓕᓴᖅᓯᔪᖓ, 

ᑖᒃᑯᐊ ᐃᓄᖃᓐᖏᑦᑐᑦ ᑮᓇᐅᔭᐃᑦ 

ᐊᑐᖅᑕᐅᔪᓐᓃᕈᓐᓇᖅᑑᔮᕐᒪᑕ, 

ᐊᑭᑐᓗᐊᑐᐃᓐᓇᕆᐊᖃᖅᑐᖅ ᐃᓐᓄᒐᓱᐊᕐᓗᒋᑦ 

ᐃᓄᖃᓐᖏᑦᑐᑦ ᒫᓐᓇᐅᔪᖅ. 

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒪᓕᒐᓕᐅᕐᕕᒃ 

ᐊᓂᒍᖅᑎᑦᑎᓚᐅᖅᓯᒪᒻᒪᑦ ᐃᒥᐊᓗᒻᒧᑦ 

ᑖᒃᓰᔭᐃᓂᕐᒧᑦ ᒪᓕᒐᖅ 2022-ᖑᑎᓪᓗᒍ, ᐊᒻᒪᓗ 

ᐱᖁᔭᕐᔪᐊᖅ ᑖᓐᓇ ᐱᓐᖑᖅᑎᑕᐅᓚᐅᖅᓯᒪᔪᖅ 

ᓅᕖᕝᕕᕆ 8, 2022, ᑭᓯᐊᓂᓕ 

ᐊᑐᓕᖅᑎᑕᐅᓚᐅᓐᖏᒻᒪᑦ ᓱᓕ.  

 

ᒥᓂᔅᑕ ᖃᐅᔨᒪᒻᒪᑦ ᑎᑎᕋᖅᓯᒪᓂᖓ 48 ᒪᓕᒐᕐᓄᑦ 

ᒪᓕᒐᕋᓛᓕᐅᕈᓐᓇᑎᑦᑎᒻᒪᑦ ᖃᔅᓯᓂᑦ ᑮᓇᐅᔭᓂᑦ 

ᐊᑭᓖᖃᑦᑕᓂᐊᕐᒪᖔᑕ ᐃᒥᐊᓗᒻᒥᒃ 5 ᐳᓴᓐ ᐊᒻᒪ 

25 ᐳᓴᓐ ᐊᑯᓐᓂᖓᓂ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐃᔭᑦ 

ᐃᓯᖅᐸᓪᓕᐊᔪᑦ ᑕᑯᓐᓇᕐᓗᒋᑦ ᒪᓕᒐᖅ ᑖᓐᓇ ᖃᖓ 

ᐊᑐᓕᖅᑎᑕᐅᓂᐊᕐᒪᖔᖅ ᒪᓕᒐᖅ ᑖᒃᑯᐊᓕ 

ᖃᑦᑎᓂᑦ ᑮᓇᐅᔭᓂᑦ 

ᐃᓯᖅᐸᓪᓕᐊᓂᐊᖅᑐᒋᑦᑎᒻᒪᖔᑕ ᐊᑖᒍᑦ 

ᐱᖁᔭᕐᔪᐊᖅ ᑖᓐᓇ ᐃᒥᐊᓗᓕᕆᓂᐅᑉ ᐃᓗᐊᓂ 

ᐊᕐᕌᒍᐊᓂ 2024-25?  

 

ᑖᒃᑯᓂᖓ ᑎᑎᕋᖅᑲᐅᒐᒪ ᑐᑭᓯᓐᓇᖅᑑᒐᓗᐊᖅ 

ᑭᓯᐊᓂ ᑎᑎᕋᖅᓯᒪᔭᖏᑦ ᐃᓚᖏᑦ 

ᑎᑎᕋᑐᐃᓐᓇᖅᑲᐅᒋᑦ ᐊᐱᖅᑯᑎᒃᑲ ᐃᓚᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᔅᑕ ᑯᓱᒐᖅ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᕐᔪᐊᖅ 

ᐊᑐᓕᖅᑎᑦᑎᖁᓐᓇᖅ ᐃᕐᖐᓐᓇᖅ ᐊᔪᕐᓇᕐᒪᑦ 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᖏᔾᔪᑎᒃᓴᐃᑦ. ᑕᒪᒃᑯᐊ 

ᓱᓕ ᕿᒥᕐᕈᓇᒃᑲᑦᑎᒍᑦ ᓄᑖᖅ ᑖᒃᓯᔭᐃᓂᕐᒧᑦ ᑖᒃᑯᐊ 

ᐱᓕᕆᔭᐅᔪᓐᓇᕋᔭᖅᑐᑦ ᓯᕗᓂᔅᓴᑎᓐᓂ 

ᐊᑯᓂᐅᓐᖏᑦᑐᖅ. ᐃᖅᑲᓇᐃᔭᖅᑎᑭᔅᓴᓗᐊᒧᓪᓗ 

ᑖᓐᓇ ᑕᐃᒪᓐᓇ ᐱᓕᕆᕕᑦᑎᓐᓂ ᑕᐃᒪᓐᓇ 

ᐋᖅᑭᒍᓐᓇᖏᒻᒪᑦ. ᑕᐃᒪᓕ ᐱᔾᔪᑎᓪᓗᒍ 

ᓂᕈᐊᒃᑲᓗᐊᖅᑐᒍᑦ ᐃᒻᒪᖃ ᒪᓕᒐᓕᐅᖅᑏᑦ 

ᑲᑎᒪᔨᐅᓂᖓ ᐃᓱᓕᓚᐅᓐᖏᓐᓂᖓᓂ 

ᑕᐃᒪᓐᓇᐃᓕᐅᕆᐊᔅᓴᖅ ᐋᖅᑭᓱᑦᑎᐊᑲᓐᓂᕆᐊᔅᓴᖅ 

ᒫᓐᓇ ᐱᔭᕐᓂᔾᔮᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 716 - 6(2): ᐃᖏᕐᕋᔾᔪᑎᒃᓴᓄᑦ 

ᐊᑭᓕᒃᓴᖃᕐᓂᖅ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒥᐅᓪᓗ. ᐅᖃᖅᑏ, 

ᐊᐱᖅᑯᑎᔅᓴᖃᕋᒪ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ 

ᑮᓇᐅᔭᐃᑦ ᐅᖃᐅᓯᐅᑎᓪᓗᒋᑦ. 

 

ᒥᓂᔅᑕ ᐅᖃᕋᑖᕐᒪᓂᓛᒃ, 2023-24-ᒥ ᑖᒃᑯᐊ 

ᓂᕈᐊᖅᑐᑦ ᐃᒻᒪᖃ $8-ᒥᓕᐊᓐᓂᒃ ᑮᓇᐅᔭᓂᑦ. 

ᐊᐱᖅᑯᑎᒐ ᓯᕗᓪᓕᖅᐹᒥᒃ: ᐱᓕᕆᕕᐅᔪᖅ ᖃᓄᑎᒋ 

ᐊᑭᓕᔅᓴᖃᖅᑎᒋᓂᐊᖅᐸᑦ? ᓈᓴᐅᑎᓄᑦ 

ᐋᖅᑭᓯᓯᒪᔪᖃᖅᐹ $2.92 ᐱᓕᐊᓐ ᐊᒥᐊᒃᑰᔪᖅ 

ᐸᕐᓇᐅᑎᐅᓂᐊᕐᓗᓂ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᖃᐅᔨᒪᕚ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒎᓛᖅᑐᖅ 

ᐊᑭᓕᔅᓴᖃᓛᖅᐸ? ᓈᓴᐅᑏᑦ 

ᑎᑎᕋᖅᓯᒪᔪᓃᖃᓯᐅᑎᕚ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᒪᒥᐊᓇᖅ,  

ᐅᖃᖅᑏ, ᑭᓯᐊᓂ ᑐᑭᓯᑦᓯᐊᖏᓐᓇᒪ ᐊᐱᖅᑯᑎᖓ 

ᐱᓪᓗᒍ. ᓴᖅᑭᑲᒃᑯ ᑖᒃᑯᐊ 2023-24 ᐊᑭᓕᔅᓴᐅᔪᑦ 

ᑕᐃᒃᑯᐊ $8 ᒥᓕᐊᖑᓂᐊᕋᓱᒋᓪᓗᑎᒍ ᐊᑭᓕᔅᓴᑦ. 

ᑕᕝᕙᓂᓕ ᒥᔅᓴᐅᓴᔅᓯᒪᕗᖓ $21 ᒥᓕᐊᓐ 

ᐊᑭᓕᔅᓴᕆᔭᐅᓛᕐᓗᓂ 0.7 ᐳᓴᖑᔪᖅ 

ᑮᓇᐅᔭᖅᑐᕈᑎᔅᓴᑦᑎᓐᓂ. ᐊᐱᖅᑯᑎᖓᓄᖅᑲᐃ 

ᑭᐅᕗᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 

ᐊᐱᖅᑯᑎᒋᓗᐊᕋᑖᖅᐸᕋ ᑕᒪᒃᑯᐊ 

ᐊᒥᑦᑐᕐᒥᐅᑕᐅᖃᑎᒃᑲ ᓴᓂᕋᔭᒃ ᐱᓗᐊᖅᑐᒥᒃ 

ᐊᑭᑐᔫᑎᓄᑦ ᓴᖅᑭᕐᕕᐅᓚᐅᖅᓯᒪᓐᖏᓐᓂᑯᖓᓄᑦ 

ᑕᐃᒪᓐᓇ ᐊᐱᕆᓇᓱᕋᑖᖅᐳᖓ. ᑮᓇᐅᔭᕐᒥᒃ 

ᐊᒥᐊᒃᑯᑕᖃᕋᔭᕐᒪᖔᑦ ᑕᕝᕙᓐᖓᑦ 

ᐸᕐᓇᐅᑕᐅᔪᓐᓇᕋᔭᖅᑐᒥᒃ ᑕᒪᒃᑯᓂᖓ 

ᐃᖏᕐᕋᔾᔪᑕᐅᖃᑦᑕᖅᑐᓂᒃ 

ᐋᖅᑭᒋᐊᕈᑕᐅᖃᑦᑕᖅᑐᓂᒃ ᐅᕝᕙᓘᓐᓃᑦ 

ᐊᑭᑐᔫᑎᓄᑦ ᑮᓇᐅᔭᖅᑑᑎᖃᕈᒪᓕᕌᖓᒥᒃ.  

 

ᑕᐃᒪᓐᓇ ᐅᓇ ᐊᐱᕆᖅᑲᐅᕙᕋ ᒥᓂᔅᑐ, ᖃᔅᓯᒥᒃ 

ᐊᑭᑦᑑᒥᓐᓇᔭᕋᔭᕐᒪᖔᑕ ᐊᕐᕌᒎᓂᐊᖅᑐᒥ? ᑕᐃᒪᓐᓇ 

ᑐᑭᓯᔪᒪᓵᖅᐳᖓ ᑖᓐᓇ ᑮᓇᐅᔭᖅᑑᑎᒋᔪᒪᔭᐃᑦ 

ᑕᒫᓂ ᐊᕐᕌᒎᔪᒥ ᓈᒻᒪᖕᓂᐊᖅᐸ ᓄᓇᕘᓕᒫᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖅᑑᑎᒋᔪᒪᔭᕗᑦ 

ᑕᕝᕙᓂ ᐅᑭᐅᒥ ᐅᖃᐅᓯᕆᓵᖅᑕᒃᑲ 

ᐊᐅᓪᓛᕐᓂᖏᓐᓄᑦ ᒐᕙᒪᐅᑉ ᑐᕌᖓᒻᒪᑕ 

ᓇᑉᐸᐃᓂᕐᒧᑦ ᐱᖁᑎᓂᐅᓐᖏᑦᑐᖅ ᑭᓯᐊᓂ ᑖᒃᑯᐊ 

ᐱᖁᑎᒋᔭᕗᑦ ᐱᓕᕆᔩᓪᓗ ᐃᖏᕐᕋᓂᖏᓐᓄᑦ. 

ᑕᐃᒪᓐᓇᐃᑎᓪᓗᒍ ᐃᓱᒪᖃᖅᑐᒍᑦ ᑕᐃᒪᓐᓇ 

ᑮᓇᐅᔭᖅᑐᕐᓂᕆᓂᐊᖅᑕᕗᑦ $21 ᒥᓕᐊᓂᒃ 

ᐅᖓᐅᖅᑯᓯᒪᓂᕋᓱᒐᓗᒍ ᑐᖓᐅᑦᑎᑐᐃᓐᓇᕆᐊᓕᒃ. 

ᑕᕝᕙᓂ ᑮᓇᐅᔭᖅᑐᕐᓂᕆᓂᐊᖅᑕᑦᑕ ᐃᓗᐊᓂ 

$100 ᒥᓕᐊᓂᒃ ᓴᓂᕝᕙᖅᓯᒪᒐᑦᑕ ᓱᓇᒥᒃ 

ᐃᓱᒪᓇᓐᖏᑦᑐᒥᒃ ᑎᒡᓕᕐᓇᓐᖏᑦᑐᖄᓪᓚᓂᖅᐸᑦ  

ᐊᑐᒐᒃᓴᑦᑎᓐᓂᒃ. ᖃᐅᔨᒪᒐᑉᑕ ᐃᓛᓐᓂᑦ ᓱᓇ 

ᐃᓱᒪᓐᓇᓐᖏᑦᑐᑦ ᓴᖅᑭᐊᓪᓚᓲᖑᖕᒪᑕ. ᑕᐃᑯᖓ 

ᑐᕌᕐᓂᐊᖅᑐᖅ ᑕᒪᓐᓇ. ᐃᓱᒪᒋᔭᕋ ᑖᓐᓇ  



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕐᓂᕆᓂᐊᖅᑕᕗᑦ ᑐᒃᓯᕋᐅᑎᓯᒪᔪᑦ 

ᑖᒃᑯᓇᓐᖓᑦ ᒐᕙᒪᒃᑯᓐᓂᒃ ᐊᐅᓚᑦᑎᔨᐅᖃᑎᒋᔭᒻᓂᒃ 

ᓈᒻᒪᖕᓂᐊᕋᓱᒋᓪᓗᒍ ᑕᕝᕗᖓ ᑐᒃᓯᕋᐅᑎᒋᔭᑦᑎᓐᓂ. 

ᖁᕕᐊᓱᒃᐳᖓᓗ ᑖᒃᑯᐊ ᖃᓄᖅ ᓱᓇᒧᑦ 

ᐊᑐᕐᓂᐊᕋᑦᑎᒍ 

ᖃᓄᐃᓕᐅᕐᓂᐊᖅᐱᓯᐅᒍᑎᒋᕙᓪᓕᐊᓂᐊᕋᑦᑎᒍ 

ᐊᖃᒍ ᐱᒋᐊᕐᓗᒍ. ᑕᒪᓐᓇ ᖁᕕᐊᓇᖅᑐᖅ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 717 - 6(2): ᓄᑖᑦ 

ᐃᒡᓗᓕᐊᖑᓂᐊᖅᑐᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᒪᔪᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᑕᓗᕐᔪᐊᖅ, ᑰᒑᕐᔪᓪᓗ 

ᑖᒃᑯᐊ ᓄᑖᓂᒃ ᐃᒡᓗᑖᕆᐊᖃᕐᒪᑎᒃ ᑕᒪᕐᒥᒃ 

ᓄᓇᓖᒃ.  

 

ᓄᓇᕗᑦ 3000 ᐸᕐᓇᐅᑎ ᑕᓗᕐᔪᐊᖅ 

ᓇᓗᓇᐃᖅᑕᐅᓯᒪᒻᒪᒡᒎᖅ 65-ᓂᒃ ᓄᑖᓂᒃ 

ᐃᒡᓗᑖᕐᓂᐊᕐᒪᑦ ᑖᓐᓇ ᐸᕐᓇᐅᑎ ᐊᑐᖅᑕᐅᓂᖓᓂᒃ. 

ᑖᒃᑯᐊ ᐱᖃᓯᐅᔾᔨᓗᒋᑦ 16 ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᔭᖏᑦ ᐊᒻᒪ ᑕᓪᓕᒪᐃᑦ 

ᐊᑭᑐᓗᐊᓐᖏᓂᖅᓴᐃᑦ ᐃᒡᓗᐃᑦ.  

 

ᐊᐃᐳᕈᓪ 2023-ᖑᑎᓪᓗᒍ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑕ 20-ᒍᖅ 

ᐃᒡᓗᔅᓴᐃᑦ ᓇᑉᐸᖅᑎᖅᑕᐅᓂᐊᖅᑐᑦ ᑕᓗᕐᔪᐊᓂ 

ᐅᑭᐊᔅᓵᖓᓂ 2023. ᐅᖃᖅᑏ, ᒥᓂᔅᑕ 

ᑐᓂᓯᔪᓐᓇᖅᐹ ᐅᓪᓗᒥᓯᐅᑎᓂᒃ 

ᖃᓄᐃᓕᖓᓕᒪᖔᑕ ᑖᒃᑯᐊ ᓄᑖᑦ 

ᐃᒡᓗᓕᐅᖅᑕᐅᔪᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᑲᓂ ᑕᓗᕐᔪᐊᕐᒥ ᐃᒡᓗᕐᔪᐊᒃᓴᐃᑦ 

ᓴᓇᔭᐅᓂᐊᖅᑐᑦ ᑕᕝᕙᓂ 2023 ᐃᓗᐊᓂ 20-

ᖑᖕᒪᑕ ᐱᒋᐊᖅᑕᐅᓯᒪᓕᖅᖢᑎᒡᓗ. ᑖᒃᑯᐊ 

ᑕᑯᔪᒪᓇᕐᓂᐊᖅᑐᑦ 

ᐃᓂᖅᑕᐅᖅᐸᑕ ᑖᒃᑯᓄᖓ ᐃᒡᓗᓕᕆᔨᒃᑯᖏᓐᓄᑦ 

ᑕᓗᕐᔪᐊᕐᒥᐅᑦ ᐃᓱᒪᓕᐅᕈᔾᔭᐅᓂᐊᖅᐳᑦ ᑭᒃᑯᑦ 

ᑕᐃᑯᖓ ᐃᓂᖅᓯᒪᓕᖅᐸᑕ ᐃᑎᕐᓂᐊᕐᒪᖔᖏᑦᑕ 

ᐱᒋᐊᖅᓯᒪᓕᖅᑐᖅ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᓗᕐᔪᐊᕐᒥᐅᖃᑎᒃᑲ ᓂᕆᐅᒻᒪᑕ ᐃᒡᓗᑖᕈᒪᖕᒪᑕ. 

ᓂᕆᐅᓇᖅᑐᖅ ᑖᒃᑯᐊᓗ ᐃᒡᓗᐃᑦ ᓇᑉᐸᖅᑕᐅᑉᐸᑕ.  

 

(ᑐᓵᔨᑎᒍᑦ) ᓄᓇᕗᒻᒥ ᐸᕐᓇᐅᑎ 3000 

ᐅᖃᖅᓯᒪᒻᒪᑕ ᑰᒑᕐᔪᒻᒥᐅᒡᒎᖅ ᑖᒃᑯᐊ ᑲᑎᓪᓗᒋᑦ 

35-ᓂᒃ ᐃᒡᓗᓴᖅᑖᕐᓂᐊᕐᒪᑕ ᐸᕐᓇᐅᑎ 

ᐊᑐᖅᑕᐅᓂᖏᓐᓂᒃ. ᖁᓖᑦ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖏᑦ, 20 ᐊᑭᑐᓗᐊᓐᖏᑦᑐᑦ ᐃᒡᓗᒃᓴᐃᑦ.  

 

ᐅᖃᖅᑏ, ᔮᓐᓄᐊᕆᒥ ᑕᒫᓂ ᐊᕐᕌᒍᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᕐᒪᑕ 8-ᓂᒎᖅ 

ᐃᒡᓗᓂᒃ ᑰᒑᕐᔪᖕᒥ ᓴᓇᓂᐊᕐᒪᑕ ᐅᑭᐊᒃᓵᖓᓂ 

2024. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ 8-ᖑᔪᑦ ᐃᒡᓗᒃᓴᐃᑦ ᓴᓇᔭᐅᓂᐊᖅᐸᑦ 

ᐊᑕᐅᓯᐅᓗᑎᒃ ᐅᕝᕙᓘᓐᓃᑦ ᑲᑎᓐᖓᐅᕐᓗᑎᒃ 

ᒪᕐᕉᓗᑎᒃ ᑎᓴᒪᐅᓕᖅᑲᖓᓂᐊᖅᐸᑦ? 

ᖃᓄᐃᓕᖓᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᑕᐃᑲᓂ ᑰᒑᕐᔪᖕᒥ ᐃᒡᓗᕐᔪᐊᓕᐅᖑᓂᐊᖅᑐᖅ 

ᐊᑕᓯᐅᓂᐊᖅᑐᖅ 8-ᓂᒃ ᐹᖃᕐᓗᓂ. 8−ᓂᒃ 

ᑲᑎᓐᖓᐅᖅᑐᓂᒃ. ᐊᕐᕕᓂᓕᑦ ᐃᒡᓗᓕᕆᔨᒃᑯᖏᓐᓄᑦ 

ᐊᐅᓚᑕᐅᓂᐊᖅᖢᑎᒃ ᐊᒻᒪ  

ᒪᕐᕉᒃ ᐱᓕᕆᔨᓄᑦ ᒐᕙᒪᒃᑯᓐᓄᑦ 

ᓇᔪᖅᑕᐅᓂᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

4238 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒻᓇ 

ᑭᒡᒐᖅᑐᖅᑕᒃᑲ ᑰᒑᕐᔪᒻᒥ ᓂᕆᐅᒻᒪᑕᑦᑕ 

ᐃᒡᓗᑖᕈᒪᔪᑦᑕᐅᖅ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓴᖅᑎᑦᑎᓚᐅᕐᒪᑕ ᔮᓐᓄᐊᕆᖑᑎᓪᓗᒍ 2024-ᒥᒎᖅ 

ᐊᕐᕌᒍᑕᒫᖅᓯᐅᑎ ᐃᒡᓗᑖᖅᑎᑦᑎᓂᕐᒧᑦ ᐊᒻᒪ 

ᓂᐅᕕᕐᓂᕐᒧᑦ NCC−ᑯᓐᓂᒃ ᐊᖏᖃᑎᖃᓚᐅᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎ 

ᐊᖏᖃᑎᒌᒍᑎ ᒪᓕᒐᖃᖅᐸ ᖃᓄᐃᑦᑐᓂᒃ ᐃᓄᐃᑦ 

ᐃᓕᓐᓂᐊᖅᑎᑕᐅᔪᒃᓴᐃᑦ ᐃᒡᓗᓕᐅᕆᐅᖅᓴᖅᑐᓪᓗ 

ᓄᑖᓂᒃ ᐃᒡᓗᓕᐅᖅᑎᓪᓗᒋᑦ 

ᐱᓕᕆᔾᔪᑎᔅᓴᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐃᒡᓗᓕᐅᕐᓂᐊᖅᑐᑦ 

ᐃᒡᓗᓕᐅᖃᑎᒋᔪᒧᓂᓛᒃ ᐊᑎᓕᐅᖃᑎᒌᒃᓯᒪᔭᖏᑦ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᓄᓇᕗᑦ 

ᐃᒡᓗᓕᐅᖅᑎᒃᑯᑦ ᐃᓄᐃᑦ ᑎᒥᖁᑎᒋᔭᖓ 

ᑲᑎᒪᖃᑎᒋᓪᓗᑎᒍᑦ ᐋᖅᑭᓱᐃᓚᐅᖅᓯᒪᖕᒪᑕ 

ᐃᓄᓐᓂᒃ ᐊᒥᓲᓂᖅᓴᓂᒃ ᓴᓇᔨᑖᕈᓐᓇᖁᓪᓗᒋᑦ. 

ᐊᒡᓛᑦ ᑕᐃᑲᓂ ᓴᓇᒋᐊᓚᐅᕐᓂᕐᒥᓂᒃ ᐊᕐᕌᓂ 

ᐅᑭᐊᒃᓵᖅ ᐊᐅᔭᖅ 

ᐃᓕᓐᓂᐊᖅᑎᑦᑎᕙᓪᓕᐊᓕᓚᐅᕐᒪᑕ 

ᓴᓇᔪᓐᓇᕈᒪᓇᔭᖅᑐᓂᒃ ᑕᐃᑲᓂ 

ᐃᒡᓗᕐᔪᐊᓕᐅᖅᑎᓪᓗᒋᑦ. ᐃᓄᐃᑦ 

ᐃᑎᖅᑎᕆᔨᑐᐃᓐᓇᐅᖃᑦᑕᕆᐊᖃᕈᓐᓃᕋᓗᐊᕐᒪᑕ.  

 

ᑖᒃᑯᐊ ᐱᓕᕆᖃᑎᒋᔭᕗᑦ ᓄᓇᕗᑦ ᐃᒡᓗᓕᐅᖅᑎᒃᑯᑦ 

ᑖᒃᑯᓂᖓ ᐃᓄᖕᓂᒃ ᐃᓕᓐᓂᐊᕈᓐᓇᖁᓪᓗᒋᑦ 

ᐃᓕᑕᕆᔭᐅᔾᔪᑎᑖᕈᓐᓇᖅᓯᒪᓂᐊᕐᒪᑕ ᑕᐃᑰᓇ 

ᕿᔪᓕᕆᓂᕐᒧᑦ ᓴᕕᒐᐅᔭᓕᕆᓂᕐᒧᑦ 

ᓱᓇᓕᕆᔨᐅᓂᕐᒧᑦ ᐊᓕᓚᔪᖅᑖᕋᓱᓐᓂᓗᒃᑖᖏᓐᓂᒃ.  

ᑖᒃᑯᐊ ᕿᓂᕐᓂᐊᖅᑐᑦ ᐃᓄᖕᓂᒃ ᓴᓇᔪᓐᓇᖅᑐᓂᒃ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 718 - 6(2): ᓱᕈᓰᑦ ᓇᔪᒐᖃᕐᕕᒻᒥ 

ᐸᖅᑭᔭᐅᔪᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᐅᓪᓗᒥ ᒥᓂᔅᑕᒋᔭᐅᔪᒧᑦ 

ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐᓕ 

ᐊᐱᖅᑯᑎᒋᖃᑦᑕᕇᖅᓯᒪᔭᕋ ᐊᒥᐊᓱᐊᖅᑎᐊᓗᒃ 

ᐅᕙᓂ ᑲᑎᒪᕐᔪᐊᕐᕕᖕᒥ. ᑭᐅᔭᐅᕌᕐᔪᔅᓯᒪᒐᓗᐊᖅᑐᖓ 

ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ.  

 

ᖃᑦᑎᐅᕙᑦ ᑕᐃᒪ ᐸᐸᑕᐅᔪᐃᑦ ᖃᑦᑎᐅᒻᒪᖔᑕ 

ᓱᕈᓰᑦ ᓄᓇᕗᑦ ᐃᓗᐊᓂ ᐊᒻᒪ ᒐᕙᒪᒃᑯᑦ ᓯᓚᑖᓂ 

ᖃᑦᑎᓪᓗ ᐊᖏᕐᕋᖃᖅᑎᑕᐅᕙ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᒫᓐᓇᓕ 84-ᖑᔪᐃᑦ ᓱᕈᓰᑦ ᒪᒃᑯᑐᐃᓪᓗ 

ᓄᓇᕗᑦ ᓯᓚᑖᓂ ᐃᓕᔭᐅᓯᒪᔪᑦ. 65 

ᑳᓐᑐᕌᒃᑯᖅᑐᑎᑦ, 18 ᐋᓐᓂᐊᕕᓕᐊᖃᑦᑕᖅᑐᑎᒃ 

ᑎᒍᐊᓐᖑᐊᕆᔭᐅᔪᑦ. 108-ᖑᒻᒥᔪᑦᑕᐅᖅ 

ᐊᖏᕐᕋᖃᖅᑎᑕᐅᓪᓗᑎᒃ ᐱᓯᒪᔭᐅᔪᐃᑦ ᓄᓇᕗᑦ 

ᓯᓚᑖᓂ. ᑖᒃᑯᐊ ᐸᐸᑕᐅᔪᓃᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ.  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓪᓚᕝᕕᖓᓂ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒻᒪ 

ᑕᓚᕖᓴᒃᑰᖅᑐᑕ ᓈᓚᓐᓂᖃᖅᑎᑦᑎᔪᒐᑦᑕ 

ᐅᑭᐊᔅᓵᖓᓂ ᐊᒻᒪ ᓯᕗᓂᐊᓂ ᑕᒻᒪᖅᓯᒪᔪᖅᓯᐅᑎ 

ᐃᓄᓕᕆᔨᒃᑯᓐᓄᑦ ᑎᑎᕋᓚᐅᖅᓯᒪᒻᒥᒻᒪᑦ 

ᐅᖃᐅᓯᖃᖅᑐᓂ ᐃᓱᒫᓘᓇᕐᔪᐊᖅᑐᐊᓘᓕᕐᖓᑕᒎᖅ 

ᑎᓯᐱᕆ 2022-ᖑᑎᓪᓗᒍ. ᑕᐃᓐᓇ ᑎᑎᖅᑲᖅ 

ᐱᔭᐅᒻᒪᑦ ᐃᓄᓕᕆᔨᒃᑯᓐᓄᑦ ᖃᑦᑎᑦ ᐅᐸᑦᑕᐅᓂᖅᑲᑦ 

ᑕᐃᒃᑯᐊ ᐸᐸᑦᑎᕕᐅᔪᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) 

ᐳᓛᕆᐊᖅᑕᐅᖃᑦᑕᕐᓂᖏᑦ ᐱᓪᓗᒋᑦ ᑕᐃᒃᑯᐊ 

ᓄᓇᕗᑦ ᓯᓚᑖᓃᑦᑐᐃᑦ, ᑐᑦᑕᕐᕕᓕᕆᔨᕗᑦ 

ᐳᓛᕆᐊᖃᑦᑕᓲᑦ ᖃᓂᒌᑦᑕᐸᓗᑦᑐᑎᒃ. ᐋᑐᕚᒥ, 

ᐃᐊᑦᒪᓐᑕᓐᒧᑦ, ᐅᐃᓂᐸᐃᒡᒧᓪᓗ, ᐳᓛᖃᑦᑕᓲᑦ. 

ᐊᓯᐊᓂ ᐃᓄᓕᕆᔩᑦ ᐃᓯᖃᑦᑕᖅᓯᒪᒻᒥᔪᑦ 

ᐊᖏᕐᕋᕆᔭᐅᔪᓄᑦ ᐅᕝᕙᓘᓐᓃᑦ ᑲᑎᓐᖓᕕᐅᔪᓄᑦ 

ᐊᖏᕐᕋᕆᔭᐅᓪᓗᑎ ᑐᑦᑕᕐᕕᓕᓐᓄᑦ 

ᐃᖅᑲᓇᐃᔭᖅᑎᖃᓐᖏᑦᑐᓄᑦ.  

 

ᓈᓴᐅᑏᑦ ᒫᓐᓇ ᐱᓯᒪᓐᖏᑲᓚᐅᕋᒃᑭᑦ ᐱᓚᐅᕐᓗᒋᑦ 

ᒪᓕᒐᓕᐅᖅᑎᒨᕈᓐᓇᓂᐊᖅᑕᒃᑲ. ᓈᓴᐅᑎᖏᑦ 

ᐱᑦᑕᐅᑎᒋᒋᐊᖏᑕ ᐱᔭᕆᐊᑐᒻᒪᑦ. ᐃᓛᓐᓂᒃᑯᑦ 

ᓄᓇᕗᑦ ᐃᓗᐊᓂ ᐳᓛᕆᐊᖅᑕᐅᖃᑦᑕᖅᓯᒪᒻᒪᑕ 

ᓄᓇᕗᑦ ᐃᓗᐊᓂ ᐃᓄᓕᕆᔨᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᑎᐊᕐᓂᖅᓴᐅᒍᓐᓇᖅᑲ ᐃᒫᒃ ᐊᐱᕆᒍᒃᑯ. 

 

ᐅᑐᐱᕆ 2023-ᖑᑎᓪᓗᖑ, ᒥᓂᔅᑕ 

ᐅᖃᕐᓂᕋᖅᑕᐅᓚᐅᖅᓯᒪᒻᒪᑦ ᐃᓚᒌᒡᒎᖅ ᓱᕈᓰᓪᓗ 

ᐱᓯᒪᔭᐅᑦᑎᐊᓂᖅᓴᐅᓂᐊᕐᖓᑕ ᑕᐃᒫᒃ 

ᐱᓯᒪᔭᐅᖃᑦᑕᖅᑯ ᐊᒻᒪ ᖃᓄᖅ 

ᓇᐅᑦᑎᑐᖅᑕᐅᕙᑦᑐᑎᒡᒎᖅ.  

 

ᖃᓄᖏᒃᑯᐊ ᐅᐊᑦᑎᔭᐅᖃᑦᑕᖅᑲᑦ ᖃᓄᖅ 

ᓇᐅᑦᑎᑐᖅᑕᐅᖃᑦᑕᖅᑲᑦ? 

ᑐᑭᓯᑎᑕᐅᑦᑎᐊᕈᒪᒐᓗᐊᖅᑐᖓ ᓄᓇᕗᑦ ᐃᓗᐊᓂ 

ᐊᒻᒪ ᓄᓇᕗᑦ ᓯᓚᑖᓂ ᐱᓯᒪᔭᐅᔪᓄᑦ. 

ᐃᓄᓕᕆᔨᒃᑯᑦ ᖃᑦᑎᓂᒃ ᐳᓛᕆᐊᓛᕐᓂᐊᖅᑐᒋᕙᑦ 

ᐊᒻᒪ ᖃᑦᑎᓂᒃ ᐳᓛᕆᐊᕇᖅᓯᒪᓕᖅᑲᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪ 

ᖃᑦᑎᐅᓂᖏᑦ ᐃᑲᔪᖅᐸᑦᑕᕗᑦ ᐱᓪᓗᒋᑦ 

ᐃᓄᓕᕆᔨᒃᑯᑦ ᐅᖃᕋᕐᓂᖏᑦᑐᐊᓗᒃ 

ᖃᑦᑎᓚᑦᑖᖑᒻᒪᖔᑕ ᐳᓛᕆᐊᖅᐸᑦᑕᕗᓪᓗ ᓄᓇᕗᑦ 

ᐃᓗᐊᓂᒻᒪᑕ ᐊᒻᒪ ᓯᓚᑖᓃᑦᑐᑎᑦ. ᑖᒃᑯᐊ 

ᖃᐅᔨᒋᐊᓚᐅᕐᓗᒋᑦ ᑭᐅᑦᑎᐊᓂᖅᓴᕆᒍᓐᓇᓂᐊᖅᑕᕋ 

ᑭᐅᑦᑎᐊᕈᓐᓇᓂᖅᓴᕆᓕᕈᒃᑯ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 719 - 6(2): ᐅᖅᓱᐊᓗᐃᑦ ᐊᑭᖏᑦ 

ᐊᓯᔾᔨᓗᐊᖅᑕᐃᓕᒪᑎᑕᐅᓂᖏᓐᓄᑦ 

ᑮᓇᐅᔭᖃᕐᕕᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᑰᑦᓯᐊᖅᐸᑦᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᓱᑲᓐᓂᕈᒪᒐᒪ 

ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓂᒃ ᐅᖅᓱᐊᓗᓕᕆᔨᒃᑯᑦ ᐱᓪᓗᒋᑦ. 

ᐅᖃᖅᑏ, ᑭᖑᓪᓕᖅᐹᒥᒃ ᐅᕙᖓᓂᒃ 

ᑭᐅᖃᑦᑕᑎᑦᑎᒐᒪ ᐅᖃᔪᒻᒪᑦ ᐊᕝᕙᓪᓗᐊᖏᒡᒎᖅ 

ᐃᖅᑲᓇᐃᔮᖁᑎᖏᑦ ᐃᓐᓄᑦᑕᐅᓯᒪᓐᖏᒻᒪᑕ ᓅᕖᕝᕙ 

2023-ᒥ. ᑕᓐᓇ ᑕᕝᕙ ᐊᑲᐅᓐᖏᓕᐅᕈᑎᐅᑉ 

ᐃᓚᒋᕙᓪᓚᐃᕚ. ᑕᐃᒃᑯᐊ ᐊᑭᑦᑐᑲᓪᓚᔭᐃᒃᑯᑎᖏᑦ 

$24.7 ᒥᓕᐊᓂᒃ ᐊᑐᓗᐊᖅᑐᖃᓯᒪᓕᖅᑯᑦ.  

 

ᒥᓂᔅᑕ ᐊᐱᕆᖅᑳᕈᒪᑐᐃᓐᓇᖅᑕᕋ, ᑕᐃᒃᑯᐊᓕᑭᐊᖅ 

ᐊᑭᓕᔅᓴᕆᔭᐅᔪᐃᑦ ᐅᖅᓱᐊᓗᓕᕆᔨᒃᑯᓐᓄᑦ 

ᑭᒃᑯᑐᐃᓐᓇᕐᓄᑦ ᐊᑭᓕᔅᓴᕆᔭᐅᔪᐃᑦ ᖃᑦᑎᓂᒃ 

ᐊᑭᓕᔅᓴᖃᕐᕕᐅᕙᑦ ᐊᑭᓕᖅᓱᐃᔪᖁᑎᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑭᓕᔅᓴᐃᑦ 

ᐊᑭᓕᔅᓴᕆᔭᐅᔪᐃᑦ ᐅᖅᓱᐊᓗᓕᕆᔨᒃᑯᓐᓄᑦ 

ᐊᓯᖏᓐᓄᑦ, ᐊᒃᑐᕝᕙ, ᒪᒥᐊᓇᖅ, ᔮᓐᓄᐊᕆ 2024-

ᒥᓂ $83.6 ᒥᓕᐊᖑᓕᔪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖅᓱᐊᓘᑉ ᐊᑭᖓ ᒑᓯᐅᓪᓗ ᐊᑭᖓ 

ᓄᓇᕗᒻᒥᐅᓕᒫᓂᒃ ᐊᒃᑐᖅᓯᖃᑦᑕᕐᖓᑦ ᐊᒻᒪ ᑭᓱᓕᒫᑦ 

ᐊᑭᖏᓐᓂᒃ ᐊᒃᑐᖅᓯᕙᑦᑐᑦ, ᖃᖓᑕᓲᒃᑯᑦ 

ᑎᑭᑎᑕᐅᒋᐊᖃᖅᐸᒻᒪᑕ ᐅᒥᐊᕐᔪᐊᒃᑯᓪᓗ. 

ᐅᖅᓱᐊᓗᐃᓪᓗ ᒑᓰᓪᓗ ᐊᖑᓇᓱᐊᕈᑕᐅᖃᑦᑕᑕᖅᑯᑦ, 

ᐊᖏᕐᕋᖏᓐᓂᒃ ᐅᖅᑰᔾᔪᑕᐅᓪᓗᓂ, ᓄᓇᓕᐅᑉ 

ᐃᓗᐊᓂ.  

 

ᑖᒃᑯᐊ ᐊᑭᓕᔅᓴᕆᔭᐅᔪᐃᑦ ᐅᖅᓱᐊᓗᓕᕆᔨᒃᑯᓐᓄᑦ 

ᑐᕌᖅᑐᐃᑦ $83.6 ᒥᓕᐊᓐ 

ᐊᑭᓕᖅᑕᐃᓐᓈᓘᓐᓂᖃᑕᓕ ᑕᐃᒃᑯᐊ 

ᐊᑭᑦᑐᑲᓪᓚᔭᐃᒡᒍᑎᖏᑦ ᐊᑭᓕᔅᓴᒦᒍᓐᓃᕋᔭᖅᑑᑦ? 

ᒫᓐᓇᓕ ᐊᑭᓕᔅᓴᒦᒻᒪᑦ $24.7-ᒥᓕᐊᓐᓂᒃ. $83.6 

ᒥᓕᐊᓂᒃ ᐃᓚᔭᐅᑉᐸᑕ ᑕᐃᒃᑯᐊ 

ᐊᑭᑦᑐᑲᓪᓚᔭᐃᒡᒍᑏᖏᑦ ᐊᑭᓕᔅᓴᒦᒍᓐᓃᕋᔭᖅᑑᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓱᒪᒋᑐᐃᓐᓇᕐᓗᒍᐃᓛᒃ ᐊᐱᖅᑯᑎᐅᒻᒪᓂᓛᒃ 

ᐱᓪᓚᕆᐅᓐᖏᑦᑐᒥᒃ. ᑕᐃᒃᑯᐊ ᐊᑭᓕᖅᑕᐅᑉᐊᑕ 

ᐊᑭᓕᔅᓴᕆᔭᐅᔪᐃᑦ $0-ᒨᕋᔭᖅᑑᒐᓗᐊᖅ. ᒫᓐᓇᓕ 

ᑕᕝᕙ ᑕᐃᒪᐃᑦᑐᒦᒃᑲᑦᑕ. ᐱᓕᕆᐊᕆᒐᓱᑦᑕᕋᓗᐊᕗᑦ 

ᑖᒃᑯᐊ ᐊᑭᑦᑐᑲᓪᓚᓗᐊᔾᔭᐃᒡᒎᑦ ᑮᓇᐅᔭᐃᑦ 

ᐅᖅᓱᐊᓗᓐᓄᓂᓛᒃ. ᑕᒪᒃᑯᐊ ᐅᖅᓱᐊᓗᐃᑦ ᐊᑭᖏᑦ 

ᐊᑦᑎᓂᖅᐹᖑᑎᒐᓱᑉᐸᑦᑕᕋᓗᐊᕗᑦ 

ᐊᑦᑎᒍᓐᓇᕐᓂᓕᒫᖓᓂ. ᑕᒪᓐᓇᓗ 

ᑲᔪᓰᓐᓇᕈᑎᒋᓂᐊᖅᑐᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕋᑖᖏᓐᓇᒪ ᐃᓱᒪᒋᔭᐅᑐᐃᓐᓇᓂᐊᕐᓗᓂ. 

ᐊᑭᓕᖅᑕᐅᑎᑕᐅᒍᓐᓇᖅᑲᑕ 

ᐊᑭᓕᖅᑕᓪᓚᕆᐅᒍᓐᓇᕋᔭᕐᖓᑕ ᑖᒃᑯᐊ $83.6 

ᒥᓕᐊᓐ. ᑕᐃᒪ ᑭᖑᓪᓕᖅᐹᒥᒃ ᐅᖃᖃᑎᒋᓪᓗᒍᐃᓛᒃ 

$24.7 ᒥᓕᐊᓂᒃ ᐊᑐᓗᐊᕐᓂᑰᖃᖅᓯᒪᒻᒪᑦ. ᑖᒃᑯᐊ 

ᓱᓕᓪᓚᕆᑦᑐᐃᑦ ᐅᖃᐅᓯᐅᓪᓚᕆᐅᒍᓐᓇᖅᑐᑦ 

ᐱᓪᓚᕆᐅᔪᐃᑦ? ᐅᖃᐅᓯᑐᐃᓐᓇᐅᓐᖏᑦᑐᐃᑦ? 

ᐅᖅᓱᐊᓗᓕᕆᔨᒃᑯᑦ ᐊᑭᑦᑐᑲᓪᓚᔭᐃᒃᑯᑎᖏᑦ $24.7 

ᒥᓕᐊᓂᒃ ᐊᑐᓗᐊᖅᓯᒪᔪᑦ ᐊᑭᓕᔅᓴᒦᑦᑐᑦ. 

ᐊᑭᓕᔅᓴᓂᐅᑎᖓ $24.7 ᒥᓕᐊᓂᒃ ᐃᓗᓕᓕᒃ. 

ᒥᓂᔅᑕᓗ ᐅᖃᖅᑲᐅᓪᓗᓂ ᐊᑭᓕᖅᑕᐅᑉᐊᑕ 

ᐅᖅᓱᐊᓗᓕᕆᔨᒃᑯᓐᓄᑦ ᐊᑭᓕᔅᓴᕆᔭᐅᔪᐃᑦ $83.6 

ᒥᓕᐊᖑᓪᓗᑎ ᐱᓪᓚᕇᑦ ᑖᒃᑯᐊ ᑮᓇᐅᔭᑦ ᓈᓴᐅᑏᑦ 

ᐊᑭᓕᔅᓴᕆᔭᐅᔪᑦ.  

 

ᐊᔾᔨᒋᓐᖏᑎᐊᖅᑕᖓᓃᒐᔭᕋᓗᐊᖅᑐᒍᓂᓛᒃ 

ᐊᑭᓕᔅᓴᕆᔭᐅᔪᐃᑦ ᐊᑭᓕᖅᑕᐃᓐᓈᓘᓐᓂᖅᑲᑕ 

ᓄᐊᑖᓘᓐᓂᖅᑲᑕ ᐊᑭᑦᑐᕆᐊᕆᒐᔭᐸᓚᐃᓚᐅᕋᑦᑕ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐊᐃᐳᕈᓪ 1-ᖑᑎᓪᓗᒍ, 

ᐃᓯᐊᕿᔪᓄᑦ ᑖᒃᓰᔭᐃᔭᖅᑎᑦᑎᓂᖓ ᒐᕙᒪᑐᖃᒃᑯᑦ 

ᐃᓚᓕᐅᑎᓕᒫᕐᒥᒻᒪᑕ ᐊᑭᖏᓐᓄᑦ ᐅᖅᓱᐊᓗᐃᑦ 

ᐊᑭᖏᑕ 

ᓄᓇᕗᒻᒥ. ᐊᐃᐳᕈᓪ 1-ᒥ ᐊᓯᖔᖓᓂᒃ ᐅᓪᓗᕐᒥᒃ 

ᒑᓰᑦ ᐅᖅᓱᐊᓗᐃᓪᓗ ᐊᑭᑦᑐᕆᐊᓛᖅᐸᓚᐃᒻᒥᒻᒪᑕ. 

ᒐᕙᒪᒃᑯᑦ ᓂᕆᐅᑉᐹᑦ ᓂᐅᑦᑕᕋᒐᖃᖅᑭᓯ 

ᐅᖅᓱᐊᓗᐃᑦ ᒑᓰᑦ ᐊᑭᖏᑦ 

ᐊᑭᑦᑐᕆᐊᓛᕐᓂᐊᖅᑐᒋᓪᓗᒋᑦ ᐅᕝᕙᓘᓐᓃᑦ 

ᐊᓯᔾᔨᓛᕐᓂᐊᖅᑐᒋᓪᓗᒋᑦ ᑕᕝᕙᓂ ᐊᕐᕌᒍᒥ 2024-

25? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᑦᑎᐊᕆᐊᖃᕋᑖᕋᒪ 

ᑖᒃᑯᐊ ᐊᑭᑦᑐᑲᓪᓚᔭᐃᒡᒍᑏᑦ ᑮᓇᐅᔭᐃᑦ 

ᖃᑦᑎᐅᓂᖏᑦ. ᑕᕝᕙᓃᒻᒪᑕᐃᓛᒃ -$24,719,000 

ᑖᒃᑯᐊᓗ ᑕᐃᑲᓂᐅᔪᔪᖅ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᑕ 2023 ᐃᓱᐊᓂ. ᐅᖅᓱᐊᓗᓕᕆᔨᒃᑯᑦ 

ᐊᐅᓚᖃᑦᑕᕐᖓᑕ ᒪᓕᑦᑐᑎᒃ ᑲᑎᑎᖅᑕᐅᓯᒪᔪᓂᒃ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᐊᓐᖑᑎᒐᓱᒃᑲᓗᐊᖅᑐᒍᑦ. 

ᑭᓯᐊᓂᓕ, ᐊᐱᖅᑯᑏᑦ ᑭᐅᓗᒍ, ᑕᑯᓐᓈᕈᑦᑕ 

ᐊᑭᑦᑐᕆᐊᕆᒃᑲᓂᕐᓂᕈᑦᑕ ᐊᑭᖏᓐᓂ 

ᓇᓖᕌᕋᔅᓴᓕᒫᑦ ᕿᒥᕐᕈᐊᖅᑳᕆᐊᖃᕋᔭᖅᑕᕋᓗᐊᕗᑦ, 

ᒫᓐᓇᓕ ᐊᑭᑦᑐᕆᐊᕆᕋᑖᔪᒐᑦᑕ 2024 

ᐱᒋᐊᕋᑖᖅᑎᓪᓗᒍ ᐊᒻᒪᑦᑕᐅᖅ ᐊᓯᒃᑲᓐᓂᖏᓐᓂᒃ 

ᓈᓖᕌᕋᔅᓴᖏᓐᓄᑦ ᕿᒥᕐᕈᐊᕆᐊᖃᕋᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 720 - 6(2): ᖃᓄᐃᓕᖓᓂᖓ 

ᐃᓄᑐᖃᕐᓄᑦ ᐅᐸᓗᖓᐃᔭᐅᑎ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᕗᑦ 

ᓯᕗᓕᖅᑎᖓᓄᑦ ᐊᒻᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᖏᑦ.  

 

ᐅᖃᖅᑏ, ᓄᓇᕗᑦ ᑲᑐᔾᔨᓗᑕ 

ᑐᕌᖅᑕᒐᓕᐊᕆᓯᒪᔭᖏᑦ ᐃᓐᓇᑐᖃᕐᓂᒃ 

ᓯᕗᒃᑲᑕᖅᑎᑎᒻᒪᑦ “ᐃᓐᓇᕈᑦᑎᐊᖁᔭᐅᓪᓗᑎᒃ 

ᐃᓱᒫᓗᓇᖏᑦᑐᒥᒃ” ᐃᓚᒋᔭᐅᓪᓗᓂ 

ᓯᕗᓪᓕᖅᐹᖏᓐᓂᒃ ᑕᓪᓕᒪᓂᒃ 

ᓯᕗᓪᓕᖅᐹᖑᑎᑕᐅᔪᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᓪᓚᑦᑖᖅᓯᒪᒻᒪᖔᑕ ᑭᓱᓂᒃ 

ᐱᒋᐊᖅᑎᑦᑎᓯᒪᒻᒪᖔᑕ 

ᐃᓐᓇᕈᑦᑎᐊᑎᑦᑎᒐᓱᐊᕐᓂᕐᒧᑦ ᑐᕌᖓᔪᓂᒃ ᑖᓐᓇ 

ᑲᑐᔾᔨᓗᑕ ᑐᕌᖅᑕᒐᓕᐊᖑᓯᒪᔪᖅ 

ᓴᖅᑭᖅᑕᐅᓚᐅᖅᓯᒪᑎᓪᓗᒍ? ᑭᓱᑦ ᐱᕙᓪᓕᐊᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐱᓕᕆᔪᕕᔾᔪᐊᕌᓘᓯᒪᒐᑦᑕ ᐅᖃᕈᓐᓇᖅᑐᖓ 

ᐅᐱᒍᓱᓪᓚᕆᑦᑐᖓᑦᑕᐅᖅ ᐊᒻᒪ ᐃᓐᓇᐃᑦ 

ᐸᐸᑕᐅᓂᖏᓐᓄᑦ ᐋᖅᑭᑦᑎᕆᒍᓐᓇᖅᓯᒪᒐᑦᑕ 

ᑕᐃᒃᑯᐊ ᐃᓅᓯᕆᓯᒪᔭᖏᓪᓗ ᑕᑯᓐᓈᖅᑐᑎᒍ 

ᐱᒡᒐᓇᖅᑐᓯᐅᖅᓯᒪᓂᕆᔭᖏᓪᓗ. 

 

ᐅᕙᓂ ᐅᖃᖃᑦᑕᖅᓯᒪᒐᒪ 

ᐱᔭᕇᓪᓚᕆᓕᖅᑑᒐᓗᐊᕐᖏᓇ 

ᐊᐅᓚᔾᔭᐃᒋᐊᕈᑎᔅᓴᓕᐊᓯᒪᔭᕗᑦ. 

ᐱᖃᑕᐅᑎᑦᑎᓪᓚᕆᐊᓘᓯᒪᒐᑦᑕ ᐃᓐᓇᑐᖃᕐᓂᒃ 

ᓄᓇᓕᓕᒫᑦᑎᐊᓃᖔᖅᑐᓂᒃ. ᑖᒃᑯᐊᓗ ᑕᕝᕙ 

ᑲᑎᑎᓚᐅᕐᓗᑎᒍ ᑭᖑᓪᓕᕐᒥ 

ᐊᓪᓗᕆᐊᕐᓂᐅᒐᔭᖅᑐᓂᒃ ᐋᖅᑭᔅᓯᒍᓐᓇᓛᖅᑐᒍᑦ 

ᖃᓄᕐᓗ ᐋᖅᑭᒋᐊᖅᓯᒍᓐᓇᕐᒪᖔᑦᑕ 

ᐅᖃᐅᓯᖃᕈᓐᓇᖅᓯᓛᖅᑐᒍᑦ. ᒪᓕᒐᓕᐅᖅᑎᖃᑎᒐ 

ᑖᓐᓇ ᐅᖃᐅᑎᓗᒍ.  

 

ᐅᖃᖅᑏ, ᒪᑐᐃᖅᓰᒐᓱᐊᖅᓯᒪᔪᒍᑦ ᐊᑯᓂ 

ᐸᖅᑭᔭᐅᕕᐅᖃᑦᑕᓛᖅᑐᒥ ᑲᖏᖅᓯᓂᕐᒥ. ᑕᕝᕙ 

ᑖᓐᓇ ᐊᓪᓗᕆᐊᓪᓚᕆᓐᓂᕆᓯᒪᔭᕗᑦ 

ᐊᔅᓱᕈᖅᑐᐊᓘᓪᓗᑕ ᐱᓕᕆᖃᑦᑕᕋᑦᑕ 

ᐅᑎᖅᑎᑦᑎᒐᓱᐊᖅᑐᑕ ᐃᓐᓇᑐᖃᕐᓂᒃ 

ᐊᐅᓪᓚᖅᑎᑕᐅᖃᑦᑕᖅᓯᒪᔪᓂᒃ ᖃᓪᓗᓈᓄᑦ ᒫᓐᓇ 

ᐱᔨᑦᑎᕋᐅᑎᑭᓗᐊᕐᓂᖏᑦ ᐱᔾᔪᑕᐅᓗᓐᓂ.  

 

ᑕᕝᕙ ᑖᒃᑯᐊ ᒪᕐᕉᒃ ᐱᒻᒪᕆᐅᓂᖅᐹᖅ 

ᐅᖃᐅᓯᕆᕋᑖᕋᒃᑭᑦ. ᑕᒪᔾᔭ ᑖᒃᑯᐊ ᒪᕐᕉᒃ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4242 

ᐆᒃᑑᑎᒋᔪᓐᓇᑖᒃᑲ ᐊᓯᖃᕐᒥᔫᒐᓗᐊᖅᑕᐅᖅ 

ᓴᖅᑭᓪᓚᕆᔅᓯᒪᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕕᐱᕆ 7, 2023-ᖑᑎᓪᓗᒍ ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᐃᓐᓇᑐᖃᓕᕆᔨᐅᔪᖅ, 

ᓄᓇᓕᖕᓂ ᐅᓯᒃᑯᕕᓕᓐᓂᒃ 

ᓄᓇᓯᐅᑎᑖᕈᓐᓇᓐᖏᒃᑲᓗᐊᕐᒪᖔᑕ ᐃᓐᓇᑐᖃᕐᓄᑦ 

ᐅᓯᑲᖅᑕᕈᑕᐅᕈᓐᓇᓂᐊᖅᑐᓂᒃ. ᐅᖃᔪᒻᒪᑦ ᒥᓂᔅᑕ 

ᐅᑕᖅᑭᒪᒡᒎᖅ ᐃᓐᓇᑐᖃᐃᑦ 

ᐊᐅᓚᔾᔭᐃᒋᐊᕈᑎᔅᓴᖓᓂᒃ 

ᓴᖅᑭᖅᓯᓚᐅᓐᖏᓐᓂᖓᓂᒃ.  

 

ᐃᓱᒫᓗᓪᓚᕆᓕᕋᒪᓕ ᐊᔾᔨᒌᓐᖏᑦᑐᕈᓘᔭᕐᓂᒃ 

ᐱᒋᐊᖅᑎᑦᑎᔪᖃᖃᑦᑕᓯᒪᒐᓗᐊᖅᑎᓪᓗᒍ, 

ᐱᒋᐊᖅᑎᑕᐅᓪᓚᕆᓚᐅᖅᓯᒪᓐᖏᒻᒪᑕ ᐃᓐᓇᑐᖃᕐᓄᑦ 

ᐊᐅᓚᔾᔭᐃᒋᐊᕈᔅᓴᖅ ᐅᑕᖅᑭᔭᑯᓗᐊᐱᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᑕᒪᒃᑯᐊ 

ᐱᒻᒪᕆᐊᓗᐃᑦ ᐱᒋᐊᖅᑎᑕᐅᒍᓐᓇᖅᑐᐃᑦ 

ᐃᑲᔪᖅᓰᒍᑎᐅᓗᑎᒃ ᐃᓐᓇᑐᖃᕐᓂᒃ 

ᐃᓐᓇᕈᑦᑎᐊᑎᑦᑎᔅᓴᐅᔪᑦ ᓱᒻᒪᑦ 

ᑲᔪᓯᕙᓪᓕᐊᓐᖏᓚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ 

ᒪᓕᒐᓕᐅᖅᑎ ᐊᐱᖅᓱᕐᖓᑦ ᑕᐃᒫᒃ ᐊᒻᒪᑦᑕᐅᖅ 

ᓴᓐᖏᓈᒃᑲᓂᒻᒪᕆᓪᓗᒍ ᐅᖃᕈᓐᓇᓐᖏᑕᕋ. 

ᖁᔭᓕᖃᑦᑕᖅᓯᒪᒐᒪ ᐃᓐᓇᑐᖃᕐᓂᒃ 

ᐱᖃᑕᐅᖃᑦᑕᖅᐸᓚᐅᖅᑐᓂᒃ ᑲᑎᒪᑎᑦᑎᓕᕋᐃᒐᑦᑕ 

ᐸᐸᑕᐅᔪᐃᑦ ᒥᔅᓵᓄᑦ. ᐱᒡᒐᓇᕐᖓᓂᓛᒃ 

ᖃᐅᔨᒪᒐᓱᒋᐊᔅᓴᖅ ᑖᒃᑯᓂᖓ ᐊᒥᓱᑲᓪᓚᒻᒪᕇᑦ 

ᐃᓐᓇᑐᖃᐃᑦ ᐃᓅᒍᓐᓃᖅᓯᒪᓕᕐᒥᒻᒪᑕ. 

ᑕᕝᕙ ᑕᐃᒫᒃ ᐊᔅᓱᕈᖅᑎᑕᐅᕗᒍᑦ ᐊᔅᓱᕈᖅᑯᒍᓂᓛᒃ 

ᓯᕗᒧᐊᖅᑎᑦᑎᒐᓱᐊᖅᑐᑕ ᑖᒃᑯᓂᖓ 

ᐊᐅᓚᔾᔭᐃᒋᐊᕈᑎᔅᓴᓂᒃ. ᐅᖃᒃᑲᓐᓂᕈᓐᓇᖅᑐᖓ 

ᖁᕕᐊᒋᓪᓚᕆᓛᕋᒃᑯ ᓴᖅᑭᕈᓐᓇᖅᓯᒍᑦᑎᒍ 

ᐊᒻᒪᓗᑦᑕᐅᖅ ᐅᕙᓂ ᒫᓐᓇ ᐃᔅᓯᕙᓂᕆᔭᑦᑎᓐᓂ 

ᓴᖅᑭᕈᒪᔭᕋᓗᐊᕋ ᒫᓃᓐᓂᑎᓐᓂ.  

 

ᑕᐃᑰᓇ ᓇᓗᓇᐃᖅᑐᐃᑦᑎᐊᓪᓚᕆᓛᕋᑦᑕ 

ᑭᓱᓕᕆᒋᐊᖃᕐᒪᖔᑦᑕ ᑮᓇᐅᔭᓂᓪᓗ ᓇᐅᒃᑯᑦ 

ᐃᓕᐅᖅᑲᐃᒋᐊᖃᕐᒪᖔᑦᑕ ᐃᓐᓇᑐᖃᐃᑦ ᐱᓪᓗᒋᑦ. 

ᑕᐃᒫᒃ ᐸᕐᓇᐅᑎᑦᑎᐊᕙᐅᒋᐊᖃᕐᖓᑦ 

ᑐᐊᕕᕐᓇᕐᓂᖓᓂᓪᓗ ᐃᓱᒪᒋᔭᖃᕆᐊᖃᖅᓯᒪᒐᑦᑕ 

ᐃᑲᔪᖅᓰᒐᓱᐊᖅᑐᑕ ᐃᓐᓇᑐᖃᕐᓂᒃ ᑕᐃᒃᑯᐊ 

ᑮᓇᐅᔭᑦ ᓇᐅᒃᑯᑦ ᐃᓕᐅᖅᑲᕆᐊᖃᕐᒪᖔᑦᑎᒍᓗ 

ᖃᐅᔨᒪᓂᖅᓴᕈᕐᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᑦ ᓯᕗᓕᖅᑎ ᐃᓪᓗᒨᕈᒫᓂᐊᖅᓯᒪᒻᒪᒍ 

ᐃᔅᓯᕙᓕᕈᑦᑕ ᐱᓇᓱᐊᕈᓯᕆᓂᐊᖅᑕᑎᓐᓂ ᓯᑕᒻᒥᕐᒥ 

ᑭᖑᓪᓕᖅᐹᕆᓛᖅᑕᕗᑦ ᐅᑭᐅᖅ.  

 

ᐅᖃᖅᑏ, ᓄᕕᐱᕆ 2023-ᒥ ᓯᕗᓕᖅᑎ ᐅᖃᔪᒻᒪᑦ 

ᓂᕆᐅᓐᓂᕋᖅᓱᓂ ᐃᓐᓇᕐᓄᑦ ᖃᓄᖅᑑᕆᐅᔪᖅ 

ᐱᐊᓂᔅᓯᒪᓂᐊᕐᒪᑦ ᑎᓯᐱᕆᒥ, ᑭᒡᓗᐊᕆᒻᒦᓕᖅᐳᒍᑦ, 

ᑕᖅᑮᒃ ᒪᕐᕈᑲᓴᐅᓕᖅᑑᖅ ᑲᑎᒪᔨᐅᓕᖅᓱᑕ ᓱᓕ 

ᐅᑕᖅᑭᕗᒍᑦ ᒐᕙᒪᒃᑯᑦ ᐃᓐᓇᕐᓄᑦ ᐸᕐᓇᐅᑎᒥᒃ. 

ᖃᐅᔨᒪᒐᔅᓯ ᐸᕐᓇᐅᑏᑦ ᐋᖅᑭᔅᓯᒪᓕᕌᖓᑕ 

ᐊᑐᓕᖅᑎᑕᐅᔪᓐᓇᖅᓯᓗᑎᓪᓗ.  

 

ᐃᓱᒫᓘᑎᖃᕐᓂᖅᐸᓪᓕ ᐊᒻᒪ ᐃᓱᓕᓛᖅᐳᒍᑦ 

ᒪᓕᒐᓕᐅᖅᑎᕗᑦ ᓱᓕ ᐱᕙᓪᓕᐊᓂᖃᑦᓯᐊᑎᓐᓇᒍ 

ᐃᓐᓇᕗᑦ ᐃᓐᓇᖑᖅᐸᓪᓕᐊᓯᐊᖁᓪᓗᒋᑦ 

ᐊᖏᕐᕋᒥᓂᒃ ᓄᓇᓕᒻᒥᓂᒃ.  

ᐅᖃᖅᑏ, ᐅᖃᕐᓗᖓᓗ ᐱᓂᐊᖅᑕᕗᑦ ᑖᓐᓇ 

ᐃᓗᓕᖃᕐᒪᑦ ᓄᓇᕗᑦ 3000 ᐃᓪᓗᓕᕆᓂᖅ 

ᑲᔪᓯᕙᓪᓕᐊᓯᒪᓕᖅᑐᖅ ᐃᓪᓗᓕᐅᖅᐸᓪᓕᐊᕗᑦ 

ᓄᓇᓕᖕᓂ ᐊᑕᐅᓯᐅᓐᖏᑦᑐᓂᒃ. ᑕᕝᕙ ᐃᓐᓇᓄᑦ 

ᐸᕐᓇᐅᑎᖃᓐᖏᓚᒍᑦ ᓱᓕ. 

ᑲᑎᒪᓂᐊᔪᒐᓚᑐᐃᓐᓇᕐᓄᑦ ᑕᒫᓂ ᐃᖃᓗᓐᓂ, 

ᒥᑦᑎᒪᑕᓕᒻᒥ, ᐋᑐᕚ, ᑲᖏᖅᓯᓂᖅ, 

ᐃᖃᓗᒃᑑᑦᑎᐊᖅ, ᐅᐃᓂᐸᐃᒡ, 

ᐃᐊᑦᒪᓐᑕᓐᒥᐅᖅᑰᖅᑐᖅ, ᑖᒃᑯᐊ ᓄᓇᓖᑦ ᐃᓐᓇᕐᓂᒃ 

ᑲᑎᖃᑎᖃᖅᓱᑎᒃ ᓇᕝᕚᕋᓱᓚᐅᕐᒪᑕ.  

 

ᐅᖃᖅᑏ, ᓯᕗᓕᖅᑎ ᐃᓪᓗᒨᖅᓯᓂᐊᖅᐸ ᐃᓐᓇᕐᓄᑦ 

ᐸᕐᓇᐅᑎᒥᒃ ᐅᑭᐅᖅ ᐃᔅᓯᕙᓂᕗᑦ 

ᐃᓱᓕᓚᐅᓐᖏᓐᓂᖓᓂᒃ? ᑕᒪᑐᒪᓐᖓᑦ 

ᐅᖃᐅᑎᔭᐅᔪᓐᓇᖅᐳᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑲᐅᒐᒪ ᐊᒻᒪ ᒫᓐᓇ 

ᐱᕕᖃᕈᒪᓪᓗᖓ ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑏᑦ 

ᒥᐊᕆ ᕿᓕᖅᑎ, ᔪᐊᓇ ᖁᐊᓴᒃᑯᑦ ᑖᒃᑯᐊ 

ᐅᖃᖃᑎᖃᕈᓐᓇᓚᐅᕐᒪᑕ ᑲᒪᓪᓗᑎᒃ ᐸᕐᓇᐅᑎᒥᒃ. 

ᐊᒃᓱᕈᓪᓚᕆᑦᑐᒍᑦ ᑕᐃᒫᒃ ᐱᕕᖃᑦᓯᐊᖁᓪᓗᑕ 

ᓈᓚᒍᓐᓇᕐᓗᑕ ᐃᓐᓇᕐᓂᒃ ᑐᓴᓚᐅᖅᑕᑎᓐᓂᒃ 

ᐊᒻᒪᑦᑕᐅᖅ ᕿᒥᕐᕈᓯᖃᑎᒌᑦᑎᐊᕐᓗᒋᑦ ᒐᕙᒪᒃᑯᑎᒍᑦ 

ᑲᔪᓯᑦᓯᐊᕋᓗᐊᕐᒪᖔᖅ ᐊᑐᓕᖅᑕᐅᓂᒃᓴᕆᔭᖓᑕ 

ᐸᕐᓇᐅᑎᐅᑉ.  

 

ᓯᕗᒧᑦᓯᐊᕆᐊᖃᕐᓂᐊᕋᑦᑎᒍ ᑐᐊᕕᐊᕆᓐᖏᓪᓗᒍ 

ᐊᒻᒪ ᐱᕕᖃᕆᐊᖃᓚᖏᒥᒻᒪᑦ. ᐃᓐᓇᐃᓪᓗ ᐊᒥᓱᑦ 

ᐅᖃᓚᐅᕐᒥᒻᒪᑕ ᐅᓐᓂᖅᓯᐅᖅᐸᓚᐅᖅᐳᑦ 

ᐃᓱᒫᓘᑎᒥᖕᓂᒃ. ᑕᕝᕙ 

ᕿᓄᐃᓵᕐᓂᖃᓗᐊᕈᓐᓃᕐᓂᖃᕐᖓᑦ 

ᑎᒍᒥᐊᓪᓚᕆᑦᑕᕋ ᐅᖁᒪᐃᓐᓂᖓ. ᑕᐃᒪᐃᒻᒪᑦ, 

ᓂᕆᐅᑦᓯᐊᓪᓚᕆᑦᑐᖓ 

ᐊᑕᖏᖅᑐᒥᒃ ᐸᕐᓇᐅᑎᐅᔪᖅ ᐃᓐᓇᕐᓄᑦ 

ᓯᕗᒧᓛᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ? ᒪᓕᒐᓕᐅᖅᑎ 

ᑲᖏᖅᓯᓂᖅ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 721 - 6(2): ᐆᒻᒪᖅᑯᑎᓕᐅᕐᕕᒃ 

ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕᐅᔪᒧᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᐅᖃᕐᓗᖓᓗᖃᐃ 

ᐊᐱᖅᓱᕐᓂᖓ ᖃᐅᔨᒪᓪᓗᒍ. 

 

ᒥᓂᔅᑕ ᖃᐅᔨᒪᒻᒪᑦ ᑎᑎᖅᑲᒥᒃ ᖁᓪᓕᒃᑯᑦ 

ᑐᒃᓯᕋᐅᑎᒋᔭᖏᑦ ᐊᖏᖅᑕᐅᔪᒪᓪᓗᑎᒃ 

ᑭᖑᕝᕕᖅᑕᐅᓂᒃᓴᖓᑕ ᐱᖓᓱᑦ 

ᐃᑯᒻᒪᖅᑯᑎᓕᐅᕈᑏᑦ ᐃᒡᓗᓕᒑᕐᔪᒻᒥ 

ᐃᑯᒻᒪᖅᑯᑎᓕᕝᕕᖓᓐᓂ. ᐊᓕᐊᓇᐃᑦ ᒥᓂᔅᑕ 

ᑐᓴᐅᒪᑎᑦᓯᑦᓯᐊᒐᓱᖃᑦᑕᕐᒪᖔ ᐱᓕᕆᐊᖑᔪᒥᒃ. 

ᒥᓂᔅᑕᐅᔪᖅ ᐅᖃᕈᓐᓇᖅᐸ 

ᖃᓄᐃᓕᐅᕐᓂᐊᓕᕐᓂᖏᓐᓂᒃ 

ᐊᖏᖅᑕᐅᕙᓪᓕᐊᓂᔅᓴᖓᑕ ᑕᒪᑐᒪᑉ 

ᐱᓕᕆᐊᒃᓴᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᑲᒪᔨᐅᔪᖅ ᖁᓪᓕᖅ 

ᑯᐊᐳᕇᓴᓐ−ᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒪᑉ 

ᒥᒃᓵᓄᑦ. ᐄ, ᑖᒻᓇ ᐅᑦᑯᐊᓕᐅᕈᑕᐅᕼᐅᖅᑐᖅ 

ᐃᓚᖓᑦ ᐃᓪᑳᓪᓕᐅᕈᑕᐅᕼᐅᖅᑐᖅ ᐃᑯᒪᐃᑦ 

ᐃᓚᖓᑕ ᓄᑖᒥᒃ ᑕᐃᑯᖓ ᐃᒡᓗᓕᒑᕐᔪᖕᒧᑦ 

ᕼᐊᓇᕼᐅᐊᕐᓂᕋᕐᓂᕋᖅᕼᐃᒪᒐᓗᐊᕐᒪᑕ 

ᑯᐊᐳᕇᓴᓐᑯᑦ. ᑎᑎᕋᓪᕕᓐᓄᑦ ᑎᑎᕋᓚᐅᖅᖢᑎᒃ 

ᑐᒃᓯᕋᓚᐅᕐᒪᑕ ᑐᓂᓚᐅᕋᑉᑯᓪᓕ ᐅᑯᓄᖓ 

(ᑐᓵᔨᑎᒍᑦ) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ (ᑐᓵᔨᑎᒎᕈᓐᓃᖅᑐᖅ)-

ᖑᓂᕋᖅᑕᐅᔪᒃᑯᓐᓄᑦ. ᑕᐃᒪ ᕿᒥᕐᕈᓂᖃᕐᒪᑕ 

ᒫᓐᓇᐅᔪᖅ ᑖᒻᓇ ᐱᓕᕆᐊᖑᕼᐅᐊᖅᕼᐃᒪᔪᖅ 

ᖃᓄᐃᓕᐅᖁᔨᒻᒪᖔᑕ ᐃᓱᒪᓕᐅᕐᒪᑕ ᒫᓐᓇ. 

ᑐᓴᕐᕕᒋᐊᓂᒃᑯᒃᑭᑦ ᑖᒃᑯᐊ (ᑐᓵᔨᑎᒍᑦ) ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

(ᑐᓵᔨᑎᒎᕈᓐᓃᖅᑐᖅ) -ᒃᑯᑦ 

ᑐᑭᓯᓐᓇᖅᓯᒃᑲᓐᓂᕐᓂᐊᖅᑐᖅ ᑕᖅᑭᕐᓂᒃ ᖃᐃᔪᓂᒃ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᑕᔅ ᖃᐅᔨᒪᒻᒪᑦ, ᐃᒡᓗᓕᒑᕐᔪᒃ ᑖᓐᓇ 

ᐃᑯᒻᒪᖅᑯᑎᓕᕆᕝᕕᕗᑦ 50−ᓂᒃ ᐅᑭᐅᖃᓕᕐᒪᑦ 100 

ᓇᑉᐹᓗᐊᓃᓕᖅᑐᖅ ᐅᑭᐅᖓ.  

 

ᑯᐊᐳᕇᓴᒃᑯᑦ ᑐᑦᓯᕋᐅᑎᖏᑦ ᐅᖃᖅᓯᒪᒻᒪᑦ, 

ᐅᖃᖅᓱᒋᑦ: 

 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑐᓂᔭᐅᓚᐅᖅᐳᑦ 

ᐱᓕᕆᐊᒃᓴᒧᑦ ᐱᔪᓐᓇᐅᒻᒥᒃ ᔫᓂ 2022−ᖑᑎᓪᓗᒍ 

ᑭᖑᕝᕕᖅᑕᐅᖁᓪᓗᒋᑦ ᐃᑯᒻᒪᖅᑯᑎᓕᕆᕝᕕᒃ 

ᐃᒡᓗᓕᒑᕐᔪᒻᒥ; ᑭᖑᓂᐊᒍᑦ 

ᐱᔪᓐᓇᐅᑎᑖᓚᐅᖅᑎᓪᓗᒋᑦ. ᖁᓪᓕᒃᑯᑦ 

ᐃᓱᒪᓕᐅᓕᓚᐅᖅᐳᑦ ᑭᖑᕝᕖᕈᓐᓃᖅᓱᒍ 

ᐃᒡᓗᓕᒑᕐᔪᒻᒥ ᐃᑯᒻᒪᖅᑯᑎᓕᕆᖃᕐᕕᒃ. ᑕᐃᒪᐃᒻᒪᑦ, 

ᐊᐅᓚᐅᑎᖏᑦ ᑭᖑᕝᕕᖅᑕᐅᔭᕆᐊᖃᓕᖅᐳᑦ.” 

ᐅᖃᓕᒫᖅᓱᒋᑦ. 

 

ᖃᐅᔨᒪᖁᓪᓗᑕ ᒥᓂᔅᑕ ᐅᖃᕈᓐᓇᖅᐹ 

ᐃᓱᒪᓕᐅᖅᑕᐅᓚᐅᕐᓂᖓ ᖁᔭᓈᖅᑕᐅᓗᓂ 

ᐃᑯᒻᒪᖅᑯᑎᓕᕆᕝᕕᒃ ᐃᑯᒻᒪᖅᑯᑎᓕᕆᖃᕐᕕᒃ 

ᐋᒡᒑᖅᑕᐅᓚᐅᕐᒪᑦ ᐃᑯᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᒥᓂᔅᑕᖓᑕ ᐅᕝᕙᓗ 

ᓯᕗᓕᖅᑎᐅᔪᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᑯᑎᒃᓴᖃᕐᒪᑦ 

ᑕᒪᑐᒪᑉ ᒥᒃᓵᓄᑦ. ᐄ, ᓄᑖᕐᒥᒃ ᐃᒡᓗᓕᒑᕐᔪᖕᒥᑦ 

ᓴᓇᔪᖃᕆᐊᖃᕐᒪᑦ ᖃᐅᔨᒪᔪᒍᑦ. ᑕᒪᓐᓇ 

ᓇᓗᓇᐃᔭᖅᑕᐅᓯᒪᔪᖅ ᐱᑐᖃᐅᓗᐊᕐᒪᑦ ᑕᐃᒃᑯᐊ 

ᐅᑦᑯᐊᓕᐅᕈᑎᒋᔭᖏᑦ, ᐃᓛᒃ 

ᐅᑦᑯᐊᓪᓕᐅᕐᕕᓗᒃᑖᖓᑦ ᐱᑐᖃᐅᓗᐊᕐᒪᓂᓛᒃ.  

 

ᑕᐃᒪ ᐊᑭᑦᑐᖅᐸᓪᓕᐊᕙᖏᓐᓇᖅᑐᓂᒃ 

ᐊᐳᕈᑎᖃᓕᓚᐅᕐᒪᑕ ᑯᐊᐳᕇᓴᓐ−ᒃᑯᑦ. ᖁᕐᓗᖅᑑᕐᒥᒃ 

ᓴᓇᔭᐅᓂᐊᕐᓂᕋᖅᑕᐅᓯᒪᖃᑦᑖᖅᑐᖅ ᐅᑦᑯᐊᓕᐅᕈᖅ 

ᐆᒃᑑᑎᑦᓯᐊᕐᔫᑉᓗᓂ ᐊᑭᑦᑐᖅᐸᓪᓕᐊᖏᓐᓇᖅᑐᓂᒃ 

ᐱᑕᖃᖅᓯᒪᓂᕆᔭᖓᑦ ᐱᔾᔪᑕᐅᑉᓗᓂ ᑮᓇᐅᔭᑦ 

ᐊᒥᒐᓕᓚᐅᕐᒪᑕ (ᑐᓵᔨᑎᒍᑦ) ᐅᑭᐅᖅᑕᖅᑐᖅ 

ᐃᑯᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓ ᐃᓗᐊᓂ. 

ᐅᑭᐅᖅᑕᖅᑐᒥ ᐃᑯᒻᒪᖅᑯᑎᓕᕆᓂᕐᒧᑦ 

ᑮᓇᐅᔭᖃᕐᕕᖓᑕ (ᑐᓵᔨᑎᒎᕈᓐᓃᖅᑐᖅ) ᐃᓗᐊᓂ 

$175 ᒥᓕᐊᓐ ᑮᓇᐅᔭᓂᒃ ᐊᑐᐃᓐᓇᖅᑕᖃᕋᓗᐊᕐᒪᑦ.  

ᑕᒪᒃᑯᐊ ᓴᓇᔭᐅᕼᐅᐊᓚᐅᖅᑑᒐᓗᐃᑦ ᑰᒑᕐᔪᖕᓂ 

ᐃᒡᓗᓕᒑᕐᔪᒥᓪᓗ ᕼᐊᓇᐅᓂᐊᖅᑑᒐᓗᐃᑦ ᕼᐅᓕ 

ᓯᕗᓂᒃᓴᑉᑎᒻᓂ. ᑭᓯᐊᓂ 

ᑭᖑᕙᕆᐊᕐᓂᖅᑕᖃᕆᐊᖃᓕᓚᐅᕐᒪᑦ ᑕᒪᒃᑯᐊ 

ᑮᓇᐅᔭᖅ ᐊᒥᒐᖅᓯᓂᕆᔭᖓ ᐱᔾᔪᑎᒋᑉᓗᒍ.  

 

ᑐᑭᓯᓐᓇᖅᓯᑦᓯᐊᕋᓗᐊᖅᐳᖃᐃ 

ᕼᐊᓇᓂᐊᕋᓗᐊᖅᑐᒍᓕ ᑯᐊᐳᕇᓴᒃᑯᑦ ᑭᓯᐊᓂ 

ᑮᓇᐅᔭᕐᒥᒃ ᓇᓂᓯᓚᐅᖅᑳᕐᓗᑎᐅᔪᒫᖅᑐᖅ 

ᒐᕙᒪᑐᖃᒃᑯᓐᓄᓪᓗ ᓱᓕ ᓴᖑᓐᓂᐊᕐᓂᓗᒍᒫᕆᕗᑉ 

ᑕᒪᑐᒪᑉ ᒥᒃᓵᓄᑦ ᓴᓇᔭᐅᖁᓐᓇᕋᓗᐊᕐᒪᑕ ᑕᒪᒃᑯᐊ 

ᓄᑖᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᓂᐊᕋᑦᑕ, ᒥᓂᔅᑕ ᐅᖃᕈᓐᓇᖅᐹ ᓱᒻᒪᑦ 

ᐃᒡᓗᓕᒑᕐᔪᒻᒥ ᐃᑯᒻᒪᖅᑯᑎᓕᖃᕐᕕᒃ 

ᑭᖑᕝᕕᖅᑕᐅᓂᒃᓴᖓ ᖁᔭᓈᖅᑕᐅᓯᒪᒻᒪᖔᑦ? ᐊᒻᒪᓗ 

ᐅᖃᕈᓐᓇᖅᐸ ᑖᒃᑯᐊ ᑯᐊᐳᕇᓴᓐ−ᒃᑯᑦ 

ᐆᑦᑐᑲᓐᓂᕐᓂᐊᕐᒪᖔᑖ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᔪᓐᓇᖁᑉᓗᒋᑦ ᐱᓕᕆᐊᑦᓴᖅ 

ᑲᔪᓯᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖁᓪᓕᒃᑯᑦ, ᐄ, (ᑐᓵᔨᑎᒎᕈᓐᓃᖅᑐᖅ) 

ᐃᓛᒃ (ᑐᓵᔨᑎᒍᑦ) ᑖᑦᓱᒧᖓ ᓯᕗᒧᐊᕈᔾᔨᒐᓱᓚᖓᔪᑦ 

ᐃᑯᒻᒪᖅᑯᑎᓕᕆᕝᕕᑦᓴᒥᒃ ᐃᒡᓗᓕᒑᕐᔪᒻᒥᒃ 

ᓯᕗᓂᑦᓴᑎᓐᓂ. ᑮᓇᐅᔭᑦ ᐊᑐᐃᓐᓇᐅᒐᔭᕈᑎᑦ.  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᑦᑕᐅᖅ ᑰᒑᕐᔪᒻᒥᑦᑕᐅᖅ ᐃᑯᒻᒪᖅᑯᑎᓕᐅᕈᑏᑦ 

ᐊᓯᔾᔨᕆᐊᖃᓚᐅᕐᒪᑕ ᐃᒡᓗᓕᒑᕐᔪᒻᒥ 

ᐱᕕᖃᒃᑲᓐᓂᖁᑉᓗᑕ ᐊᐅᓚᐅᑎᓄᑦ. 

ᑮᓇᐅᔭᒃᑲᓂᕐᓂᒃ ᓇᕝᕚᓚᐅᓐᖏᓐᓂᑦᑎᓐᓂ ᓄᑖᒧᑦ 

ᐃᑯᒻᒪᖅᑯᑎᓕᕆᕝᕕᑦᓴᒧᑦ ᐃᒡᓗᓕᒑᕐᔪᒻᒥ.  

 

ᐅᖃᖅᑏ, ᐃᒡᓗᓕᒑᕐᔪᒻᒧᑦ ᐱᓗᐊᖅᑐᖅ ᑖᓐᓇ G-1 

ᑏᑐᕋᐃᑦ ᑖᓐᓇ ᐅᖅᓱᐊᓗᑐᐃᓐᓇᖅᑐᒥᒃ ᐊᐅᓚᐅᑎ 

60,000-ᓂᒃ ᐃᑲᕐᕋᖃᕈᓐᓇᖅᖢᓂ 

ᐃᑲᕐᕋᖃᖅᓯᒪᓪᓗᓂ. ᓄᑖᕐᒥᒃ 

ᐃᑯᒻᒪᖅᑯᑎᓕᐅᕋᔭᖅᐳᒍᑦ ᐊᖏᖅᑕᐅᑉᐸᑦ 

ᐃᑲᔪᕈᑎᖃᕐᓂᐊᖅᑐᖅ ᐅᖅᓱᐊᓗᑐᓗᐊᓐᖏᔾᔫᒥᓗᑕ 

ᐊᐅᓚᑦᓯᐊᓂᖅᓴᐅᓗᓂᓗ. ᐱᑯᖃᑦᓯᐊᕐᓂᐊᕋᑦᑕ 

ᑭᖑᕝᕕᖅᑕᐅᓚᐅᓐᖏᓐᓂᖓᓂᒃ 

ᐃᑯᒻᒪᖅᑯᑎᓕᕆᖃᕐᕕᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐊᐃᕕᓕᒻᒧᑦ. ᒥᔅᑕ ᒪᓕᑭ. 

 

ᐊᐱᖅᑯᑦ 722 - 6(2): 

ᐋᓐᓂᖅᑎᕆᔪᖃᖅᑐᒥᓂᐅᑎᓪᓗᒍ 

ᖃᕋᓴᐅᔭᑎᒍᑦ ᓇᓗᓇᐃᖅᑕᐅᓯᒪᓂᖏᑦ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓱᕈᒪᔭᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑖᒃᑯᐊ ᑭᐅᔾᔪᑎᒋᓚᐅᖅᑕᖏᑕ 

ᐃᓚᖏᑦᑕ ᒥᒃᓴᖏᓐᓄᑦ. ᑕᐃᓐᓇ 

ᐅᖃᐅᓯᕆᓚᐅᖅᑕᕋ ᒥᓂᔅᑕ (ᑐᓵᔨᑎᒍᑦ) 

ᐱᓂᕐᓗᐊᕿᔪᖃᖅᑎᓪᓗᒍ ᑐᖅᑯᐃᕕᒃ ᖃᕋᓴᐅᔭᒃᑯᑦ.  

 

ᑖᓐᓇ ᐃᓕᓐᓂᐊᖅᑐᓄᑦ ᑕᐃᑯᖓ ᐃᓕᔭᐅᒍᑎ 

ᐃᓕᓐᓂᐊᕐᓂᓗᒃᑖᖏᑕ ᑕᐃᑲᓂ 

ᐃᓕᔭᐅᓯᒪᓕᕐᓂᐊᖅᐸ ᐃᓕᓐᓂᐊᖅᑑᑉ ᑖᓐᓇ 

ᐊᑎᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  
 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᒪᒥᐊᓇᖅ ᑐᓵᔨ ᑐᑭᓯᓇᓐᖏᒻᒪᑦ. 

ᐅᖃᒃᑲᓐᓂᕈᓐᓇᕈᓂᐅᒃ ᐊᐱᖅᑯᑎᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᓕᑭ, ᐊᐱᖅᑯᑏᑦ 

ᐅᖃᒃᑲᓐᓂᓚᐅᕈᒃ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᐱᕆᓵᖅᑐᖓ ᑖᒃᑯᐊ ᐃᓕᓐᓂᐊᖅᑐᐃ ᑕᐃᑯᖓ 

ᐱᓂᕐᓗᒃᑐᕕᓂᕐᓄᑦ ᐊᑎᖏᑦ ᐃᓕᔭᐅᔭᕌᖓᒥᒃ 

ᑕᐃᑲᓂ ᐃᓕᓐᓂᐊᓂᓗᒃᑖᖓᓂᒃ ᐃᓕᓯᒪᓂᐊᖅᐹ? 

(ᑐᓵᔨᑎᒍᑦ) ᐊᕐᕌᒍᓕᒫᒧᑦ ᐃᓕᓯᒪᓂᐊᖅᐸᑦ ᐊᑎᖏᑦ 

ᐱᑦᓯᐊᕐᓂᓐᖏᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑖᒃᑯᐊ ᐱᓂᕐᓗᒃᐸᑦᑐᑦ ᐅᓂᒃᑳᕆᔭᐅᕙᑦᑐᓄᑦ 

ᑐᑦᑕᕐᕕᐅᕙᑦᑐᖅ ᓇᕝᕚᖅᑕᐅᕙᒻᒪᑕ ᑭᓯᐊᓂ 

ᑲᓐᖑᓇᖅᑑᔪᓂᒃ ᐊᑦᑐᐊᔪᓂᒃ 

ᐊᓪᓚᑕᐅᖃᑦᑕᓐᖏ−ᑲᕙᓐᖏᓐᓇᑦᑎᒍᑦ 

ᑐᖅᑯᖅᑕᐅᕙᑦᑐᓂᒃ. ᑖᓐᓇ ᐊᐱᖅᑯᑎᖓᓄᑦ ᑕᐃᒫᒃ 

ᑕᐃᒪᐃᓕᖓᖅᑰᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᔭᕋ ᑭᐅᔭᐅᓐᖏᑦᑎᐊᕐᒪᑦ. 

ᑭᐅᔭᐅᖃᑦᑕᕈᒥᓇᕋᓗᐊᕐᒪᑦ ᐊᐱᖅᓱᖅᑎᓪᓗᑕ 

ᒥᓂᔅᑕᔅᓄᑦ. ᑭᓯᐊᓂ ᑭᐅᔭᐅᖃᑦᑕᓐᖏᑦᑎᓪᓗᑕ 

ᐊᐱᖅᑯᑎᒃᓴᐃᑦ ᓴᖅᑭᖅᐸᓪᓕᐊᓕᖃᑦᑕᕐᒪᑕ. 

ᐅᑉᐱᕈᓱᒻᒪᖔᕐᒪ ᓇᓗᓕᖅᑐᖓᓕ ᒥᓂᔅᑕᒥᒃ 

ᑖᒃᓱᒧᖓ ᐱᓕᕆᐊᖃᓪᓚᑦᑖᕋᓗᐊᕐᒪᖔᑦ.  

 

ᐅᖃᖅᑎᑦᑎᔩ, ᑲᓇᑕᓗᒃᑖᕐᒥᒃ ᑖᒃᑯᐊ 

ᐃᓕᓐᓂᐊᕐᕕᖕᒥ ᐱᓂᕐᓗᒃᑕᐅᖃᑦᑕᖅᑎᓪᓗᒋᑦ 

ᖃᐅᔨᒪᔭᐅᑎᓪᓗᒋᑦ (ᑐᓵᔨᑎᒍᑦ) ᐱᓕᕆᐊᑦ 

(ᑐᓵᔨᑎᒎᕈᓐᓃᖅᑐᖅ) ᓱᓇᐅᕙᑦ ᓴᖅᑭᔮᖅᑐᑦ 

ᑖᒃᑯᓄᖓ ᐃᓕᓐᓂᐊᖅᑐᐃᑦ 

ᐋᓐᓂᖅᑐᖅᑕᐅᖃᑦᑕᖅᑐᑦ ᐅᕝᕙᓘᓐᓃᑦ 

ᐱᓕᕆᐊᖑᖃᑦᑕᖅᑐᐃᑦ ᐱᓂᕐᓗᒃᑕᐅᓂᑯᐃᑦ 

ᐃᓕᓐᓂᐊᖅᑎᓪᓗᒋᑦ, 

ᒥᓂᔅᑕᐅᖅᑲᐃ ᑖᓐᓇ ᓇᓗᓇᐃᕈᓐᓇᖅᐸᐅᒃ ᓱᓇ 

ᐃᑲᔫᑕᐅᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐊᑕᐅᓯᐅᓐᖏᑦᑐᑦ ᐃᑲᔪᖅᑐᕈᑎᐅᕙᑦᑐᑦ 

ᐃᖅᑲᖅᑐᐃᔪᓕᕆᔨᒃᑯᑎᒍᑦ 

ᐃᑲᔪᖅᑐᐃᒍᑎᒋᔪᓐᓇᓲᕆᔭᕗᑦ ᐃᓕᓐᓂᐊᖅᑎᓄᑦ 

ᓇᓪᓕᐊᓄᑦ ᐱᑦᓴᕆᐊᖃᕌᖓᑕ 

ᖃᓄᐃᑦᑐᖃᖅᑐᒥᓂᐅᓐᓂᕈᓂ 

ᐃᑲᔪᖅᑕᐅᔭᕆᐊᖃᓕᖅᐸᓪᓗ ᐃᓕᓐᓂᐊᖅᑎᐅᔪᑦ.  

 

ᐃᓱᒪᓕᕆᔩᓪᓗ ᐊᑐᐃᓐᓇᐅᕙᒻᒥᔪᑦ 

ᐱᓕᕆᖃᑎᒋᕙᑦᑕᕗᑦ ᐃᓕᓐᓂᐊᕐᕕᓐᓂ. 34-ᓪᓗ 

ᐃᖅᑲᓇᐃᔭᖅᑎᐅᓵᓚᐅᖅᑐᑦ ᐃᓱᒪᓕᕆᔩᑦ 

ᐃᑲᔪᖅᑐᐃᕙᑦᑐᑦ ᑭᑐᓂᓪᓗ ᐃᑲᔪᕈᓐᓇᕐᓂᐊᖅᑐᑦ 

ᓴᖅᑭᖅᑐᖃᕌᖓᑦ. ᑕᐃᒪᓕ ᐃᓱᒪᓕᕆᓂᕐᒧᑦ 

ᐃᑲᔪᖅᑐᐃᔾᔪᑏᑦ ᓄᓇᓕᓕᒫᑦ ᐃᑲᔪᖅᑕᐅᕙᑦᑐᑦ 

ᖃᕆᑕᐅᔭᒃᑯᑦ ᐅᐸᒃᑕᐅᕙᒃᖢᑎᓪᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕ ᓇᓗᓇᐃᖅᓯᓚᐅᕐᒪᑦ (ᑐᓵᔨᑎᒍᑦ) 

ᐊᕕᑦᑐᖅᓯᒪᔪᑦ, (ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ 

(ᑐᓵᔨᑎᒍᑦ) ᐊᕕᑦᑐᖅᓯᒪᔪᐃᑦ (ᑐᓵᔨᑎᒎᕈᓐᓂᖅᑐᖅ) 

ᑖᒃᑯᐊ ᐊᑐᕐᓂᖅᓴᐅᓪᓗᑎᒃ ᑖᒃᓱᒥᖓ 

ᐱᓂᕐᓗᒃᑕᐅᔪᓄᑦ ᑕᐃᑯᖓ ᖃᕆᑕᐅᔭᕐᒧᑦ 

ᐃᓕᔭᐅᖃᑦᑕᖅᑐᐃᑦ. ᑖᒃᑯᐊ ᒥᓂᔅᑕᐅᖅᑲᐃ 

ᓇᓗᓇᐃᕈᓐᓇᖅᐸᖏᑦ ᓇᓪᓕᐊ ᐊᑐᕐᓂᖅᓴᐅᒻᒪᖔᑦ 

ᑭᕙᓪᓕᕐᒥᐅᑦ, ᕿᑎᕐᒥᐅᑦ ᐅᕝᕙᓘᕝᕙ 

ᕿᑭᖅᑖᓗᖕᒥᐅᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 

ᐊᕕᑦᑐᖅᓯᒪᔪᓂᒃ ᐊᐅᓚᑦᓯᕙᑦᑐᑦ ᐃᑲᔪᖅᐸᑦᑐᑎᒃ 

ᓯᕗᓕᖅᑎᐅᔪᓂᒃ ᓄᓇᓕᓐᓂ. ᑐᖅᑯᖅᑕᐅᕙᑦᑐᑦ 

ᑕᒪᒃᑯᐊ ᐱᓪᓗᒋᑦ ᐃᓚᖏᑦ ᐊᑐᑦᓯᐊᓂᖅᓴᐅᕙᑦᑐᑦ 

ᐃᓚᖏᑦ ᐊᕕᑦᑐᖅᓯᒪᓂᐅᔪᑦ. ᑭᓯᐊᓂ ᑕᒪᕐᒥᒃ 

ᐊᑐᖅᑕᐃᓐᓇᖁᕙᓐᓂᐊᖅᑕᕗᑦ. 

ᐃᓕᓐᓂᐊᖅᐸᓪᓕᐊᓕᑕᐃᓐᓇᖅᓱᑕᓗ ᑖᒃᑯᓇᓐᖓᑦ 

ᑐᖅᑯᖅᑕᐅᕙᑦᑐᓂᑦ.  

 

ᕿᑎᕐᒥᐅᓪᓗ ᖃᐅᔨᓚᐅᖅᑕᕗᑦ ᐊᖏᓛᓂᒃ 

ᐅᖃᐅᓯᖃᖅᐸᓐᓂᖏᓐᓂᒃ 

ᑎᑎᕋᕈᑎᖃᖅᐸᓐᓂᖏᓐᓂᒃ ᐊᑐᕐᓂᖅᐹᖑᒻᒪᑕ 

ᐊᑐᖅᑕᐅᔪᒫᓐᓂᐊᖅᓯᒪᓂᖓ ᒪᓕᑦᑐᒍ. ᑖᒃᑯᐊ 

ᑕᒪᕐᒥᒃ ᐊᕕᑦᑐᖅᓯᒪᔪᑦ ᐊᑐᖅᑕᐃᓐᓇᕆᓕᕈᒫᖅᑖᑦ 

ᓇᕝᕚᕐᕕᒋᔪᓐᓇᕐᓗᓂᔾᔪᒃ ᑐᓴᕋᑦᓴᖃᒃᑲᓐᓂᓛᖅᐳᖓ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 723 - 6(2): ᑳᓐᑐᕌᑎᒍᑦ ᐃᖅᑲᓇᐃᔮᑦ 

ᐃᓕᓐᓂᐊᖅᑐᓕᕆᓂᕐᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᔪᒪᖕᒥᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑳᓐᑐᕌᒃᓕᕆᖃᑦᑕᕐᓂᕐᒧᑦ 

ᐅᓂᒃᑳᖏᑦ ᑕᐃᒃᑯᐊ ᓴᖅᑭᑕᐅᓚᐅᖅᓯᒪᖕᒪᑕ 

ᕿᒥᕐᕈᓇᒍᓐᓇᖅᓯᓚᐅᖅᑕᒃᑲ. ᑳᓐᑐᕌᒃ ᐊᕕᑦᑐᖅᓯᒪᔪᑦ 

ᐊᖓᔪᖅᑳᑦ, ᐊᕕᑦᑐᖅᓯᒪᔪᓂᑦ ᐊᖓᔪᖅᑳᕆᓂᐊᖅᑐᑦ. 

ᑖᒃᑯᐊᓴᐃᓐᓇᑦ ᑳᓐᑐᕌᒃᑦ−ᑕᐅᓚᐅᖅᓯᒪᖕᒥᔪᑦ 

ᐊᕐᕌᓂᐅᓚᐅᖅᑐᑦ ᐊᖏᔪᖅᑲᐅᑎᓄᑦ 

ᐃᓕᐅᖅᑲᖅᑕᐅᓪᓗᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᑦ ᐃᓂᖏᓐᓃᑦᑐᑦ 

ᑳᓐᑐᕌᒃᑕᐅᓯᒪᓯᒋᐊᓚᐅᕐᒪᖔᑦ? 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4247 

ᐊᒻᒪᓗ ᐅᓪᓗᒥᒧᑦ ᑎᑭᖦᖢᒋᑦ ᓱᓕ 

ᑳᓐᑐᕌᒃᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᓕᓐᓂᐊᖅᑐᓕᕆᔨᒃᑯᑦ 

ᑳᓐᑐᕌᒃᑦ−ᓯᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ 

ᐊᖓᔪᖅᑳᕆᔭᐅᔪᑦ ᐱᓪᓗᒋᑦ ᐊᑕᐅᓯᖅ 

ᑳᓐᑐᕌᒃᑦ−ᑕᐅᓯᒪᔪᖅ. ᑭᓯᐊᓂ ᐊᕐᕌᒍ 

ᐱᒋᐊᓚᐅᖅᓯᒪᓂᖓ ᑳᓐᑐᕌᒃᑦ−ᓯᖃᑦᑕᕐᓂᖅ, ᑖᓐᓇ 

ᑐᑭᓯᒋᐊᓚᐅᕐᓗᒍ ᑭᓯᐊᓂ ᓇᓗᓇᐃᕈᓐᓇᖅᑕᕋ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᒃᑲᓐᓂᕈᒪᓪᓗᒍ, ᐊᓯᖏᑦ ᑕᐃᒃᑯᐊ 

ᐃᖅᑲᓇᐃᔮᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑳᓐᑐᕌᒃᑦ−ᑕᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐅᓚᑦᓯᔨ ᐊᒻᒪᓗ ᖃᕆᓴᐅᔭᓕᕆᔨ. ᐅᑯᐊᒃ 

ᐃᖅᑲᓇᐃᔮᒃ ᓱᓕ ᑳᓐᑐᕌᒃᑕᐅᓯᒪᕙᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᒪᕐᕉᒃ ᐃᖅᑲᓇᐃᔮᒃ 

ᑕᐃᔭᖏᒃ ᐃᓗᓕᑯᓘᔭᖏᑦ 

ᕿᒥᕐᕈᓇᒋᐊᖃᕐᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑕᐃᒪᓐᓇ ᐅᖃᕐᒪᑦ. 

 

ᐅᖃᖅᑏ, ᑕᐃᓐᓇᑦᑕᐅᖅ ᑳᓐᑐᕌᒃᑕᐅᓯᒪᔪᖅ 

ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎ ᑕᐃᑦᓱᒧᖓ 

ᐊᑕᐅᓯᔅᓴᐃᓐᓇᕐᒧᑦ ᑐᕌᖓᓚᐅᖅᑐᑦ. 

 

ᑕᐃᒪᐃᓐᓂᐊᕈᑎᒃ ᑖᓐᓇ ᑳᓐᑐᕌᒃᑎᑦᑎᔨ ᓲᕐᓗ 

ᐃᓕᓐᓂᐊᖅᑐᓕᕆᔨᒃᑯᑦ, ᐱᔾᔪᑎᒃᓴᖃᑦᑎᐊᕐᓗᓂ 

ᓇᓕᐊᒃ ᐊᑐᕈᒪᖕᒪᖔᑦ: 

 

• ᑐᐊᕕᕐᓇᖅᑐᒃᑯᑦ ᐃᒡᓗᓕᐅᕆᐊᖃᕐᓂᕈᑎᒃ; 

 

• ᐊᑕᐅᓯᑐᐊᕐᓗ ᑖᓐᓇ ᑳᓐᑐᕌᒃᒐᒃᓴᓂᒃ 

ᐱᓇᓱᒡᓗᓂ; 

•  

• ᐃᒡᓗᓂᒃ ᑎᑎᕋᐅᔭᖅᑏᑦ $25,000-ᓄᑦ 

ᑎᑭᓪᓗᒍ. 

 

ᑖᒃᑯᐊ ᒪᓕᒐᐃᑦ ᒪᓕᒃᖢᒋᑦ ᖃᓄᖅ 

ᓇᓗᓇᐃᖅᓯᓐᓂᖅᐱᓯ ᑖᒃᑯᐊ ᑳᓐᑐᕌᒃ ᑖᒃᑯᑎᒍᑦ, 

ᐃᓛᒃ ᐊᑕᐅᓯᕐᒧᑦ ᑐᓐᓂᖅᑯᑎᒋᔭᐅᔪᓐᓇᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᕐᓂᒃ. 

ᑕᐃᒃᑯᐊ ᐃᖅᑲᓇᐃᔮᑦ ᐊᑕᐅᕐᒧᑦ 

ᑐᓐᓂᖅᑯᑕᐅᖃᑦᑕᕐᓂᖏᑦ ᐱᓪᓗᒋᑦ 

ᐃᒪᐃᓕᒍᓐᓇᖅᑐᖓ, ᐃᖅᑲᓇᐃᔮᖅᑕᖃᐅᑦᑐᖅ 

ᐃᓐᓄᒐᕐᓂᖏᑦᑐᓂᒃ. 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐃᒪᐃᓕᒍᓐᓇᖅᑐᖓ ᑕᐃᓐᓇ ᐊᖓᔪᖅᑳᖅ 

ᐱᓗᐊᕐᓗᒍ ᑖᓐᓇ  

ᐃᓗᓕᖃᐅᑯᓘᔭᕐᒪᑦ, ᐊᕐᕌᒍᓂᓪᓗ ᐃᒪᓐᓇᑎᒋ 

ᐃᖅᑲᓇᐃᔭᕆᐊᖃᖅᖢᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐄ, ᐊᑯᓂ 

ᐃᖅᑲᓇᐃᔭᓕᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑖᒃᑯᐊ ᐃᓱᒪᒋᖃᓯᐅᑎᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 724 - 6(2): ᐅᖅᓱᐊᓗᐃᑦ ᐊᑭᖏᑦ 

ᐊᓯᔾᔨᓗᐊᖅᑕᐃᓕᒪᑎᑕᐅᓂᖏᓐᓄᑦ 

ᑮᓇᐅᔭᖃᕐᕕᒃ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ, ᐅᖅᓱᐊᓗᓕᕆᓂᖅ 

ᐱᔾᔪᑎᒋᓗᒍ. 

  

ᐅᐊᑦᑎᐊᖅ ᐅᖃᖅᑲᐅᖕᒪᑦ ᐅᖅᓱᐊᓗᓕᕆᔨᒃᑯᑦ $84 

ᒥᓕᐊᓂᒃ ᐱᓚᐅᕐᒪᑕ, ᓇᓕᐊᖑᑯᐊ ᑭᖑᕙᖅᖢᑎᒃ 

ᐊᑭᓕᖅᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓗᓕᑯᓘᔭᓕᓐᓂᒃ 

ᐱᓯᒪᓐᖏᓐᓇᒪ, ᑭᓯᐊᓂ ᖃᐅᔨᒋᐊᕐᓂᐊᖅᐸᕋ ᑖᓐᓇ 

ᐊᐱᖅᑯᑖ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ 

ᒪᓕᒐᓕᐅᖅᑏᑦ ᐅᓄᕐᓂᖅᓴᐃᑦ ᖃᐅᔨᒪᔪᒃᓴᐅᕗᑦ 

ᒪᑯᐊ 

ᐅᖅᓱᐊᓗᓕᕆᔨᒃᑯᑦ ᑮᓇᐅᔭᓕᕆᔾᔪᓯᕐᓂᒃ  

ᐊᑐᖃᑦᑕᕐᒪᑕ ᐅᖅᓱᐊᓗᐃᑦ ᐊᑭᒋᓂᐊᖅᑕᖏᓐᓂᒃ 

ᐋᖅᑭᒃᓱᐃᓂᐊᕈᑎᒃ. 

 

ᖃᓄᖅ ᐊᒃᑐᐃᑎᒋᖃᑦᑕᕐᒪᖔᑦ ᑕᐃᒃᑯᐊ 

ᓱᕐᕋᓗᐊᔾᔭᐃᒃᑯᑏᑦ ᑮᓇᐅᔭᒃᑯᕕᖕᒦᑦᑐᑦ 

ᐱᔾᔪᑎᒋᓪᓗᒋᑦ ᐃᒻᒪᖄ ᐱᔭᕐᓂᓈᕆᐊᕐᓗᒍ. ᑕᐃᒃᑯᐊ 

ᓱᕐᕋᓗᐊᔾᔭᐃᒃᑯᑏᑦ ᑭᓈᐅᔭᑦ ᑭᓱᓄᑦ 

ᐊᑐᖅᑐᒃᓴᒫᓐᖑᑎᑕᐅᓯᒪᖕᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓐᓂᒃ 

ᐱᔨᑦᑎᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓱᕐᕋᓗᐊᕐᔭᐃᒃᑯᑏᑦ 

ᑮᓇᐅᔭᖁᑎᖏᑦ ᐅᖅᓱᐊᓗᓕᕆᔨᒃᑯᓐᓂᒃ 

ᑮᓇᐅᔭᖅᑐᕆᑎᕕᓂᕐᓂᒃ ᐅᑎᖅᑎᔾᔪᑎᒋᖃᑦᑕᖅᑕᕗᑦ, 

ᑮᓇᐅᔭᓕᐅᕈᑦᑕ ᑕᒡᕗᖓ ᓱᕐᕋᓗᐊᔾᔭᐃᒃᑯᑎᓄᑦ 

ᐃᓕᔭᐅᓇᔭᖅᑐᑦ ᑮᓇᔭᓕᐅᓐᖏᑉᐸᑕ 

ᑕᕝᕙᓐᖔᕋᔭᖅᖢᑎᒃ ᑕᐃᒃᑯᐊ ᐊᑭᓕᐅᑎᒃᓴᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍ 

ᐱᖓᓲᓕᖅᑐᑦ ᒪᑦᓯ 2021-ᖑᑎᓪᓗᒍ ᑕᐃᒃᑯᐊ 

ᓱᕐᕋᓗᐊᕐᔭᐃᒃᑯᑏᑦ $10 ᒥᓕᐊᒥᒃ $20 ᒥᓕᐊᓄᑦ 

ᐋᖅᑭᒃᑕᐅᓚᐅᖅᓯᒪᒻᒪᑕ, ᐊᒻᒪᓗ ᑕᐃᒃᑯᐊ 

ᐅᖃᐅᓯᕆᖅᑲᐅᔪᑦ ᓈᓴᐅᑏᓪᓗ ᑐᓴᖅᑕᕗᑦ, ᑖᒃᑯᐊ 

ᓱᕐᕋᓗᐊᕐᔭᐃᒃᑯᑏᑦ ᑮᓇᐅᔭᖁᑎᖏᑦ 

ᑮᓇᐅᔭᖅᑐᕈᑎᓄᑦ ᐅᖓᑕᐅᔾᔨᓯᒪᖕᒪᒡᒎᖅ.  

 

ᑕᒃᑯᐊ ᑮᓇᐅᔭᑦ ᐅᑎᖅᑎᑕᐅᖃᑦᑕᕆᐊᓖᑦ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕐᕋᓗᐊᕐᔭᐃᖅᓯᒪᓂᐊᕐᒪᑕ ᐊᑭᓕᖅᓱᖅᑕᕗᑦ 

ᒪᑯᓄᖓ ᐅᖅᓱᐊᓗᖕᓄᑦ, ᐊᑦᑐᐃᓂᖃᓪᓚᕆᑉᐸᑦᑐᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᒥᒃ 

ᐱᔾᔪᑎᖃᖅᖢᑎᒃ ᐅᖓᑕᐅᔾᔨᓗᐊᕌᓘᖕᓂᖅᐸᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓂᑦ 

ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐊᑕᐅᓯᑯᓗᖕᒧᑦ 

ᐅᖃᐅᓯᕆᔪᓐᓇᖏᑕᕋᓗᐊᕋ ᑭᓯᐊᓂ 

ᐃᖅᑲᐅᒪᔪᒃᓴᐅᕗᓯ ᓄᓇᕗᖕᒥᐅᑦ ᐅᓄᖅᑐᑦ 2022-

ᒥᑦ ᐱᔭᓐᓂᖏᑦᑐᒃᑰᓚᐅᖅᓯᒪᖕᒪᑕ, ᐃᓚᖏᓂᒃᑯᐊ 

ᓄᓇᓖᑦ ᐅᖅᓱᐃᕈᑎᒡᓗᑎᒃ, 

ᐅᖅᓱᐃᓕᒑᓕᖅᖢᑎᒡᓘᓐᓃᑦ. 

 

ᐱᓕᕆᕕᒃᐳᑦ ᐅᖅᓱᐊᓗᓕᕆᔨᒃᑯᓪᓗ ᑕᐃᒪᐃᓐᓇ 

ᐊᑲᐅᓐᖏᓕᐅᕈᑎᖃᓚᐅᖅᖢᑕ ᐅᑎᖅᑎᓐᓇᓱᒃᑕᕗᑦ 

ᑕᐃᒃᑯᐊ ᑮᓇᐅᔭᓕᐊᕆᖃᑦᑕᖅᑕᕗᑦ, 

ᖃᓄᖅᑑᕈᑎᒋᓪᓗᑎᒃᑯᓪᓗ, 

ᐱᔨᑦᑎᑦᑎᐊᒃᑲᓐᓂᕈᓐᓇᕐᓂᐊᕋᑦᑕ ᒐᕙᒪᒃᑯᓐᓄᑦ, 

ᓄᓇᓕᖕᓄᓪᓗ. ᐅᖅᓱᐊᓗᐃᑦ ᐊᑭᖏᑦ, ᓄᑖᓂᒃ 

ᐱᑕᖃᓕᖅᐸᑦ ᑕᒪᓐᓇ ᓇᓗᓇᐃᔭᒃᑲᓐᓂᓛᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. 

 

>>ᐃᒡᓚᖅᑐᑦ 

 

ᒪᒥᐊᓇᖅ, ᒪᒥᐊᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 725 - 6(2): ᐃᖅᑲᓇᔮᑦ 

ᐃᓐᓄᒃᓯᒪᓐᖏᑦᑐᑦ ᐅᖅᓱᐊᓗᓕᕆᔨᒃᑯᓐᓂ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ 

ᕼᐃᒃᔅ ᐃᓱᓕᒃᑎᖅᑲᐅᖕᒪᑦ ᑲᔪᓯᑎᑐᐃᓐᓇᕐᓂᐊᖅᐸᕋ. 

 

ᐅᖃᖅᑏ, ᐅᑯᐊ ᐊᐱᖅᑯᑎᒋᔪᒪᔭᒃᑲ ᓄᓇᓕᖕᓂᑦ 

ᒐᕙᒪᒃᑯᑦ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ, 

ᑯᕕᖅᑕᖃᑦᑕᕐᓂᖅ ᐱᔾᔪᑎᒋᓪᓗᒍ. 

 

ᐅᖃᖅᑲᐅᔭᕗᑦ ᐃᓐᓄᒃᑕᐅᓯᒪᓐᖏᒻᒪᑕᒎᖏᒃᑯᐊ 

ᐃᖅᑲᓇᐃᔭᖅᑏᑦ ᐃᓂᖏᑦ ᑲᖏᖅᖠᓂᕐᒥᑦ, ᑕᐃᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ 

ᐊᖓᔪᖅᑲᐅᑎᓃᑉᐸᑦ, ᐊᐅᓚᑦᓯᔨᓂᓪᓘᓐᓃᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓗᓕᑯᓘᔭᖏᑦ 

ᕿᒥᕐᕈᓇᒋᐊᖃᕐᓂᐊᖅᑕᒃᑲ ᑭᓯᐊᓂ 

ᐃᓐᓄᒃᑕᐅᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ ᐱᓕᕆᕕᑉᐳᑦ 

ᖃᓄᖅᑑᕈᑎᖃᖅᑐᑦ ᐃᖅᑲᓇᐃᔭᖅᑎᑭᒃᓴᕐᓂᖅ 

ᐱᔾᔪᑎᒋᓪᓗᒍ, ᐅᖅᓱᐊᓗᓕᕆᔨᒃᑯᑐᐃᓐᓇᐅᖏᑦᑐᓂᑦ 

ᒪᑯᐊᓗ ᐃᑲᔪᖅᓲᑎᖏᑦ, ᑳᕐᑐᕌᒃᑕᐅᓯᒪᔪᓪᓗᑦ 

ᑕᒪᒃᑯᐊ ᕿᒥᕐᕈᓇᖃᓯᐅᑎᓯᒪᔭᕗᑦ. ᒥᔅ ᒍᕌᔅ, ᐊᒻᒪᓗ 

ᒥᔅᑐ ᓚᐃᑦᓯᑑᓐ ᐅᖃᐅᓯᕆᖅᑲᐅᔭᖏᑦ 

ᐱᔾᔪᑎᒋᓪᓗᒋᑦ. ᖃᓄᖅ ᐃᖅᑲᓇᐃᔭᑲᐃᓐᓇᖅᑐᓂᒃ 

ᐱᑕᖃᕐᒪᖔᑦ ᓇᓗᔪᖓ, ᐃᖅᑲᓇᐃᔭᓕᓵᖅᑐᕕᓂᕐᓂᒃ 

ᓄᕖᕝᕙᒥᑦ ᑭᓯᐊᓂ ᐃᖅᑲᓇᐃᔭᑲᐃᓐᓇᖅᑐᒃᓴᓂᒃ 

ᐅᓄᒃᑲᓐᓂᖅᑐᓂᒃ ᐃᓕᐅᖅᑲᐃᓯᒪᔪᒍᑦ ᑖᒃᑯᓇᓂ, 

ᑕᕝᕙᓂ ᐱᓕᕆᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᐊᖓᔪᖅᑳᖅᑖᓂ 

ᐃᓱᒪᓕᐅᕆᔭᐅᖕᒪᑦ ᑕᐃᓐᓇ ᒥᓂᔅᑐᓘᓐᓃᑦ 

ᓇᓗᓇᐃᖅᓯᔪᓐᓇᖏᑦᑐᑦ ᐊᐅᓚᑦᓯᔩᑦ, ᑲᒪᔩᓪᓘᓐᓃᑦ 

ᖃᑦᓯᐅᒻᒪᖔᖏᑦ, 35-ᖑᒻᒪᑕ ᑕᐃᒃᑯᐊ ᐃᖅᑲᓇᐃᔮᑦ, 

ᖃᐅᔨᒪᓪᓗᐊᖅᐳᖅ ᓇᓪᓕᐊ ᐃᖅᑲᓇᐃᔮᖅ 

ᐃᓐᓄᒃᑕᐅᓯᒪᖏᒻᒪᖔᑦ ᑖᓐᓇ 

ᕿᒥᕐᕈᓇᒃᓯᒪᓪᓗᐊᕋᓗᐊᖅᑕᖓ. 

 

ᑳᓐᑐᕌᒃᑕᐅᓯᒪᔪᓪᓗ, ᑐᓴᖅᑲᐅᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑳᓐᑐᕌᒃᓯᒪᖕᒪᑕ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᖏᑦ ᐅᓄᒃᑲᓐᓂᖅᑐᑦ 

ᑳᓐᑐᕌᒃᓯᒪᖕᒪᑕ ᐃᓐᓄᒃᑕᐅᖁᒐᓗᐊᕋᑦᑎᒃᑯᑦ 

ᑕᐃᒃᑯᐊ ᓄᓇᓕᖕᓂᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ.  

 

ᐊᖓᔪᖅᑲᐅᑏᑦ, ᖁᕝᕙᓯᓐᓂᖅᓴᓪᓗ ᐱᔾᔪᑎᒋᓪᓗᒋᑦ 

ᖃᑦᓯᑦ ᐊᖏᕐᕋᒥᓂᒃ ᐃᖅᑲᓇᐃᔭᖅᐸᑦ? ᖃᑦᓯ 

ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᐸᑦ 

ᑎᑎᕋᕐᕕᖕᒦᖏᖦᖢᑎᒃ, ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ 

ᑎᑭᖦᖢᒍ ᖃᑦᓯᐅᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᖅᑎᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐄ, ᓲᖃᐃᒻᒪ ᐃᖅᑲᓇᐃᔭᖅᑐᓕᔨᒃᑯᑦ 

ᐊᖅᑯᑎᒋᖃᑦᑕᕋᑦᑎᒃᑯᑦ. 

 

ᐊᑐᐊᒐᖅᑕᖃᕋᓂᓗ ᐅᖅᓱᓗᐊᓕᕆᔨᓪᓕ 

ᐅᖃᐅᓯᕆᓪᓗᒋᑦ ᐋᖅᑭᒃᓯᓯᒪᓐᖏᑦᑐᒍᑦ ᑭᓯᐊᓂ 

ᖃᐅᔨᒪᔭᒃᑯᑦ ᐊᖏᔪᖅᑲᐅᑏᑦ ᓄᓇᕗᑦ ᓯᓚᑕᓃ 

ᐃᖅᑲᓇᐃᔭᖅᑐᖃᕐᒪᖔᑦ, 

ᑲᖏᖅᖠᓂᐅᓪᓘᓐᓃᑦ ᓯᓚᑖᓂ 

ᐃᖅᑲᓇᐃᔭᖅᑐᖃᕐᒪᖔᑦ ᖃᐅᔨᒪᓪᓗᖓ ᑕᐃᑲᓂ 

ᑎᑎᕋᕐᕕᖕᒦᖃᑦᑕᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᒪᐃᓚᑐᐃᓐᓇᖅᑐᒥᒃ ᑐᓴᕋᒪ, 

ᖃᓄᐃᓕᐅᖅᐸᓪᓕᐊᓕᕋᓗᐊᕐᒪᖔᑦ ᐅᖅᓱᐊᓗᓕᔨᒃᑯᑦ 

ᑲᖏᖅᖠᓂᕐᒥ. 

 

ᑖᓐᓇ ᒥᓂᔅᑕᕆᔭᐅᔪᖅ ᐊᒃᓱᕉᑎᖃᒃᑲᓐᓂᕆᐊᓕᒃ 

ᐅᖅᓱᐊᓗᓕᕆᔨᒃᑯᓐᓄᑦ, $84 ᒥᓕᐊᓐ, $2.47 

ᒥᓕᐊᓐ ᐊᑭᓕᒃᓴᖃᖦᖤᖅᐳᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᒪᓕᒐᓕᐅᕐᕕᒻᒧᐊᖅᓯᔪᓐᓇᖅᐸ ᓈᓴᐅᑎᓂᒃ 

ᖃᑦᓯᐅᖕᒪᖔᑦ ᑕᐃᒃᑯᐊ ᐊᖏᔪᖅᑲᐅᑏᑦ 

ᐃᓐᓄᒃᑕᐅᓯᒪᖏᑦᑐᑦ, ᐊᒻᒪᓘᓐᓃᑦ 

ᑲᖏᖅᖠᓂᕐᒦᖏᑦᑐᒧᑦ ᐃᖅᑲᓇᐃᔭᖅᑐᖃᕐᒪᖔᑦ? 

ᑲᖏᖅᖠᓂᕐᒥᓗ ᐃᖅᑲᓇᐃᔭᖅᑐᖃᕐᒪᖔᑦ? 

ᐊᖏᕐᕋᒥᓘᓐᓃᑦ ᐃᖅᑲᓇᐃᔭᖅᑐᖃᕐᒪᖔᑦ? 

ᑕᐃᒪᐃᑦᑐᓂᒃ ᑕᑯᖅᑯᔾᔭᐅᒍᓐᓇᖅᐱᑕ 

ᑲᑎᒪᕐᔪᐊᕐᓂᖅ ᑕᒪᓐᓇ ᐃᓱᓕᓚᐅᖅᑎᓐᓇᒍ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓕᑦᑎᐊᖅᐳᖓ ᑖᒃᓱᒪᖓ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓐᓂᒃ. ᑖᒃᑯᐊ 

ᐃᓐᓄᒃᑕᐅᖁᔭᕗᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐃᖅᑲᓇᐃᔮᑦ, ᐃᖅᑲᓇᐃᔭᖅᑐᑦ ᑖᒃᑯᓂᖓ 

ᐃᓐᓄᒃᑕᐅᓯᒪᓐᖏᑦᑐᑦ ᐅᖅᓱᐊᓗᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᒃᓴᓂᒃ 

ᐊᑐᐃᓐᓇᖃᕐᒪᑕ. 

ᑭᓯᐊᓂᓕ ᑖᒃᓱᒪ ᐊᐱᖅᑯᑎᒋᕋᑖᖅᑕᖓ 

ᐊᖏᖅᓯᒪᑦᑎᐊᕐᓂᐊᖅᐳᖓ ᑖᒃᑯᓂᖓ 

ᑐᓂᓯᔪᒪᓗᖓ ᑕᒪᒃᑯᓂᖓ ᑐᓴᒐᒃᓴᓂᒃ, 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓ ᑖᓐᓇ 

ᕿᒥᕐᕈᓇᑦᑕᐅᑦᑎᐊᓕᖅᑐᖅ ᖃᓄᖅ  

ᐋᖅᑭᓱᖅᓯᒪᓂᕆᔭᖓ, ᐊᐅᓚᑕᐅᓂᕆᔭᖏᓪᓗ 

ᕿᒥᕐᕈᓇᒃᑕᐅᓪᓗᑎᒃ. ᐱᓕᕆᕕᒃ ᑖᓐᓇ ᐱᔨᔅᓯᕐᒪᑦ 

ᑕᖅᑲᒃᑯᓂᖓ ᓄᓇᕗᒥᐅᓂᒡᓗ, ᑖᓐᓇ ᒪᓕᒡᓗᒍ 

ᑕᐃᒪᓐᓇᖃᐃ ᐱᕚᓪᓕᖅᑎᑦᑎᓂᐊᖅᑐᒍᑦ, ᐄ, 

ᐊᖏᑦᑎᐊᖅᐳᖓ ᖃᓄᐃᑉᐸᓪᓕᐊᓂᖓᓂᒃ 

ᐅᓂᒃᑳᕈᒪᓪᓗᖓ, ᑕᐃᒪᓐᓇᓗ 

ᐊᐱᖅᓱᑦᑎᐊᒃᑲᓐᓂᖁᓪᓗᒋᑦ ᒪᓕᒐᓕᐅᑎᐅᖃᑎᒃᑲ 

ᓄᖅᑲᖅᑕᐃᓕᒋᑦᑎ ᐊᐱᖅᓱᑲᑕᒃᑎᓪᓗᓯ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐊᐱᖅᓱᕐᓇᖅ 

ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑎᓐᓂᒃ 8. ᑎᑎᖅᑲᑎᒍᑦ 

ᐊᐱᖅᑯᑏᑦ. 9. ᑭᐅᔾᔪᑏᑦ ᐊᐱᖅᑯᑎᐅᓚᐅᖅᑐᓂ 

ᑎᑎᖅᑲᑎᒍᑦ. 10. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 11. 

ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 12. 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑏᑦ. 13. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 14. ᑲᑎᒪᔨᕋᓛᑦ 

ᐅᓂᒃᑳᖏᑦ ᒪᓕᒐᒃᓴᓂᒃ ᐊᖏᓯᓐᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ. 15. ᓴᖅᑭᑕᐅᓂᖏᑦ 

ᑎᑎᖅᑲᓄᑦ. ᑲᑎᒪᔨᐅᖃᑕᐅᔪᖅ ᒥᑦᑎᒪᑕᓕᖕᒧᑦ, ᒥᔅ 

ᓇᑲᓱᒃ, ᐊᐃ, ᓄᑕᕋᖅ.  

 

>>ᐃᒡᓚᖅᑐᑦ 

 

ᒪᒥᐊᓇᖅ, ᒪᒥᐊᓇᖅ ᐅᓪᓗᒥ. ᒥᔅ ᓄᑕᕋᖅ. 

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 235 - 6(2): ᑎᑎᖅᑲᒃ 

ᒪᓕᒐᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

ᐱᔾᔪᑎᒋᓪᓗᒍ ᐅᓗᕆᐊᓇᖅᑐᒦᓐᖏᓐᓂᖓ 

ᒥᑦᑎᒪᑕᓕᒻᒥ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᓴᖅᑭᑦᑎᔪᒪᓪᓗᖓ ᐅᓪᓗᒥ 

ᒫᓐᓇ ᑎᑎᕋᐅᓯᐊᕆᓚᐅᖅᑎᑦᑕᓐᓂᒃ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ ᒥᑦᑎᒪᑕᓕᖕᒥ ᐊᑦᑕᕐᓇᕐᔭᐃᖅᓯᒪᓂᕐᒧᑦ. 

ᑎᑎᕋᖅᑕᐅᓂᖅ ᑭᐅᓯᓯᒪᔪᑦ ᑎᑎᕋᓚᐅᖅᑕᓐᓂᒃ 

ᒥᓂᔅᑕᒧᑦ ᐱᔾᔪᑎᒋᓪᓗᒋᑦ ᐅᓄᖅᑐᐊᓗᐃᑦ 

ᐃᒥᐊᓗᖕᒧᑦ ᐊᑦᑐᐊᓂᖃᖅᑐᑦ ᐱᕋᔭᖃᑦᑕᓕᕐᒪᑕ, 

ᐸᓖᓯᖃᕐᓂᖅᓴᐅᔪᒪᓪᓗᑎᒃ ᒥᑦᑎᒪᓕᖕᒥᑦ. 

ᐅᐱᒋᑦᑎᐊᖅᐸᕋ ᒥᓂᔅᑕ ᐃᖅᑲᓇᐃᔭᕐᕕᖓᓗ 

ᑕᒪᑐᒥᖓ ᐊᔭᐅᑦᑎᐊᖅᑐᑎᒃ ᑐᓂᓯᒃᑲᓐᓂᓚᐅᕐᒪᑕ 

ᐸᓖᓯᒃᓴᐅᓂᐊᖅᑐᒥᒃ, ᐸᓖᓯᐅᓂᐅᖅᑐᒥᒃ 

ᒥᑦᑎᒪᓕᖕᒥ.  

 

ᑎᓕᐅᖅᐸᒃᑲ ᑖᒃᑯᐊ ᐅᖃᓕᒫᒃᑲᓐᓂᖁᓪᓗᒋᑦ 

ᑎᑎᕋᖅᓯᒪᔪᓂᒃ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

16. ᖃᐅᔨᒃᑲᐅᑎᑦ ᐱᖁᔨᕗᖔᓕᐅᕈᑎᒃᓴᓄᑦ. 17. 

ᖃᐅᔨᒃᑲᐅᔾᔪᑎᑦ ᐱᖁᔨᕗᖔᓕᐅᕈᑎᒃᓴᓄᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓗᒋᑦ ᒪᓕᒐᒃᓴᐃᑦ. 

18. ᐱᖁᔨᕗᖔᕈᑏᑦ. 19. ᐱᖁᔨᕗᖔᕈᑏᑦ, 

ᐃᓕᓴᕆᕙᕋ ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᒪᓕᑭ. 

 

ᑲᑎᒪᔾᔪᑎᒃᓴᖅ 18: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 029 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᐊᓄᑦ. 

ᐅᖃᖅᑏ ᐊᖏᖅᑕᐅᖁᓪᓗᒍ ᑲᑎᒪᕐᔪᐊᕐᓂᐅᑉ 

ᐃᑲᕐᕋᖏᓐᓄᑦ ᐅᓪᓗᖏᓐᓂᓪᓗ ᐋᖅᑭᒃᓯᖃᑦᑕᕐᓗᒋᑦ 

ᑲᑎᒪᔾᔪᑎᖃᕈᓐᓇᖁᓪᓗᒋᑦ ᒫᓐᓇᐅᔪᖅ 

ᐱᔭᕇᖅᓯᓇᓱᖕᓂᖏᓐᓂᒃ ᐅᓐᓄᒃᓯᐅᑲᑕᒡᓗᑎᒃ, ᐊᒻᒪ 

ᑲᑎᒪᓇᖏᑦᑐᒃᑯᑦ ᑲᑎᒪᖃᑦᑕᕐᓗᑎᒃ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ, 

ᓈᒻᒪᒃᓴᖅᑐᑦ, ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᑲᑎᒪᔾᔪᑎᒃᓴᑦᑎᓐᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᖁᑦᑎᒃᑐᕐᒥᐅᓄᑦ ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 

37 ᑮᓇᐅᔭᑐᕈᑎᒃᓴᑦ (ᐊᐅᓚᔾᔪᑎᓄᑦ) 2024-2025 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ, ᐊᑭᕋᖅᑐᑦᑐᑦ, 

ᐱᖁᔨᕗᖔᕈᑦ ᑲᔪᓯᔪᖅ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2023-2024 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗ ᖁᑦᑎᒃᑐᕐᒥᐅᓄᑦ 

ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 38, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ) ᒪᓕᒐᕐᔪᐊᖅ 

ᓈᓴᐅᑎᖓ 2 2023-2024 ᒫᓐᓇ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ 

ᐱᖁᔨᕗᖔᖅᑕᐅᔪᒧᑦ, ᐊᑭᕋᖅᑐᖅᑐᑦ, ᐱᖁᔨᕗᖔᕈᑦ 

ᑲᔪᓯᔪᖅ. 
 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 4, 2023-2024 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᖅ. ᒪᓕᒐᒃᓴᖅ 39 ᐃᓚᒋᐊᕈᑎᒃᓴᓄᑦ 

(ᐊᑭᑐᔪᖅᑐᕈᑎᒃᓴᓄᑦ) #4 ᐃᓚᒋᐊᖅᑕᐅᖁᓪᓗᒍ 

2023−2024 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  
 

ᓈᒻᒪᒃᓴᖅᑐᑦ, ᐊᑭᕋᖅᑐᖅᑐᑦ, ᐱᖁᔨᕗᖔᕈᑦ 

ᑲᔪᓯᔪᖅ. 
 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2024-2025 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᖅ. ᒪᓕᒐᒃᓴᖅ 40 ᐃᓚᒋᐊᕈᑎᒃᓴᖅ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᓄᑦ) ᒪᓕᒐᕐᔪᐊᖅ 

ᓈᓴᐅᑎᖓ 1, 2024-2025 ᒫᓐᓇ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᖕᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ, ᐊᑭᕋᖅᑐᖅᑐᑦ, 

ᐱᖁᔨᕗᖔᕈᑦ ᑲᔪᓯᕗᖅ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

20. ᑲᑎᒪᔾᔪᑎᒃᓴᑦᑎᓐᓂᒃ, ᑐᒡᓕᐊᓂᒃ 

ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᖅ, ᒪᓕᒐᒃᓴᖅ 37, ᑮᓇᐅᔭᖅᑐᕈᑎᒃᓴᑦ 

ᐊᐅᓚᔾᔪᑎᒃᓴᓄᑦ ᒪᓕᒐᕐᔪᐊᖅ 2024-2025, 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᒪᓕᒐᒃᓴᖅ ᑖᓐᓇ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᖏᖅᓯᕗᖅ ᑖᒃᑯᐊ 

ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᖅᑐᕈᑎᒃᓴᖃᖁᓪᓗᒋᑦ 

ᑎᑭᓪᓗᒍ ᒫᑦᓯ 31, 2025. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅ ᓈᒻᒪᖕᒪᑦ. 

ᐱᔾᔪᑎᐊᓄᑦ ᑖᔅᓱᒪ ᒪᓕᒐᒃᓴᐅᑉ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 37, 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2023-2024 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᖅ, ᒪᓕᒐᒃᓴᖅ 38, ᐃᓚᒋᐊᕈᑎ 

ᑮᓇᐅᔭᖅᑐᕈᔅᓴᓂᑦ (ᐊᐅᓚᔾᔪᑎᓄᑦ) ᒪᓕᒐᕐᔪᐊᓄᑦ 2, 

2023-2024 ᐊᕐᕌᒍᐊᓂ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᐃᓚᒋᐊᕈᑏᑦ ᑮᓇᐅᔭᐃᑦ ᑖᒃᑯᐊ 

ᐊᑭᓕᐅᑕᐅᓂᐊᕐᒪᑕ ᐊᐅᓚᔾᔪᑎᓄᑦ 

ᐊᑭᓕᐅᑎᒋᓚᐅᖅᑕᖏᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓱᓕᑦᑐᒧᑦ ᒫᑦᓯ 31, 2024-ᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ, ᒪᓕᒐᒃᓴᖅ 38, 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 4, 2023-2024 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐅᖃᖅᑏ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᖅ, ᒪᓕᒐᒃᓴᖅ 39, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᓄᑦ) ᒪᓕᒐᕐᔪᐊᖅ 4, 

2023-2024, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᐃᓚᒋᐊᕈᑎᒃᓴᐃᑦ ᑖᒃᑯᐊ 

ᐊᑭᓕᖅᑕᐅᔪᓐᓇᕐᓂᐊᕐᒪᑕ ᐊᑭᑐᔪᖅᑐᕈᑎᖏᑦ 

ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᓕᕆᓂᐅᑉ 

ᐊᕐᕌᒍᐊᓂᒃ ᐃᓱᓕᑦᑐᒥᒃ ᒫᑦᓯ 31, 2024-ᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒎᑦ) ᐱᖁᔨᕗᖔᖅ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ, ᒪᓕᒐᒃᓴᖅ 39, 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2024-2025 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᔭᕇᖅᑲᑉᐸᒃᑲ, ᒫᓐᓇ ᐅᓪᓗᒥ 

ᓂᑯᕕᑲᑕᒃᑕᒃᑲ ᐱᔭᕇᕐᓂᐊᓕᖅᑐᖅ.  

 

ᐅᖃᖅᑏ, ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑐᒧᑦ, ᒪᓕᒐᒃᓴᖅ 40, 

ᐃᓚᒋᐊᕈᑎᒃᓴᖅ ᐊᑭᑐᔪᓄᑦ 1, 2024-2025, 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑮᓇᐅᔭᓂᒃ ᐊᑭᓕᖅᓯᔾᔪᑎᒃᓴᐅᓂᐊᖅᑐᖅ 

ᐊᑭᑐᔪᖅᑐᕈᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑦᑕ 

ᑮᓇᐅᔭᓕᕆᓇᐅᑉ ᐊᕐᕌᒍᐊᓂ ᐃᓱᓕᓪᓗᒍ ᒫᑦᓯ 31, 

2025. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ, ᒪᓕᒐᒃᓴᖅ 40, 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ.  

 

ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᓂᐊᓕᕐᓂᖅ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎ. 

ᒪᓕᒐᒃᓴᖅ 37, 38, 39, ᐊᒻᒪᓗ 40. ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓗᓂ.  

 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓂᑦᓯᒥᒃ ᕿᑲᑲᐃᓐᓇᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᖅ 15:28ᒥ 15:53ᒧᑦ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᕐᓂᕐᒥᒃ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, 

ᒪᓕᒐᒃᓴᖅ 37, 38, 39, ᐊᒻᒪ 40. ᑲᑎᒪᔨᕋᓛᑦ 

ᖃᓄᐃᒍᒪᕙᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᔪᓯᒋᐊᕈᒪᔪᒍᑦ ᕿᒥᕐᕈᓂᖃᕐᓗᑕ 2024-25-ᒥ 

ᐊᐅᓚᔾᔪᑎᒃᓴᖏᓐᓄᑦ ᐋᖅᑭᐅᒪᕈᑎᒃᓴᖏᓐᓄᑦ 

ᒥᒃᓴᐅᓯᔭᐅᓯᒪᔪᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᓕᕆᐊᖃᖅᑳᕐᓂᐊᕋᑦᑕ ᒪᓕᒐᒃᓴᖅ 37?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ 

ᐃᕝᕕᑦ ᓴᓂᐊᓃᖃᑎᖃᕈᒪᓂᐊᖅᑭᑦ ᐱᓕᕆᔨᖕᓂᒃ  

ᐅᖃᕆᐊᖅᑐᕕᒻᒥ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. 

ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ 

ᓵᖓᓃᖃᑕᐅᖁᓪᓗᒋᑦ ᐃᓕᔅᓯ?  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐅᖃᕆᐊᖅᑐᕕᒻᒨᕈᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᑎᑎᕋᑕᐅᒍᓐᓇᓂᐊᕐᖓᑦ, ᒥᓂᔅᑕ ᒪᐃᓐ, 

ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᔭᕐᓗᒋᒃ 

ᒪᑐᐃᖅᓯᕈᑎᓐᓅᕈᓐᓇᓕᖅᑐᑎᒃ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ. ᒪ’ᓇ, ᐃᒃᓯᕙᐅᑖᖅ. 

ᐅᓄᓴᑦᓯᐊᖅ. ᑕᒫᓃᖃᑎᒋᔭᒃᑲ, ᒥᓂᔅᑑᑉ 

ᑐᖏᓕᕆᔭᖓ ᒪᐃᒐᓐ ᕼᐊᓐᑦ, ᐊᒻᒪᓗ ᐊᐅᓚᑦᑎᔨ 

ᐱᔨᑦᓯᕋᖅᑐᓕᕆᓂᕐᒧᑦ ᒍᕋᐃᒡ ᐹᑉᓯᑖᒃ, ᐊᐅᓚᑦᑎᔨ 

ᐱᔨᑦᓯᕋᖅᑐᓕᕆᓂᕐᒧᑦ. 

 

ᒪ’ᓇ, ᑲᑎᒪᔩᑦ, ᐊᒻᒪ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᓕᐊᓇᐃᒍᓱᒃᐳᖓ ᓴᖅᑭᑦᑕᕆᐊᒃᓴᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᕐᑕᖏᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ 

ᑮᓇᐅᔭᖅᑐᕈᑎᒃᓴᖏᓐᓂ ᐊᕐᕌᒎᓛᕐᑐᒧᑦ 2024-

2025.   

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᐳᑦ 

ᓂᕈᐊᕐᓂᖅ 1 ᑮᓇᐅᔭᑦ ᐊᑐᖅᑐᒃᓴᓂᒃ $520.2 

ᒥᓕᐊᓐᓂᒃ, ᐅᓄᖅᓯᕚᓪᓕᖅᓯᒪᔪᑦ $50.7 ᒥᓕᐊᓐ 

ᐊᕐᕌᓂᓂ.   

 

ᓄᓇᓕᖕᓂ ᐋᓐᓂᐊᕖᑦ ᖃᐅᔩᓐᓇᖃᑦᑕᖅᐳᑦ 

ᐅᓄᖅᓯᕚᓪᓕᖅᓯᒪᔪᓂᒃ ᐱᔨᑦᑎᕋᖅᑕᐅᔪᒪᔪᓂᒃ 

ᓄᓇᕗᒥᐅᑦ ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᒋᑦ 

ᑲᒪᒋᔭᐅᔪᒃᓴᓪᓗ ᐅᓄᖅᓯᕙᓪᓕᐊᖏᓐᓇᖅᑎᓪᓗᒋᑦ 

ᐋᓐᓂᐊᕕᖕᒥ ᐱᔨᑦᑎᕋᖅᑕᐅᓲᑦ 

ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ.  ᑖᒃᑯᐊ 

ᐱᔾᔪᑕᐅᓪᓗᑎᒃ, ᓴᓐᖏᒃᑎᒋᐊᖅᑕᐅᔭᕆᐊᖃᕐᒪᑦ 

ᐊᐅᓚᓂᕆᔭᐅᔪᖅ ᐋᓐᓂᐊᕕᖕᓂᑦ ᓄᓇᕘᓕᒫᒥ 

ᐃᑲᔫᑕᐅᓗᑎᒃ ᐱᐅᓂᖅᐹᖑᓕᖅᑎᓪᓗᒋᑦ ᑖᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᐊᒃᓴᕆᔭᐅᔪᑦ, ᑐᑭᓯᐊᓂᖅᓴᐅᓕᕐᓗᒋᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓂᕐᒧᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐅᖓᓯᒋᔭᐅᔪᒦᓐᓂᖅᓴᓄᑦ ᐅᑭᐅᖅᑕᖅᑐᒥ 

ᓄᓇᓕᖕᓄᑦ, ᐃᓕᑕᕆᓗᒋᓪᓗ ᑮᓇᐅᔭᑦ ᐊᑐᖅᑐᒃᓴᑦ 

ᓂᕆᐅᒋᔭᐅᔪᑦ ᒪᓕᒋᐊᓕᖕᓂᑦ ᑖᒃᑯᓇᓂ 

ᐱᔨᑦᑎᕋᐅᑎᓂᒃ. ᑲᒪᒋᔭᐅᓪᓗᐊᖅᑐᑦ ᑖᒃᑯᓇᓂ 

ᑮᓇᐅᔭᑦ ᐊᑐᖅᑐᒃᓴᓂᒃ ᓴᖅᑭᑕᐅᓇᓱᒃᐸᒡᓗᑎᒃ 

ᑖᒃᑯᐊ ᐃᓚᒋᐊᖅᑕᐅᓯᒪᔪᓕᒫᑦ ᑮᓇᐅᔭᑦ ᐊᑐᖅᑐᒃᓴᑦ 

ᐱᔭᐅᒋᐊᓕᑦ ᓯᕗᓪᓕᐅᔾᔭᐅᒋᐊᓕᑦ 

ᓇᓗᓇᐃᖅᑕᐅᓗᑎᒃ ᖃᔅᓯᑲᓪᓚᖕᓄᑦ 

ᑐᓐᖓᕕᒋᓂᐊᖅᑕᖏᑦ ᐊᑭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐅᓄᖅᓯᒋᐊᕐᓗᒋᓪᓗ ᐃᑲᔪᖅᑐᐃᔾᔪᓯᑦ 

ᐊᑐᐃᓐᓇᕈᖅᑎᑉᐸᒡᓗᒋᑦ ᐊᔪᓐᖏᑦᑎᐊᖅᑐᑦ ᐊᒻᒪ 

ᐱᓕᕆᔨᒻᒪᕇᑦ ᐋᓐᓂᐊᕕᖕᒥ ᐃᓗᐊᖅᓴᐃᔨᑦ/ᓘᒃᑖᑦ 

ᓄᓇᕘᒥ ᐃᓗᐊᖅᓴᐃᔨᒋᔭᐅᔪᑦ/ᓘᒃᑖᕆᔭᐅᔪᑦ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᐳᑦ 

ᐃᓚᒋᐊᕈᑎᓂᒃ ᐊᐱᕆᔪᒪᓪᓗᑎᒃ $40.8 

ᒥᓕᐊᓐ−ᓂᒃ 2024-2025−ᒥ 

ᑮᓇᐅᔭᖃᖅᑎᑕᐅᖁᓪᓗᒋᑦ ᖃᔅᓯᑲᓪᓚᑦ 

ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔪᖅᓱᕐᓗᒋᑦ 

ᐅᓄᖅᓯᕙᓪᓕᐊᔪᑦ ᑲᒪᒋᔭᐅᔾᔪᑎᑦ ᐊᒻᒪ ᐊᑲᐅᓛᒃᑯᑦ 

ᓈᒻᒪᒃᓯᓕᕈᑎᒃᓴᑦ ᐅᓄᖅᓯᕙᓪᓕᐊᖏᓐᓇᖅᑐᓄᑦ 

ᑲᒪᒋᔭᐅᒋᐊᓕᖕᓄᑦ ᐋᓐᓂᐊᕕᖕᒥ ᐱᔭᐅᒋᐊᓕᖕᓄᑦ 

ᓄᓇᕘᒥ. ᑖᒃᑯᐊ ᑮᓇᐅᔭᖅᑑᑎᒃᓴᕆᔭᐅᔭᕆᐊᓖᑦ 

ᐃᓚᖃᖅᐳᑦ ᐊᐱᕆᓪᓗᑎᒃ $14.0 ᒥᓕᐊᓐᓂᒃ 

ᑲᔪᓯᔾᔪᑎᒃᓴᓂᒃ ᐱᓕᕆᐊᖑᑦᑎᐊᖅᓯᒪᔪᓄᑦ 

ᑐᐊᕕᖕᓇᖅᑐᓕᕆᓂᖕᒧᑦ ᐱᓕᕆᐊᓄᑦ, ᐊᒻᒪ ᓱᓕ 

$15.0 ᒥᓕᐊᓐ−ᑲᓐᓂᕐᓂᒃ ᑐᒃᓯᕋᖅᑐᖃᖅᖢᓂ 

ᐃᑲᔪᖅᑐᐃᔾᔪᑎᒃᓴᓂᒃ ᐱᓕᕆᕝᕕᖕᓂ 

ᐃᖢᐊᖅᓴᐃᔨᓄᑦ ᐱᓕᕆᐊᓄᑦ ᓄᓇᕘᓕᒫᒥ.   
 

ᐱᓕᕆᐊᖑᖃᑕᐅᖕᒥᔪᖅ ᒫᓐᓇ ᐱᓕᕆᐊᖑᔪᒧᑦ 

2023-2024 ᐊᕐᕌᒍᒧᑦ 

ᐅᖓᕙᕆᐊᖅᑕᐅᓂᐊᖅᖢᓂᓗ ᐊᕐᕌᒍᒧᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓚᐅᕐᑐᑦ ᑲᑎᖦᖢᒋᑦ 

$7.3 ᒥᓕᐊᓐᓂᒃ ᐃᑲᔪᖅᑐᐃᔾᔪᑎᒃᓴᓂᒃ ᐱᕐᔪᐊᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑦ 

ᐆᒃᑐᕋᖅᑕᖏᓐᓄᑦ ᑐᕌᒐᖃᖅᑐᓄᑦ 

ᐱᐅᓯᒋᐊᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᔪᓄᑦ ᐊᒻᒪ 

ᐱᒻᒪᕆᐅᓗᐊᓐᖑᐊᖅᑐᖅ ᐃᓗᐊᖅᓴᐃᔨᖃᐃᓐᓇᕐᓂᖅ 

ᐊᓯᖏᓐᓂᒡᓗ ᐋᓐᓂᕕᖕᒥ ᑭᓱᓕᕆᔨᒋᔭᐅᕙᒃᑐᓂᒃ 

ᓄᓇᕗᒻᒥ, ᓇᓕᒧᑦᑎᐊᓕᕐᓗᑕ 

ᖃᓄᐃᓕᐅᑕᐅᓯᒪᔪᓂᑦ ᐊᓯᖏᓐᓂᑦ 

ᐱᔪᓐᓇᕐᓂᖃᕐᕕᐅᔪᓂᑦ ᑲᓇᑕᒥᑦ.  
 

ᖄᒃᑲᓐᓂᐊᒍᑦ ᐱᓕᕆᓂᕆᓚᐅᖅᑕᕗᑦ 

ᐋᓐᓂᐊᓯᐅᖅᑎᑖᕋᓱᐊᕐᓂᕐᒥᒃ ᐊᒻᒪᓗ 

ᐱᓯᒪᐃᓐᓇᕋᓱᐊᕐᓂᕐᒥᒃ, ᓄᓇᕗᑦ 

ᐱᓕᕆᐊᖃᒃᑲᓐᓂᖅᓯᒪᕗᖅ ᑕᒪᒃᑯᐊ ᑮᓇᐅᔭᖅᑖᖏᑦ 

ᓘᑦᑖᓄᑦ ᐊᑭᑦᑐᕋᐅᑎᖃᑕᐅᖁᓪᓗᒋᑦ ᑲᓇᑕᓕᒫᒥ, 

ᐊᒻᒪᓗ $3.0-ᒥᓕᔭᐃᑦ ᓘᑦᑖᓄᑦ ᐱᔨᑦᓯᕐᓂᕐᒧᑦ 

ᑮᓇᐅᔭᖅᑐᕈᑎᒃᓴᓄᑦ.  

 

ᐱᑕᖃᒃᑲᓂᕐᒥᔪᖅ $2.4 ᒥᓕᐊᓐ ᑖᓚᓂᒃ ᐃᓗᐊᓂ 

ᐊᑭᓕᖅᑕᐅᔾᔪᑎᓄᑦ ᐊᒻᒪᓗ ᐃᑲᔫᑎᓄᑦ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖁᑎᑦᑕ ᓄᓇᕗᒻᒥ ᑭᐅᔾᔪᑎᒋᓗᒋᑦ ᓄᑖᒧᑦ 

ᐊᖏᖃᑎᒌᒍᑎᒧᑦ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂᑦ 

ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ.   

 

ᓱᓕᒃᑲᓐᓂᖅ $3.0 ᒥᓕᐊᓐ ᑐᒃᓯᕋᖅᓯᒪᖕᒥᔪᑦ ᓄᓇᕘᑉ 

ᓯᓚᑖᓃᑦᑐᓄᑦ ᐋᓐᓂᐊᕕᐊᓗᖕᓄᑦ ᐊᒻᒪ 

ᐃᓗᐊᖅᓴᐃᔨᓄᑦ/ᓘᒃᑖᓄᑦ ᑮᓇᐅᔭᖅᑐᕈᑎᒃᓴᖏᓐᓂᑦ 

ᑮᓇᐅᔭᖃᕐᑎᑕᐅᓂᐊᕐᓗᑎᒃ ᐊᑐᕆᐊᓕᕗᑦ, 

ᐊᑭᓕᒐᒃᓴᐃᑦ, ᓄᓇᕗᒻᒥ ᐋᓐᓂᐊᕕᓕᐊᓲᑦ ᓯᓚᑖᓄ 

ᓄᓇᕗᑦ ᐱᔨᑦᑎᕋᕐᑕᐅᓂᐊᕐᖢᑎᒃ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᕐᒥᔪᑦ $3.0 

ᒥᓕᐊᓐ−ᑲᓐᓂᕐᓂᒃ ᐱᐅᓯᒋᐊᖅᓯᒪᔪᓂᒃ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᔨᑦᑎᕋᐅᑎᓂᒃ 

ᓄᓇᓕᖕᓂ, ᐋᓐᓂᐊᕕᒃᐳᑦ ᐊᑦᑕᕐᓇᓐᖏᑦᑐᒦᖁᓪᓗᒋᑦ 

ᑕᒪᐃᓐᓄᑦ ᓄᓇᕗᒻᒥ ᐋᓐᓂᐊᕕᓕᐊᖅᐸᒃᑐᓄᑦ ᐊᒻᒪ 

ᐋᓐᓂᐊᕕᖕᒥ ᐱᓕᕆᔨᓄᑦ.   

 

ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᖅᑕᐅᔪᒃᓴᓄᑦ 

ᐱᓕᕆᖃᑎᒌᒃᐸᒃᑐᖅ ᓯᕗᓪᓕᐅᑎᑕᐅᖏᓐᓇᖅᐳᖅ 

ᐱᓕᕆᕝᕕᖕᒥ, ᐱᔭᕆᐊᖃᖅᖢᓂ $750,000−ᑲᓐᓂᕐᓂᒃ 

2024-2025−ᒧᑦ ᐃᓚᒋᐊᕐᓂᐊᕐᓗᒍ $350,000 

ᐱᔭᐅᓚᐅᖅᑐᖅ 2023-2024 ᓯᕗᕐᖔᒍᑦ ᑮᓇᐅᔭᑦ 

ᐊᑐᖅᑐᒃᓴᓂᒃ.   

 

ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᑦ ᓄᓇᕗᒻᒥ 

ᐃᓐᓇᕐᓄᑦ ᓯᕗᓪᓕᐅᔾᔭᐅᖏᓐᓇᖅᐳᖅ ᑖᒃᑯᓄᖓ 

ᒐᕙᒪᓄᑦ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

ᓯᕗᒻᒧᐊᒃᐸᓪᓕᐊᑎᓪᓗᑕ ᐊᑯᓂᐊᓗᒃ ᐅᑕᖅᑭᔭᐅᓯᒪᔪᖅ 

ᐊᐅᓚᔾᔭᒋᐊᖅᑕᐅᓂᐊᖅᑎᓪᓗᒍ ᑲᖏᖅᖠᓂᕐᒥ 

ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᒃ, ᓯᕗᓪᓕᕐᒥ 

ᐃᓂᑖᕋᔭᖅᑐᑦ ᓂᕆᐅᒋᔭᐅᓪᓗᑎᒃ 2024-ᒥ ᐊᐅᔭᒃᑯᑦ, 

ᓱᓕᒃᑲᓐᓂᖅ $6.0 ᒥᓕᐊᓐᓂᒃ ᐊᐅᓚᑦᑎᔾᔪᑎᒃᓴᓄᑦ 

ᑐᒃᓯᕋᐅᑕᐅᓯᒪᖕᒥᔪᑦ 2024-2025−ᒧᑦ 

ᐃᓚᒋᐊᖅᓯᒪᓪᓗᓂ $1.2 ᒥᓕᐊᓐᓂᒃ 

ᐊᖏᖅᑕᐅᓚᐅᖅᑐᑦ ᒫᓐᓇᓕᓴᑦ 2023-2024 ᐊᕐᕌᒍᒧᑦ 

ᐃᑲᔪᖅᓱᖅᖢᒋᑦ ᐃᓐᓇᕆᔭᕗᑦ.   

 

ᒫᓐᓇ ᑐᓴᖅᑎᑦᑎᔪᒪᓕᖅᐳᖓ ᐃᓚᒋᔭᐅᔪᓂᒃ 

ᐱᔾᔪᑕᐅᔪᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᖏᓐᓂᑦ ᑭᐅᓯᓂᕆᔭᖓᓄᑦ 2024-

2025−ᒥ. ᐱᓗᐊᖅᑐᒥᒃ, ᐋᔩᖃᑎᒌᖏᓐᓇᖅᑐᑦ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᑦ ᑲᓇᑕᒥ ᓄᑖᒥᒃ 

ᐃᑲᔫᑎᓄᑦ ᐊᖏᖃᑎᒌᒍᑎᒥᒃ 

ᐱᓕᕆᐊᖑᓂᐊᖅᑎᓪᓗᒋᑦ ᓇᓪᓕᐅᒃᑯᒫᖃᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᐱᓕᕆᐊᑦ 

ᓄᓇᕗᒻᒥ.   
 

ᓅᑉᐸᓪᓕᐊᓂᖅᑕᖃᖅᓯᒪᔫᒐᓗᐊᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓄᓇᖃᖅᑳᕐᓯᒪᔪᓕᕆᓂᖕᒧᓪᓗ ᐱᔨᑦᑎᕋᐅᑎᑦ, 

ᒫᓐᓇᒫᖑᕋᑖᖅᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᑲᔫᓯᐊᓄᑦᑮᓇᐅᔭᓕᕆᓂᕐᒧᑦ ᑐᑦᓯᕋᐅᑎ 

ᓯᕗᒧᐊᑉᐸᓪᓕᐊᓂᖓ ᐱᔭᕆᐊᖃᕐᓂᑎᓐᓄᑦ 100 

ᐳᓴᓐᑎᓂ ᐅᑎᖅᑎᑕᐅᔪᑦ ᐋᓐᓂᐊᕐᕕᓕᐊᕐᓗᓂ 

ᐊᐅᓪᓚᖃᑦᑕᕐᓂᕐᒧᑦ ᐊᑭᓕᖅᑐᕆᐊᓖᑦ 10 ᐳᓴᓐᑎᒥᓪᓗ 

ᐱᔭᕆᐊᖃᕐᓂᖅ ᐱᓕᕆᕝᕕᐅᑉ ᐊᓪᓚᕝᕕᓕᕆᓂᕐᒧᑦ 

ᐊᑭᓕᖅᑐᕆᐊᓕᓐᓄᑦ. ᐊᐃᑦᑖᖑᒐᓗᐊᕐᓕ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᑦ ᑲᓇᑕᒥ ᓱᓕ 

ᐃᓕᓴᖅᓯᔭᕆᐊᖃᖕᒪᑕ ᓱᓕ ᑲᒪᒋᔭᒃᓴᖏᓐᓂᑦ 

ᓄᓇᕗᒻᒥᑦ ᐃᓄᖕᓄᑦ ᓇᓪᓕᐅᒃᑯᒻᒫᖃᓐᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓂᑦ 

ᐱᔪᓐᓇᕐᑕᖏᓐᓂᑦ. ᑖᓐᓇ ᓄᑖᖅ ᑐᒃᓯᕋᐅᑎ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑭᒡᒍᑎᖓ, 

ᓴᖅᑭᑕᐅᔭᕆᐊᓕᒃ ᐃᓱᒪᒋᔭᐅᓂᐊᕐᓗᓂ ᓯᕗᓕᖅᑏᑦ 

ᑲᑎᒪᔨᖏᑦ ᐊᔪᕐᓇᕈᓐᓃᑐᐊᖅᐸᑦ.  
 

ᐋᔩᖃᑎᒌᒃᑎᓪᓗᑕ, ᖃᔅᓯᑲᓪᓚᖕᓂᒃ ᐃᓗᓕᖃᖅᐳᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓂᒃ ᓈᒻᒪᓐᖏᓪᓕᐅᕈᑕᐅᔪᓂᒃ ᐊᒻᒪ 

ᐱᐅᓐᖏᑦᑐᓂᒃ ᐊᒃᑐᐃᔾᔪᑕᐅᓲᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᐊᒻᒪ ᓄᓇᕗᑦ 

ᒐᕙᒪᒃᑯᓐᓄᑦ, ᐊᐅᓚᑦᑎᔾᔪᑎᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ 

ᐊᕐᕌᒍᑕᒫᑦ.   
 

ᓯᕗᓪᓕᕐᒥ, ᐊᐅᓚᑕᐅᓂᖏᑦ ᖃᖓᑕᓲᒃᑯᑦ 

ᐃᖏᕐᕋᔾᔪᑎᓄᑦ ᐊᑭᓕᖅᓱᕆᐊᓖᑦ ᒪᓕᖃᑦᑕᖅᐳᑦ 

ᐋᖅᑭᒃᑕᐅᓯᒪᔪᒧᑦ ᐊᑭᓖᖃᑕᐅᓂᕐᒧᑦ ᐊᑭᖓᓄᑦ 

ᑕᐃᒪᓐᖓᑦ ᓄᓇᕘᒃ ᐱᒋᐊᓚᐅᖅᑎᓪᓗᒍ.  ᒫᓐᓇᐅᔪᖅ 

ᐊᑭᓖᖃᑎᒌᑦᑐᑦ $715-ᖑᒻᒪᑦ, ᓈᒻᒪᖏᑦᑐᖅ ᐊᑭᖓ 

ᑕᑯᓐᓇᖅᓱᒋᑦ ᐊᑭᓪᓚᑦᑖᖏᑦ ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᖏᓐᓄᑦ ᐱᔭᕆᐊᖃᖅᑐᓄᑦ ᓄᓇᕗᒻᒥ 

ᐃᓄᓐᓄᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓂᒋᔭᖓᑦ 

ᑕᒪᒃᑯᐊ ᓄᓇᖃᖅᑳᖅᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᑦ, 

ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᐋᖅᑭᒃᓯᒪᕙᒌᖅᑐᒥᒃ 

ᐃᓱᖃᕐᕕᒋᔭᐅᓂᐊᖅᑐᒥᒃ ᑖᔅᓱᒧᖓ ᐱᖁᑎᒧᑦ, 

ᓅᑎᑦᑎᕗᖅ ᓈᒻᒪᓐᖏᑦᑐᒥᒃ ᖃᔅᓯᐅᓂᖓᓂᒃ 

ᐊᔾᔨᒌᓐᖏᓐᓂᕆᔭᖓᓄᑦ ᖁᐊᖅᓵᕐᓇᕐᓂᕆᔭᐅᔪᖅ 

ᓄᓇᕗᑦ ᒐᕙᒪᒃᑯᖏᓐᓄᑦ.  ᑲᒪᒋᔭᐅᕙᒃᑐᑦ 

ᐋᓐᓂᐊᕕᓕᐊᕐᑐᓄᑦ ᐱᔨᑦᑎᕋᐅᑎᑦ ᐊᔾᔨᒌᒃᐸᓐᖏᑦᑐᑦ 

ᐊᑐᕐᐸᒃᑕᖏᑦ ᐊᐅᓚᑕᒃᓴᐅᓐᖏᖦᖢᑎᒡᓗ ᑮᓇᐅᔭᑦ 

ᐱᔭᐅᔭᕆᐊᖃᖅᐸᒃᑐᑦ ᑲᒪᒋᔭᐅᒋᐊᓕᑦ ᐊᒻᒪ 

ᓘᒃᑖᓕᐊᕆᐊᓖᑦ.  ᑕᒪᓐᓇ ᐃᒪᓐᓇ ᑐᑭᖃᖅᐳᖅ, 

ᓄᓇᕗᑦ ᒐᕙᒪᒃᑯᖏᑦ ᐃᓱᒪᕗᑦ ᖃᓄᑐᐃᓐᓇᖅ 

ᐊᑭᓕᒐᒃᓴᐃᑦ ᐅᖓᑖᓄᑦ ᐋᖅᑭᒃᑕᐅᓯᒪᔪᑦ $715−ᓂᒃ 

ᐊᑭᓖᖃᑎᖃᕐᓂᕐᒥᒃ ᓇᓗᓐᖏᑦᑎᐊᕈᒪᓂᕐᒧᑦ 

ᐱᒻᒪᕆᐊᓗᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᒪᒋᔭᐅᒐᓗᐊᕐᒪᖔᑕ ᐃᓱᓕᑦᑕᕐᕕᖃᓐᖏᖦᖢᑎᒡᓗ 

ᒪᓂᒪᔪᓄᑦ ᑮᓇᐅᔭᖁᑎᒋᔭᐅᔪᓄᑦ.  ᑕᒪᓐᓇ 

ᓴᖅᑭᑎᑦᑎᓯᒪᕗᖅ ᓄᓇᕗᑦ ᒐᕙᒪᖓᑕ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᓯᐊᕆᕙᒃᑕᖏᓐᓂᒃ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓂᒃ 

ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᐊᕐᕌᒍᑕᒫᑦ 

ᐊᕐᕌᒍᒐᓴᖕᓄᑦ, ᐊᖏᔪᑲᓪᓚᖕᒥᒡᓗ ᐊᒃᑐᖅᓯᓯᒪᓪᓗᓂ 

ᐱᓕᕆᐊᖑᔪᑦ ᐊᐅᓚᓂᕆᔭᖏᓐᓄᑦ ᐊᖏᔪᑲᓪᓚᖕᒥᒡᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖁᑎᒋᔭᐅᔪᓄᑦ 

ᖄᖏᐅᑎᓯᒪᔪᓄᑦ.   
 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᑦ ᐊᑭᓖᓯᒪᓕᖅᑐᑦ 

ᐃᓚᖓᓂᒃ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᓄᑦ 

ᐊᑭᓕᖅᓱᕆᐊᓕᖕᓄᑦ ᑕᐃᒪᓐᖓᑦ 2020-

2021−ᖑᓚᐅᖅᑎᓪᓗᒍ ᐃᓚᒋᐊᖅᑕᐅᓪᓗᑎᒃ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᑦ ᐃᑲᔫᑎᓄᑦ ᐊᖏᖃᑎᒌᒍᑎᒧᑦ ᐊᐃᑉᐸᖓᓂ 

ᐃᑲᔫᓯᐊᖅᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ.  

ᐱᑎᑦᑎᑎᓪᓗᒋᑦ ᖁᑦᑎᒃᑐᒦᑦᑐᒥᒃ ᐃᓇᖐᓂᕐᒥᒃ, ᑖᒃᑯᐊ 

ᐃᓚᒋᐊᕈᑎᑦ ᐋᖅᑭᒃᑕᐅᔪᑦ ᐱᑎᑦᑎᓯᒪᓐᖏᑦᑐᑦ 100% 

ᐃᑲᔫᑎᒥᒃ ᐱᔪᓐᓇᖅᑐᓄᑦ ᐋᓐᓂᐊᕕᓕᐊᕐᓂᕐᒧᑦ 

ᐊᐅᓪᓚᕈᑎᓄᑦ ᐊᑭᓕᒐᒃᓴᓄᑦ.  

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓄᑦ ᐱᓕᕆᐊᒧᑦ ᐊᑭᓕᒃᓴᐃᑦ ᓄᓇᕗᑦ 

ᒐᕙᒪᒃᑯᓐᓄᑦ ᑲᒪᒋᔭᐅᓕᓲᖑᕗᑦ ᐲᖅᑕᐅᓪᓗᑎᒡᓗ, 

ᑮᓇᐅᔭᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᔪᓐᓇᕐᓂᕆᔭᐅᔪᒧᑦ ᓴᖅᑭᑦᑎᔾᔪᑎᒃᓴᑦ, 

ᐱᐅᓯᒋᐊᕈᑎᒃᓴᑦ ᐊᒻᒪ ᐱᓕᕆᐊᖑᑎᓪᓗᒋᑦ ᓄᓇᕘᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕋᐅᑎᑦ 

ᓄᓇᕗᒥᐅᓄᑦ. 
 

ᐊᐅᓚᑕᐅᓂᖓ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᓱᓕ 

ᐱᔾᔪᑕᐅᖏᓐᓇᕆᕗᖅ.  ᒫᓐᓇᐅᔪᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓄᑦ ᐊᖏᕈᑎ ᐃᓚᖃᖅᐳᖅ ᑮᓇᐅᔭᑦ 

ᐃᖏᕐᕋᓂᖏᓐᓂᒃ $3.7 ᒥᓕᐊᓐ, ᐅᕝᕙᓘᓐᓃᑦ 2.5% 

ᒫᓐᓇ $150 ᒥᓕᐊᓐ ᐱᓕᕆᐊᓂᒃ.  ᓱᓕᒃᑲᓐᓂᖅ, 

ᑐᖓᐅᑦᑎᓯᒪᓂᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑲᒪᒋᔭᐅᖁᓪᓗᒍ ᐱᓕᕆᐊᖅ, ᐊᒻᒪ ᐊᑖᓃᒻᒪᕆᑦᑐᖅ 

10%ᒥᑦ ᐊᐅᓚᑦᑎᓂᕐᒧᑦ ᐊᑭᓕᕆᐊᓕᓐᓂᑦ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᔪᓯᑎᑦᑎᓯᒪᕗᑦ 

ᐱᓕᕆᖃᑎᖃᖅᐸᖕᓂᑦᑎᓐᓂᒃ ᓄᓇᖃᖅᑳᖅᑐᓄᑦ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑲᓇᑕᒥ 

ᐱᑕᖃᓐᖏᒃᑲᓗᐊᖅᑎᓪᓗᒍ NIHB−ᒧᑦ 

ᑐᓐᓂᖅᑯᑕᐅᕙᒃᑐᓄᑦ ᐊᖏᖃᑎᒌᒍᑕᐅᓯᒪᔪᒥᒃ 

ᑕᒪᑐᒪᓂ ᐊᕐᕌᒍᒥ, ᓇᓗᓐᖏᑦᑎᐊᕈᒪᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᑦ ᓄᓇᕗᒻᒥᐅᑦ ᓂᕆᐅᒋᔭᖏᓐᓂᒃ 

ᑲᔪᓰᓐᓇᕆᐊᖃᖅᖢᑎᒡᓗ ᐅᓚᕕᓴᖅᑕᐅᓐᖏᓪᓗᑎᒃ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᓯᒋᐊᓚᐅᖅᐳᑦ 

ᓄᓇᓐᖑᐊᓕᐅᖅᐸᓪᓕᐊᓪᓗᑎᒃ ᓅᑎᑦᑎᕙᓪᓕᐊᓂᕐᒥᒃ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓂᒃ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᓐᓄᑦ 

ᑲᓇᑕᒥ ᑕᐃᒪᐃᑦᑕᕆᐊᖃᖅᐸᑦ.  ᑕᕝᕘᓇ ᐱᓕᕆᐊᒃᑯᑦ, 

ᐊᒻᒪᓗ ᐋᔩᖃᑎᒌᓐᓂᒃᑯᑦ, ᓄᓇᕗᑦ 

ᓄᖅᑲᑎᑦᓯᓂᐊᖅᑐᖅ ᐃᑲᔫᓯᐊᓂᒃ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᑎᒍᑦ ᐊᕐᕌᒎᓂᐊᖅᑐᓂ ᐊᒡᒋᖅᑐᓂ. ᐃᓚᒋᔭᐅᔪᑦ 

ᑐᓴᐅᒪᑎᑕᐅᓂᐊᖅᑐᑦ ᓯᕗᓂᑦᑎᓐᓂᑦ 

ᐱᕙᓪᓕᐊᓂᐅᔪᓂᑦ ᐱᓕᕆᐊᖃᖅᑎᓪᓗᑕ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓂᑦ ᐱᓕᕆᖃᑎᒌᖕᓂᖏᓐᓂᒡᓗ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᑲᓇᑕᒥᑦ. 

 

ᖁᔭᓕᑲᐃᓐᓇᕈᒪᕙᒃᑲ ᑲᑎᒪᔨᕋᓛᑦ ᐃᓅᓯᕐᒧᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐃᓱᒪᔅᓴᖅᓯᐅᕈᑎᖃᑦᑎᐊᓚᐅᕐᒪᑕ ᐋᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᑎᒍᑦ ᐸᕐᓇᐅᑎᒋᔪᒪᔭᖏᓐᓂᑦ 

ᑕᖅᑭᐅᓚᐅᖅᑐᒥᑦ. ᑲᑎᒪᔨᕋᓛᑦ ᐊᐱᖅᓱᐃᓐᓇᖃᑦᑕᖅᐳᑦ 

ᐃᓱᒫᓘᑎᖃᖅᐸᒃᖢᑎᒡᓗ ᐃᑲᔫᑕᐅᔪᓂᒃ ᐱᓕᕆᕝᕕᖕᒥ 

ᑲᒪᒋᔭᐅᓂᖅᓴᐅᓪᓗᑎᒃ ᐊᒻᒪ ᑭᐅᔾᔪᑕᐅᓪᓗᑎᒃ 

ᓴᖅᑭᑉᐸᓪᓕᐊᔪᓄᑦ ᐱᔭᐅᔭᕆᐊᓕᖕᓄᑦ ᓄᓇᕘᓕᒫᒥ.  
 

ᐱᐊᓂᒍᑎᒋᓗᒍ, ᓯᕗᓪᓕᐅᑏᓐᓇᕆᐊᓖᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᕐᕌᒎᓂᐊᖅᑐᒥᒃ 

ᐅᖓᑖᓄᓪᓗ ᐅᔾᔨᕆᔭᐅᓕᖅᑎᔾᔪᑎᒃᓴᑦ ᐊᒻᒪ 

ᐊᑐᓕᖅᑕᐅᓕᕈᑎᒃᓴᑦ ᓄᓇᕗᒥᐅᑦ 

ᖃᓄᐃᓐᖏᑦᑎᐊᕈᓯᖏᓐᓄᑦ ᐃᑲᔪᕐᓗᒋᓪᓗ 

ᓄᓇᕗᒥᐅᓕᒫᑦ ᐆᒻᒪᕆᑦᑎᐊᖅᑐᓪᓗ ᓄᓇᓖᑦ.  

ᐃᓕᑕᕆᔪᒪᕙᒃᑲ ᐃᖅᑲᓇᐃᔭᖅᑎᑦᑎᐊᕙᐅᒻᒪᑕ 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᖁᔭᓐᓇᒦᖅᑐᒋᑦ 

ᐊᔅᓱᕈᕐᓂᕆᓚᐅᖅᑕᖏᓐᓄᑦ. ᐊᐅᓚᓐᓂᐊᕐᓗᒋᑦ 

ᖃᔅᓯᑲᓪᓚᓄᑦ ᖃᓄᐃᓕᐅᕈᑎᓄᑦ, ᓴᓇᕝᕕᐊᓗᖕᓄᑦ, 

ᐊᒻᒪ ᒪᑭᒪᔾᔪᑎᓄᑦ ᓄᖅᑲᖓᔾᔪᑕᐅᕙᒃᑐᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᓪᓗᐊᑕᕐᓂᐊᖅᑐᑦ 

ᐅᐱᒋᔭᐅᔪᑦ ᐱᓕᕆᔨᓪᓚᕆᖕᓄᑦ ᐃᓱᒪᒋᔭᐅᑦᑎᐊᖅᓯᒪᔪᑦ 

ᐊᑐᖅᑕᐅᔪᓐᓇᕐᓗᑎᒃ, ᐃᓱᒪᒋᔭᐅᑦᑎᐊᖅᓯᒪᓗᑎᒃ, ᐊᒻᒪ 

ᐱᒋᐊᖅᑎᑦᑎᕙᒡᓗᑎᒃ ᐃᑲᔪᖅᓱᕐᓗᒋᑦ ᐱᓕᕆᐊᕗᑦ 

ᐊᑐᐃᓐᓇᕈᖅᑎᓪᓗᒋᓪᓗ ᐱᐅᓂᖅᐹᑦ ᑲᒪᒋᔭᐅᔾᔪᑎᑦ 

ᓄᓇᕗᒥᐅᓕᒫᓄᑦ.  ᑐᕌᒐᖃᖅᐳᒍᑦ 

ᐋᖅᑭᒃᓱᐃᕙᓪᓕᐊᖏᓐᓇᕈᒪᓪᓗᑕ 

ᐊᐅᓚᑦᑕᐅᑦᑎᐊᖅᑐᒥᒃ, ᐃᓚᓕᐅᑎᓯᒪᔪᒥᒃ, ᑲᑐᔾᔨᓗᑎᒃ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᔾᔪᓯᖏᓐᓂᒃ 

ᐋᖅᑭᓯᒪᖁᓪᓗᒋᑦ ᐊᒻᒪ ᖃᓄᖅᑑᓐᓇᕐᓗᑎᒃ 

ᑭᓐᖒᒪᔭᐅᔪᑦ ᓄᓇᕗᒥᐅᓂᑦ ᐱᔭᐅᔪᓐᓇᖃᑦᑕᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ, 

ᓂᓪᓕᖅᑎᑕᐅᓚᐅᕋᒪ. ᐃᒫᒃ ᒫᓐᓇ ᐃᓱᓕᑉᐳᑦ 

ᐅᖃᐅᓯᒃᓴᕆᔭᒃᑲ ᐊᒻᒪ ᐊᑐᐃᓐᓇᐅᓂᐊᓕᖅᐳᖓ 

ᐊᐱᖅᑯᓯᒃᓴᖃᕐᓂᖅᐸᑕ ᑲᑎᒪᔩᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᔪᖅ ᐃᓅᓯᓕᕆᓂᕐᒧᑦ ᐅᖃᐅᓯᒃᓴᖃᖅᐸ? 

ᒥᔅ ᐳᕉᔅᑐ.  



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖑᔪᓄᑦ 

ᐃᓅᓯᕐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓯᒪᓕᕐᒪᑕ 

2024-25−ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐱᓕᕆᕕᖓᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  
 

ᑖᓐᓇ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᒃᓯᕋᕐᒪᑕ ᐅᖓᑎᑦᑎᐊᖓᓃᑦᑐᓂᒃ $520 ᒥᓕᐊᓂᒃ 

2024-25 ᒧᑦ, ᑖᓐᓇᓗ ᐊᖏᓪᓕᒋᐊᕆᓂᐅᓪᓗᓂ 10 

ᐳᓴᒥᒃ ᐊᕐᕌᓂ ᑐᒃᓯᕋᕆᔪᔭᖏᓐᓂᒃ ᐊᒻᒪᓗ $41 

ᒥᓕᐊᓂᒃ ᐊᖏᓂᖅᓴᐅᓪᓗᑎᒃ ᐊᖅᑭᒋᐊᖅᑕᐅᓯᒪᔪᔪᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᔪᓄᑦ 2023-

2024-ᒥ. 
 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᖃᐅᔨᒪᓇᓱᐊᕆᐊᖃᕐᓂᖏᓐᓂᒃ ᐋᓐᓂᐊᕕᓐᓂᒃ 

ᐃᓅᓕᓴᐃᓂᕐᒧᑦ ᐱᔨᑦᑎᕋᐅᑏᑦ 

ᐱᑕᖃᐃᓐᓇᕋᓗᐊᕐᒪᖔᑕ ᑲᒪᒋᔭᖃᖅᓯᓐᓈᑦ ᐊᒃᓱᐊᓗᒃ 

ᐃᖅᑲᓇᐃᔭᖅᑎᑭᒃᓴᕐᓂᕐᒥᒃ. ᑲᑎᒪᔨᕋᓛᑦ ᐃᑲᔪᖅᓰᔪᑦ 

ᑲᔪᓯᑎᑕᐅᓂᖏᓐᓂᒃ ᑐᐊᕕᕐᓇᖅᑐᓕᕆᔨᓂᒃ 

ᐋᓐᓂᖅᑐᓕᕆᔨᖏᓐᓂᒃ ᐊᒻᒪᓗ ᑎᑭᑕᐅᖃᑦᑕᖅᑐᓂᒃ 

ᐋᓐᓂᐊᓯᐅᖅᑎᓂᒃ ᓄᓇᓕᓐᓂ ᐋᓐᓂᐊᕖᑦ 

ᒪᑐᐃᖓᐃᓐᓇᖁᓪᓗᒋᑦ ᐊᐅᓚᐃᓐᓇᕐᓗᑎᓪᓗ, 

ᑲᔪᖏᖅᓴᐃᖏᓐᓇᖅᑐᑎᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑲᔪᓯᖁᔨᓪᓗᑎᒃ 

ᐃᖅᑲᓇᐃᔭᓕᖅᑎᑦᑎᓂᕐᒥᒃ ᖃᐅᑕᒫᑦ 

ᐃᖅᑲᓇᐃᔭᖃᑦᑕᕋᔭᖅᑐᓂᒃ ᐋᓐᓂᐊᓯᐅᖅᑎᓂᒃ 

ᓄᓇᓕᖁᑎᑦᑎᓐᓂᒃ. ᒪᓕᒐᓕᐅᖅᑏᑦ 

ᐊᖏᖃᑎᖃᖃᑦᑕᖅᓯᒪᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖄᖓᒍᒃᑲᓐᓂᖅ 

ᑮᓇᐅᔭᖅᓯᐅᕋᓱᐊᕐᓂᖏᓐᓂᒃ ᐃᑲᔪᖅᓰᔾᔪᑎᒃᓴᕐᓂᒃ 

ᐋᓐᓂᐊᓯᐅᖅᑎᓂᒃ ᐊᓯᖏᓐᓂᓪᓗ 

ᐋᓐᓂᐊᖅᑕᐃᓕᓕᕆᔨᓂᒃ ᑕᒫᓃᖏᓐᓇᖁᓪᓗᒋᑦ 

ᐃᖅᑲᓇᐃᔭᐃᓐᓇᕐᓗᑎᒃ ᓄᓇᕗᒻᒥ, ᐱᓗᐊᖅᑐᒥᒃ 

ᐊᒥᒐᕐᓂᖏᓐᓂᒃ ᐋᓐᓂᐊᑦᑕᐃᓕᓕᕆᔩᑦ 

ᐃᖅᑲᓇᐃᔭᖅᑏᑦ ᑲᓇᑕᓕᒫᒥ ᐊᒻᒪᓗ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᐊᑭᑦᑐᕋᐅᑎᔪᓐᓇᕆᐊᖃᖅᑐᑎᒃ 

ᐱᔪᓐᓇᖃᑦᑕᓂᐊᕐᒪᑕ ᐱᔨᑦᑎᕋᕐᓂᖏᓐᓂᒃ 

ᖃᐅᔨᒪᓂᕆᔭᖏᓐᓂᓪᓗ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ 

ᐃᓱᒪᒃᓴᖅᓯᐅᕈᑎᖃᖁᔨᒋᓪᓗᑎᒃ 

ᐃᖅᑲᓇᐃᔮᖅᑖᑎᑦᑎᓂᕐᒥᒃ ᐃᑲᔪᖅᓰᓂᕐᒥᓪᓗ ᓄᓇᕐᔪᐊᑉ 

ᐊᓯᐊᓃᓐᖔᖅᑐᓂᒃ ᐋᓐᓂᐊᖅᑕᐃᓕᓕᕆᔨᓂᒃ, ᑕᒪᓐᓇ 

ᐊᓂᒍᖅᓯᒪᔪᓂᒃ ᐊᐅᓚᑦᑎᐊᖃᑦᑕᖅᓯᒪᒻᒪᑦ. 
 

ᑲᑎᒪᔨᕋᓛᑦ ᑕᑯᒻᒪᑕ ᑕᒪᒃᑯᐊ ᐊᑭᑦᑐᐸᓪᓕᐊᔪᑦ ᓘᑦᑖᑦ 

ᐱᔨᑦᑎᕋᐅᑎᖏᑦ ᐊᒻᒪᓗ ᐋᓐᓂᐊᕖᑦ ᐱᔨᑦᑎᕋᐅᑎᖏᑦ 

ᑕᒪᒃᑮᓐᓂᒃ ᐃᓗᐊᓂ ᓯᓚᑖᓂᓗ ᓄᓇᕗᑦ 

ᑲᒪᒋᔭᐅᓂᐊᕐᒪᑕ ᑐᒃᓯᕋᖑᔪᓄᑦ ᑮᓇᐅᔭᓄᑦ 

ᐊᑐᕈᒫᕐᓂᐊᑐᒃᓴᓄᑦ 2024-25−ᒥ. 

ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᕕᓕᐊᖅᑐᖅᓯᐅᑎᖏᑕ ᐱᓕᕆᔾᔪᑎᖓ, 

ᑲᒪᔾᔪᑎᐅᖃᑦᑕᖅᑐᖅ ᐊᔾᔨᒌᓐᖏᑦᑐᕈᓘᔭᕐᓂᒃ 

ᐋᓐᓂᐊᑦᑕᐃᓕᓕᕆᓂᕐᒧᑦ ᐊᑭᓕᖅᓱᕆᐊᖃᖅᐸᑦᑐᓂᒃ 

ᐱᖃᓯᐅᑎᓪᓗᒋᑦ ᐊᐅᓪᓚᖅᑐᑎᒃ 

ᐋᓐᓂᐊᕕᓕᐊᕆᐊᓕᓐᓄᑦ, ᑭᒍᓯᕆᔭᐅᒋᐊᓕᓐᓄᑦ, 

ᐃᔨᓕᕆᔭᐅᒋᐊᓕᓐᓄᑦ ᐊᒻᒪᓗ ᐃᓚᖏᓐᓄᑦ 

ᐃᓅᓕᓴᐅᑎᓄᑦ ᑐᕋᖓᔪᓄᑦ ᐃᓄᓐᓄᑦ, ᐊᓪᓚᖓᔪᓄᑦ, 

ᐊᓪᓚᓄᓪᓗ ᑲᓇᑕᒥ, ᐱᑕᖃᖅᑎᑦᑎᕙᒻᒪᑕ 

ᐱᒻᒪᕆᐊᓘᔪᓂᒃ ᑮᓇᐅᔭᖃᖅᑎᑦᑎᓂᐅᔪᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᓄᓇᕗᒻᒥ.  
 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂᒃ ᑲᑎᒪᔨᕋᓛᑦ 

ᓵᖓᓂ ᐅᖃᐅᓯᖃᕆᐊᖅᑐᖅᓯᒪᓪᓗᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑎᑎᕋᕆᐊᓐᖓᐅᑎᖏᓐᓂᒃ ᑮᓇᐅᔭᖏᓐᓂᒃ 

ᐊᑐᕈᒫᕐᓂᐊᖅᑐᓂᒃ, ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᔪᖅᑲᐅᑎᖏᑦ 

ᐱᔭᕆᐊᑐᔪᖅᓯᐅᖅᓯᒪᒻᒪᑕ ᐊᐃᕙᔾᔪᑎᖃᕋᓱᐊᖅᑐᑎᒃ 

ᓄᑖᒥᒃ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᕕᓕᐊᕈᑎᒃᓴᖏᓐᓄᑦ ᑮᓇᐅᔭᓄᑦ 

ᐃᑲᔪᖅᑕᐅᓂᕐᒧᑦ ᐊᖏᖃᑎᒋᒍᑎᒥᒃ ᑲᓇᑕᐅᑉ 

ᒐᕙᒪᖓᓐᓂᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᒋᓐᖑᓱᑦᑕᖓᓄᑦ 

ᐊᒡᒋᖅᑐᒧᑦ ᐊᖓᑖᓄᓪᓗ.  
 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᓄᓇᕗᑦ ᑕᐃᒪᓐᖓᓕᒫᖅ 

ᐊᑭᑐᔪᑲᓪᓛᓗᓐᓂᒃ ᐊᑭᓖᒋᐊᖃᖃᑦᑕᖅᓯᒪᒻᒪᑕ 

ᐊᑭᓕᐅᖅᑕᐅᓯᓐᖏᑦᑐᓂᒃ ᐊᑖᒍᑦ ᒐᕙᒪᑐᖃᒃᑯᑦ 

ᐊᑐᓕᖅᑎᑦᑎᓂᕆᓯᒪᔭᖓᒍᑦ ᓇᓪᓕᐅᒃᑯᒫᖃᓐᖏᑦᑐᑦ 

ᐋᓐᓂᐊᕕᓕᐊᖅᑐᒃᓯᐅᑎᖏᓐᓄᑦ ᐱᓕᕆᓂᐅᔪᒧᑦ. 

ᖃᐅᔨᔭᐅᓯᒪᒻᒥᒪᑦᑕᐅᖅ ᒐᕙᒪᑐᖃᒃᑯᑦ ᐃᓄᓐᓄᑦ ᓱᕈᓰᑦ 

ᓯᕗᓪᓖᑦ ᐱᒋᐊᖅᑎᒃᓯᒪᔭᖓ, ᐱᑕᖃᖅᑎᑦᑎᒐᓗᐊᖅᑐᓂ 

ᐱᑕᖃᕆᐊᖃᓪᓚᕆᑦᑐᓂᒃ ᐃᑲᔪᖅᓰᔾᔪᑎᓂᒃ ᑕᒪᒃᑯᓂᖓ 

ᐊᐅᓪᓚᖅᑐᑎᒃ ᐋᓐᓂᐊᕕᓕᐊᖅᑐᑦ 

ᒪᓕᑦᑎᖃᒃᑲᓐᓂᕈᑎᖏᓐᓂᒃ, ᓴᖅᑭᑎᑦᑎᓯᒪᒻᒥᒻᒪᑕ 

ᖄᖓᒍᒃᑲᓐᓂᖅ ᐊᑭᓕᖅᓱᕆᐊᓕᓐᓂᒃ ᐊᒻᒪᓗ 

ᐊᓪᓚᕕᓐᓂ ᐱᓕᕆᐊᖑᒋᐊᓕᓐᓂᒃ ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  

ᐊᑭᓕᖅᑕᐅᖃᑦᑕᖅᓯᒪᔪᓂᒃ ᐊᑐᖅᑐᑎᒃ ᐅᓪᓗᒥ 

ᑮᓇᐅᔭᖁᑎᖏᓐᓂᒃ ᐊᑐᕈᒫᕐᓂᐊᖅᑐᓂᒃ. 
 

ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ ᓄᓇᕗᒻᒥ ᒥᓂᔅᑕᐅᔪᒥᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᖏᔪᖅᑲᐅᑎᖏᓐᓂᓪᓗ ᐱᓕᕆᒐᓱᑦᑎᓪᓗᒋᑦ 

ᖃᐅᔨᓴᓇᓱᐊᖅᑐᑎᒃ ᓄᓇᖃᖅᑳᖅᑐᒥᓂᓕᕆᔩᑦ 

ᐱᔨᑦᑎᕋᖅᑎᖏᑦ ᐊᑭᓖᑎᑦᑎᖃᑦᑕᕆᐊᖃᕐᓂᖏᓐᓂᒃ 

ᐊᑭᓕᕆᐊᓕᕋᓗᐊᖏᓐᓂᒃ ᐱᓪᓗᒋᑦ ᐃᓗᐃᑦᑐᑦ 

ᓇᓪᓕᐅᒃᑯᒫᖃᓐᖏᑦᑐᑦ ᐋᓐᓂᐊᕕᓕᐊᕈᑎᖏᑦ 

ᓄᓇᕗᒻᒥ ᐃᓄᐃᑦ. ᑲᑎᒪᔨᕋᓛᑦ ᑲᔪᖏᖅᓴᐃᒋᕗᑦᑕᐅᖅ 

ᓄᓇᕗᑦ ᒐᕙᒪᖓᓂᑦ ᐱᔭᕇᖅᓯᖁᔨᓪᓗᑎᒃ 

ᓯᕗᓪᓕᖅᐹᖁᑎᖓᓂᒃ ᒪᕐᕉᒃ ᒐᕙᒫᒃ 

ᐊᖏᖃᑎᒌᒍᑎᖓᓂᒃ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂᒃ ᐱᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓂᖏᓐᓂᒃ ᖄᖓᒍᒃᑲᓐᓂᖅ 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓪᓛᖅᑕᐅᔪᓂᒃ 

ᐊᖏᖃᑎᒌᒍᑎᑎᒍᑦ. ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒥᓱᑲᓪᓚᒻᒪᕆᓐᓂᒃ 

ᐊᔾᔨᐅᖏᑦᑐᓂᒃ ᐱᔭᕆᐊᑐᔪᓂᒃ ᓵᓐᖓᑦᑎᒻᒪᑦ, 

ᐱᖃᑕᐅᓪᓗᑎᒃ ᐊᒥᓱᕈᖅᐸᓪᓕᐊᔪᑦ 

ᐃᓱᒪᓕᕆᔭᐅᔭᕆᐊᓖᑦ, ᐃᖅᑲᓇᐃᔭᖅᑎᑖᖑᒋᐊᓖᑦ, 

ᐱᖁᑎᕐᔪᐊᖅᑖᖑᒋᐊᓖᑦ ᐊᒻᒪᓗ ᐃᑲᔪᖅᓰᔾᔪᑎᐅᒋᐊᓖᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᓐᓂᒃ.  

 

ᑲᑎᒪᔨᕋᓛᑦ ᑕᑯᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᒃᓯᕋᕐᒪᑕ ᖄᖓᒍᒃᑲᓐᓂᖅ ᑮᓇᐅᔭᓂᒃ 

ᐱᑕᖃᖅᑎᑦᑎᓂᐅᕐᒪᑕ ᐃᓚᒋᐊᖅᓯᒪᔪᓂᒃ 

ᐅᐊᑦᑎᔨᐅᔪᓄᑦ ᐱᔨᑦᑎᕋᐅᑎᓂᒃ ᐋᓐᓂᐊᕕᓐᓂ 

ᓄᓇᕗᓕᒫᒥ. ᑲᑎᒪᔨᕋᓛᑦ ᐃᑲᔪᖅᓰᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᓂᕆᔭᖏᓐᓂᒃ 

ᐊᑦᑕᓇᓐᖏᑦᑐᓂᒃ ᐃᓱᒫᓗᓇᓐᖏᑦᑐᓂᒃ 

ᐃᓂᖃᖁᔨᓪᓗᑎᒃ ᐃᖅᑲᓇᐃᔭᖅᑎᓄᑦ ᐋᓐᓂᐊᔪᓄᓪᓗ.  

 

ᐃᒃᓯᕙᐅᑖᖅ, ᑲᖏᖅᖠᓂᐅᑉ ᐊᑯᓕ ᐸᖅᑭᔭᐅᕕᖓ 

ᐃᓪᓗ ᐃᓯᖅᑎᑦᑎᓛᖅᑐᒋᔭᐅᒻᒪᑦ ᓯᕗᓪᓕᖅᐹᒥᒃ 

ᐃᓐᓇᑐᖃᕐᒥᒃ ᐅᑭᐊᒃᓵᖓᓂ 2024. ᒪᓕᒐᓕᐅᖅᑏᑦ 

ᓂᕆᐊᑦᑎᐊᓂᐊᖅᑯᑦ ᐃᓗᓕᖏᓐᓂᒃ 

ᓇᓗᓇᐃᖅᑐᐃᕕᐅᓛᕐᓂᕐᒥᓄᑦ ᖃᓄᖅ 

ᐊᐅᓚᑕᐅᓛᕐᒪᖔᖅ ᑖᓐᓇ ᐃᓪᓗ ᐊᒻᒪᓗ ᖃᓄᖅ 

ᐊᔾᔨᒌᓐᖏᑦᑐᓂᑦ ᐱᔨᑦᑎᕋᐅᑎᖃᓛᕐᒪᖔᑕ 

ᐊᔾᔨᒌᓐᖏᑦᑐᓄᑦ ᑲᒪᒋᔭᐅᒋᐊᖃᕐᓂᖃᖅᑐᓄᑦ. 

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ 

ᑲᔪᓯᖁᔨᓪᓗᑎᒃ ᐱᓕᕆᖃᑎᖃᕐᓂᕆᕙᑦᑕᖏᓐᓂᒃ 

ᓄᓇᕗᒻᒥ ᓯᓚᑦᑐᓴᕐᕕᒻᒥᑦ ᐱᕙᓪᓕᐊᑎᑦᑎᓪᓗᑎᒃ 

ᐊᑐᖅᑕᐅᑎᑦᑎᓪᓗᑎᓪᓗ ᐃᓕᓐᓂᐊᑎᑦᑎᒍᑎᒃᓴᓂᒃ 

ᐱᔪᓐᓇᖅᓯᑎᑦᑎᓂᐊᖅᑐᓂᒃ ᓄᓇᕗᒻᒥᐅᑕᕐᓂᒃ 

ᐃᓐᓄᒃᓯᓂᕐᒥᒃ ᐃᖅᑲᓇᐃᔮᓂᒃ ᐸᐸᑦᑎᔨᐅᔪᓂᒃ 

ᐱᔨᑦᑎᕋᖅᑎᐅᔪᓂᓪᓗ ᐃᓐᓇᑐᖃᕐᓄᑦ ᓄᓇᕗᓕᒫᒥ. 

ᒪᓕᒐᓕᐅᖅᑏᑦ ᓂᕆᐅᓐᓂᖃᑦᑎᐊᖅᐳᑦ ᓯᕗᓂᑦᑎᓐᓂ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᖃᓄᐃᓕᐅᕐᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑦᑕᓂᐊᕐᒪᖔᑕ 

ᖄᖓᒍᒃᑲᓐᓂᖅ ᓄᓇᓕᓐᓂ−ᑐᓐᖓᕕᖃᖅᑐᓂᒃ 

ᐃᑲᔪᖅᓰᔾᔪᑎᓂᒃ ᐃᓐᓇᑐᖃᕐᓄᑦ ᐃᓚᒋᔭᐅᓗᓂ 

ᓄᓇᕗᑦ ᒐᕙᒪᖓᑕ ᓂᕆᐅᒋᔭᐅᔪᖁᑎᖓ 

ᐃᓐᓇᑐᖃᕐᓄᑦ ᐊᐅᓚᔾᔭᐃᒋᐊᕈᑎᒃᓴᑦ 

ᐱᕙᓪᓕᐊᑎᑕᐅᔪᑦ ᐊᑖᓂ ᓯᕗᓕᖅᑎᖃᖅᑐᑎᒃ 

ᒐᕙᒪᓕᕆᔨᒃᑯᑦ ᐱᓕᕆᕕᖓᓂᒃ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑕᑯᓯᒪᒻᒪᑕ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᑦ ᑐᒃᓯᕋᕐᒪᑦ 

ᐊᖏᓪᓕᒋᐊᖁᔨᓪᓗᑎᒃ ᑮᓇᐅᔭᖏᓐᓂᒃ 

ᐊᑐᕈᒫᕐᓂᐊᖅᑐᓂᒃ ᐊᒥᓱᑲᓪᓚᓐᓂᒃ ᐱᓕᕆᓂᖏᓐᓂᒃ 

ᐱᔨᑦᑎᕋᐅᑎᖏᓐᓂᓪᓗ ᐱᖃᑕᐅᓪᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑭᓯᐅᒪᔾᔪᑎᓕᕆᔨᖏᑦ 

ᖄᖓᒍᒃᑲᓐᓂᖅ ᑮᓇᐅᔭᖅᑖᓂᐊᖅᑐᒋᔭᐅᒻᒪᑕ 2024-

2025−ᒥ ᐊᐅᓚᑕᐅᓂᖓᓄᑦ ᖃᐅᔨᓴᖅᑕᐅᓂᖏᓐᓄᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᒦᑎᑕᖏᑦ 

ᑐᑭᓯᐅᒪᔾᔪᑎᖏᓪᓗ. ᑕᐃᒪᐃᖁᔭᐅᔫᒐᓗᐊᖅ ᑕᒪᒃᑯᐊ 

ᐃᓚᒋᐊᖅᑕᐅᔪᑦ ᑕᒪᐅᓇ ᐃᑲᔪᖅᓰᖁᔭᐅᓪᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᓴᖅᑭᔮᖅᑎᑦᑎᓂᕐᒧᑦ 

ᓴᐳᒻᒥᑦᑎᓂᕐᒧᓪᓗ ᐱᓕᕆᓂᐅᕙᑦᑐᓂᒃ ᓄᓇᕗᓕᒫᒥ 

ᐊᒻᒪᓗ ᖃᐅᔨᔾᔪᑎᐅᓗᑎᒃ ᑲᔪᓰᓐᓇᖅᑐᓂᒃ 

ᐊᓯᐅᓱᐃᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓱᒫᓗᓇᖅᑐᓂᒃ ᐱᓕᕆᐊᖑᔭᕆᐊᖃᖅᑐᓂᒃ 

ᓯᕗᓪᓕᐅᑎᑕᐅᓗᑎᒃ. ᒪᓕᒐᓕᐅᖅᑏᑦ 

ᓂᕆᐅᑦᑎᐊᓂᐊᖅᑯᑦ ᓴᖅᑭᖅᑕᐅᖃᑦᑕᕐᓂᖏᓐᓂᒃ 

ᓄᑖᕈᕆᐊᖅᑕᐅᓯᒪᔪᑦ ᐅᓂᒃᑳᓕᐊᒥᓃᑦ ᐅᖃᐅᓯᖃᖅᑐᑦ 

ᐅᓪᓗᒥᐅᔪᖅ ᖃᓄᐃᓕᖓᓕᕐᒪᖔᑕ ᑳᓐᓱᖃᖅᑐᑦ, 

ᐋᓐᓂᐊᖃᐃᓐᓇᖅᑐᑦ, ᐊᐃᑦᑐᓗᐃᓇᖅᑐᒥᒃ ᐋᓐᓂᐊᓖᑦ, 

ᐃᓅᕋᑖᖅᑐᑦ ᓄᑕᕋᐃᑦ ᐃᓅᓕᓴᖅᑕᐅᓂᖏᓐᓂᒃ ᐊᒻᒪᓗ 

ᐊᓯᖏᓐᓂᒃ ᖃᐅᔨᒪᓕᕈᑎᐅᕙᑦᑐᓂᒃ ᑎᒥᖏᑕ 

ᖃᓗᐃᓕᖓᓕᕐᓂᕆᔭᖏᓐᓄᑦ ᓄᓇᕗᒻᒥᐅᑕᐃᑦ. 
 

ᐃᒃᓯᕙᐅᑖᖅ, ᐃᓱᒪᓕᕆᓂᖅ, ᐊᔪᓕᕈᑎᖃᖅᓯᒪᔪᓂᒃ 

ᐸᓂᖅᓰᓂᖅ ᐊᒻᒪᓗ ᑕᒪᑐᒧᖓ ᑐᕌᖓᔪᑦ ᐱᔨᑦᑎᕋᐅᑏᑦ 

ᓱᓕ ᐊᒃᓱᐊᓗᒃ ᑐᒃᓯᕌᖑᕙᒻᒪᑕ ᓄᓇᕗᓕᒫᒥ. 

ᒪᓕᒐᓕᐅᖅᑏᑦ ᖁᔭᓕᔪᑦ ᐊᒥᓱᑲᓪᓚᓐᓂᒃ 

ᐱᒋᐊᖅᑎᑦᑎᓯᒪᒻᒪᑕ ᐃᓅᓯᕗᑦ ᐃᓱᒪᓕᕆᓂᕐᒧᑦ 

ᐊᔪᓕᕈᑎᖃᖅᓯᒪᔪᓄᓪᓗ ᐱᓕᕆᐊᖃᕐᕕᐅᔪᖅ, ᐊᒥᓱᓪᓗ 

ᐱᒋᐊᖅᑎᑕᐅᓯᒪᓪᓗᑎᒃ ᑲᑐᔾᔭᐅᓪᓗᑎᒃ ᐊᓯᖏᓐᓄᑦ 

ᐱᓕᕆᕕᐅᔪᓄᑦ ᑎᒥᐅᔪᓄᓪᓗ, 

ᐊᖏᓪᓕᒋᐊᖅᓯᒐᐊᖅᑐᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᔨᑦᑎᕋᐅᑎᖏᓐᓂᒃ ᓄᓇᓕᓐᓂ. ᑕᑯᔭᐅᓯᒪᒻᒪᑦ ᐊᒥᓱᑦ 

ᐱᓕᕆᓂᐅᔪᑦ ᐊᑐᓕᖅᑎᑦᑎᒐᓱᐊᖅᑐᑎᒃ ᓄᓇᕘᑉ 

ᓄᑖᖁᑎᖓᓂᒃ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖓᓂᒃ 

ᐱᒋᐊᖅᑎᑕᐅᓯᒪᒻᒪᑕ ᑕᐃᒫᓪᓗ ᒪᓕᒐᓕᐅᖅᑏᑦ 

ᓂᕆᐅᓐᓂᖃᑦᑎᐊᖅᐳᑦ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᐱᕙᓪᓕᐊᑎᑕᐅᔪᑦ 

ᑕᒪᐅᓇ, ᐱᓗᐊᖅᑐᒥᒃ ᓄᓇᓕᓐᓂ. 
 

ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ 

ᐱᓕᕆᐊᖃᕋᓱᐊᖅᑎᓪᓗᒋᑦ ᐃᖅᑲᓇᐃᔮᖅᑖᑎᑦᑎᓂᕐᒥᒃ 

ᐱᓕᒻᒪᒃᓴᐃᓂᕐᓂᓪᓗ ᐊᒥᓲᓂᖅᓴᓂᒃ ᐃᓄᓐᓂᒃ 

ᐃᖅᑲᓇᐃᔭᓛᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 

ᐃᖅᑲᓇᐃᔮᒥᒃ. ᒪᓕᒐᓕᐅᖅᑏᑦ ᓂᕆᐅᓐᓂᖃᑦᑎᐊᖅᐳᑦ 

ᓴᖅᑭᖅᑕᐅᓛᕐᓂᖏᓐᓂᒃ ᓄᑖᖑᔪᑦ ᐃᒻᒥᓂᒃ 

ᑐᑯᑎᑦᑎᑦᑕᐃᓕᓂᕐᒧᑦ ᐊᐅᓚᔾᔭᐃᒋᐊᕈᑎᒃᓴᕐᓂᒃ ᐊᒻᒪᓗ 

ᓴᓐᖏᓈᖅᑐᒍ ᐃᑲᔪᖅᓰᓪᓗᑎᒃ ᓄᓇᓕᓐᓂ, 

ᐱᒋᐊᖅᑎᑕᐅᓯᒪᔪᓂᒃ ᐱᐅᔪᒃᑯᑦ 

ᐊᒃᑐᖅᓯᓂᖃᕈᓐᓇᖅᑐᓂᒃ ᐃᓅᓯᖏᓐᓂᒃ 

ᑭᒃᑯᑐᐃᓐᓇᐃᑦ, ᐃᓚᒌᑦ ᐊᒻᒪᓗ ᓄᓇᖅᑲᑎᒌᓂᒃ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃ ᐅᖃᐅᓰᑦ. ᐃᓛᒃᑯᑦ 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖃᑦᑕᓂᐊᕐᒥᔪᑦ 

ᐅᖃᐅᓯᒃᓴᖃᖃᑦᑕᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᐊᐱᖅᑯᑎᓐᓅᓚᐅᓐᖏᓂᑦᑎᓐᓂᒃ 

ᐅᖃᐅᓯᔅᓴᑐᐃᓐᓇᕐᓂᒃ ᒪᑐᐃᑲᐃᓐᓇᕐᓗᒍ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ.  

 

ᑕᐃᒪ ᐅᖃᐅᓯᕆᒑᕐᔪᒍᒪᔭᒃᑲ ᑕᑯᓪᓗᒋᑦ 

ᑮᓇᐅᔭᖅᑐᕈᑎᔅᓴᓯ ᑖᓐᓇ ᓯᕗᓪᓕᖅᐹᒥᒃ ᓄᓇᕗᑦ 

ᐊᑐᖅᓯᒪᔭᖏᓐᓂᒃ ᐋᓐᓂᐊᖅᑐᓕᕆᔨᒃᑯᑦ 

ᐊᕝᕙᖏᓐᓂᒃ $1 ᐱᓕᐊᓐᒦᓗᐊᓕᖅᐳᑦ. 

ᐊᖏᔪᑲᓪᓛᓘᒻᒪᑦ ᑮᓇᐅᔭᖅ. ᐅᖃᓐᖏᑦᑐᖓ 

ᑮᓇᐅᔭᐃᑦ ᐃᒪᐃᒐᔭᕈᑎᒃ ᑭᓯᐊᓂ ᐃᓱᒪᒋᓗᒍ 

ᐋᓐᓂᐊᖅᑐᓕᕆᔨᒃᑯᑦ ᐊᑐᖃᑦᑕᖅᓯᒪᔭᖏᑦ ᓲᕐᓗ  

ᑐᑭᓯᐅᒪᔭᒃᑯᑦ ᐋᓐᓂᐊᖅᑐᓕᕆᓂᖅ ᐊᑭᑐᔪᐊᓘᒻᒪᑦ, 

ᐱᓗᐊᖅᑐᒥᒃ ᑕᒫᓂ ᓄᓇᕗᒻᒥ.  

 

ᑭᓯᐊᓂᓕ ᐋᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᓇᓱᐊᖃᑦᑕᖅᑕᖏᓐᓄᑦ ᑎᑎᖅᑲᐅᔪᓂᒃ 

ᑲᔪᓯᔪᒃᑯᑦ ᐃᓚᒋᐊᕈᑎᓂᒃ ᑮᓇᐅᔭᓂᒃ ᐊᒻᒪᓗ 

ᐋᓐᓂᐊᖅᑐᓕᕆᔨᒃᑯᑦ ᖃᐃᓪᓗᑎᒃ ᒪᓕᒐᓕᐅᕐᕕᒻᒧᑦ 

ᕿᓂᖅᑐᑎᒃ ᑮᓇᐅᔭᒃᑲᓐᓂᐅᔪᓂᒃ ᕿᓂᖅᑐᑎᒃ 

ᐱᓕᕆᕕᐅᔪᒥᒃ ᑕᒪᓐᓇ ᐊᕐᕌᒍ ᐃᓱᓕᒐᓱᐊᕐᓂᖓᓂᒃ. 

ᑕᒪᓐᓇ ᑲᔪᓰᓐᓇᖅᐳᖅ ᐃᓱᒫᓘᑕᐅᖏᓐᓇᖅᖢᓂᓗ. 

ᐊᔾᔨᐸᓗᑐᐃᓐᓇᖓᑦᑕᐅᖅ ᐃᓱᒫᓘᑎᐅᔪᖅ 

ᓄᓇᑦᓯᐊᕐᒥ ᒐᕙᒪᒃᑯᑦ ᑮᓇᐅᔭᖏᓐᓄᑦ ᑲᑎᒪᔨᕋᓛᑦ 

ᐊᑐᓕᖁᔨᓯᒪᒻᒪᑕ ᐊᑕᖐᔪᒥᒃ ᕿᒥᕐᕈᖁᔨᓪᓗᑎᒃ 

ᐱᓕᕆᕕᐊᓂᒃ ᐋᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᖏᓐᓂᒃ ᓇᓗᓇᐃᖅᓯᖁᓪᓗᒋᑦ 

ᐊᑭᖏᓐᓂᒃ ᐊᖁᑎᓂᒃ ᐊᒻᒪᓗ ᖃᐅᔨᒪᒋᐊᕐᓗᑎᒃ 

ᐸᕐᓇᒍᑎᑕᖃᕋᓗᐊᕐᒪᖔᖅ ᑕᒪᓐᓇ ᓄᖅᑲᐅᒥᖁᓪᓗᒍ 

ᐱᕈᖅᐸᓪᓕᐊᓂᐅᔪᖅ. ᑕᒪᓐᓇ ᐃᑲᔫᑎᖃᕋᔭᖅᑐᒋᕙᕋ 

ᐱᓕᕆᐊᖃᖅᑎᓪᓗᑕ ᓇᒻᒥᓂᖅ ᑮᓇᐅᔭᑎᒍᑦ 

ᐸᕐᓇᐅᑎᑦᑎᓐᓂᒃ ᒥᓂᔅᑕᖃᕐᕕᒻᒧᑦ. 

 

ᐊᕐᕌᒍᒐᓴᐅᓕᖅᑐᓄᑦ, ᐊᓯᐊᑦᑕᐅᖅ ᐃᓱᒫᓘᑎᐅᔪᖅ 

ᐊᑐᖅᑕᐅᖃᑦᑕᕐᓂᖓᓄᑦ ᑎᑭᑎᑕᐅᑲᐃᓐᓇᖃᑦᑕᖅᑐᑦ 

ᐋᓐᓂᐊᓯᐅᖅᑏᑦ ᐊᒻᒪᓗ ᓱᓕ ᕿᓂᖅᑐᑎᒃ 

ᐱᖓᓐᓇᕐᒥ, ᓄᓇᑦᓯᐊᕐᒥ, 

ᐱᑕᖃᑦᑎᑦᑎᒍᓐᓇᓚᐅᕐᒪᑕ ᐋᓐᓂᐊᖅᑐᓕᕆᓂᕐᒥᒃ 

ᐱᔨᑦᑎᕈᑎᒥᓂᒃ ᐊᕐᕌᒍᓄᑦ ᐊᒥᓱᓄᑦ ᐊᑐᖏᑦᑐᑎᒃ 

ᑎᑭᑎᑕᐅᓯᒪᔪᓂᒃ ᐋᓐᓂᐊᓯᐅᖅᑎᓂᒃ. ᒫᓐᓇᕋᑖᖅ 

ᐱᒋᐊᒃᑲᓐᓂᓚᐅᕐᒪᑕ ᑕᒪᒃᑯᐊ ᐋᓐᓂᐊᕐᕕᖏᑦ 

ᒪᑐᖁᓇᒋᑦ. ᐅᑉᐱᕈᓱᒃᑲᒪ ᓄᓇᑦᓯᐊᕐᒥᐅᑦ 

ᑕᒪᒃᑯᓂᖓ ᐱᑕᖃᕆᐊᖃᓪᓚᕆᑦᑐᓂᒃ 

ᐱᔨᑦᓯᕈᓐᓇᓚᐅᕐᒪᑕ ᑎᑭᑎᑕᐅᓯᒪᑲᐃᓐᓇᖅᑐᓂᒃ 

ᐋᓐᓂᐊᓯᐅᖅᑎᖃᓐᖏᑦᑐᓂᒃ, ᐅᑉᐱᕈᓱᑉᐳᖓ 

ᓇᒻᒥᓂᖅ ᐋᓐᓂᐊᖅᑐᓕᕆᔨᕗᑦ 

ᐃᓐᓄᐃᔪᓐᓇᕆᐊᖃᕐᒪᑕ ᐃᖅᑲᓇᐃᔭᐃᓐᓇᖅᑐᓂᒃ 

ᐊᑐᓗᐊᕐᓂᐊᖏᒻᒪᑕ ᐊᑭᑐᔪᒻᒪᕆᓐᓂᑦ 

ᐋᓐᓂᐊᓯᐅᖅᑎᓂᒃ. 

 

ᖃᐅᔨᒪᔪᖓ ᐱᓕᕆᕕᐅᔪᖅ ᓴᖅᑮᓯᒪᒻᒪᑦ 

ᐃᓚᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᓯᒪᑦᑎᓂᕐᒧᑦ 

ᐸᕐᓇᒍᑎᓂᒃ ᑭᖑᓂᑦᑎᓐᓂ ᑭᓯᐊᓂᓕ 

ᐊᑦᔨᒌᖏᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔮᖑᔪᓂᒃ ᑕᒫᓂ ᓄᓇᕗᒻᒥ 

ᐋᓐᓂᐊᓯᐅᖅᑎᑐᐃᓐᓇᐅᖏᑦᑐᓂᒃ. ᐅᑉᐱᕈᓱᒃᑲᒪ 

ᐱᓕᕆᒃᑲᓐᓂᕆᐊᖃᕐᓂᑎᓐᓂᒃ ᑎᓕᐅᕆᓗᑕ 

ᐃᓅᓱᒃᑐᖁᑎᑦᑎᓐᓂᒃ ᓯᕗᕙᕆᐊᖁᓪᓗᒋᑦ ᑕᒪᑐᒥᖓ 

ᐃᓂᓪᓚᖅᑎᕆᓗᑎᒃ ᑕᒪᒃᑯᓂᖓ 

ᐱᑕᖃᕆᐊᖃᓪᓚᕆᑦᑐᓂᒃ ᐋᓐᓂᐊᖅᑐᓕᕆᔨᓂᒃ 

ᐋᓐᓂᐊᕕᓐᓂ ᐊᒻᒪᓗ ᐋᓐᓂᐊᕕᓐᓂ. 

 

ᑖᒃᑯᐊ ᐃᓚᐃᓐᓇᑯᓗᖏᑦ ᐅᖃᐅᓯᕆᔪᒪᕋᑖᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᐅᓯᑦᓴᑐᐊᑦ, ᒪᑐᐃᕈᑎᓄᑦ 

ᐅᖃᐅᓯᔅᓴᐃᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓄᑖᖅ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐸᕐᓇᐅᑎᐅᔪᖅ, ᑖᒃᑯᐊ ᒪᑐᐃᕈᑎᒋᖅᑲᐅᔭᖏᑦ 

ᐅᖃᐅᓯᖃᖅᑰᖏᒻᒪᑕ ᑮᓇᐅᔭᓂᒃ ᓄᑖᒧᑦ 

ᐸᕐᓇᒍᑕᐅᔪᒧᑦ ᐅᕝᕙᓘᓐᓃᑦ ᓄᑖᕈᕆᐊᖅᑕᐅᔪᒧᑦ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒧᑦ. ᒥᓂᔅᑕ ᒪᐃᓐ, 

ᓴᖅᑭᑎᑦᑎᓚᐅᖅᑐᖓ ᑭᐅᔾᔪᑎᒥᒃ ᑎᑎᖅᑲᒥᒃ 

ᐱᓚᐅᖅᑕᓐᓂᒃ ᐱᓪᓗᒋᑦ ᑐᒃᓯᕋᐅᑎᒐ 

ᐃᖅᑲᓇᐃᔭᕐᕕᖕᒧᑦ ᐊᒻᒪ ᓄᓇᕗᒻᒥ ᒐᕙᒪᒃᑯᓐᓄᑦ 

ᐃᓱᒪᒃᓴᖅᓯᐅᖁᓪᓗᒋᑦ ᓇᓗᓇᐃᖅᓯᓂᕐᒥᒃ ᓄᓇᕗᒻᒥ 

ᐃᖕᒥᓃᕐᓂᕐᒧᑦ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᐊᕕᕐᓇᖅᑐᒥᒃ. 

 

ᑕᑯᒐᒪ ᒪᑉᐱᒐᖅ H−7-ᒥ ᑐᓂᕐᕈᑎᓂᒃ ᐊᒻᒪᓗ 

ᑐᓂᕐᕈᑎᓂᒃ ᐊᖏᓪᓕᒋᐊᖅᓯᒪᖏᑦᑐᖅ ᑮᓇᐅᔭᑦ 

ᓴᓂᕐᕙᒃᑕᐅᔪᑦ ᓄᓇᕗᒻᒥ ᐃᓅᓯᕐᒥᒃ 

ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᒧᑦ. 

$4.6 ᒥᓕᐊᑐᐃᓐᓇᐅᒻᒪᑕ, ᐊᕐᕌᓂᓂᑦ 

ᐊᔾᔨᑐᐃᓐᓇᖓ. ᐅᖃᓐᖏᑦᑐᖓᓕ ᑕᒪᓐᓇ 

ᑮᓇᐅᔭᕗᑦ ᐊᒥᓱᕈᕆᐊᖅᑕᐅᒋᐊᖃᐃᓐᓇᕐᒪᑕ 

ᐃᓚᖏᓐᓄᑦ ᐱᓕᕆᐊᓄᑦ ᑲᔪᓯᑦᑎᐊᖁᓪᓗᒋᑦ 

ᐱᓕᕆᐊᖑᔪᑦ. ᑐᓴᕈᒪᔪᖓ ᖃᓄᐃᒻᒪᑦ, ᐊᓪᓛᑦ 

ᐱᕙᓪᓕᐊᑎᓪᓗᒍ ᓄᑖᕈᕆᐊᖅᓯᒪᔪᖅ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎ, ᖃᓄᐃᒻᒪᑦ 

ᑮᓇᐅᔭᖅᑕᖃᒃᑲᓐᓂᕆᐊᖃᖏᒻᒪᖔᖅ. ᑕᒪᓐᓇ 

ᑐᓂᔭᐅᕗᖅ ᖃᐅᔨᒪᓪᓗᑎᒃ 

ᐊᑭᓕᐅᑕᐅᓪᓚᑦᑖᖅᓯᒪᔪᑦ ᐱᓕᕆᐊᕐᒧᑦ 

ᖃᑦᑏᓐᓇᐅᓂᖅᓴᐅᓚᐅᕐᒪᑕ ᓂᕆᐅᒋᔭᐅᓚᐅᖅᑐᒥᒃ 

2022-23-ᒥ. ᐅᖃᐅᔾᔭᐅᑦᑎᐊᓚᐅᖅᐳᒍᑦ 

ᓄᑖᓐᖑᕆᐊᖅᓯᒪᔪᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ, 

ᒪᓕᒡᓗᒍ ᑖᓐᓇ ᑎᑎᖅᑲᖅ, 2024−ᒥ ᐅᐱᕐᖔᒃᑯᑦ 

ᓴᖅᑭᓛᕐᒪᑦ.  

 

ᖃᐅᔨᒪᔪᖓ ᐃᓄᑑᖃᑕᐅᓐᖏᓐᓇᒪ 

ᐃᓚᒋᔭᐅᔾᔪᑎᑦᑎᓐᓄᑦ 

ᖁᕕᐊᓱᒍᓐᓃᐸᓪᓕᐊᑐᐃᓐᓇᕋᒪ ᑭᖑᕙᕈᑕᐅᔪᓂᒃ 

ᓴᖅᑭᑕᐅᓂᖏᓐᓄᑦ ᐊᒻᒪᓗ ᓴᖅᑮᓂᕐᒧᑦ 

ᐊᒥᓱᑲᓪᓚᐅᔪᓂᒃ ᓱᓕᓂᐊᕐᓂᕋᖅᓯᒪᔪᓂᒃ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᒍᑎᓂᒃ. ᑖᓐᓇ ᒥᓂᔅᑕ 

ᑐᓴᕐᕕᒋᔪᒪᒐᓗᐊᖅᖢᒍ ᑖᒃᑯᐊ 

ᑭᖑᕙᕆᐊᕈᑕᐅᖃᑦᑕᖅᑐᑦ ᐊᒻᒪᓗ ᖃᓄᖅ ᑕᒪᓐᓇ 

ᐃᒻᒥᓃᖃᑦᑕᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᖃᓄᐃᒻᒪᑦ 

ᑮᓇᐅᔭᖅᑕᖃᒃᑲᓐᓂᔾᔮᖏᒻᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ H-

4-ᒨᕐᓗᑕ, ᐊᖏᔪᖅᑲᐅᑎᖃᕐᕕᒃ. ᒫᓐᓇ 

ᑐᒃᓯᕋᖅᑕᐅᔪᖅ, $71,326,000.  

 

ᒪᓕᒐᓕᐅᖅᑏᑦ ᑕᕝᕗᖓ 

ᒪᑉᐱᖅᑐᒐᕐᒨᕐᓂᐊᖅᑎᓪᓗᒋᑦ, 

ᐊᐱᕆᑐᐃᓐᓇᕐᓂᐊᖅᑐᖓ ᓇᓗᓇᐃᖅᓯᕕᐅᔪᒪᓪᓗᖓ 

ᒥᓂᔅᑕᒧᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᐅᔪᑦ ᐊᒃᓱᐊᓗᒃ ᐃᓚᒋᔭᐅᓚᐅᖅᑐᑦ 

ᒪᑐᐃᕈᑎᒋᖅᑲᐅᔭᖏᓐᓄᑦ ᑕᒪᒃᑮᓐᓂᒃ ᒥᓂᔅᑕᐅᔪᒥᒃ 

ᐊᒻᒪᓗ ᑲᑎᒪᔨᕋᓛᖑᔪᓂᒃ ᐃᒃᓯᕙᐅᑕᐅᔪᒥᒃ. 

 

ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ, 2020-21−ᒥ ᐊᒻᒪ 

2021-22−ᒥ, ᐃᖅᑲᐅᒪᔭᒃᑯᑦ, ᐅᑭᐅᑦ ᖁᓕᑦ  

ᐊᓂᒍᖅᑐᓂᒃ ᑮᓇᐅᔭᑦ ᐊᑐᖅᑐᒃᓴᑦ 

ᐊᒥᒐᖅᓯᖃᑦᑕᓚᐅᖅᐳᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

ᑐᒃᓯᕋᐅᑕᐅᓪᓗᑎᒃ ᐱᓕᕆᕝᕕᖕᒧᑦ. ᑕᐃᒪᓐᖓᓂᓪᓕ, 

ᐃᓱᒪᓕᐅᕈᑕᐅᓚᐅᖅᑐᖅ, ᑐᑭᓯᔭᒃᑯᑦ ᐊᕐᕌᓂ, 

ᐃᓚᓕᐅᔾᔨᓂᐊᓚᐅᖅᑐᑦ $78 ᒥᓕᐊᓂᒃ, ᐊᒻᒪᓗ 

$20 ᒥᓕᐊᓂᒃ ᑲᔪᓯᓚᐅᖅᑐᖅ ᐊᒻᒪᓗ $58 

ᒥᓕᐊᖑᔪᑦ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᖏᓐᓂᒃ 

ᑲᓇᑕᒥ ᐋᔩᖃᑎᒌᒍᑕᐅᓚᐅᖅᑐᑦ 

ᐃᓚᒋᐊᕈᑎᐅᓪᓗᑎᒃ ᓇᓪᓕᐅᒃᑯᒫᖃᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ ᐊᖏᕈᑎᓄᑦ 

ᑭᓯᐊᓂ ᐊᑯᓂᒃ ᐊᖏᕈᑕᐅᓚᐅᖅᑎᓪᓗᒍ 

ᐃᓕᔭᐅᔪᓐᓇᖅᑐᖅ, ᐃᓚᔭᐅᓚᐅᖅᑐᖅ 

ᑮᓇᐅᔭᖅᑐᕈᑎᒃᓴᓄᑦ. ᓯᕗᓂᐊᒍᓪᓕ, 

ᑮᓇᐅᔭᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᖅ 

ᑮᓇᐅᔭᓕᐊᑎᒍᑦ ᐊᒻᒪᓗ ᐊᑐᖅᑕᐅᓪᓗᓂ 

ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᖏᓐᓄᑦ, ᑭᓯᐊᓂᓕ ᐃᖅᑲᐅᒪᑦᑎᐊᕈᒪ 

ᐊᕐᕌᓂ ᑮᓇᐅᔭᓕᕆᔨᒃᑯᑦ ᑐᓂᓯᓚᐅᕐᒪᑕ ᑖᒃᑯᓂᖓ 

ᑮᓇᐅᔭᓂᒃ, ᐃᓘᓇᑎᐅᖏᑦᑐᖅ, ᐱᓕᕆᕕᐊᓄᑦ 

ᐋᓐᓂᐊᖅᑐᓕᕆᔨᒃᑯᑦ. 

 

ᑖᓐᓇ ᒥᓂᔅᑕ ᑐᑭᓯᑎᑕᐅᑦᑎᐊᕈᒪᔪᖓ ᖃᓄᖅ 

ᐊᒃᑐᐃᓂᖃᕐᓂᐊᕐᒪᖔᑦ ᐊᕐᕌᒍᒧᑦ ᐊᑕᐅᓯᕐᒧᑦ 

$20,000,000-ᒧᑦ, ᑐᑭᓯᔭᒃᑯᑦ, ᑖᓐᓇ ᑲᔪᓯᓂᐊᕐᒪᑦ, 

ᑭᓯᐊᓂ $58−ᒥᓕᐊᓐ ᐋᔩᖃᑎᒌᒍᑕᐅᓚᐅᖅᑐᖅ 

ᐊᕐᕌᒍᑕᒫᑦ ᐋᔩᖃᑎᒌᒍᑕᐅᓂᐊᓚᐅᖅᑐᖅ, ᑭᓯᐊᓂ, 

ᐊᑯᓂᒧᑦ ᐊᖏᖃᑎᒌᒍᑕᐅᔪᖅ ᐱᔭᕇᖅᑕᐅᒃᐸᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᑖᓐᓇ 

ᐊᖏᖃᑎᒌᒍᑕᐅᔪᖅ, ᖃᓄᐃᑦᑐᓂᒃ 

ᐊᖏᖃᑎᒌᒍᑎᓂᒃ ᐱᑕᖃᖅᐸ? ᐊᒻᒪᓗ, 

ᓂᕆᐅᒋᔭᐅᔪᖅ ᐊᒃᑐᐃᓂᐊᕋᓱᒋᔭᐅᓪᓗᓂ, ᒥᓂᔅᑕ 

ᐅᖃᖅᑲᐅᒻᒪᑦ ᒪᑐᐃᕈᑎᒥᓂᒃ, ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᑦ ᑲᓇᑕᒥ 

ᑲᒪᒋᔭᖃᒃᑲᓐᓂᖅᐸᑕ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᓅᓕᓴᖅᑕᐅᔾᔪᑎᑎᒍᑦ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᑭᓕᒃᓴᐃᑦ ᐊᒥᓲᓂᖏᑦ 

ᑕᑯᓐᓇᖅᑕᕗᑦ... ᑕᐃᒪᐃᒻᒪᑦ,  

ᑐᑭᓯᓇᖅᓯᑎᑦᑎᐊᕐᓗᒍ, ᒫᓐᓇ ᑮᓇᐅᔭᑦ ᐊᕐᕌᒍᖓ 

ᐱᔾᔪᑎᒋᓪᓗᒍ, 2023-24, ᒫᓐᓇ 

ᐋᔩᖃᑎᒌᒃᐸᓪᓕᐊᔪᒍᑦ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᐅᑎᖏᓐᓂᒃ ᑲᓇᑕᒥ ᐊᒻᒪ ᐅᕙᑦᑎᓐᓄᑦ 

ᑐᓂᓯᓯᒪᓕᖅᑐᑦ ᓱᓕ ᒥᓂᔅᑕᓄᑦ, ᐅᕝᕙᓘᓐᓃᑦ 

ᓯᕗᓕᖅᑏᑦ ᑲᑎᒪᔨᖏᓐᓄᑦ, 

ᐃᓱᒪᒃᓴᖅᓯᐅᕈᑕᐅᖁᓪᓗᒍ. ᑕᐃᒪᐃᒻᒪᑦ 

ᓇᓗᓇᐃᖅᓯᓗᐊᕈᓐᓇᓐᖏᓚᖓ ᑕᒪᑐᒧᖓ 

ᓄᑖᕐᖑᕆᐊᖅᑕᐅᓂᖓᓄᑦ.  

 

ᒪᒥᐊᓇᖅ, ᓇᓗᓇᐃᖅᓯᑐᐃᓐᓇᖅᑐᖓ ᓈᓴᐅᑎᓂᒃ 

ᑕᕝᕙᓂ. ᑖᓐᓇ ᒪᓂᒪᑎᑕᐅᓚᐅᖅᑐᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓂᒃ $70-ᒥᓕᐊᖑᓚᐅᕐᒪᑦ ᐊᕐᕌᒍᑕᒫᑦ, 

ᑖᓐᓇᓗ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ. ᑕᒪᓐᓇ ᓱᓕ 

ᐊᑭᓕᒃᓴᖃᕈᑎᒋᕙᒃᐸᕗᑦ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖏᓐᓄᑦ. $25 ᒥᓕᐊᓂᒃ 

ᐊᑭᓕᒃᓴᖃᓕᕋᔭᖅᑐᒍᑦ ᐅᓪᓗᖅ ᐊᓂᒍᖅᐸᑦ. ᑖᒃᑯᐊ 

ᑮᓇᐅᔭᐃᑦ ᐃᓚᒋᐊᕈᑎᐅᔪᑦ 

ᐃᑲᔪᕐᓂᖃᕋᓗᐊᖅᑎᓪᓗᒋᑦ, ᓈᒻᒪᖏᒻᒪᑦ ᐊᒻᒪᓗ 

ᑕᒪᒃᑯᐊ ᓄᖅᑲᖓᑎᓐᓇᖅᑕᕗᑦ ᐋᖅᑭᒃᓯᒪᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓇᓗᓇᐃᒃᑲᓐᓂᑐᐃᓐᓇᕐᓗᒍ ᑲᑎᒪᔨᕋᓛᓄᑦ ᐊᒻᒪᓗ 

ᑐᓵᔪᓄᑦ, $20 ᒥᓕᐊᓐ ᑲᔪᓯᓚᐅᕐᒪᑦ. 

ᓇᓗᓇᐃᕆᐊᑐᐃᓐᓇᕐᓗᒍ ᑖᓐᓇ $70 ᒥᓕᐊᓐ 

ᑐᒃᓯᕋᐅᑕᐅᕋᑖᓚᐅᖅᑐᖅ ᐃᓇᖐᒍᑕᐅᓂᐊᖅᑐᖅ 

$58 ᒥᓕᐊᓐ ᐊᕐᕌᒍᑕᒫᑦ 

ᐊᖏᖃᑎᒌᒍᑕᐅᓚᐅᖅᑐᒧᑦ. ᑖᓐᓇ ᒥᓂᔅᑕ 

ᓂᐊᖁᖓ ᑕᑯᒐᒃᑯ, ᑖᓐᓇ 

ᓇᓗᓇᐃᑲᐃᓐᓇᕐᓂᐊᕋᒃᑯ. ᐄ, ᑖᓐᓇ ᖁᕕᐊᒋᔭᕋ, 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐃᑲᔫᑎᖃᕐᓂᐊᖅᑰᖅᑐᑦ 

ᐊᐱᖅᑯᑕᐅᓂᐊᖅᑐᑦ ᐃᓚᖏᓐᓄᑦ.  

 

ᓯᕗᓪᓕᖅᐹᖅ ᐊᑎᖁᑎᒐ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕋᒪ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᓄᑦ ᐊᒻᒪ ᒥᓂᔅᑕᐅᑉ ᒪᑐᐃᖅᓯᓂᕐᒧᑦ 

ᐅᖃᐅᓯᕆᖅᑲᐅᔭᖏᓐᓄᑦ.  

 

"ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᑦ ᑲᓇᑕᒥ 

ᐱᕚᓪᓕᖅᓯᒪᒐᓗᐊᖅᑎᓪᓗᒋᑦ, ᖃᖓᑦᑎᐊᓕᓴᐅᓛᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᖅᑎᑦᑎᔨᑦ ᑮᓇᐅᔭᑎᒍᑦ ᑐᒃᓯᕋᐅᑎᖓ 

ᑭᓯᐊᓂ ᓴᖅᑭᑦᑎᔾᔪᑕᐅᓐᖏᑦᑐᖅ 100-ᐳᓴᓐᒥᒃ 

ᐅᑎᖅᑎᑕᐅᔭᕆᐊᖃᖅᑐᓂᒃ ᐋᓐᓂᐊᕕᓕᐊᕐᓗᑎᒃ 

ᖃᖓᑦᑕᐅᑎᓄᑦ ᐊᑭᓕᖅᓱᕆᐊᓕᖕᓄᑦ ᐅᕝᕙᓘᓐᓃᑦ 

99-ᓄᑦ ᐱᔭᐅᔭᕆᐊᖃᖅᑐᓄᑦ ᐱᓕᕆᕝᕕᖕᒥ 

ᐊᒡᓚᕝᕕᓕᕆᔾᔪᑎᓄᑦ ᐊᑭᓕᒐᒃᓴᓐᖑᖅᑎᑕᐅᔪᓄᑦ. 

ᐊᐃᑦᑖᖑᒐᓗᐊᕐᓕ ᓄᓇᖃᖅᑳᖅᓯᒪᔪᓄᑦ 

ᐱᔨᑦᑎᕋᐅᑎᑦ ᑲᓇᑕᒥ ᓱᓕ ᐃᓕᓴᖅᓯᔭᕆᐊᖃᖕᒪᑕ 

ᓱᓕ ᑲᒪᒋᔭᒃᓴᖏᓐᓂᑦ ᓄᓇᕗᒻᒥᑦ ᐃᓄᖕᓄᑦ 

ᓇᓪᓕᐅᒃᑯᒻᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᓂᒃ ᐱᔪᓐᓇᖅᑕᖏᓐᓂᒃ."  

 

ᐊᒻᒪᓗ ᐅᖃᖅᓯᒪᒋᓪᓗᓂ, "ᓄᑖᖅ ᑐᒃᓯᕋᐅᑎ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔾᔪᑎᖓᑦ 

ᑐᓂᔭᐅᓂᐊᖅᑐᖅ ᐃᓱᒪᒋᔭᐅᓂᐊᕐᓗᓂ ᓯᕗᓕᖅᑏᑦ 

ᑲᑎᒪᔨᖏᓐᓄᑦ ᐱᔪᓐᓇᖅᓯᑐᐊᕈᑎᒃ." ᑖᓐᓇ 

ᑐᒃᓯᕋᐅᑎᐅᔪᖅ ᓴᖅᑭᑕᐅᓛᖅᑳ ᑭᖑᓪᓕᕐᒥᒃ 

ᓯᕗᓕᖅᑏᑦ ᑲᑎᒪᓂᖃᓕᕐᒥᑉᐸᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓴᖅᑭᑕᐅᓛᖅᑐᖅ 

ᑭᖑᓪᓕᕐᒥᒃ ᐊᑐᐃᓐᓇᐅᓕᖅᐸᑦ, ᑭᖑᓪᓕᕐᒥᒃ 

ᒥᓂᔅᑕᐃᑦ ᑲᑎᒪᓕᕐᒥᒃᐸᑕ, ᑲᑎᒪᔾᔪᑎᒃᓴᓂᒃ 

ᐃᓚᓕᐅᔾᔭᐅᓯᒪᑐᐃᓐᓇᕆᐊᓖᑦ. ᑲᑎᒪᔾᔪᑎᒃᓴᓂᒃ 

ᐋᖅᑭᒃᓯᓐᖏᑦᑐᖓ ᒥᓂᔅᑕᐃᑦ 

ᑲᑎᒪᓂᕆᖃᑦᑕᕐᓂᐊᖅᑕᖏᓐᓂᒃ. ᑕᒪᓐᓇ 

ᓇᓗᓇᐃᑐᐃᓐᓇᖅᑕᕋ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᐱᒋᐊᓕᖅᑎᓪᓗᒍ 

ᑕᕝᕙᓂ ᑲᑎᒪᓂᑦᑎᓐᓂ, ᐅᖃᐅᓯᕆᖅᑲᐅᔭᖓᓄᑦ 

ᐅᖃᐅᓯᕆᓂᐊᖅᐸᕋ. "ᑕᖅᑭᓂᒃ ᐊᒡᒋᖅᑐᓂᒃ, 

ᐊᔭᐅᖏᓐᓇᕐᓂᐊᖅᑕᕗᑦ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᐅᑎᑦ ᑲᓇᑕᒥ ᐃᑲᔪᖅᓱᑦᑎᐊᕐᓗᒋᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᑦ. 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᐃᓐᓇᐅᔪᓐᓇᓐᖏᒃᑯᑦᑕ ᓇᓚᐅᑦᑖᒐᒃᓴᓂᒡᓗ 

ᑮᓇᐅᔭᓂᒃ ᓴᓂᕐᕙᐃᔪᓐᓇᓐᖏᒃᑯᑦᑕ, 

ᐊᓯᐊᒎᕐᕕᖃᔾᔮᓐᖏᑦᑐᖓ ᑭᓯᐊᓂ ᐊᑐᓕᖁᔨᓗᖓ 

ᒥᓂᔅᑕᐅᖃᑎᓐᓄᑦ ᐱᓕᕆᐊᖏᑦ ᐅᑎᖅᑎᓪᓗᒋᑦ 

ᒐᕙᒪᑐᖃᖅᑯᓐᓂᒃ ᐊᐅᓚᑦᑎᓂᐊᕐᓗᑎᒃ ᓇᖕᒥᓂᖅ."  

 

ᒥᓂᔅᑕ ᐊᐱᕆᓂᐊᖅᐸᕋ: ᒥᓂᔅᑕᐃᑦ ᑲᑎᒪᑎᓪᓗᒋᑦ 

ᑖᓐᓇ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᖅ ᓴᖅᑭᑕᐅᑉᐸᑦ 

ᐊᒻᒪᓗ ᒥᓂᔅᑕ ᐅᖃᖅᓯᒪᓪᓗᓂ ᓈᒻᒪᓐᓂᕋᑦᑐᓂᐅᒃ, 

ᑖᓐᓇ ᐊᑐᓕᖁᔨᔾᔪᑎᐅᔪᖅ ᑲᑎᒪᓂᖃᓕᖅᐸᑕ 

ᐅᑎᖅᑎᑕᐅᓗᑎᒃ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᑦ 

ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊᓕ ᖃᓄᖅ 

ᐃᓱᒪᓕᐅᕆᐊᖃᓪᓚᑦᑖᕐᒪᖔᑕ ᑐᑭᓯᖅᑰᕋᒪ ᑖᓐᓇ 

ᒪᓕᒐᓕᐅᖅᑎ ᖃᓄᐃᓕᐅᕐᒪᖔᖅ. ᑖᒃᑯᐊ ᒪᕐᕉᒃ 

ᐃᓛᒃᑰᖓᔫᒃ ᐃᓱᒪᓕᐅᕈᑎᒋᔭᐅᔫᒃ 

ᐋᖅᑭᒋᐊᖅᑕᐅᓯᒪᒻᒪᑕ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᐅᑎᖏᑦ ᑲᓇᑕᒥ ᑖᒃᑯᐊ 

ᐱᐅᓯᕚᓪᓕᖅᓯᒪᓪᓗᑎᒃ. ᑭᓯᐊᓂᓕ, ᑕᒪᓐᓇ 

ᐊᑐᐃᓐᓇᐅᑎᑕᐅᔪᖅ ᐊᑯᓂᒧᑦ 

ᐋᖅᑭᒍᑕᐅᔪᓐᓇᖏᒻᒪᑦ ᐅᕝᕙᓘᓐᓃᑦ ᑕᒪᓐᓇ 

ᖃᐅᔨᒪᓇᓗᐊᓐᖏᒻᒪᑦ ᕿᓂᕋᔭᖅᑕᑎᓐᓂᒃ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᓄᑦ ᑲᓇᑕᒥ, 

ᐃᒻᒪᖃ ᑕᖅᑭᒐᓴᐃᑦ ᕿᒥᕐᕈᓇᒃᑯᑦᑎᒍᑦ ᑕᒪᓐᓇ 

ᐃᓱᒪᓕᐅᕈᑕᐅᔪᓐᓇᖅᑐᖅ. ᑭᓯᐊᓂᓕ, ᑕᒪᓐᓇ ᓱᓕ 

ᐋᔩᖃᑎᒌᒍᑕᐅᖏᓐᓇᖅᐳᖅ ᒫᓐᓇ ᑮᓇᐅᔭᓕᕆᓐᓇᖅ 

ᐊᕐᕌᒍᒧᑦ ᐊᒻᒪᓗ ᑮᓇᐅᔭᓕᕆᓐᓇᐅᑉ 

ᐊᕐᕌᒍᒋᓂᐊᖅᑕᖓᓄᑦ. ᐃᒪᓐᓇᐃᓕᓇᓱᒃᑐᖓ, 

ᐱᕕᒃᓴᖃᕐᒪᑦ ᐊᒻᒪᓗ ᐱᕕᖃᖅᖢᑎᒃ 

ᐃᖅᑲᓇᐃᔮᒃᓴᐃᑦ ᐊᓯᔾᔨᕐᕕᒃᓴᖏᑦ ᑭᒡᒐᖅᑐᕐᓗᒋᑦ 

ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ ᓂᕆᐅᑉᐳᖓ 

ᐅᑎᖅᑎᑦᑎᒋᐊᖃᕋᔭᓐᖏᒋᐊᑦᑕ ᐱᓕᕆᐊᕐᒥᒃ 

ᐊᖏᖃᑎᒌᒍᓐᓇᕈᑦᑕ ᑮᓇᐅᔭᑦ ᒥᒃᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇ ᑐᒃᓯᕋᐅᑎᐅᔪᖅ ᓱᓕ 

ᑮᓇᐅᔭᖃᖅᑎᑕᐅᖏᒻᒪᑦ, ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᖅ. ᒥᓂᔅᑕᐃᑦ 

ᐅᖃᐅᓯᖏᓐᓂᖕ, ᐅᖃᓚᐅᖅᓯᒪᔪᖅ, 

"ᐊᓯᐊᒎᕐᕕᖃᔾᔮᖏᓐᓇᒪ ᑭᓯᐊᓂ ᐊᑐᓕᖁᔨᓗᖓ 

ᒥᓂᔅᑕᐅᖃᑎᒃᑲᓄᑦ ᐱᓕᕆᐊᖏᑦ 

ᐅᑎᖅᑎᑕᐅᖁᓪᓗᒋᑦ ᒐᕙᒪᑐᖃᒃᑯᓐᓄᑦ." 

ᓴᖅᑭᑕᐅᓂᐊᖅᑐᖅ, ᑭᖑᓪᓕᖅᐹᒥᖕ ᑐᒃᓯᕋᐅᑎᐅᔪᖅ, 

ᑭᖑᓪᓕᕐᒥᖕ ᒥᓂᔅᑕᐃᑦ ᑲᑎᒪᓂᖃᓕᖅᐸᑕ. ᒥᓂᔅᑕ 

ᐊᑐᓕᖁᔨᓂᐊᖅᐹ ᐊᖏᕐᓗᓂ ᑐᒃᓯᕋᐅᑎᒥᒃ, 

ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᒐᕙᒪᑐᖃᒃᑯᓐᓄᑦ 

ᒥᓂᔅᑕ ᑐᓂᓯᑉᐸᑦ ᑐᒃᓯᕋᐅᑎᒥᒃ ᓯᕗᓕᖅᑏᑦ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᓗᓇᐃᖅᓯᓇᓱᖅᑲᐅᒐᓗᐊᕋᒪ 

ᐃᓛᒃᑰᖓᔪᒥᒃ ᐃᓱᒪᓕᐅᖅᑐᖃᕐᓂᐊᕐᒪᑦ. 

ᑕᒪᑐᒧᖓᓕ ᐃᓱᒪᓕᐅᕐᓂᕐᒧᑦ ᐊᐅᓚᓂᐅᔪᒧᑦ 

ᒪᓂᒪᑎᑕᐅᓂᖓᓄᑦ ᑐᓂᕐᕈᑎᓄᑦ ᐊᖏᖃᑎᒌᒍᑎ, 

ᑕᒪᓐᓇ ᐊᑕᐅᓯᐅᒐᔭᖅᑐᖅ ᐃᓱᒪᓕᐅᕈᑎᐅᔪᖅ, 

ᐊᖏᕆᐊᖃᕐᒪᖔᑦ ᐊᖏᖏᒃᑯᓂᓘᓐᓃᑦ ᑐᓂᕐᕈᑎᓄᑦ 

ᐊᖏᕈᑎᒥᒃ ᐊᖏᖏᒻᒪᖔᕐᓘᓐᓃᑦ. ᑕᐃᒪᓕ 

ᐊᓯᐊᓂᒃ ᐃᓱᒪᓕᐅᖅᑐᖃᒃᑲᓐᓂᓕᕋᔭᕆᕗᖅ 

ᓯᕗᓂᑦᑎᓐᓂᒃ ᐱᓕᕆᐊᖑᓂᐊᖅᑐᒥᒃ. 

 

ᐃᒻᒪᖃ ᓇᓗᓇᐃᕆᐊᒃᑲᓐᓂᕈᓐᓇᖅᑕᕋ 

ᓇᓗᓇᐃᖅᓯᐊᕐᔪᓪᓗᖓ ᐃᓱᒪᓕᐅᕐᓂᐊᕈᑦᑕ 

ᐅᑎᖅᑎᑦᑎᔪᒪᒍᑦᑕ ᐱᓕᕆᐊᒥᒃ ᖃᐅᒃᐸᑦ 

ᓄᓇᖃᖅᑳᖅᓯᒪᔪᓄᑦ ᐱᔨᑦᓯᖅᑎᓄᑦ ᑲᓇᑕᒥ, ᑕᒪᓐᓇ 

ᐃᓱᒪᓕᐅᕈᑕᐅᔪᓐᓇᖏᒻᒪᑦ ᐊᑐᓕᖅᑎᑕᐅᓗᓂ 

ᐊᓯᔾᔨᖅᑕᐅᓗᓂ. ᑕᒪᓐᓇ 

ᐅᑎᖅᑎᑕᐅᔭᕆᐊᖃᕋᔭᖅᑐᖅ ᑕᒪᒃᑯᐊ 

ᐱᑕᖃᕆᐊᖃᓪᓚᕆᒃᑐᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᓯᕈᑕᐅᔪᑦ ᓄᓇᕗᒻᒥ ᐃᓄᖕᓄᑦ 

ᐊᒃᑐᖅᑕᐅᓂᐊᓐᖏᒻᒪᑕ. ᑕᐃᒪᓐᓇ ᑕᕝᕙ 

ᐃᓱᒪᓕᐅᕆᐊᖃᕋᔭᕋᑦᑕ 

ᑖᓐᓇ ᐃᓱᒪᓕᐅᕈᑕᐅᔪᖅ ᐅᑎᖅᑎᑕᐅᒃᐸᑦ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᑦ ᑲᓇᑕᒥ.  

 

ᑕᐃᒪᓕ ᑐᓂᕐᕈᑎᓄᑦ ᐊᖏᕈᑎᓄᑦ, 

ᐊᖏᕆᐊᖃᕐᒪᖔᑦ ᑐᓂᕐᕈᑎᓄᑦ ᐊᖏᕈᑎᐅᔪᖅ 

ᐊᖏᖏᒻᒪᖔᕐᓘᓐᓃᑦ. ᑕᒪᓐᓇ ᐃᓱᒪᓕᐅᕈᑎᐅᔪᖅ 

ᐊᐅᓚᔾᔭᒋᐊᒐᒃᓴᐅᕗᖅ ᐊᒻᒪᓗ 

ᐊᑐᓕᑦᑕᐅᑎᒋᔪᓐᓇᖅᑐᓂᒃ ᐊᖏᕈᑎᐅᔪᑦ 

ᐊᑎᓕᐅᖅᑕᐅᑐᐊᖅᐸᑕ. 

 

ᓇᓗᓇᐃᖅᓯᒐᓱᐊᖅᑐᖓ ᒪᓕᒐᓕᐅᖅᑎᒧᑦ. ᑐᑭᓯᔪᖓ 

ᑖᒃᑯᐊ ᒪᕐᕉᒃ ᑲᑎᒻᒪᑎᒃ ᖁᔭᒋᓪᓗᒍᓗ. 

ᖁᔭᒋᓪᓚᕆᑦᑕᕋ ᐃᓱᒫᓘᑎᐅᔪᖅ ᑕᒪᑐᒧᖓ ᐊᒻᒪᓗ 

ᐃᓱᒪᒋᔭᐅᓂᖓᓄᑦ, ᐱᔾᔪᑎᒋᓪᓗᒍ 

ᒪᒥᐊᓇᖅᑑᒐᓗᐊᖅ ᒫᓐᓇᐅᔪᖅ, ᑮᓇᐅᔭᑎᒍᑦ, 

ᐱᔾᔪᑎᒋᓪᓗᒍ ᑕᒪᓐᓇ ᐱᓕᕆᐊᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᓯᖃᖅᓯᒪᒻᒪᑦ ᒪᕐᕉᒻᒪᑎᒃ 

ᐊᔾᔨᒌᓐᖏᑦᑑᒃ ᑲᑎᒪᔾᔪᑎᒃᓴᕗᑦ. ᑕᐃᓐᓇ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓ ᐅᖃᐅᓯᕐᖓᐅᑎᒥᓂᒃ, ᑖᓐᓇ 

ᓄᑖᖅ ᑐᒃᓯᕋᐅᑎᐅᔪᖅ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᑭᐅᔾᔪᑕᐅᔪᖅ, 

ᓴᖅᑭᑕᐅᓂᐊᖅᑐᖅ ᐃᓱᒪᒋᔭᐅᓂᐊᕐᓗᓂ 

ᐊᐅᓚᑦᓯᔨᒃᑯᑦ ᑲᑎᒪᔨᖏᓐᓄᑦ ᐱᔪᓐᓇᖅᓯᑐᐊᕈᑎᒃ. 

ᓇᓪᓕᐊᒃ ᑐᒃᓯᕋᐅᑕᐅᔪᖅ ᒥᓂᔅᑕᐅᔪᖅ ᓴᖅᑮᕙ 

ᐊᐅᓚᑦᓯᔨᒃᑯᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐋᖅᑭᒋᐊᖅᑕᐅᓯᒪᔪᖅ ᑮᓇᐅᔭᓄᑦ 

ᑐᒃᓯᕋᐅᑎᐅᔪᖅ ᑐᓂᕐᕈᑎᓄᑦ ᐊᖏᕈᑎᓄᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓂᕐᕈᑎᓄᑦ ᐊᖏᕈᑎᐅᔪᖅ, ᐊᕐᕌᒍᑕᒪᑦ, 

ᐅᕝᕙᓘᓐᓃᑦ ᐊᑯᓂᒧᑦ ᑮᓇᐅᔭᖃᖅᑎᑕᐅᕙᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᐅᔪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ 

ᐋᔩᖃᑎᒌᑉᐸᓪᓕᐊᖏᓐᓇᑐᐃᓐᓇᕆᐊᖃᖅᑐᒍᑦ 

ᑭᓯᐊᓂ... ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): 

ᑐᓂᔭᐅᓯᒪᓕᕋᑦᑕ ᐊᕐᕌᒎᖕᓄᒃ ᒪᕐᕉᖕᓄᒃ, ᐊᒻᒪᓗ 

ᓇᓗᓇᐃᖅᓱᖅᓯᒪᓂᖅᓴᒨᕈᒪᓇᖓ. ᐱᔪᒪᓂᕆᔭᕗᑦ 

ᐱᒋᐊᕐᓂᖓᓂᒃ ᐊᑯᓂᐅᓂᖅᓴᒧᑦ 

ᐋᖅᑭᒃᓯᒪᓂᖃᖁᓪᓗᒍ, ᑕᓪᓕᒪᑦ ᐊᕐᕌᒍᐃᑦ 

ᐅᖓᑖᓄᓪᓘᓐᓃᑦ, ᓇᓚᐅᑦᑖᕈᓐᓇᕈᑎᒋᒐᔭᖅᑕᕗᑦ 

ᐃᓄᐃᑦ ᓲᕐᓗ ᐊᐅᓚᑦᑎᔩᑦ ᑐᑭᒧᐊᖅᑎᖓᑦ ᑕᒫᓂ 

ᐊᒻᒪᓗ ᒥᓂᔅᑕᐅᑉ ᑐᖏᓕᐊ, 

ᓇᓚᐅᑦᑖᕈᓐᓇᕆᐊᖃᕐᒪᑕ ᑮᓇᐅᔭᖅᑐᕈᑎᒃᓴᓂᒃ 

ᐊᒻᒪᓗ ᑐᓂᐅᖅᑲᐃᓂᕐᒥᒃ. ᑕᒪᓐᓇ 

ᐊᑐᐃᓐᓇᐅᑎᑕᐅᔪᖅ ᓯᕗᓂᑦᑎᓐᓃᑦᑐᖅ ᒪᕐᕉᖕᓂᒃ 

ᐊᕐᕌᒎᖕᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐅᖃᐅᓯᕆᓚᕿᔭᕋ, ᐃᑲᔪᖅᑐᖅᑕᕋ 

ᒥᓂᔅᑕᐅᑉ ᐱᓇᓱᐊᕐᓂᖓ ᐱᓪᓗᒍ ᐊᑭᖃᕆᐊᖓ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ ᒐᕙᒪᑐᖃᒃᑯᓐᓄᑦ 

ᐱᓕᕆᐊᒧᑦ, ᓈᒻᒪᖏᒻᒪᑦ. ᒐᕙᒪᑐᖃᒃᑯᑦ 

ᑮᓇᐅᔭᖃᕐᓂᖅᓴᐅᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ, 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖃᑦᑕᕆᐊᖃᓐᖏᑦᑐᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᓂᒃ, ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ ᐃᑲᔫᓯᐊᖃᑦᑕᖅᓯᒪᔪᑦ ᐊᑯᓂᒃ, 

ᑕᐃᒪᖓᓂᒃ ᓂᕈᐊᖅᑕᐅᓚᐅᖅᓯᒪᒐᒪ. ᐃᒻᒪᖃ 

ᐊᑕᐅᓯᖅ ᒪᕐᕉᒡᓘᓐᓃᒃ ᐊᕐᕌᒎᒃ 

ᐃᓕᓯᔭᕆᐊᖃᓚᐅᖏᑦᑐᒍᑦ ᒪᓕᒐᒃᓴᒃᑲᓐᓂᐅᔪᓂᒃ. 

 

ᑕᐃᒪᓕ ᖃᐅᔨᒪᓕᕋᑦᑕ ᖃᓄᐃᓕᐅᕐᒪᖔᑕ 

ᒥᓂᔅᑕᐅᔪᑦ, ᒥᓂᔅᑕᐅᔪᖅ ᐅᖃᖅᑲᐅᖕᒪᑦ 

ᒪᕐᕉᔫᖕᓂᒃ ᐊᒃᓱᕈᕈᑎᖃᓚᐅᕐᒪᑕ ᑮᓇᐅᔭᓂᒃ. ᒥᓂᔅᑕ 

ᐅᓂᒃᑳᕈᓐᓇᖅᐸ ᐊᐃᑉᐸᖓᑕ ᖁᓛᓃᑦᑐᖅ 

ᐅᖓᑖᓅᖅᑐᕐᓗ ᑐᓂᕐᕈᑎᓄᑦ ᐊᖏᕈᑎᐅᑉ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎ ᐊᐱᕆᖅᑰᕐᒪᑦ 

ᑖᒃᑯᐊ ᐃᓚᒋᐊᕈᑎᒃᓴᐃᑦ ᑮᓇᐅᔭᐃᑦ ᐅᕝᕙᓘᓐᓃᑦ 

ᐃᓚᒋᐊᕈᑎᐅᔪᑦ ᐊᖏᕈᑎᓄᑦ, ᑖᓐᓇ ᓄᑖᖑᓚᐅᕐᒪᑦ 

ᐊᖏᕈᑎᐅᔪᖅ ᐃᓚᒋᐊᕈᑎᐅᓂᐊᕐᓗᓂ 

ᐃᑲᔫᑎᓪᓗᐊᑕᓄᑦ ᐊᖏᕈᑎᓄᑦ ᐊᑖᓂ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᓄᑦ ᐊᖏᕈᑎᓄᑦ ᐱᔾᔪᑎᒋᓪᓗᒍ 

ᐊᑭᓖᖃᑕᐅᓂᖅ ᐅᕝᕙᓘᓐᓃᑦ $715 ᐊᑭᖓ 

ᒪᓕᓐᖏᒻᒪᑦ ᐊᑭᓪᓚᑦᑖᖓᓂᒃ ᖃᖓᑦᑕᐅᑎᐅᑉ, 

ᐊᒻᒪᓗ ᒥᓂᔅᑕᐅᓚᐅᖅᓯᒪᔪᓄᑦ 

ᐋᓐᓂᐊᖅᑐᓕᕆᓂᕐᒧᑦ ᒐᕙᒪᐅᓚᐅᖅᑐᓂᒃ, 

ᐃᑲᔫᑎᒃᑲᓐᓂᐅᔪᑦ ᑐᓂᕐᕈᑎᓄᑦ ᐊᖏᕈᑎᐅᔪᑦ 

ᐋᖅᑭᑦᑕᐅᓚᐅᖅᓯᒪᖕᒪᑕ ᑲᑎᖦᖢᒋᑦ ᑮᓇᐅᔭᐃᑦ 

ᖃᓂᒡᓕᕚᓪᓕᖁᓪᓗᒋᑦ ᐊᑭᓕᕆᐊᖃᓪᓚᕆᒃᑐᓄᑦ. 

ᑕᒪᓐᓇ ᓇᓗᓇᐃᖅᑕᒃᓴᕆᕙᕋ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᑲᐃᓐᓇᕐᓗᖓ ᒥᓂᔅᑕᐅᑉ ᐅᖃᐅᓯᖏᓐᓄᑦ 

ᐅᑎᖅᑎᑕᐅᔭᕆᐊᖃᕋᔭᕐᒪᑦ ᑭᓯᐊᓂ 

ᑮᓇᐅᔭᖃᖅᑎᑕᐅᑦᑎᐊᖅᐸᑦ. ᒥᓂᔅᑕ ᐊᐅᐸᖅᑐᒥᒃ 

ᑎᑎᖅᑐᐃᓯᒪᔪᖅ, ᐊᒻᒪᓗ ᑖᓐᓇ ᓄᑖᖑᖅᑰᔨᒐᓂ 

ᑐᒃᓯᕋᐅᑎ, ᑭᓯᐊᓂ ᓇᒥᑭᐊᖅ ᓴᖅᑭᖅᐸᓪᓕᐊᔪᖅ. 

ᖃᖓ ᒥᓂᔅᑕ ᐊᑐᓕᖁᔨᓂᐊᖅᐹ ᑕᒪᓐᓇ 

ᐅᑎᖅᑎᑕᐅᖁᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ? 

ᐊᐅᐸᖅᑐᒥᒃ ᑎᑎᕋᐅᔭᖅᓯᒪᒻᒪᑦ, ᖃᖓᓕ ᑖᓐᓇ 

ᐊᐅᐸᖅᑐᖅ ᓄᖅᑲᕐᕕᖃᖅᑲ? ᐱᖓᓱᑦ ᑕᖅᑮᑦ 

ᓈᒃᐸᑕ, ᐱᖓᓲᔪᖅᑐᑦ ᑕᖅᑮᑦ, ᐊᕐᕌᒎᓛᖅᑐᖅ 

ᐅᕝᕙᓘᓐᓃᑦ ᐊᕐᕌᒍ ᐊᓂᒍᖅᐸᑦ, ᐅᕝᕙᓘᓐᓃᑦ 

ᖃᖓᐅᓛᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᑐᒧᖓᓕ ᐃᓱᒪᓕᐅᕐᓂᕐᒧᑦ 

ᑐᓂᓯᓂᕐᒧᑦ ᐱᓕᕆᐊᖑᔪᒥᒃ ᐅᕝᕙᓘᓐᓃᑦ ᑲᔪᓯᔪᒥᒃ 

ᐊᐅᓚᑦᑎᓂᐊᕐᓗᓂ, ᐃᓱᒪᓕᐅᖅᑐᖃᕈᓐᓇᕐᒥᔪᖅ 

ᑐᓂᓯᓂᕐᒥᒃ ᐃᓚᖏᓐᓂᒃ ᐱᓕᕆᐊᖑᔪᒥᒃ 

ᒐᕙᒪᑐᖃᒃᑯᓐᓄᑦ ᐊᒻᒪᓗ ᐱᓯᒪᓕᕐᓗᓂ ᐃᓚᖏᓐᓂᒃ 

ᐱᓕᕆᕕᑦᑕ ᐃᓗᐊᓂ.  

 

ᕿᒥᕐᕈᔪᒍᑦ ᑕᕝᕙᓂ ᐅᓪᓗᖅᓯᐅᑎᑎᒍᑦ ᐊᕐᕌᒍᒥ, 

ᐃᓱᒪᓕᐅᕈᑎᖃᑦᑐᑕ. ᑕᐃᒪᐃᒻᒪᑦ, ᓯᕿᓐᖑᔭᖅ 

ᓇᐃᑦᑐᑯᓘᖕᒪᑦ, ᕕᕝᕗᐊᕆᒦᓕᕇᖅᑐᒍᑦ. ᑕᖅᑭᑦ 

ᖁᓕᑦ ᐃᓗᐊᓂ ᐅᖓᑖᓄᓪᓘᓐᓃᑦ, 

ᐊᖅᑯᑎᖃᑦᑎᐊᕐᓗᓂ ᓇᒧᓐᖓᐅᓂᐊᕐᒪᖔᑦ 

ᐱᓕᕆᐊᒃᓴᖅ; ᑕᒪᔾᔭ ᐸᕐᓇᒍᑎᒋᔭᕗᑦ 

ᐋᖅᑭᒃᓯᒪᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂ ᐅᓪᓗᖅᓯᐅᑎᐅᑉ ᐊᕐᕌᒍᐊᓂ 2024-

ᒥ, ᒐᕙᒪᒃᑯᑦ ᓱᓕ ᐃᑲᔫᓯᐊᖅᑎᑦᑎᒃᐸᑕ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᑎᒍᑦ, ᒥᓂᔅᑕ ᐊᑐᓕᖁᔨᓂᐊᖅᐳᖅ ᑕᒪᓐᓇ 

ᐱᓕᕆᐊᖑᔪᖅ ᐅᑎᖅᑎᑕᐅᖁᓪᓗᒍ 

ᒐᕙᒪᑐᖃᒃᑯᓐᓄᑦ, ᐊᒻᒪᓗ ᑕᒪᓐᓇ ᒪᓕᒃᐸᕋ 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᖅᓯᒪᔪᒥᒃ, 

"ᐊᓯᐊᒎᕐᕕᖃᔾᔮᖏᓐᓇᒪ ᑭᓯᐊᓂ ᐊᑐᓕᖁᔨᓗᖓ 

ᒥᓂᔅᑕᐅᖃᑎᓐᓄᑦ ᑕᒪᓐᓇ ᐱᓕᕆᐊᖓ 

ᐅᑎᖅᑎᑕᐅᖁᓪᓗᒍ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᖁᓪᓗᒍ." ᓇᓗᓇᐃᒃᑲᓐᓂᑐᐃᓐᓇᕐᓗᒍ, 

ᒐᕙᒪᕗᑦ, ᓄᓇᕗᑦ ᒐᕙᒪᒃᑯᖏᑦ ᓱᓕ 

ᐃᑲᔫᓯᐊᖅᑎᑦᑎᖕᒪᑕ ᑕᒪᑐᒥᖓ ᐅᓪᓗᖅᓯᐅᑎᐅᑉ 

ᐊᕐᕌᒍᐊᑕ ᓄᓐᖑᐊᓂ, 2024-ᒥ, ᒥᓂᔅᑕ 

ᐊᑐᓕᖁᔨᓂᐊᖅᑐᖅ ᑕᒪᓐᓇ ᐱᓕᕆᐊᖅ 

ᐅᑎᖅᑎᑕᐅᖁᓪᓗᒍ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): 

ᑭᐅᒐᔭᖅᐳᖓ ᐊᐱᖅᑯᑎᒋᖅᑲᐅᔭᓐᓄᑦ ᐅᐊᑦᑎᐊᕈ 

ᐃᓱᒪᓕᐅᖅᑐᖃᕐᓂᐊᕐᒪᑦ ᑕᕝᕙᓂ ᐅᓪᓗᖅᓯᐅᑎᑎᒍᑦ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4266 

ᐊᕐᕌᒍᒥᒃ ᐅᖃᐅᔾᔨᒋᐊᕈᑎᓕᐅᕐᓂᐊᕐᒪᖔᑕ 

ᐱᓕᕆᐊᕐᒥᒃ. ᐱᑕᖃᕈᓐᓇᕐᓱᓂᓗ ᐊᔾᔨᒌᖏᑦᑐᓂᒃ 

ᐱᔭᒃᓴᓂᒃ ᑕᒪᑐᒧᖓᓕ. ᐄ, 

ᐊᖏᑐᐃᓐᓇᕈᒪᓐᖏᒃᑲᓗᐊᖅᑐᖓ, ᑭᓯᐊᓂ 

ᐃᓱᒪᓕᐅᖅᐸᓪᓕᐊᓂᐅᑉ ᒥᒃᓵᓄᑦ, ᑭᓯᐊᓂ 

ᐃᓱᒪᓕᐅᖅᐸᓪᓕᐊᓂᖅ ᐱᔾᔪᑎᒋᓪᓗᒍ, ᐅᕝᕙᓘᓐᓃᑦ 

ᐅᑎᖅᑎᑕᐅᓂᐊᕐᒪᖔᑦ, ᐱᓯᒪᑦᑎᓂᐊᕈᓂ 

ᐃᓚᖏᓐᓂᒃ, ᑕᒪᓐᓇ ᑕᒫᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐃᓱᒪᓕᐅᕈᑕᐅᓂᐊᖅᑐᖅ. ᒫᓐᓇᓗ 

ᖄᒃᑲᓐᓂᐊᒍᑦ ᑕᐃᒃᑯᐊ ᓄᓇᖃᖅᑳᖅᓯᒪᔪᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᑦᑎᓐᓂᒃ ᐋᔨᖃᑎᒌᓐᓇᕐᓂᐊᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᐅᑎᖃᑐᐃᓐᓇᓚᐅᑲᓪᓗᖓ ᐱᔭᕇᕐᓂᐊᓕᕋᒪ. 

ᖃᐅᔨᒪᓐᖏᑦᑐᖓ ᒥᓂᔅᑕ ᐅᖃᖅᓱᖓ 

ᐃᓱᒪᓕᐅᕐᓂᐊᕐᒪᖔᑕ 2024 ᐃᓱᐊᓂᐅᓐᖏᑦᑐᖅ. 

ᒥᓂᔅᑕ ᐅᖃᖅᑐᖃᐃ ᑕᐃᒪᓐᓈᓗᒃ ᐊᕐᕌᒍᓕᕆᓐᓇᐅᑉ 

ᑮᓇᐅᔭᐅᑉ ᐊᕐᕌᒍᐊ ᐃᓱᓕᑉᐸᑦ ᑎᓰᕝᕙ 2024-ᒥ 

ᐃᓱᓕᓐᓂᐊᕐᒪᖔᑦ? ᒥᓂᔅᑕ ᐅᖃᕐᒪᑦ 

ᐊᓯᖅᑯᕕᒃᓴᐃᕈᑎᓂᐊᓕᕋᒪ ᒥᓂᔅᑕᐅᖃᑎᓐᓄᑦ 

ᐊᐱᕆᓗᖓ ᑭᓯᐊᓂ ᐅᑎᖅᑎᑕᐅᖁᓗᒋᑦ. ᑖᒃᑯᐊ 

ᒐᕙᒪᑐᖃᒃᑯᑦ ᐃᓅᓕᓴᐃᔾᔪᑎᓂᑦ ᑲᒪᖃᑦᑕᕐᓂᐊᕐᒪᑕ. 

ᑕᐃᒪᓐᓇᐃᑦᑐᒥᒃ ᒥᓂᔅᑕ ᐊᑐᓕᖁᔭᓕᐅᖅᐸᑦ 

ᐃᑲᔪᖅᑐᐃᒐᔭᖅᑐᖓ.  

 

ᒐᕙᒪᕗᑦ ᐊᑭᓖᖃᑦᑕᕐᓂᐊᖅᐸᑕ ᒐᕙᒪᑐᖃᒃᑯᑦ 

ᐊᑭᓕᖅᓱᖅᑕᐅᑎᖓᓂᒃ, ᓄᓇᕗᑦ ᒐᕙᒪᒃᑯᖏᑦ 

ᒐᕙᒪᑐᖃᒃᑯᑦ ᐱᓕᕆᔾᔪᑎᖏᓐᓂᒃ 

ᐊᑭᓕᖅᓱᐃᔭᖅᑐᖅᓯᒪᓐᖏᓐᓇᑦᑕ 

ᐃᖅᑲᓇᐃᔭᖃᑎᒋᔭᕆᐊᖃᕋᑦᑎᒍᑦ ᐃᓅᓕᓴᐃᔾᔪᑏᑦ 

ᑕᒪᒃᑯᐊ ᓄᓇᕗᒻᒥᐅᓄᑦ ᓈᒻᒪᑦᑎᐊᖁᓪᓗᒋᑦ. 

ᐊᑦᑕᕐᓇᓐᖏᓪᓗᑎᒡᓗ ᐊᒻᒪ ᕿᓚᒥᑯᓗᒃ 

ᐱᔭᕇᖅᑕᐅᖃᑦᑕᕐᓗᑎᑦ, ᑭᓯᐊᓂᓕ, 

ᑕᒫᓃᓐᖏᓐᓇᑦᑕ ᒐᕙᒪᑐᖃᒃᑯᑦ ᐱᓕᕆᐊᖏᓐᓂᒃ 

ᐊᑭᓖᔭᖅᑐᖅᓯᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑕᐅᓄᓐᖓᕋᔅᓯ 

ᐊᐱᖅᓱᖅᑕᐅᕕᒻᒧᑦ ᑐᓐᖓᓱᒋᑦᓯ.  

 

ᐅᖃᐅᓯᖃᖅᑲᐅᒐᑦᑕ ᑕᐃᒃᑯᓂᖓ 

ᐃᓅᓕᓴᖅᑕᐅᖃᑦᑕᖅᑐᓄᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᓄᓇᖃᖅᑳᖅᓯᒪᔪᓄᑦ. ᒥᓂᔅᑕ ᐅᖃᐅᔾᔨᒋᐊᕈᓐᓇᖅᐹ 

ᖃᔅᓯᑦ ᐱᓕᕆᕖᑦ ᐃᓚᐅᕙᑦ ᑖᒃᑯᓂᖓ 

ᐊᐅᓚᑦᑎᖃᑕᐅᕙᑦ ᐱᓕᕆᔾᔪᑎᓂᒃ ᐱᔨᔅᓯᕈᑎᓄᑦ 

ᑕᒪᒃᑯᓄᖓ ᓇᓪᓕᐅᒃᑯᒫᖃᓐᖏᑦᑐᓂᑦ 

ᐃᓅᓕᓴᖅᑕᐅᖃᑦᑕᖅᑐᓄᑦ ᖃᖓᑦᑕᐅᑎᖏᓪᓗ 

ᑕᒪᒃᑯᐊ ᐊᐅᓪᓚᑲᑕᐅᑎᖏᓪᓗ?  

ᑖᒃᑯᐊ ᐱᓕᕆᔾᔪᑎᐅᖃᑦᑕᖅᑐᑦ ᐊᐅᓚᑦᑎᖃᑦᑕᖅᑐᑦ 

ᑮᓇᐅᔭᓂᒃ ᑖᒃᑯᓄᖓ. ᑭᓯᐊᓂ ᖃᐅᔨᒪᒻᒥᒐᑦᑕ 

ᑭᒍᓯᕆᔨᒃᑯᓪᓗ ᐊᓯᖏᓪᓗ ᑕᐃᒃᑯᐊ ᐱᓕᕆᔾᔪᑏᑦ 

ᐊᑦᑐᖅᑕᐅᓂᐊᕐᒪᑕ. ᒥᓂᔅᑕ ᐅᓂᒃᑳᒃᑲᓐᓂᕈᓐᓇᖅᐹ 

ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᑲᑎᒪᔨᐅᖃᑕᐅᔪᖅ. ᐊᔾᔨᒌᓐᖏᒻᒪᑕ ᐅᓄᑲᓪᓚᑦᑐᑦ 

ᕕᔅᓂᔅᕆᔭᐅᖃᑦᑕᖅᑐᑦ ᐱᓕᕆᔭᐅᖃᑦᑕᖅᑐᑦ 

ᑖᔅᓱᒧᖓ. ᐃᓅᓕᓴᖅᑕᐅᓂᐊᖅᑐᑦ ᐊᐅᓪᓚᐅᑎᖏᑦ 

ᖃᖓᑦᑕᐅᑎᖏᑦ, ᑐᔪᕐᒥᕖᑦ. ᕿᒥᕐᕈᓇᖅ, 

ᐅᖃᐅᓯᖃᕐᒥᔪᒍᓂᓛᒃ ᐃᔨᓕᕆᔨᒃᑯᑦ ᐃᒡᒐᓕᕆᔨᒃᑯᑦ 

ᐊᒻᒪ ᑭᒍᓐᓂᐊᖅᑎᒃᑯᑦ. ᐊᔾᔨᒌᓐᖏᑦᑐᐊᓘᖕᒪᑕ 

ᑕᒪᒃᑯᐊ ᐱᓕᕆᔭᐅᖃᑦᑕᖅᑐᑦ ᐊᑖᓃᑦᑐᑦ ᑖᔅᓱᒪᑉ 

ᐊᒻᒪᓗᑦᑕᐅᖅ ᐃᓚᐅᖕᒥᔪᖅ ᓇᓪᓕᐅᒃᑯᒫᑦ 

ᐃᓅᓕᓴᖅᑕᐅᔭᕆᐊᖃᖅᑐᓄᑦ ᑕᐃᑯᓐᖓᐅᓪᓗᑎᒡᓗ 

ᑮᓇᐅᔭᓄᑦ ᑐᕌᖓᓪᓗᑎᑦ, ᑮᓇᐅᔭᓕᕆᔨᒃᑯᓐᓄᑦ 

ᐊᒃᑐᐃᓪᓗᑕ ᐊᐅᓚᑦᑎᔨᒃᑯᓐᓄᓪᓗ ᑎᑭᖦᖢᑎᒃ.  

ᑕᐃᒃᑯᐊ ᑕᑯᒃᓴᐅᔪᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᑲᔪᕈᑏᑦ 

ᐱᓕᕆᕕᐅᑉ ᐃᓗᐊᓃᑦᑐᑦ ᐊᔾᔨᒌᓐᖏᑦᑐᐊᓗᐃᑦ 

ᐊᑐᖅᑕᐅᖃᑦᑕᖅᑐᑦ ᐊᒃᑐᖅᑕᐅᓂᐊᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᑦᑎᐊᒃᑲᕈᒪᓪᓗᖓ ᐅᖃᐅᓯᖃᖅᑲᐅᒐᕕᑦ 

ᐊᖓᔪᖅᑳᖃᕐᕕᖕᒥ. ᐊᒡᒍᖅᑐᖅᓯᒪᓂᕐᒥᓪᓗ 

ᐊᐅᓚᑕᐅᔪᑦ. ᓄᓇᓕᖕᓂᓗ ᐊᐅᓚᑕᐅᔪᑦ ᓇᓕᐊᒡᓕ 

ᖃᔅᓯᑦ?ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓘᓐᓈᓗᖏᖅᑲᐃ ᖁᓛᓂ 

ᐅᖃᐅᓯᕆᖅᑲᐅᔭᑎᑦ ᐊᐱᖅᑯᑎᒋᖅᑲᐅᔭᐃᑦ 

ᐱᔾᔪᑎᒋᓪᓗᒍ ᐊᐅᓪᓚᐅᔾᔨᔩᑦ ᐃᖅᑲᓇᐃᔭᖅᑎᖏᑦ 

ᖃᖓᑦᑕᐅᓯᕆᔨᖁᑎᖏᑦ ᐊᒻᒪ ᐃᓂᒃᓴᓕᐅᖅᑏᑦ 

ᐊᐅᓪᓚᕐᓂᐊᖅᑐᓄᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ 

ᓇᓪᓕᐅᒃᑯᒫᖃᓐᖏᑦᑐᓕᕆᔨᒃᑯᓐᓄᑦ ᒐᕙᒪᑐᖃᒃᑯᓐᓂ. 

ᐊᒻᒪᓗᑦᑕᐅᖅ, ᐊᖓᔪᖅᑳᖃᕐᕕᖕᒥ ᐃᓗᓕᕆᔭᖏᑦ. 

ᑖᒃᑯᐊ ᐱᓕᕆᕕᐅᑉ ᐃᓗᐊᓃᑦᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᓂᒃ ᐃᖅᑲᓇᐃᔭᖅᑎᓂᒃ ᐅᖃᐅᓯᖃᕋᑦᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᐃᓴᐅᑏᑦ ᐱᓪᓚᑦᑖᕐᓂᐊᕈᒃᑯ 

ᐅᑎᕐᕕᒋᔭᕆᐊᖃᕋᔭᖅᑕᕋ ᓇᐃᓴᐅᑎᒧᑦ ᑖᓐᓇ 

ᐃᓚᖏᑦ ᐃᖅᑲᓇᐃᔮᒃᓴᐃᑦ ᐃᓗᓕᕆᔭᖏᑦ  

ᓇᓪᓕᐅᒃᑯᒫᓕᕆᓐᖏᑦᑐᑦ  

−ᖃᓐᖏᑦᑐᓕᕆᔨᐅᖅᑰᖅᑐᑦ ᐃᓚᖏᓪᓗ 

ᑮᓇᐅᔭᖃᖅᑎᑕᐅᓪᓗᑎᒡᓗ ᐊᓯᖏᑎᒍᑦ. 

ᑭᓯᐊᓂᓕ, ᕿᒥᕐᕈᓇᒃᑐᖅ ᑕᒪᒃᑯᐊ ᑕᑯᓐᓇᕐᓗᒋᑦ 

ᓇᓪᓕᐊᒃ ᐃᖅᑲᓇᐃᔮᒃᓴᐃᑦ ᑭᓱᓕᕆᔨᐅᔪᓪᓗ.  

 

ᐃᖅᑲᓇᐃᔮᑦ ᑖᒃᑯᐊ ᐅᕙᑦᑎᓐᓄᑦ 

ᐋᖅᑭᒃᓱᖅᓯᒪᓕᖅᑕᕗᑦ ᐸᕐᓇᐅᑎᒋᓪᓗᑎᒍᑦ. 

ᐱᕐᔪᐊᑎᒍᑦ ᐃᓱᒪᒃᓴᖅᓯᐅᑦᑎᐊᖅᓯᒪᓪᓗᑕ ᖃᓄᖅ 

ᑐᑭᖃᕋᔭᕐᒪᖔᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ 

ᒐᕙᒪᑐᖃᒃᑯᓐᓄᑦ ᐅᑎᖅᑎᑕᐅᒃᐸᑕ ᑖᒃᑯᐊ 

ᐃᓅᓕᓴᐃᔾᔪᑎᓄᑦ ᐱᔨᔅᓯᕈᑎᐅᔪᑦ. ᓄᓇᕗᑦ ᐃᓄᖏᑦ 

ᑕᐃᒪᓐᓇᑦᑕᐅᖅ ᐱᔨᔅᓯᖅᑕᐅᔪᓐᓇᕋᔭᕆᕙᖅᑲᐃ?  

 

ᕿᒥᕐᕈᓇᒃᖢᑕ ᐱᔨᔅᓯᖅᑕᐅᔾᔪᑎᒋᔭᖏᑦ ᖃᓄᐃᑦᑐᓪᓗ 

ᐃᖅᑲᓇᐃᔮᑦ ᑖᒃᑯᐊ ᓄᒃᑎᕆᐊᖃᕋᔭᕐᒪᖔᑕ ᑕᕝᕙ 

ᑖᒪ ᒫᓐᓇ ᐱᓕᕆᔭᕗᑦ ᒫᓐᓇᐅᓂᖓᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐊᑦᑕᕐᒃᓇᕋᔭᓐᖏᓛᖅ 

ᐅᖃᕈᒪ ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᖅᑲᓇᐃᔭᖅᑎᐅᖏᓐᓇᖅᑐᓪᓗ 

ᐃᖅᑲᓇᐃᔭᓚᐅᐱᓪᓚᒃᑐᓪᓗ ᐊᒻᒪ 

ᐃᓱᓕᒡᕕᒃᓴᖃᖅᑐᒥᒃ ᐃᖅᑲᓇᐃᔭᕐᕕᒃᓴᖃᖅᑎᑕᐅᔪᑦ, 

ᒥᓂᔅᑕᐅᑉ ᖃᐅᔨᒪᓂᖓ ᒪᓕᒡᓗᖑ, ᖃᔅᓯᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖃᖅᑎᑕᐅᓪᓗᑎᒃ 

ᐃᓂᖃᖅᐸᑦ ᐃᒡᓗᒥᒃ ᐃᖅᑲᓇᐃᔮᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᔅᓱᒪᑉ ᒥᒃᓵᓄᑦ ᓇᐃᓴᐅᑎᑉ ᒥᒃᓵᓄᑦ 

ᓇᐃᓴᐅᑎᓂᒃ ᐱᓯᒪᓐᖏᓐᓇᒪ. ᑕᒻᒪᓐᖏᑦᑐᖅ ᑖᓐᓇ. 

ᐊᔾᔨᒌᓐᖏᑦᑑᒐᔭᖅᑐᑦ ᐃᖅᑲᓇᐃᔭᖅᑏᑦ 

ᐊᔾᔨᒌᓐᖏᑦᑐᑦ ᐱᖃᓯᐅᔾᔭᐅᒐᔭᖅᑐᑦ.  

 

ᐃᓚᖏᑦ ᐃᖅᑲᓇᐃᔭᖅᑎᕗᑦ ᐊᑖᓂ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐱᓕᕆᔾᔪᑎᐅᖃᑦᑕᖅᑐᖅ 

ᑳᓐᑐᕌᒃᑦ−ᑕᐅᓯᒪᔪᑦ. ᐃᓚᖏᓪᓗ 

ᐃᖅᑲᓇᐃᔭᐃᓐᓇᖅᐸᑦᑐᑦ 

ᐅᓪᓗᑕᒫᑦ. ᑖᒃᑯᐊ ᐸᕐᓇᒃᑕᐅᓕᖅᐸᑕ 

ᐱᓕᕆᔭᐅᓕᖅᐸᑕ ᑕᐃᒪᓐᓇ ᐱᓕᒻᒪᒃᓴᕐᓗᑎᒃ 

ᐸᕐᓇᐅᔪᓐᓇᕋᔭᕐᓂᐊᕐᒪᑕ ᑖᒃᑯᓂᖓ 

ᕿᒥᕐᕈᓇᓪᓗᑎᒡᓗ ᑕᒪᒃᑯᓂᖓ ᐃᓱᒫᓗᓐᓇᖅᑐᓂᒃ. 

ᐃᖅᑲᓇᐃᔭᖅᑎᐅᑉ ᒥᒃᓵᓄᑦ ᑐᕌᖓᔪᓂᑦ ᐊᒻᒪ 

ᓄᒃᑎᕆᓗᑕ ᐃᑲᓂ ᐃᖅᑲᓇᐃᔭᖅᑎᓂᑦ ᐃᑯᖓᖔᖅ 

ᐃᖅᑲᓇᐃᔭᖔᓕᕐᓗᑎᒃ ᐃᒪᓐᓇ ᐱᔪᓐᓇᓛᕐᒥᖕᒪᑕ. 

ᑕᕝᕙ ᑖᒃᑯᐊ ᐸᕐᓇᐅᑎᒋᕕᒋᕙᓪᓕᐊᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᑭᐅᖕᒪᑦ ᒥᓂᔅᑕ ᐱᔾᔪᑎᒋᓪᓗᒍ 

ᑕᐃᓐᓇ ᑎᑭᓐᓇᓱᖕᓂᖓᓂᒃ ᑕᐃᒪ 

ᐃᔨᒋᓂᖅᓴᐅᑲᑕᒃᓯᒪᒐᑦᑕ ᖃᓄᖅ 

ᐊᒃᑐᐃᓂᖃᕋᔭᕐᒪᖔᑦ ᐃᓅᓕᓴᐃᓂᕐᒧᑦ 

ᐃᓅᓕᓴᐃᓂᕐᒧᑦ ᐊᒃᑐᐃᓐᓂᕆᔭᖓᑦ 

ᐱᔨᔅᓯᕐᓂᕆᔭᖏᓐᓄᑦ. ᑕᖅᑮᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᐊᐃᑦᑖᖑᒐᓗᐊᖅ ᑐᖏᓕᖓ 

ᒥᓂᔅᑕᐅᑉ ᒪᒥᐊᑦᑕᕆᐊᖃᓚᐅᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᖕᓄᑦ. ᐃᖅᑲᓇᐃᔭᕐᕕᖕᒥ 

ᖁᕕᐊᓇᓐᖏᑦᑐᐊᓗᒃ ᐱᑦᑎᐊᖃᑦᑕᐅᑎᖃᑦᑕᓐᖏᑦᑐᑦ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᕕᐅᑉ ᐃᓗᐊᓄᑦ. ᑖᓐᓇ 

ᓴᖅᑭᑦᑕᕋ ᐱᔾᔪᑎᒋᓪᓗᒍ ᖃᐅᔨᒪᒐᒪ 

ᑐᓵᕈᓘᔭᓕᕌᖓᑦᑕ ᑕᐃᒪᐃᑦᑐᓂᒃ 

ᓄᒃᑎᖅᑕᐅᔪᓐᓇᕐᒪᖔᖅ ᐃᖅᑲᓇᐃᔭᖅᑎ 

ᐊᖏᔪᐊᓗᐃᑦ ᐱᓕᕆᐊᒃᓴᐃᑦ ᒐᕙᒪᑐᖃᒃᑯᓐᓄᑦ 

ᐅᑎᖅᑎᑕᐅᒃᐸᑕ ᐃᖅᑲᓇᐃᔭᖅᑏᑦ ᓇᓃᒻᒪᖔᕐᒥᒃ 

ᐃᓱᒪᒃᓴᖅᓯᐅᓕᕋᔭᕐᒪᑕ ᐊᒻᒪᓗ ᖃᓄᖅ 

ᐊᒃᑐᖅᑕᐅᒐᔭᕐᒪᖔᑕ.  
 

ᑖᓐᓇ ᐱᓪᓗᒍ ᑐᓴᕐᕕᒋᔪᒪᒐᓗᐊᖅᐸᕋ ᒥᓂᔅᑕ 

ᖃᓄᐃᓕᐅᖅᓯᒪᓕᕐᒪᖔᑕ ᑐᓴᐅᒪᑎᑦᑎᓇᓱᒃᖢᑎᒃ 

ᑖᒃᑯᓂᖓ ᐃᖅᑲᓇᐃᔭᖅᑎᓄᑦ. 

ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 

ᐃᖅᑲᓇᐃᔮᖏᓐᓄᑦ. ᐃᒪᓐᓇ ᒥᔅᑕ ᓴᕕᑲᑖᖅ 

ᐅᖃᖅᑲᐅᖕᒪᑦ “...ᐊᐅᐸᖅᑐᒥ ᑎᑎᕋᖅᓯᒪᔪᖃᕐᖓᑦ 

ᓄᖅᑲᕐᕕᐅᒐᔭᖅᑐᒥ.” 

ᓄᒃᑎᕆᔭᕆᐊᖃᓯᑲᓪᓚᒃᑐᐊᓘᑉᐸᑕ ᑕᐃᒃᑯᓄᖓ 

ᒐᕙᒪᑐᖃᒃᑯᑦ ᐱᓕᕆᐊᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ.  
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᕌᒐᒃᓴᓂᑦ ᑐᓴᐅᒪᑎᑎᔾᔪᑎᒃᓴᓂᓐ 

ᐅᖃᖃᑎᒌᒍᑎᒋᓂᐊᖅᑕᑦᑎᓐᓂᒃ ᐱᑕᖃᖅᓯᒪᓐᖏᒻᒪᑦ 

ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᐃᖅᑲᓇᐃᔭᖅᑎᓄᑦ. 

ᒫᓐᓇ ᐱᒋᐊᕐᓂᑯᓗᐊᓃᖕᒪᑦ ᐸᕐᓇᒃᐸᓪᓕᐊᓂᕆᔭᕗᑦ 

ᑖᓐᓇ. ᐃᖅᑲᓇᐃᔭᖅᑎᓪᓗᑕ ᐸᕐᓈᕙᓪᓕᐊᑎᓪᓗᑕᓗ 

ᑖᓐᓇᓗ ᐱᓕᕆᔭᕗᑦ ᑐᓂᔭᐅᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᕐᓂᐊᕋᑦᑕ. ᑕᕝᕙ 

ᐊᖏᖅᓯᒪᑦᑎᐊᖅᑐᒍᑦ ᑕᒪᑐᒥᖓ 

ᐱᓕᕆᐊᖃᕐᓂᐊᖅᑎᓪᓗᑕ. ᑭᓯᐊᓂ 

ᒪᒥᐊᓇᖅᑑᒐᓗᐊᖅ, ᐊᐃᑦᑖᖑᒐᓗᐊᖅ. 

ᐊᑑᑎᖃᖅᑐᒥᒃ ᑕᐅᑐᒃᑲᑦᑕ ᑎᒍᒥᐊᕈᑦᑎᒍᑦ ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᓂᒃ ᐃᓅᓕᓴᐃᖃᑦᑕᕐᓂᖅ 

ᐱᓕᕆᕕᕗᓪᓗ ᐊᒻᒪ ᐊᐅᓪᓚᐅᑎᒃᓴᖏᓐᓄᑦ 

ᐱᓕᕆᔾᔪᑎᐅᖃᑦᑕᖅᑐᑦ 

ᑎᒍᒥᐊᖅᑕᐅᖏᓐᓇᖁᓪᓗᒋᑦ. ᐄ, ᐃᓱᒫᓗᓐᓇᖅᑐᖅ 

ᐱᑕᖃᐅᕐᒪᑕ ᐃᓅᓕᓴᖅᑕᐅᔭᖅᑐᖅᑐᑦ 

ᐊᐅᓪᓚᐅᑎᒋᖃᑦᑕᖅᑕᖏᑦ ᑕᒪᒃᑯᐊ ᑭᐅᓇᓱᒃᑲᑦᑎᒍᑦ 

ᐃᖅᑲᓇᐃᔭᕋᓱᒃᖢᑎᒍᓗ. ᐱᔭᕐᓂᓐᖏᒻᒪᑦ ᖃᓄᖅ 

ᐱᐅᓯᒋᐊᕈᓐᓇᕋᔭᕐᒪᖔᑦ ᐱᓕᕆᔾᔪᑎᒋᔭᐅᔪᖅ 

ᑕᒪᑐᒧᖓ ᐱᔨᔅᓯᕈᑏᑦ ᐱᓕᕆᕖᑦ ᓯᓚᑖᓄᐊᕐᓂᖅᐸᑦ 

ᑐᑭᒧᐊᑦᑎᑕᐅᔪᖅ ᖃᓄᖅ ᐱᒐᔭᕐᒪᖔᖏᑦ. 
 

ᑖᒃᑯᐊ ᑮᓇᐅᔭᐃᑦ ᐊᑭᓕᖅᓱᖃᑦᑕᕆᐊᓕᕗᑦ 

ᐅᕙᑦᑎᓐᓄᑦ ᑐᓂᔭᐅᓯᒪᓕᕐᒪᑕ ᑕᐃᒪᓐᓇ 

ᐊᐅᓚᑦᑏᓐᓇᕐᓂᐊᖅᑐᒍᑦ ᐊᑭᓖᑎᑕᐅᑲᑕᓐᖏᒃᑯᑦᑕ,  

ᑭᓯᐊᓂᓕ, ᑕᐃᒃᑯᐊ ᐃᖅᑲᓇᐃᔭᓕᕋᑦᑎᒍᑦ 

ᐸᕐᓇᒃᐸᓪᓕᐊᓕᖅᖢᑕ ᑕᒪᑐᒥᖓ 

ᐅᑎᖅᑎᑕᐅᓂᐊᕐᓗᓂ ᑕᒪᑐᒧᖓ ᐱᓕᕆᕗᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ, ᐄᓛᒃ, ᐃᖅᑲᓇᐃᔭᖅᑎᓂᒃᑯᐊ 

ᑐᕚᕆᕙᒃᑲᑦᑎᒍᑦ ᖃᐅᑕᒫᑦ. ᑕᒪᒃᑯᐊ ᐱᓕᕆᔾᔪᑎᓯ 

ᐊᐅᓚᑎᑕᐅᖃᑦᑕᕐᖓᑕ. ᐊᒻᒪᓗ ᐱᐅᔪᕕᔾᔪᐊᕌᓗᓐᓂᒃ 

ᐱᔨᑦᑎᕈᑎᖃᖅᐸᑦᑐᑎᒃ. ᐱᔨᑦᑎᕋᕐᓂᕋᖅᐸᑦᑐᑎᒃ, 

ᐱᔨᑦᑎᕋᕐᓂᖃᖅᐸᑦᑐᑎᒃ. ᐃᓚᓕᐅᔾᔭᐅᓐᖏᒐᐃᒻᒪᑕ 

ᐃᓱᒪᒋᔭᐅᖃᑕᐅᓐᖏᒐᐃᒻᒪᑕ ᐃᓚᓕᐅᔾᔨᖃᑦᑕᕐᖓᑦ 

ᐃᑉᐱᓐᓂᐊᔭᐅᖃᑦᑕᖅᑐᒧᑦ 

ᐃᖅᑲᓇᐃᔭᖅᑎᕈᓗᑐᐃᓐᓇᐅᒻᒪᑕ 

ᐊᔅᓱᕈᖅᑐᐊᓘᓪᓗᑎᒃ ᖃᐅᑕᒫᑦ. ᐊᒻᒪ 

ᐅᖃᐅᑎᒍᓐᓇᕆᔅᓯ ᐅᕙᖓ ᐊᑐᖅᓯᒪᔭᖓᓂᒃ 

ᐅᓐᓂᕐᓗᔅᓴᕐᕕᓐᓃᑦᑐᖓ ᐊᒻᒪ ᐋᓐᓂᐊᕕᓕᐊᖅᑐᑎᑦ 

ᐊᐅᓪᓚᖅᑐᓕᕆᔨᐅᓪᓗᖓ ᑕᐃᒃᑯᐊ 

ᐊᐅᓪᓚᖅᑐᓕᕆᔩᑦ ᐃᖅᑲᓇᐃᔭᖅᑎᐅᒻᒪᑕ 

ᑕᑯᔭᐅᖅᑳᓲᖑᔪᐃᑦ ᐋᓐᓂᐊᕕᓕᐊᖅᑐᓄᑦ. 

ᐅᐊᑦᑎᔭᐅᖃᑦᑕᓐᖏᑦᑎᐊᒻᒥᔪᐃᑦ 

ᐅᐊᑦᑎᖃᖅᑎᑕᐅᕙᓐᖏᑦᑐᐃᑦ. 

ᐃᑲᔪᖅᑕᐅᕙᓐᖏᑦᑐᐃᓪᓗ ᐋᓐᓂᐊᕕᓕᐊᖅᓯᒪᔪᖅ 

ᓱᐊᓐᓇᓐᓂᐅᓴᑎᓪᓗᒍ. ᐅᖄᓚᐅᑎᒃᑯᑦ ᐊᓪᓛᑦ 

ᑕᐃᒪᐃᓕᐅᖅᑕᐅᓪᓗᓂ ᐱᔭᕆᐊᑐᒻᒪᑦ.  

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᒋᐊᓕᖏᑦ ᐃᓱᒪᒋᖃᑦᑕᓐᖏᒃᑯᑦᑎᒍ 

ᐊᒻᒪᓗᑦᑕᐅᖅ ᐅᖃᐅᔾᔪᖅᑕᐅᕙᓐᖏᑉᐸᑕ, ᐃᓛᒃ, 

ᐃᓱᒫᓗᓐᖏᑦᑎᑕᐅᖃᑦᑕᓐᖏᑉᐸᑕ ᖃᐅᑉᐸᑦ 

ᐃᖅᑲᓇᐃᔮᖃᓛᕐᓂᕐᒥᓂᒃ 

ᖃᐅᔨᒪᑎᑕᐅᖏᓐᓇᕐᓗᑎᒃ. ᐃᖅᑲᓇᐃᔭᕐᕕᒻᒥ 

ᐱᐅᓐᖏᑦᑐᐊᓘᓕᕈᓐᓇᕐᖓᑦ ᑭᒃᑯᑐᐃᓐᓇᐃᑦ 

ᑯᔅᓴᓱᓕᖃᑦᑕᓲᖑᒻᒪᑕ ᐃᖅᑲᓇᐃᔮᒥᓂᓪᓗ 

ᐊᓯᐅᔨᓂᐊᖅᑑᔮᖅᑐᒋᓕᖅᑐᑎᑦ.  

 

ᐊᖏᖅᑕᐅᔪᒪᑦᑕᕋᓗᐊᖅᑯᖓ ᒥᓂᔅᑕᒧᑦ 

ᐊᓪᓚᕝᕕᖏᑕ ᐃᓗᐊᓂ ᑐᓴᑐᒪᐅᖃᑎᒌᑦᑎᐊᓂᕐᒧᑦ 

ᐱᓕᕆᑎᑦᑎᖁᓪᓗᒍ ᐃᖅᑲᓇᐃᔭᖅᑎᖏᑦ. 

ᐃᖅᑲᓇᐃᔭᖅᑎᖏᓪᓗ ᑐᑭᓯᑎᑎᑕᐅᓯᒪᓗᑎᒃ ᖃᓄᖅ 

ᐱᒻᒪᕆᐅᑎᒋᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᒪᓕᒐᓕᐅᖅᑏᓐᓇ ᐱᐅᔪᓂᒃ 

ᐅᖃᐅᓯᖃᖅᑐᖅ ᐃᓱᒪᔅᓴᖅᓯᐅᕈᑎᒋᔪᓐᓇᑦᑕᑦᑎᓐᓂ,  

ᐊᓪᓚᕕᑦᑕ ᐃᓗᐊᓂ ᑐᓴᐅᒪᖃᑎᒌᓐᓂᖅ ᑖᓐᓇ 

ᐱᓪᓗᒍ ᑐᑭᓯᓇᖅᓯᕙᓪᓕᐊᑎᓪᓗᒋᑦ. 

ᑐᓴᖅᑎᑦᑎᖃᑦᑕᕆᐊᖃᕐᓂᐊᕋᑦᑕ.  

 

ᐅᖃᖅᑲᐅᒐᒪ, ᑭᐅᔾᔪᑎᓐᓂ ᒥᔅᑕ ᓴᕕᑲᑖᒧᑦ,  

ᐅᓐᓄᐊᖏᓐᓇᖅ ᓴᖅᑭᕈᓐᓇᕋᓐᖏᒥᒻᒪᑦ ᑕᒪᓐᓇ. 

ᖃᐅᔨᒪᑦᑎᐊᕋᓱᓪᓗᑕ ᖃᓄᑐᐃᓐᓇᑦᑎᐊᖅ 

ᐊᐅᓪᓛᖅᓯᓂᐊᕐᓂᕈᑦᑕ ᐃᓱᒪᑖᕐᓂᕈᑦᑕᓘᓐᓃᑦ 

ᐊᐅᓪᓛᖅᑕᐅᖁᔨᓗᑕ, ᐊᐅᓪᓛᖅᑎᒐᓱᐊᕋᔭᖅᑕᕗᑦ 

ᓄᓇᕗᒻᒥᐅᑦ ᐊᑦᑐᖅᑕᐅᓗᐊᖅᑎᑦᑕᐃᓕᒪᕐᓗᒋᑦ. 

ᑖᓐᓇ ᑕᐃᒫᒃ ᐱᓕᕆᐊᕆᒍᒪᓂᐊᖅᑕᕗᑦ. 

 

ᐃᓛᓐᓂᒃᑯᑦ ᖁᓅᒻᒥᑲᑕᖃᑦᑕᓇᖅᑑᒐᓗᐊᖅ 

ᐊᖏᖃᑎᖃᕋᓱᐊᖏᓐᓇᖅᑐᐊᓘᓪᓗᑕ 

ᓯᕗᒧᐊᑉᐸᓪᓕᐊᔫᔮᕋᑎᓪᓗ. ᑐᐊᕕᖅᑐᑕ 

ᐃᓱᒪᑖᑲᓪᓚᖃᑦᑕᔾᔮᓐᖏᓐᓇᑦᑕ. ᑕᐃᒪᐃᑦᑑᒻᒪᑦ 

ᓄᓇᕗᒻᒥᐅᑦ ᐱᒋᐊᓕᖏᑦ ᓯᕗᓪᓕᐅᑎᒋᐊᖃᕋᑦᑎᒍᑦ. 

ᐊᒻᒪ ᑕᑯᒍᑦᑎᒍᑦ ᐃᑲᔪᖅᓯᒪᓂᐊᓗᑉᐳᑦ 

ᒐᕙᒪᑐᖃᒃᑯᓐᓂᑦ, ᑖᓐᓇ ᐱᓕᕆᐊᕆᓪᓗᑎᒍᑦ, 

ᑕᐃᒪᓐᖓᓂᑦ 

ᓄᓇᕗᑦ ᓴᖅᑭᓚᐅᖅᓯᒪᒻᒪᑦ ᖃᑦᑎᒻᒪᕆᐊᓗᓐᓂᒃᑭᐊᖅ 

ᐋᓐᓂᐊᕕᓕᐅᕈᑎᔅᓴᐅᓯᒪᓕᕐᖓᑕ ᒐᕙᒪᑐᖃᒃᑯᓐᓂᒃ 

ᐃᑲᔫᑎᒋᓯᒪᔭᕗᑦ 

ᓇᒧᓐᖓᕕᔅᓴᖃᖃᑦᑕᓐᖏᑦᑎᐊᕋᑦᑕ.   

 

ᐊᑭᑐᔪᖅᑐᕈᑎᔅᓴᐅᓪᓗᓂ, ᓇᑭᓐᖓᕐᕕᖃᕋᔭᕐᓂᖓ 

ᑮᓇᐅᔭᐃᑦ, ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓘᓐᓃᑦ ᐊᒻᒪᓗ 

ᐊᑭᑐᔪᖅᑐᕈᑎᔅᓴᐃᑦ, ᐃᓱᒪᖅᓲᑎᔅᓴᐅᒐᑎᒃ,  

ᓇᓗᓇᐃᖅᑐᐃᒐᓱᑐᐃᓐᓇᖅᑐᖓ ᖃᓄᖅ 

ᐋᖅᑭᒍᒪᒻᒪᖔᑦᑎᒍᑦ ᐱᓕᕆᐊᖑᔪᖅ. ᑖᓐᓇ 

ᐃᓱᒫᓗᓇᖅᑐᖅ. ᒐᕙᒪᑐᖃᒃᑯᑦ 

ᐃᑲᔪᖅᓯᖃᑦᑕᕐᓂᐊᕈᓐᓃᕋᑦᑎᒍᑦ ᐱᓕᕆᐊᖏᓐᓄᑦ. 

ᑖᓐᓇ ᐊᑯᓂᐊᓗᒃ ᐱᓕᕆᐊᕆᒐᓱᔅᓯᒪᒐᑦᑎᒍᑦ. 

ᐃᖅᑲᓇᐃᔭᖅᑏᓪᓗ ᐱᓕᕆᖃᑕᐅᖃᑦᑕᖅᑐᑎᑦ 

ᖁᔭᓐᓇᒦᓪᓚᕆᑦᑕᒃᑲ 

ᕿᓄᐃᓵᕈᓐᓇᑎᐊᓪᓚᕆᔅᓯᒪᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑖ ᐅᖃᕋᑖᕋᕕᑦ ᑕᐃᒃᑯᐊ ᓄᓇᕗᒻᒥᐅᑦ 

ᐱᒋᐊᓕᖏᑦ ᓯᕗᓪᓕᐅᑎᒃᑲᕕᒋᒡᒎᖅ. ᖃᐅᔨᒪᔪᒍᓪᓕ 

ᐱᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐊᒥᓲᓛᓂᒃ ᐃᖅᑲᓇᐃᔭᖅᑎᑦᑎᔪᑦ ᐃᓄᓐᓂᒃ 

ᖃᐅᔨᒪᔨᑕᐸᓗᓐᓂᒃ ᐃᖅᑲᓇᐃᔮᓕᓐᓂᒃ. 

ᑕᒪᒃᑯᐊᖏᓛᒃ ᖃᐅᔨᒪᔨᑕᐸᓗᒻᒥᒃ ᐃᖅᑲᓇᐃᔮᓖᑦ 

ᐊᓪᓚᕕᓐᓂ ᖁᑦᑎᑦᑐᓂᒃ ᐃᖅᑲᓇᐃᔮᓖᑦ ᑕᒪᔾᔭ 

ᐊᑦᑐᖅᑕᐅᒐᔭᕐᖓᑕ. ᐊᒥᓲᓛᖑᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑎᖁᑎᕗᑦ ᑕᐃᑲᓂ. 

 

ᐊᖏᖁᑦᑕᕋᓗᐊᖅᑲᕋ ᒥᓂᔅᑕ ᖃᐅᔨᒪᒐᓱᐊᖁᓗᒍ 

ᑕᐃᒃᑯᐊ ᐃᖅᑲᓇᐃᔭᖅᑎᒋᔭᖏᑦ ᒫᓐᓇ ᐊᓪᓚᕕᒻᒥ  

ᐃᑲᔪᖅᓰᖃᑦᑕᖅᑐᐃᑦ ᐋᓐᓂᐊᕕᓕᐊᖃᑦᑕᑎᓪᓗᒋᑦ  

ᓇᓪᓕᐅᒃᑯᒫᖃᓐᖏᑦᑐᐃᑦ ᐊᒻᒪ 

ᐊᑭᓕᖅᓱᐃᒍᓐᓃᕐᓗᑎᒃ.  

ᐃᖅᑲᓇᐃᔭᖅᑎᑖᕋᓱᓕᕈᔅᓯᓗ ᓯᕗᓪᓕᐅᒋᐊᖃᕐᓗᑎᒃ 

ᑖᓐᓇ ᐊᖏᖃᑎᒌᒍᑎ ᐲᖅᑕᐅᓕᖅᑲᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᓄᑐᐃᓐᓇᖅ ᖃᓄᐃᑦᑐᑐᐃᓐᓇᕐᒥᒃ 

ᐊᐅᓪᓛᖅᓯᔪᖃᖅᑲᑦ ᐱᓕᕆᔾᔪᑎᐅᔪᒥᒃ ᑖᓐᓇ 

ᕿᒥᕐᕈᔭᐅᑦᑎᐊᖅᑳᓚᐅᕐᓗᓂ 

ᐃᓱᒪᔅᓴᖅᓯᐅᕈᑕᐅᑦᑎᐊᖅᑳᓚᐅᕐᓗᓂ ᓄᓇᕗᒻᒥᐅᑦ 

ᐱᒋᐊᓕᖏᑦ, ᐃᖅᑲᓇᐃᔭᖅᑏᓪᓗ ᐱᒋᐊᓕᖏᑦ 

ᖃᓄᖅ ᐊᑦᑐᖅᑕᐅᒐᔭᕐᒪᖔᑕ ᖃᐅᔨᓴᕐᓗᑕ 

ᑳᓐᑐᕌᒃᑦ−ᒃᑯᓪᓗ ᐃᖅᑲᓇᐃᔭᖅᑎᓲᕗᑦ 

ᖃᐅᔨᒪᑎᒋᐊᖃᕋᔭᕐᒥᔭᕗᑦ ᐃᒪᐃᒃᑲᔭᓐᖏᑦᑐᖅ 

ᕿᒪᑐᐃᓐᓇᕋᔭᓐᖏᑕᕗᑦ.  
 

ᑖᒃᑯᐊ ᐊᐅᓪᓚᖅᑐᑎᒃ 

ᐋᓐᓂᐊᕕᓕᐊᕈᑕᐅᖃᑦᑕᖅᑐᐃᑦ, ᒪᓕᒐᓕᐅᖅᑎ 

ᖃᐅᔨᒪᒻᒪᑦ, ᖃᐅᔨᒪᔪᐃᓐᓇᐅᒐᔅᓰᓛᒃ 

ᒪᓕᒐᓕᐅᖅᑎᓕᒫᑦ, 365-ᓂᒃ ᐅᓪᓗᓂᒃ ᐃᖏᕐᕋᔪᖅ 

ᓄᖅᑲᓚᐅᖅᓯᒪᓐᖏᑦᑐᖅ ᐋᓐᓂᐊᕕᓕᐊᕆᐊᓖᑦ 

ᓄᖅᑲᓚᐅᖅᓯᒪᓐᖏᒻᒪᑕ. ᑕᐃᒫᒃ ᑕᕝᕙ 

ᑕᑯᓐᓈᖅᑐᑎᒍᑦ ᖃᐅᔨᒪᑦᑎᐊᕋᓱᓪᓗᑕ 

ᐋᖅᑭᑦᑎᕆᒋᐊᖃᖅᑯᒍᑦ ᖃᓄᑐᐃᓐᓇᖅ 

ᐊᐅᓪᓛᖅᓯᓐᓂᕈᑦᑕ ᒐᕙᒪᑐᖃᒃᑯᑦ 

ᓄᓇᖃᖅᑳᖅᑐᒥᓂᓕᕆᔨᖏᓐᓄᑦ. 

ᐊᑦᑐᖅᑕᐅᓗᐊᓐᖏᓪᓗᑎᒃ ᐱᔨᑦᑎᕋᐅᑏᑦ 

ᑲᔪᓯᑦᑎᐊᖏᓐᓇᕐᓗᑎᒃ ᑕᐃᒫᒃ ᐱᒐᓱᐊᕋᔭᖅᑐᒍᑦ 

ᐊᓯᕈᕐᓗᑎᓪᓗ ᑭᒃᑯᓐᓄᑦ ᐊᐅᓚᑕᐅᓂᖏᑦ. 

ᐱᔭᕆᐊᑭᑦᑑᔮᓐᖏᒻᒪᑦ ᖃᐅᔨᒪᔭᕗᑦ. 

ᐃᖅᑲᓇᐃᔭᖅᑎᓕᕆᓂᑐᐃᓐᓇᖅᑕᐅᖅ ᑕᑯᓐᓈᖅᑐᒍ 

ᓄᓇᓕᓐᓂ ᐃᑲᔪᕐᓂᕗᓪᓗ ᑕᑯᓐᓈᖅᑐᒋᑦ 

ᑕᐃᒫᑎᒋᐊᓗᒃ ᐊᓯᔾᔩᒐᓱᒋᐊᔅᓴᖅ. ᐊᓯᖏᓐᓂᒃ 

ᓇᓖᕌᕋᔅᓴᖃᓗᐊᕈᓐᓃᕋᑦᑕᐃᓛᒃ ᑕᕝᕘᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᒧᒃᑲᓐᓂᖅ ᑕᑯᓐᓈᕆᐊᕈᒪᒐᒪ. 

ᐅᖃᐅᔾᔭᐅᒐᒪᒐᓗᐊᖅᑐᖓ ᒫᓐᓇ 

ᐃᖅᑲᓇᐃᔭᖅᑎᒋᔭᓯ ᐃᓪᓗᖃᖅᑎᑕᐅᔪᐃᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔮᓖᑦ ᑕᐃᒪᐃᑦᑐᓂᒃ 

ᐅᖃᐅᔾᔭᐅᑦᑎᐊᕆᐊᓕᐅᒐᓗᐊᑦ ᐃᓪᓗᖏᓐᓂᒃ 

ᐊᓯᐅᔨᔾᔮᓐᖏᒻᒪᑕ ᐊᐅᓪᓛᖅᑲᑕ ᑭᒃᑯᓐᓄᑦ 

ᐃᖅᑲᓇᐃᔭᕐᕕᐅᓂᖏᓐᓂᒃ  

ᐃᖅᑲᓇᐃᔭᖅᑎᐅᓂᖏᓐᓂᒃ. ᐅᑕᖅᑭᑎᓪᓗᒋᑦ ᐃᓛᒃ, 

ᓯᕗᓪᓕᐅᑎᑕᒥᓂᐅᓗᑎᒃ 

ᐃᖅᑲᓇᐃᔮᖅᑖᖅᑎᑕᒥᓂᐅᓪᓗᑎᒃ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᓚᖏᓪᓗᑦᑕᐅᖅ, 

ᐃᓚᓕᒐᓛᓘᒻᒪᑕ ᐃᖅᑲᓇᐃᔭᖅᑏᑦ. 

ᐊᖏᕐᕋᖃᕈᓐᓃᑎᑦᑎᒍᒪᓐᖏᓐᓇᑦᑕ ᑭᒃᑯᑐᐃᓐᓇᕐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᐅᑉᐱᕈᓱᑦᑐᖓ ᑕᕝᕙᓂ 

ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖓᓂᒃ 

ᑎᑎᕋᖅᓯᒪᓂᖅᑕᖃᖅᑐᖅ ᑕᐃᒪᐃᑦᑐᓂᒃ 

ᐅᖃᐅᓯᕆᕋᑖᖅᑕᖏᓐᓂᒃ ᑲᒪᔾᔪᑎᐅᒍᓐᓇᕋᔭᖅᑐᓂᒃ. 

ᐃᖅᑲᓇᐃᔭᖅᑏᑦ ᐊᑦᑐᖅᑕᐅᓲᖑᒻᒪᑕ 

ᐊᓯᔾᔨᖅᑐᖃᕋᐃᒻᒪᑦ ᑭᓱᑐᐃᓐᓇᕐᓂᒃ. ᑕᐃᑲᓂ 

ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖓᓂᒃ 

ᓱᒋᐊᖃᓲᖑᒻᒪᖔᑕ ᒪᓕᑐᐃᓐᓇᕋᔭᕐᒥᔪᐃᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᕿᒥᕐᕈᐊᑦᑎᐊᕐᓂᓕᖅᑲᒃᑲ, 

ᐅᖃᓕᒫᑦᑎᐊᕐᓂᐊᓕᖅᑲᒃᑲ, ᒥᓂᔅᑕᑦᑕᐅᖅ 

ᑕᐃᒪᐃᓐᓂᐊᖅᑐᔅᓴᐅᒻᒥᔪᑎᑦ.  

 

ᐊᓯᐊᓄᖔᖅ ᓅᒋᐊᕈᒪᑐᐃᓐᓇᓕᖅᑐᖓ ᑖᒃᑯᓄᖓ 

ᐊᑭᖏᓐᓄᑦ ᐃᑲᔪᖅᓰᓂᖅ ᐸᐃᕆᕕᓕᕆᓂᕐᒧᑦ, 

ᓱᕈᓰᑦ ᓯᕗᓪᓕᐅᑎᑕᐅᓗᑎᒡᒎᖅ ᒐᕙᒪᑐᖃᒃᑯᓐᓄᑦ 

ᐅᑎᖅᑎᑕᐅᓯᒪᕙᓪᓚᐃᒻᒪᓄᓇ, ᐊᒻᒪ 

ᐋᓐᓂᐊᕕᓕᐊᖅᑐᓄᑦ ᐊᐅᓚᖅᑐᓄᑦ 

ᐃᖅᑲᓇᐃᔭᕈᓐᓃᐸᓪᓕᐊᓕᖅᑎᓪᓗᖓ ᑖᓐᓇ 

ᓅᑕᐅᓂᐊᓚᐅᖅᓯᒪᒻᒪᑦ. ᑭᓯᐊᓂ, ᖃᐅᔨᒪᒐᒪ 

ᐃᓄᒋᐊᑦ ᓱᓕ ᐊᐅᓪᓚᖃᑦᑕᕐᖓᑕ 

ᐋᓐᓂᐊᕕᓕᐊᖅᑐᑎᒃ, ᐃᑲᔪᖅᓯᖅᑕᐅᓪᓗᑎᒃ 

ᑕᐃᒃᑰᓇ ᓱᕈᓰᑦ ᓯᕗᓪᓕᐅᒋᐊᖃᕐᓂᖏᓐᓄᑦ. ᑖᓐᓇ 

ᐊᑭᖓ, ᑖᔅᓱᒪ ᐊᑭᖓ ᖃᐅᔨᒪᔭᐅᒐᓱᐊᖅᐸᒃᑭᕙ, 

ᖃᐅᔨᔭᔅᓴᐅᕙ ᖃᑦᑎᕌᖅᐸᒻᒪᖔᖅ ᐊᒻᒪ ᖃᑦᑏᑦ 

ᐃᓚᒌᑦ ᐋᓐᓂᐊᕕᓕᐊᕆᐊᖃᖅᐸᒻᒪᖔᑕ 

ᐋᓐᓂᐊᕕᓕᐊᖅᓯᒪᓂᕆᔭᖏᓪᓗ ᐅᖓᕙᕆᐊᖅ, 

ᑕᑭᓪᓕᒋᐊᖅᑕᐅᓯᒪᕙᑦ? ᐃᓚᒃᑯᖏᓐᓂᒃ 

ᑎᑭᒋᐊᖃᖅᑎᓪᓗᒋᓪᓗ ᖃᖓᑕᓲᒧᑦ 

ᑕᑕᐅᔾᔭᐅᖃᑦᑕᑎᓪᓗᒋᑦ ᓱᕈᓯᓪᓘᓐᓃᑦ 

ᐊᖏᕐᕋᕆᐊᖃᕐᓕᓂᖅᑲᑦ, ᑕᒪᒃᑯᐊᕈᓘᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᒻᒪ ᒪᓕᒐᓕᐅᖅᑎ ᖁᔭᓐᓇᒦᒃ 

ᐊᐱᕆᒐᕕᑦ ᑕᐃᒫᒃ. ᑕᑯᖃᑦᑕᖅᑐᒍᑦ ᐊᑦᑐᖅᑕᐅᔪᓂᒃ 

ᐃᓄᐃᑦ ᓱᕈᓯᖏᑦ ᓯᕗᓪᓕᐅᒋᐊᖃᖅᑎᑕᐅᑎᓪᓗᒋᑦ 

ᐊᐅᓪᓚᖅᑐᑎᒃ ᐋᓐᓂᐊᕕᓕᐊᖅᑐᓕᕆᑎᓪᓗᑕ, 

ᒪᓕᒐᓕᐅᖅᑎᑦᑕᐅᖅ ᐅᖃᖅᑲᑲᐅᒻᒪᑦ 

ᐃᓚᒌᑦ ᐃᓄᒋᐊᒡᒍᑏᑦ ᐊᐅᓪᓚᖃᑦᑕᓲᖑᒻᒪᑕ 

ᐊᑕᐅᑦᑎᒃᑯᑦ, ᐃᓛᓐᓂᒃᑯᑦ ᑐᔪᕐᒥᓐᓂᒃ 

ᐱᕕᑭᓕᖅᑎᑦᑎᖃᑦᑕᖅᓯᒪᔪᐃᑦ ᐊᒻᒪ 

ᑐᑭᒧᐊᑦᑎᑕᐅᑦᑎᐊᖅᐸᒻᒥᒐᑎᒃ ᐃᓛᓐᓂᒃᑯᑦ, 

ᑐᑭᒧᐊᑦᑎᑕᐅᑦᑎᐊᕆᐊᖃᓲᖑᓪᓗᑎᒃ 

ᐊᐅᓪᓚᕐᓂᐅᓱᔪᐃᑦ, ᐊᒻᒪᓗᑦᑕᐅᖅ ᐊᓯᒃᑲᓐᓂᖏᑦ 

ᒪᓕᑦᑎᐅᔪᐃᑦ ᓱᕈᓰᑦ ᓯᕗᓪᓖᑦ ᑮᓇᐅᔭᖏᑎᒍᑦ 

ᐊᐅᓪᓚᖅᑎᑕᐅᓲᑦ ᑐᑭᒧᐊᖅᑎᑕᐅᑦᑎᐊᖅᑐᑎᒃ 

ᑭᓯᐊᓂ. 

 

ᖃᑦᑎᕌᕐᓂᐊᕐᒪᖔᖅ ᐋᖅᑭᒐᓱᓐᓂᐊᕐᓗᒍ ᑕᒪᒃᑯᐊ 

ᒪᓕᔅᓱᐊᖅᓯᒪᖏᓇᑦᑎᒍ, ᖄᖓᒍᒃᑲᓐᓂᖅ 

ᐊᓪᓚᕝᕕᒻᒥᑦ ᐱᓕᕆᐊᖑᒋᐊᖃᖅᐸᒻᒥᔪᐃᑦ 

ᐊᐅᓪᓚᖅᑎᑕᐅᔪᐃᑦ ᑐᑭᒧᐊᑦᑎᑕᐅᒐᓱᑦᑐᑎᒃ. 

ᐃᓛᓐᓂᒃᑯᑦ ᐃᓱᒫᓗᓇᓲᑦ ᑳᓐᑐᕌᓕᕆᔩᑦ 

ᑐᔪᕐᒥᕕᓕᕆᔩᑦ ᐊᐅᓚᑦᑎᒐᓱᑦᑎᓪᓗᒋᑦ. ᑮᓇᐅᔭᒥᒃ 

ᑕᐃᓯᓗᖓ ᖃᑦᑎᕌᖅᐸᒻᒪᖔᖅ ᓱᕈᓰᑦ ᐃᓄᖏᑦ 

ᓯᕗᓪᓕᐅᑎᑕᐅᑎᓪᓗᒋᑦ, ᑖᒃᑯᐊ 

ᓇᓗᓇᐃᖅᑐᐸᓐᖏᑕᕗᑦ ᑎᑎᕋᖅᐸᖏᑕᕗᑦ ᐃᓛᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᐅᕙᖓ ᐊᑐᖅᓯᒪᔭᖓᓂᒃ ᐊᓪᓚᕕᒻᒥᑦ 

ᐊᐅᓚᑦᑐᒍ ᑕᐃᓐᓇ, ᐊᒻᒪᓗ ᐊᑯᓂ 

ᐱᓕᕆᐊᖑᖃᑦᑕᕆᐊᖃᕐᓂᖏᑦ ᐊᐅᓪᓚᖅᑐᓕᕆᔨᕗᑦ, 

ᐊᑯᓂᐊᓗᒃ ᐱᓕᕆᐊᖑᒋᐊᖃᖃᑦᑕᖅᓯᒪᒻᒪᑕ, ᐊᒻᒪ 

ᖃᐅᔨᓴᕋᔅᓴᐅᓱᒋᒐᒃᑭᓪᓕ ᖃᓄᖅ ᐊᑯᓂ 

ᐅᑕᖅᑭᖃᑦᑕᕐᒪᖔᑕ ᐱᓕᕆᒐᓱᑦᑐᑎᒃ.  

 

ᐅᖃᐅᑎᒍᓐᓇᕿᖓ, ᐅᖃᖅᑲᐅᒐᕕᑦ ᑕᐃᒪ 

ᑐᔪᕐᒥᕕᒻᒥᑦ ᐋᓐᓂᐊᕕᓕᐊᖅᑐᓄᑦ 

ᐅᖃᐅᓯᖃᖅᑲᐅᒐᕕᑦ ᑐᑭᓯᓇᑦᑎᐊᓂᐊᕐᖓᑦ, ᐃᓚᒌᑦ 

ᐊᐅᓪᓚᕋᐃᒻᒪᑦ ᓱᕈᓰ ᓯᕗᓪᓖᑦ ᑮᓇᐅᔭᖏᓐᓄᑦ, 

ᑕᐃᒃᑯᐊ ᑐᔪᕐᒥᕕᒻᒦᒍᑎᖏᑦ ᐊᑭᓕᖅᑕᐅᖃᑦᑕᖅᑐᑦ 

ᓱᕈᓰᑦ ᓯᕗᓪᓖᑦ ᑮᓇᐅᔭᖏᓐᓄᑦ ᐅᕝᕙᓘᓐᓃᑦ 

ᓇᓪᓕᐅᒃᑯᒫᖃᖏᑦᑐᓄᑦ 

ᐋᓐᓂᐊᕕᓕᐊᖅᑐᓯᐅᑎᖏᓐᓄᑦ ᐊᑭᓕᖅᑕᐅᕙᑉᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ) ᑕᐃᒪ ᑕᐅᑐᑦᑕᓐᓂᒃ, ᒪᓕᑦᑐᒋᑦ ᑭᓇ 

ᐊᑭᓕᖅᑐᐃᓂᐊᖅᐸ ᖃᖓᑦᑕᐅᑎᒥᑦ? ᑭᒃᑯᑦ 

ᑲᒪᔪᔅᓴᐅᕙᑦ? ᑲᒪᔪᔅᓴᐃᑦ ᑐᔪᕐᒥᕕᖏᑦ ᑲᒪᒐᔭᖅᑐᑦ. 

ᓄᑕᖅᑲᓄᑦ ᓯᕗᓪᓕᐅᑦᓴᕆᐊᓖᑦ ᓇᓛᓃᑉᐸᑦ 

ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ 

ᐊᑭᓕᖅᑕᐅᓇᔭᖅᑐᓂ. ᑕᕝᕙ 

ᐱᔭᔅᓴᖃᕈᑎᐅᒃᑲᓂᖅᐸᖅᑐᖅ 

ᑐᔪᒥᕕᓕᕆᔨᐅᕙᑦᑐᓐᓄᑦ ᐊᔾᔨᒌᓐᖏᑦᑐᑦ ᓲᕐᓗ 

ᐊᑭᓖᑦᓴᕆᐊᓖᑦ ᑐᓂᔭᐅᔭᕆᐊᖃᖅᐸᒻᒪᑕ 

ᓇᓕᖅᑲᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕᐅᑉ ᑭᐅᓂᕆᔮᓄᑦ. 

ᐅᑎᑐᐃᓐᓇᕐᓗᖓᖃᐃ ᖃᓄᖅ 

ᖃᐅᔨᒪᐅᑎᖃᕈᓐᓇᕐᒪᖔᑦᑕ ᐱᔨᑦᓯᕋᐅᑎᖃᖅᑎᓪᓗᑕ 

ᒪᕐᕉᓕᖅᑲᖓᔫᓐᓂᒃ ᐱᓕᕆᐊᔅᓴᐅᔫᓐᓂᒃ, ᒥᓂᔅᑐ 

ᐅᖃᓵᕐᒪᑦ ᖃᐅᔨᒪᔭᐅᒍᑎᒃᓴᒧᑦ ᐆᑦᑑᖃᖏᒻᒪᑦ ᒫᓐᓇ. 

ᓇᐅᒃᑯᑦ ᓇᓗᓇᐃᓪᓗᐊᑕᖅᑐᓂᖃᐃ 

ᖃᐅᔨᒪᔾᔪᑎᑦᓴᖃᕈᓐᓇᖅᐱᑕ ᖃᑦᓯᑦ 

ᐋᓐᓂᐊᕕᓕᐊᖅᐸᑦᑐᑦ ᖃᖓᑦᑕᐅᑎᓕᕆᔨᓄᑦ 

ᖃᐅᔨᒪᔭᐅᕙ ᐊᕕᑦᑐᖅᓯᒪᓂᖏᓪᓗ ᒪᓕᓪᓗᒋᑦ.  

ᑕᒪᓐᓇ ᐃᓱᒪᒋᓪᓗᒍ ᓄᑕᖅᑲᓄᑦ ᓯᕗᓪᓕᖅᐹᖑᔪᖅ 

ᐃᒫᒃ ᐱᓪᓗᐊᑕᕆᔭᐅᓗᓂ ᖃᓄᑎᒋ ᑲᒪᒋᒋᐊᖓ 

ᐊᑭᑦᑐᑲᓐᓂᕈᑎᐅᓂᖓᓗ ᑲᒪᒋᒋᐊᖓ, 

ᖃᑦᑎᐊᖅᑎᒐᔪᑦᑐᓂ ᑕᐃᒪᐃᓲᖑᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᖏᕈᓐᓇᖅᐳᖓ ᐅᑎᕆᐊᕐᓗᖓᖃᐃ 

ᐊᐱᕆᕙᓪᓗᒋᑦ ᐃᖅᑲᓇᐃᔭᖅᑏᑦ ᑎᒍᓯᒍᓐᓇᕐᒪᖔᑕ 

ᓇᕿᑦᑕᖅᑕᐅᓯᒪᔪᓂᒃ, ᐊᓪᓚᑕᐅᓯᒪᔪᓂᒃ 

ᐋᓐᓂᐊᕐᕕᓕᐊᖅᐸᑦᑐᓂᒃ.  

 

ᑖᓐᓇ ᑲᒪᒋᔭᐅᕙᓐᓂᖏᑦ 

ᐊᔪᕐᓇᐸᓗᒐᔭᖅᑐᑦᓴᐅᔫᒐᓗᐊᖅ ᓇᑭ ᑮᓇᐅᔭᐃᑦ 

ᑕᒪᒃᑯᐊ ᐱᓪᓗᒋᑦ, ᑭᓯᐊᓂ ᖃᑦᓯᐊᖅᑎᒐᔪᑉᐸᑦ 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᑉᓗᒋᑦ ᓇᓪᓕᐅᒃᑯᒫᖅᓱᕈᑎᐅᔪᓄᑦ 

ᑮᓇᐅᔭᖅᑐᕈᑕᐅᕙᑦᑐᑦ ᓴᓂᐊᓂᒃ ᓇᕐᕚᕋᓱᓛᕐᓗᒋᑦ 

ᑕᒪᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ ᐱᐊᓂᒃᑲᕕᑦ 

ᐱᕕᖃᕐᓂᕆᔭᕐᓂᒃ. ᒥᔅ ᕿᓕᖅᑎ ᑕᐃᒪᐅᓕᕆᕗᖅ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᖃᐃᓯᒪᔪᓯ. ᐊᐱᖅᑯᑎᖃᕈᒪᓪᓗᖓ ᑖᒃᑯᓇᓂ ᐅᕙᓂ 

ᓇᓗᓇᐃᖅᓯᒪᔪᓂᒃ. (ᑐᓵᔨᑎᒍᑦ) ᐅᖃᖅᓯᒪᒻᒪᑦ 

ᐱᓕᕆᕝᕕᓯ ᐸᕐᓇᒃᓯᒪᒻᒪᑦ ᐃᒻᒪᖃ 

ᐅᖃᐅᓯᐅᓚᐅᖅᑐᑦᓴᐅᓂᕐᒥᔫᒐᓗᐊ ᐅᐊᑦᑎᐊᑲᓐᓂᖅ, 

ᑭᓯᐊᓂ ᓴᖅᑭᒃᑲᓐᓂᕈᒪᑉᓗᒍ 

ᑐᑭᓯᐅᒪᑦᓯᐊᓂᖅᓴᐅᖁᑉᓗᖓ. ᐱᓕᕆᕝᕕᓯ ᓯᑕᒪᓂ 

ᐃᖅᑲᓇᐃᔭᖅᑎᑖᓛᕈᒪᓂᓯ 2024-25-ᒥ, ᓇᓪᓕᐊᒃ 

ᐃᖅᑲᓇᐃᔮᖅ ᐃᓚᔭᐅᓂᐊᕐᒪᑕ? ᖃᓄᕐᓗ 

ᐋᓐᓂᐊᖅᑐᓕᕆᔨᒃᑯᑦ ᐱᔨᑦᓯᕋᐅᑎᖓ 

ᐱᕚᓪᓕᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪ ᓯᑕᒪᑦ ᐃᖅᑲᓇᐃᔮᑦ 

ᓴᖅᑭᕈᒪᔭᕗᑦ ᐄᔭᒐᓕᕆᔨ, ᒪᕐᕉᓪᓗ ᐄᔭᒐᓕᕆᓂᕐᒥᒃ 

ᑲᒪᔨᐅᔫᒃ, ᐊᒻᒪ ᐊᑕᐅᓯᖅ ᐊᕙᑎᓕᕆᓂᕐᒧᑦ 

ᐊᓪᓚᑕᐅᔪᓂᒃ ᓇᕿᑦᑕᖅᑎᐅᔪᒥᒃ. ᑖᒃᑯᐊ 

ᐃᔭᒐᖅᑖᕐᕕᓕᕆᓂᕐᒧᑦ ᐱᕚᓪᓕᓂᐊᕐᒪᑕ ᓄᓇᕗᒻᒥ 

ᐄᔭᒐᖃᖅᑎᑦᓯᕙᓐᓂᕆᔭᖏᑦ.  

 

ᐆᑦᑑᑎᒋᓗᒍ ᑭᑐᒧᑦ, ᐃᓂᑦᓴᕆᔭᐅᔪᑦ ᑭᑐᒧᑦ 

ᐊᑑᑎᖃᔭᕐᒪᖔᑕ ᓲᕐᓗ ᐋᓐᓂᐊᖃᖅᐸᑦᑐᓄᑦ 

ᐄᔭᒐᖃᖅᑎᑦᓯᕙᓐᓂᐅᔪᖅ ᑐᓴᕈᒥᓇᖅᑑᓕᖅᓱᓂᓗ 

ᑖᓐᓇ ᓄᓇᕗᒻᒥᐅ ᐊᑐᐃᓐᓇᖃᕈᓐᓇᕐᓂᐊᓕᕐᒪᑕ  

ᐃᓚᖏᓐᓂᒃ ᐃᓱᐊᖅᓴᐅᑎᐅᔪᓐᓇᖅᑐᓂᒃ 

ᐋᓐᓂᐊᖃᖅᑐᓄᑦ. ᑕᒪᓐᓇ 

ᐱᓕᕆᐊᕆᒐᔪᓐᓂᖅᓴᐅᓕᖅᑕᕗᑦ. ᖁᕕᐊᓇᒻᒪᕆᖕᒪᑦ 

ᖁᕕᐊᓇᖅᑐᖅ ᓄᓇᕗᒻᒥᐅᑦ ᐊᑐᕈᓐᓇᕐᒪᑕ ᑳᓐᓱᒧᑦ 

ᑲᒪᒋᔭᐅᓂᕐᒥᒃ ᑕᒫᓂ ᓄᓇᕗᒻᒥ. 

ᑐᕌᒐᖃᖅᐳᒍᑦ ᐱᕚᓪᓕᖅᑎᓐᓇᓱᒃᓗᑎᒍᑦ ᑖᓐᓇ 

ᐱᔨᑦᑎᕋᐅᑎ. ᐃᓅᓕᓴᐅᑎᑦ 

ᐱᑐᐃᓐᓇᐅᓐᖏᑦᑐᒻᒪᕆᐅᕗᑦ 

ᐃᓚᖃᑐᐃᓐᓇᕆᐊᖃᖅᖢᑎᒡᓗ ᑐᖁᓐᓇᖅᑐᓂᒃ 

ᐃᓅᓕᓴᐅᑎᓂᒃ ᐃᒃᐱᓐᓇᐃᑐᓕᓂᕐᒧᑦ ᒪᒥᓴᐅᑎᓂᒃ. 

ᑖᒃᑯᐊ ᓄᑖᑦ ᐃᖅᑲᓇᐃᔮᑦ ᐃᑲᔪᕋᔭᖅᑐᑦ 

ᐅᕙᑦᑎᓐᓂᒃ ᐊᑐᐃᓐᓇᐅᑎᑦᓯᓂᕐᒧᑦ ᖃᓂᓐᓂᖅᓴᒥᒃ 

ᐊᖏᕐᕋᒧᑦ.  

 

ᐊᕙᑎᓕᕆᓂᕐᒧᑦ ᑎᑎᕋᖅᑎᐅᑉ ᐃᓂᖓ 

ᐋᖅᑭᒃᓯᒪᔪᖅ ᐱᐅᓯᒋᐊᕐᓗᒍ ᐊᖏᓂᖓ 

ᐊᕙᑎᓕᕆᓂᕐᒧᑦ ᖃᓄᐃᓐᖏᑦᑎᐊᕐᓂᕐᒧᑦ 

ᖃᐅᔨᓴᐃᓐᓇᕐᓂᖅ ᐅᓂᒃᑳᓕᐅᕐᓂᕐᓗ.  

 

ᐱᔾᔪᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ, ᓄᑖᓂᒃ ᒪᓕᒐᕐᓂᒃ 

ᐊᑐᓕᕐᓂᐊᖅᑐᑦ ᐅᐱᕐᖔᖅ ᐊᕙᑎᐅᑉ 

ᖃᓄᐃᓐᓂᖓᓄᑦ ᐅᓂᒃᑳᓕᐅᖃᑦᑕᕐᓂᕐᒧᑦ. 

ᕿᓂᖅᑐᒍᑦ ᓇᓖᕌᕈᑎᒃᓴᓂᑦ ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ 

ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓗᑎᒃ, 

ᐊᑐᐃᓐᓇᐅᓂᐊᖅᑐᖅ ᖃᕋᓴᐅᔭᒃᑯᑦ ᑕᕝᕙᓂ 

ᐅᓪᓗᖅᓯᐅᑎᒥ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑦᑎᐊᖅᑕᐃᑦ. ᑕᐃᒪᓕ, ᑖᒃᑯᐊ 

ᑎᓴᒪᐅᓪᓗᑎᒃ ᐃᖅᑲᓇᐃᔭᖅᑎᐅᓂᐊᓕᖅᑐᑦ, 

ᐃᖅᑲᓇᐃᔭᓕᓐᖏᑉᐸᑕᓗ, ᖃᓄᖅ 

ᐱᒋᐊᖅᐸᓪᓕᐊᓂᐊᖅᑐᐃᑦ ᓇᓗᓇᓐᖏᑦᑐᖅ ᑕᒫᓂ 

ᐊᕐᕌᒍᒥ ᐅᑭᐅᖅᑕᖅᑐᒦᑦᑑᑦ ᐅᕝᕙᓗ ᖃᓄᖅ 

ᐊᕕᑦᑐᖅᓯᒪᕙᑦ, ᖃᓪᓗᓈᓃᑦᑐᑦ 

ᖃᓄᐃᓕᖓᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᐊᖏᖅᑕᐅᓂᖅᐸᑦ ᑐᒃᓯᕋᕈᑎᒋᓯᒪᔭᕗᑦ, ᒪᕐᕉᒃ 

ᐱᓕᕆᐊᒃᓵᒃ ᑲᖏᖅᖠᓂᕐᒦᓇᔭᖅᑑᒃ, ᐊᒻᒪ ᒪᕐᕉᒃ 

ᑕᒫᓂ ᐃᖃᓗᓐᓂ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐅᑭᐅᖅᑕᖅᑐᒦᓐᖏᑦᑐᑦ, ᓄᓇᕗᒻᒦᖏᑦᑐᑦ 

ᑮᓇᐅᔭᓕᐅᕐᓂᖏᑦ ᐅᕝᕙᓗ 

ᑳᓐᑐᕌᒃᑯᑦ? ᖃᓄᐃᓕᖓᒐᔭᕐᓂᖏᓐᓂᒃ 

ᑮᓇᐅᔾᔭᔅᓵᖏᑦ ᑕᒪᐅᖓ ᐊᑦᑐᐊᓂᖃᕋᔭᖅᐸᑦ? ᓲᕐᓗ, 

ᒫᓂ ᐅᑭᐅᖅᑕᖅᑐᒥᐅᔅᓯᐅᑎᓂᒃ 

ᐊᑭᓕᖅᓱᑕᐅᓂᖅᓴᖃᓲᖑᒻᒪᑦ ᒐᕙᒪᒃᑯᓐᓃᑦᑐᓂᑦ, 

ᑕᒪᒃᑯᐊ ᖃᓄᖅ ᐃᓂᓪᓚᖓᓂᐊᕆᕙᓪᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᐸᕐᓇᐃᖅᓯᒪᔪᒍᑦ ᐱᓕᕆᐊᒃᓴᑦ ᓯᑕᒪᐅᔪᑦ ᑖᒃᑯᐊ 

ᐅᖃᐅᓯᕆᔭᕗᑦ ᑕᒫᓂ 

ᐅᑭᐅᖅᑕᖅᑐᒥᓯᐅᓗᑦᑖᕋᔭᖅᑐᑦ, ᑐᑦᓯᕌᕈᑎᒋᓯᒪᔭᕗᑦ 

ᑖᓐᓇ ᒪᓕᒃᖢᒍ, ᑲᖏᖅᖠᓂᕐᒥᑦ ᒪᕐᕉᒃ, ᐊᒻᒪ 

ᐃᖃᓗᖕᓂ ᒪᕐᕉᒃ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᔪᒍᑦ. ᑕᐃᒪ ᐊᐱᖅᑯᑎᒋᒃᑲᓐᓂᕈᒪᒋᓪᓗᒍ ᐅᓇ 

ᐊᕐᕌᒍ 2024-25 ᐸᕐᓇᒍᑕᐅᔪᓂᒃ 

ᑮᓇᐅᔭᖅᑐᕈᑎᔅᓴᖅ ᖃᓄᖅ 

ᐋᖅᑭᔅᓯᒪᓂᕆᔭᒐᖅᑕᖓᓄᑦ ᐅᓇ ᐅᖃᖅᓯᒪᓂᖓ. 

(ᑐᓵᔨᑎᒍᑦ) ᐋᓐᓂᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᖃᖓᑦᑕᖅᑎᑕᐅᓯᒪᔪᒃᑯ 

ᐱᔨᔅᓯᕋᐅᑎᖃᐃᓐᓇᕐᓂᐊᖅᐳᑦ. ᑭᓱᓪᓚᑦᑖᒥᒃ 

ᖃᕆᑕᐅᔭᒃᑯᑦ ᐱᔨᔅᓯᕋᐅᑎᐅᕙᒻᒪᑕ, 

ᐃᑲᔪᕈᑎᐅᕙᒻᒪᑕ ᐱᔨᔅᓯᕋᐅᑎᕙᑦᑐᓪᓗ ᑭᓲᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᖃᐅᓯᕆᓂᐊᕋᒃᑯᑦ ᖃᕆᑕᐅᔭᒃᑯᑦ 

ᐃᓱᐊᖅᓴᐃᓂᐅᔪᖅ ᑖᓐᓇ ᑐᖏᓕᕋ 

ᐅᓂᒃᑳᓂᐊᖅᐳᖅ ᓇᒧᓐᖓᑉᐸᓪᓕᐊᓂᐊᕐᓂᖏᓐᓂᑦ 

ᓯᕗᓂᔅᓴᑎᓐᓂᒃ.  

 

ᒫᓐᓇᐅᔪᖅ, ᑕᒪᓐᓇ ᖃᕋᓴᐅᔭᒃᑯᑦ ᑲᒪᓂᖅ 

ᐅᕙᑦᑎᓐᓄᑦ ᐱᐅᔪᒻᒪᕆᐅᕗᖅ ᐊᒃᑐᐃᓂᖃᕐᖓᑦ 

ᐊᒻᒪᓗ ᐊᑐᐃᓐᓇᐅᒻᒪᑦ 

ᓄᓇᕗᓕᒫᒥ. ᑕᒪᕐᒥᒃ 25-ᖑᔪᑦ ᓄᓇᓖᑦ 

ᐱᔭᕆᐊᖃᖅᑐᓂᒃ ᐊᑐᒐᒃᓴᖃᖅᐳᑦ ᐊᒻᒪ 

ᐱᓕᕆᔾᔪᑎᖃᖅᑐᐃᓐᓇᐅᓪᓗᑎᒃ ᖃᕆᓴᐅᔭᒃᑯᑦ 

ᑲᒪᒋᔭᐅᔾᔪᑎᓂᒃ ᐊᑐᕈᓐᓇᖅᑐᓂᒃ. ᖃᕆᑕᐅᔭᒃᑯᑦ 

ᑲᒪᒋᔭᐅᓂᕐᒧᑦ ᐱᓕᕆᐊᕆᓪᓗᐊᑕᖅᑕᕗᑦ 

ᖃᕆᑕᐅᔭᒃᑯᑦ ᐃᓗᐊᖅᓴᐃᓂᕐᒧᑦ ᐱᓕᕆᐊᖑᕙᒃᑐᖅ, 

ᑕᒪᓐᓇᓗ ᑲᔪᓯᑎᑕᐅᓯᒪᓪᓗᓂ 

2021−ᖑᓚᐅᕐᓂᖓᓂᑦ, ᑕᑯᕙᓪᓕᐊᓪᓗᑕᓗ 

ᐅᓄᖅᓯᕙᓪᓕᐊᔪᓂᒃ ᖃᔅᓯᐅᓂᕆᔭᖏᓐᓂᒃ 

ᐱᓕᕆᕝᕕᒋᔭᐅᕙᒃᑐᑦ ᑲᒪᒋᔭᐅᕙᒃᑐᑦ ᑕᕝᕘᓇ 

ᐱᓕᕆᐊᖑᔪᑎᒍᑦ. ᐃᓄᐃᑦ ᐋᓐᓂᐊᑯᑖᒃᑐᑦ 

ᖃᕆᑕᐅᔭᒃᑯᑦ ᑲᒪᒋᔭᐅᔪᓐᓇᖅᑐᑦ ᑕᒡᕘᓇ 

ᐱᓕᕆᐊᒃᓴᒃᑯᑦ.  

 

ᐊᒻᒪᓗ, ᐋᖅᑭᒃᓯᓯᒪᔪᒍᑦ ᐊᔾᔨᐅᖏᑦᑐᒥᒃ 

ᖃᕆᑕᐅᔭᒃᑯᑦ ᑲᒪᓂᕐᒥᒃ ᕿᑭᖅᑕᓂ ᐋᓐᓂᐊᕕᖓᓂ 

ᐊᒻᒪᓗ ᒪᕐᕉᒃ ᐋᓐᓂᐊᕕᐅᔪᑦ ᐋᑐᕚᒥ: ᓱᕈᓰᑦ 

ᐋᓐᓂᐊᕕᖓᑦ ᑲᓇᓐᓇᖓᓂ ᐋᓐᑎᐅᕆᐅ ᐊᒻᒪᓗ 

ᓂᐊᖁᓕᕆᔨᖏᑦ ᐋᑐᕚᒥ ᐋᓐᓂᐊᕕᖓᓂ. ᑕᒪᒃᑯᐊ 

ᓯᕗᒻᒧᐊᒃᑎᑦᑎᓃᑦ ᐱᒻᒪᕆᐊᓘᕗᑦ ᐱᑎᑦᑎᓂᐊᕐᓗᓂ 

ᑲᒪᒋᔭᖃᕐᓂᕐᒥᒃ ᐊᒃᑐᖅᑕᐅᓴᕋᐃᓛᓄᑦ 

ᐱᕐᔪᐊᖅᑎᓪᓗᒋᑦ, ᐱᓗᐊᓐᖑᐊᖅᖢᓂ 

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ, ᑕᒪᑐᒧᖓᓗ, 

ᖁᔭᓕᕗᒍᑦ. 

 

ᐆᒻᒪᑎᓕᕆᔭᐅᓂᖅ ᓴᖅᑭᑕᐅᓯᒪᓕᖅᑐᖅ 

ᕿᑭᖅᑖᓗᓕᒫᒥᑦ, ᑕᒪᓐᓇ ᐱᒋᐊᕈᑎᑦᑎᐊᕙᐅᔪᖅ. 

ᐃᓱᒪᔅᓴᖅᓯᐅᖅᐳᒍᑦ ᐊᑐᓕᖅᑎᑦᑎᔪᒪᓪᓗᑕ 

ᐊᔾᔨᐸᓗᖏᓐᓂᑦ ᐋᓐᓂᐊᕕᓐᓂᑦ ᑭᕙᓪᓕᕐᒥ ᐊᒻᒪ 

ᕿᑎᕐᒥᐅᓂᑦ. ᐊᒻᒪᓗᒃᑲᓐᓂᖅᑕᐅᖅ, 

ᐱᒋᐊᖅᑎᑦᑎᓯᒪᓕᖅᐳᒍᑦ ᖃᕆᑕᐅᔭᒃᑯᑦ 

ᐅᖃᐅᓯᕐᓄᑦ ᖃᐅᔨᓴᖅᓯᕙᖕᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑎᒥᒃᑯᓪᓗ 

ᓈᒻᒪᒃᓴᓐᖏᔾᔪᑎᖃᖅᖢᑕ ᒪᓂᒪᑎᑦᑎᕙᒃᖢᑕ 

ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᓂᒃ.  

 

ᑖᓐᓇ ᐱᔾᔪᑎᒋᓪᓗᒍ ᓯᕗᓂᑦᑎᓐᓂ 

ᐱᕙᓪᓕᐊᓂᐅᓂᐊᖅᑐᖅ ᖃᕋᓴᐅᔭᒃᑯᑦ 

ᑲᒪᒋᔭᐅᖃᑦᑕᖁᓪᓗᒍ, ᑐᓂᔪᒪᒐᒃᑯ ᑐᖏᓕᓐᓄᑦ, 

ᐃᒃᓯᕙᐅᑖᖅ, ᑕᒪᓐᓇ ᓈᒻᒪᑉᐸᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᓪᓗ  

ᐊᐱᕆᒻᒪᑦ ᒪᓕᒐᓕᐅᖅᑎ. ᐃᒻᒪᖄ 

ᑐᓴᖅᑎᑦᓯᐊᕐᔪᑲᓐᓂᕈᒪᖃᐃ, ᓄᑖᓂᒃ 

ᐱᓕᕆᐊᕆᓯᒪᓕᖅᑕᑎᓐᓂᒃ ᐊᕐᕌᓂᓂᑦ. ᒥᓂᔅᑕᒥᒃ 

ᐅᖃᐅᓯᖃᖅᑲᐅᒻᒪᑦ, ᐆᒻᒪᓯᓕᕆᔩᑦ ᐊᒻᒪᑦᑕᐅᖅ 

ᖃᕆᑕᐅᔭᒃᑯᑦ ᐱᖃᕐᒥᔪᒍᑦ ᑕᒪᒃᑯᐊᓗ 

ᐱᕐᕈᓗᐊᕿᒐᓚᑦᑐᓄᑦ ᓴᐅᓂᒃᑯᑦ ᐊᒻᒪᓗ 

ᐃᒡᒋᐊᓕᕆᔩᓪᓘᓐᓃᑦ ᑕᒪᒃᑯᐊ 

ᐅᑕᖅᑭᑯᑖᕈᑎᐅᓗᐊᖅᐸᑦᑐᓄᑦ ᐊᑦᑐᐊᓪᓚᕆᑦᑐᖅ, 

ᓄᓇᕗᒻᒥᐅᓄᑦ ᐊᑐᖅᑕᐅᕙᑦᑐᓄᑦ ᑭᓱᓪᓚᑦᑖᓂᒃ 

ᐃᓱᐊᖅᓴᖅᑕᐅᓂᕐᒧᑦ ᐊᒻᒪ ᐊᑐᕐᔫᒥᒍᓐᓇᖁᑉᓗᑎᒍ 

ᖃᕆᑕᐅᔭᕐᓅᓕᖓᔪᑦ ᓄᓇᓕᓐᓂ 

ᐊᐅᓪᓚᑭᑕᕐᔫᒥᖃᑦᑕᕐᓂᐊᖏᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ, ᐄ, 

ᑖᒃᑯᐊ ᑐᓴᕈᒥᓇᑦᑎᐊᖅᑐᑦ ᑖᓐᓇ ᓄᓇᕘᒻᒥᐅᓄᑦ 

ᖁᕕᐊᒋᔭᐅᓪᓚᕆᑦᑐᖅ ᓇᓗᓇᖏᑦᑐᖅ 

ᖁᕕᐊᒋᔭᐅᒋᐊᓪᓚᑲᓐᓂᕐᓂᐊᖅᑐᓂᓗ. ᑭᓯᐊᓂᓕ 

ᐊᐱᖅᑯᑎᔅᓴᖃᕕᒋᐅᑎᒍᑎᒻᒥᔭᕋ ᐃᒫᒃ, 

ᐱᕈᖅᐸᓪᓕᐊᑐᐃᓐᓇᖅᑰᔨᒻᒪᑦᑕᐅ ᐅᓇ 

ᐱᔾᔪᑎᒋᓪᓗᒍ, ᑕᒪᒃᑯᐊ 

ᐋᓐᓂᐊᕕᓕᖅᑭᑦᑖᖃᑦᑕᖅᑐᐃᑦ ᓄᓇᒥᓂᒃ 

ᓘᑦᑕᖃᓐᖏᑦᑐᓂᒃ, ᖃᓄᖅ ᓘᑦᑖᒥᒃ 

ᐅᖃᖃᑎᖃᕈᒪᒍᑎᒃ ᑕᕝᕘᓇ ᐃᓂᔅᓴᓕᐅᕈᔾᔭᐅᓗᑎᒃ 

ᖃᓄᐃᑕᐅᔪᓐᓇᖏᓐᓂᑯᖏᓐᓄᑦ 

ᐋᓐᓂᐊᓯᐅᖅᑎᖏᓐᓄᑦ, 

ᑕᐃᓚᓈᖅᑖᑎᑕᐅᑐᐃᓐᓇᖃᑦᑕᕐᓂᖏᓐᓄᑦ ᐅᕝᕙᓗ 

ᓈᒍᓇᖏᑦᑐᓂᓪᓘᓐᓃᑦ. ᑕᒪᒃᑯᓂᖓ 

ᐱᑎᑕᐅᑐᐃᓐᓇᓕᖅᑭᑦᑖᖃᑦᑕᑎᓪᓗᒋᑦ.  

 

ᖃᓄᖅ ᑖᓐᓇ ᐋᓐᓂᐊᖃᑦᑕᖅᑐᖅ ᐃᒻᒥᓂᒃ 

ᖃᐅᔨᒪᔪᖅ ᑐᑭᓯᐊᓪᓚᕆᑦᑐᖅ ᓱᔪᖃᖅᑐᖅ ᐃᓗᒥᓂᒃ 

ᑎᒥᒥᓂᒃ. ᓘᑦᑖᒥᒃ ᑕᑯᔪᒪᓗᓂ 

ᐅᖃᓪᓚᖃᑎᖃᕈᒪᓗᓂ ᐃᓱᒫᓗᓐᓂᑯᒥᓄᑦ, ᑕᕝᕘᓇ 

ᖃᕆᑕᐅᔭᒃᑯᓂᓛᒃ ᑕᑯᓐᓇᖃᑦᑕᐅᑎᓂᒃᑯᑦ 

ᐅᖃᓪᓚᖃᑦᑕᐅᑎᓗᑎᒃ ᐅᖓᓯᑦᑐᒦᒃᑲᓗᐊᕐᓗᑎᒃ. 

ᑖᓐᓇ ᑕᕝᕗᖓ ᐃᓕᒪᖃᓯᐅᑎᓂᐅᓴᕙ? 

ᑭᖒᒪᑦᑎᓪᓚᕆᓐᓂᖓ ᑖᓐᓇ ᐃᓄᒃ ᐋᓐᓂᐊᔪᖅ 

ᐃᒻᒥᓂᒃ ᖃᐅᔨᒪᔪᖅ. 

ᖃᐅᔨᒪᓂᖅᓴᐅᓂᖅᓴᐅᓕᖃᑦᑕᕐᒥᒻᒪᑕᒪᑯᐊ 

ᖃᐅᔨᓴᖅᑏᑦ ᐅᕙᒍᑦ ᖃᐅᔨᒪᒐᓗᐊᖅᑐᑕ ᓇᒻᒥᓂᖅ 

ᑎᒥᑦᑎᓐᓂᒃ ᓱᓕᒍᓐᓃᖅᑰᔨᓪᓗᑕ ᑕᐃᒪᓗ 

ᐅᐸᓗᕐᓇᖅᑐᖃᓕᖅᑐᓂ. ᓲᕐᓗ ᐋᓐᓂᐊᒥᒃ 

ᐋᖅᑭᑦᑕᐅᔪᓐᓇᖏᑦᑐᒥᒃ, ᑕᖅᑭᖃᕈᓐᓃᖅᑐᓂᓘᓐᓃᑦ 

ᐃᓅᕕᔅᓴᖃᕈᓐᓃᓂᕐᒥᒃ ᒪᑯᓂᖓ 

ᓴᖅᑭᖅᑐᖃᓚᐅᕐᓚᖃᑦᑕᕐᖓᑦ.  

ᐱᕈᖅᐸᓪᓕᐊᑐᐃᓐᓇᕐᓂᑯᖓᓄᑦ. ᖃᓄᖅ ᑕᒪᓐᓇ 

ᓘᑦᑖᒥᒃ ᐅᖃᖃᑎᖃᕈᒪᓂᕐᒥᒃ ᐃᓚᓕᐅᓯᒪᓂᐊᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᖅ: ᒪ’ᓇ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᐅᖃᐅᓯᕆᔭᕗᑦ ᐃᑭᐊᖅᑭᕕᑎᒍᑦ ᖃᓄᖅ 

ᑕᑯᔭᐅᔫᓪᓗᐊᕐᓂᖅ ᐃᖢᐊᖅᓴᐃᔨᓂᑦ 

ᓇᔭᖑᐊᕐᒥᓪᓘᓐᓃᑦ. ᐄ, ᑕᒪᓐᓇ 

ᐃᓚᒋᔭᐅᓯᓇᕆᐊᖃᕋᔭᖅᑐᖅ ᐅᖃᐅᓯᕆᔭᖓᓄᑦ 

ᒪᓕᒐᓕᐅᖅᑎᐅᑉ, ᐱᔪᓐᓇᐅᑎᖃᓗᒃᑖᕐᒪᑕ 

ᓄᓇᕗᒻᒥᐅᑦ ᑕᑯᔭᐅᓂᐊᕌᖓᒥᒃ ᐃᖢᐊᖅᓴᐃᔨᒧᑦ 

ᓇᔭᖑᐊᕐᒧᓪᓘᓐᓃᑦ. ᐅᖃᖅᑑᓪᓗᐊᖃᑐᕐᒪᑕ, 

ᐅᖃᖅᑑᓪᓗᐊᕋᑉᑕ ᑭᓇᐅᒥᐊᒐᓗᐊᕐᓂᕈᑉᑕ. 

ᐃᖢᐊᖅᓴᐃᔨᒃᑲᓐᓂᕐᒧᑦ ᑕᑯᔭᐅᒍᐊᖅᑐᖓ 

ᐅᕙᓪᓘᓐᓃᑦ ᓇᔭᖑᐊᑲᓐᓂᕐᒧᑦ ᑕᑯᔭᐅᓱᐊᖅᑐᖓ. 

ᐊᖏᖃᒌᖏᓐᓂᖅᑕᖃᕈ’ᒪᑦ ᓈᒻᒪᒃᖢᓂᓗ ᑕᒪᓐᓇ. 

ᐃᓗᐊᖅᓴᐅᑎᑕᐅᖁᔭᐅᖏᑦᑐᒥᒃ ᐅᕝᕙᓘᓐᓃᑦ 

ᖃᓄᖅ ᐋᓐᓂᐊᕐᓂᖃᕐᒪᖔᑦ, 

ᐊᖏᖃᑎᒌᖏᓐᓂᖅᑕᖃᕌᖓᑦ, 

ᐱᔪᓐᓇᐅᑎᖃᖅᑐᓗᒃᑖᖑᖕᒪᑕ ᓄᓇᕗᒻᒥᐅᑦ. 

ᐃᒪᐃᓕᓗᑎᑦ ᑕᑯᔭᐅᔪᒪᔪᖓ ᑐᑭᓯᒃᑲᓐᓂᕈᐊᖅᑐᖓ 

ᐊᓯᐊᓄᑦ ᐅᕝᕙᓘᓐᓃᑦ ᐅᖃᖃᑎᖃᕈᐊᖅᑐᖓ 

ᐃᖢᐊᖅᓴᐃᔨᓂᒃ ᑕᒪᑐᒪ ᒥᒃᓵᓄᑦ. ᑕᒪᓐᓇ 

ᐃᑭᐊᖅᑭᕕᒃᑯᑦ ᑕᑯᔭᐅᔫᓪᓗᐊᕐᓂᖅ 

ᐃᓚᒋᔭᐅᓯᓐᓇᕆᐊᖃᕋᔭᖅᑐᖅ ᐃᓚᖓᒍᑦ. ᒪ’ᓇ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᐃᒪ 

ᑕᕝᕙ ᐊᐱᕆᒋᐊᓪᓚᑲᓐᓂᕈᑎᒋᔪᒪᒃᑲᓐᓂᖅᐸᕋ.  

(ᑐᓵᔨᑎᒍᑦ) ᑭᓱᓂᒃ ᐱᔭᕐᓂᓐᖏᔾᔪᑎᓂᒃ ᐱᑕᖃᖅᐸ 

ᑕᐃᒪᓐᓇ ᐃᑭᐊᖅᑭᕕᒃᑯᑦ ᖃᐅᔨᓴᐃᔪᒪᓂᐊᖅᑎᓪᓗᓯ 

ᑲᒪᒋᔭᐅᔭᕆᐊᓕᖕᓂᒃ?  (ᑐᓵᔨᑎᒎᕈᓐᓂᖅᑐᖅ) 

ᑐᑭᓯᒋᐊᒃᑲᓐᓂᕈᒪᔾᔪᑎᒋᓪᓗᒍ ᐱᒡᒐᓇᕈᑎᖏᓐᓂᒃ 

ᓱᓇᒥᒃ ᑖᓐᓇ ᐱᔨᑦᑎᕋᕐᓂᓯ 

ᐱᕚᓪᓕᑎᒃᑲᓐᓂᕋᓱᐊᕋᓱᐊᕐᓂᓕᖅᑎᓪᓗᓯᐅᒃ ᑕᒫᓂ 

2024-25 ᐸᕐᓇᒍᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᐃᓚᖓᒍᑦ ᑐᓗᖅᑕᕈᑕᐅᑦᑕᖅᑐᖅ ᑕᒪᓐᓇ 

ᐃᑭᐊᖅᑭᕕᐅᑉ, 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᕐᖑᓇ, ᐃᑭᐊᖅᑭᕕᒃᑰᕈᑕᐅᕼᐅᖅᑐᑦ 

ᐱᐊᓚᐃᓐᓂᖓ, ᓱᒃᑲᐃᓂᖓ. ᓄᖅᑲᖅᑖᖅᑐᒥᒃ 

ᑕᕐᕆᔭᖅᑕᕐᒪᑕ. ᑕᒪᓐᓇ ᐱᔾᔪᑎᒋᑉᓗᒍ, ᐅᑯᓂᖓ 

ᖃᖓᑦᑕᖅᑎᑕᐅᓯᒪᔪᓂᑦ ᓯᑖᓕᓐᒃ−ᖑᓂᕋᖅᑕᐅᔪᓂᑦ 

ᐃᑭᐊᖅᑭᕕᒃᑰᕈᑕᐅᕙᒃᑐᓂᑦ ᐋᖅᑭᒃᓱᐃᕙᓪᓕᐊᔪᒍᑦ. 

ᑖᒃᑯᐊ ᒐᕙᒪᒃᑯᓐᓄᑦ ᐱᔨᑦᓯᕋᖅᑐᓕᕆᔨᒃᑯᑦ 

ᐃᑲᔪᕐᒪᑎᒍᑦ ᖁᔭᒋᕙᖅᐳᑦ ᑖᒃᑯᐊ. 

ᑐᓗᖅᑕᕈᑕᐅᓂᖓ ᑕᒪᓐᓇ ᐅᖃᐅᓯᕆᐊᓂᒃᐸᕋ.  

 

ᐃᒻᒪᖄᑦᑕᐅᖅ ᐅᖃᐅᓯᕆᔫᓪᓗᐊᕐᓂᕈᒃᑯ, 

ᐃᒃᓯᕙᐅᑖᖅ, (ᑐᓵᔨᑎᒍᑦ) ᑖᒃᑯᓇᓂ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪᓗ 

ᐊᐱᖅᑯᑎᒋᔭᐅᖅᑲᐅᔪᖅ ᓘᒃᑖᒃᑲᓐᓂᕐᒥᒃ 

ᑕᑯᔭᐅᔪᒪᓗᓂ ᐋᓐᓂᐊᖃᕐᓇᓐᖏᑦᑐᓕᕆᓂᐅᓪᓗ 

ᒥᒃᓵᓄᑦ ᓄᓇᕗᒻᒥᐅᑕᐃᑦ ᓇᖕᒥᓂᖅ 

ᐸᐃᑉᐹᖅᑯᑎᒥᖕᓂᒃ ᑕᑯᔪᓐᓇᖁᔭᕗᑦ. ᑕᐃᒪᓐᓇ 

ᐸᕐᓇᓯᒪᔭᕆᐊᖃᖅᑐᒍᑦ ᐸᐃᑉᐹᖏᑦ ᐃᒻᒥᒨᖓᔪᑦ 

ᑕᐃᒃᑯᐊ ᑕᑯᔪᓐᓇᕐᓗᓂᒋᑦ. ᑖᓐᓇ 

ᐊᑐᓕᖅᑎᖅᐸᓪᓕᐊᔪᒪᓂᐊᖅᑕᕗᑦ ᑕᒪᑐᒪᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒡᒋᖅᑐᒥᒃ. 

ᐊᑐᐃᓐᓇᖃᕐᓂᖅᓴᐅᓗᑎᒃ ᐃᓕᖕᓄᑦ ᑐᕌᖓᔪᓂᒃ 

ᐸᐃᑉᐹᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓗ ᑕᐃᒪ 

ᐅᐊᑦᑎᐊᕈᒋᐊᖅ ᐅᖃᖅᑲᐅᒐᕕᑦ ᑖᒃᑯᐊ 

ᓄᓇᕗᒻᒥᐅᑕᐃᑦ ᓯᕗᓪᓕᐅᑎ, ᐃᓛᒃ, 

ᓯᕗᓪᓕᐅᑎᔭᕆᐊᖃᕐᓂᕐᒥᒃ, 

ᓯᕗᓪᓕᐅᔾᔭᐅᔭᕆᐊᖃᓪᓚᕆᓐᓂᖏᓐᓂᒃ 

ᓇᓗᓇᐃᕈᑎᒋᖅᑲᐅᒻᒥᒐᕕᐅᒃ, ᑕᒪᓐᓇᐃᓛᒃ 

ᐃᓂᔅᓴᖅᑖᕋᓱᐊᖃᑦᑕᕐᓂᐅᕙᑦᑐᖅ ᓘᒃᑖᓄᑦ 

ᑕᑯᔭᐅᔪᒪᓂᕐᒥᒃ ᐊᑯᓂᓗᐊᖅ ᐃᓚᖏᑦ ᐊᓪᓛᑦ 

ᐳᐃᒍᖅᑕᐅᓪᓗᑎᑦ ᑕᐃᒪᓐᓇᐃᑦᑑᖃᑦᑕᓯᐅᖑᖕᒪᑕ.  

ᑕᒪᓐᓇ ᑕᐅᑐᖅᑰᕈᑎᒋᓯᒪᕕᓯᐅᒃ 

ᐋᖅᑭᕚᓪᓕᕈᑎᒋᓂᐊᕐᒪᖔᖅ ᓘᒃᑖᒻᒪᕆᓐᓂᒃ 

ᑕᑯᔭᕆᐊᖃᕐᓂᐅᕙᑦᑐᖅ ᑕᕝᕘᓇ ᐃᑭᐊᕐᕆᕕᒃᑯᑦ 

ᑕᑯᓐᓇᖃᑦᑕᐅᑎᓂᕐᒥᒃ ᓘᒃᑖᓕᕆᔭᐅᓗᑎᑦ 

ᐅᖃᓪᓚᖃᑎᖃᕐᓗᑎᒃ? ᑖᓐᓇᐅᓈ 

ᐱᕚᓪᓕᕈᑎᔅᓴᐅᓱᕆᑦᑎᐊᒃᑲᓐᓂᖅᑐᓯᐅᒃ 

ᐅᑉᐱᕆᓪᓗᓯᐅᒃ ᑕᐃᒪᓐᓇ 

ᐱᒋᐊᕈᑎᒋᒋᐊᒃᑲᓐᓂᖅᓯᒪᕕᓯᐅᒃ? ᐅᓇ ᐊᒥᓱᓂᑦ 

ᐃᓛᒃ ᐃᓗᓕᖃᒃᑲᓐᓂᕐᒥᒻᒪ, ᒪᓐᓇ ᓯᓚ 

ᐱᔾᔪᑎᒋᓪᓗᒍ. ᐃᓚᖏᑦ ᐊᐅᓪᓚᓐᖐᓐᓇᑦᑐᐃᑦ 

ᐳᐃᒍᖅᑕᐅᑐᐃᓐᓇᖃᑦᑕᖃᑦᑕᐸᒻᒪᑕ. 

ᐳᐃᒍᖅᑕᐅᓪᓗᑎᑦ 

ᐃᓂᔅᓴᓕᐅᖅᑕᐅᒃᑲᓐᓂᕈᓐᓃᖃᑦᑕᕐᓂᖅ ᐊᒥᓲᒻᒥᒻᒪᑕ 

ᐃᓂᔅᓴᓕᐅᖅᑕᐅᒃᑲᓐᓂᖃᑦᑕᓐᖏᑦᑐᑦ. 

ᐊᓪᓗᐃᒐᐃᒻᒪᑕ ᑕᑯᔭᐅᕕᔅᓴᒥᓂᒃ. ᑕᒪᓐᓇ 

ᐱᔾᔪᑎᒋᓪᓗᒍ ᓘᒃᑖᓄᑦ ᑕᑯᔭᐅᔭᕆᐊᖃᕐᓂᖏᑦ 

ᑖᓐᓇ ᐃᓱᒫᓗᓇᓪᓚᕆᓐᓂᖓᓂᒃ 

ᐃᓂᓪᓚᒍᑎᒋᒃᑲᓐᓂᕐᓂᐊᖅᑐᒋᕕᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᑭᓯᓇᑦᓯᐊᕐᓂᐊᕋᒪ ᖃᑉᓗᓈᑐᑦ ᑭᐅᓂᐊᖅᐸᕋ.  

 

(ᑐᓵᔨᑎᒍᑦ) ᐊᑐᐃᓐᓇᖃᕐᓂᖅ ᓘᒃᑖᓄᑦ ᓄᓇᕗᒻᒥᐅᑦ 

ᐱᔾᔪᑎᒋᓪᓗᒋᑦ ᑕᐃᒪᓐᖓᓕᒫᖅ ᐊᕐᕌᒍᑕᒫᑦᑎᐊᖅ 

ᑕᒪᒃᑯᐊ ᕿᒥᕐᕈᓇᖃᑦᑕᖅᑕᕗᑦ ᓘᒃᑖᓪᓗ ᐅᓪᓗᓂᒃ 

ᖃᑦᓯᓂᒃ ᓄᓇᕗᒻᒦᓐᓂᐊᕐᒪᖔᑦ. 

ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᑕᐃᒃᑯᐊ 

ᑕᑯᔭᐅᔭᕆᐊᓖᑦ ᒪᑯᐊᓗ ᐱᔨᑦᑎᕈᑏᑦ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᓯᒪᔭᕆᐊᓖᑦ, ᒪᑯᐊᓗ 

ᓄᓇᓕᓐᓄᐊᖅᑕᕐᓂᖅᓴᐅᓗᑎᑦ ᓘᑦᑖᑦ ᐱᓗᐊᕐᓗᒋᑦ 

ᑕᐃᒃᑯᐊ ᓯᐅᑎᓕᕆᔩᑦ, ᑐᖅᖢᓕᕆᔩᑦ, ᕿᖓᓕᕆᔩᑦ 

ᐊᒻᒪᓗ ᐅᓄᖅᑐᐃᑲᓂᖅᑕᕐᓗᑎᑦ 

ᓄᓇᓕᖕᓄᐊᑦᑕᕐᓗᑎᒃ.  

 

ᑕᑯᓐᓇᕈᑦᑎᒃᑯᑦ ᕿᑭᑦᑕᕐᔪᐊᖅ, ᐃᓐᓇ ᐋᓐᓂᐊᕕᐊᒃ, 

ᐅᕙᓐᓂᒡᓘᓐᓃᑦ ᐃᓐᓇᐅᓂᖅᓴᐅᒻᒪᑦ 

ᐱᖁᑎᕐᔪᐊᓕᕆᓂᕐᒧᑦ ᐃᓛᓐᓂᒃᑯᑦ 

ᐱᔭᕐᓂᖏᔾᔪᑎᖃᖃᑦᑕᖅᑐᒍᑦ ᑕᐃᒪᐃᑦᑑᒪ ᓘᑦᑖᓂᒃ 

ᐊᑐᐃᓐᓇᖃᕐᓂᖅᓴᐅᓇᓱᒃᑐᒍᑦ. ᐄ, 

ᐃᑭᐊᖅᑭᕕᒃᑰᖅᑎᖃᑦᑕᕐᓂᐊᕐᒥᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᒻᒥᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᐃᒻᒥᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᒻᒥᒨᖓᔪᐃᑦ ᑕᒪᒃᑯᐊ 

ᓴᖅᑭᑕᐅᖃᑦᑕᕆᐊᖃᕐᓂᖏᓐᓂᒃ. 2017-ᒥᓂ 

ᐅᖃᐅᓯᕆᖃᑦᑕᖅᓯᒪᒐᒃᑯ ᐊᒻᒪᓗ ᐅᑯᐊ ᐸᕐᓇᐅᑏᑦ 

ᐅᖃᖅᓯᒪᔪᑦ ᑖᓐᓇ ᒪᓕᒐᒃᓴᒡᒎᖅ ᑕᒪᑐᒪᓂ 2024-

25-ᒥᑦ ᓴᖅᑭᑕᐅᓛᕐᒪᑦ. ᒥᓂᔅᑕ 

ᖃᓄᐃᓕᖓᓕᕐᒪᖔᑦ ᒪᓕᒐᕐᔪᐊᖅ, ᑖᓐᓇᖃᐃ 

ᐅᓂᒃᑲᐅᓯᕆᑲᐃᓐᓇᕐᓕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. 

ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᒋᒻᒪᒍ. (ᑐᓵᔨᑎᒍᑦ) ᐄ, 

ᑖᓐᓇ ᑭᓐᖒᒪᔭᐅᓯᒪᓕᕐᒪᑦ ᐊᕐᕌᒍᒐᓴᖕᓄᑦ.  

 

ᑕᐃᒃᑯᐊ ᐸᕐᓇᐅᑎᕗᑦ ᖃᓄᐃᓕᖓᓕᕐᒪᖔᓪᓗ 

ᑖᓐᓇ ᒪᓕᒐᕐᔪᐊᖅ ᒫᓐᓇ ᑐᑭᓯᓇᓱᑲᑕᒃᑐᒍᑦ 

ᑕᖅᑲᒃᑯᓇᓐᖓᑦ, ᐊᐱᖅᓱᑲᑕᒃᑐᑎᒃᑯᓪᓗ 

ᑕᐃᒪᐃᑦᑑᒻᒪᑦ. ᐃᓚᒋᔭᐅᖃᑕᐅᓂᐊᖅᑐᑦ 

ᓄᓇᕗᒻᒥᐅᑕᐅᓐᖏᑦᑐᑦ ᑐᑭᓯᓇᓱᓐᓂᖅ ᑕᒪᓐᓇ 

ᐊᑐᖅᑎᓪᓗᒍ, ᐊᒻᒪᓗ 

ᓄᓇᓕᖕᓄᐊᖅᑕᖃᑦᑕᕐᓂᐊᕐᒥᔪᒍᑦ 

ᐊᑕᐅᓯᐅᓐᖏᑦᑐᓄᑦ ᓄᓇᓕᖕᓄᑦ. 

 

ᑐᑭᓯᓇᓱᖕᓂᖅ ᐊᑐᖅᑎᓪᓗᒍ ᒐᕙᒪᐃᑦ ᐃᓗᐊᓂ 

ᐱᓕᕆᕝᕕᑦᑎᓐᓂᒃ ᑐᑭᓯᓇᓱᓐᓂᖃᓚᐅᕐᓗᑕ 

ᑕᖅᑲᐅᖓᖅᐸᓪᓕᐊᓗᑕ, ᑕᒪᓐᓇ ᖁᕕᐊᓈᓗᒃ 

ᐱᓕᕆᐊᕆᓕᕋᑦᑎᒃᑯᑦ, ᐊᒻᒪᓗ ᓂᕆᐅᑉᐳᒍᑦ 

ᑕᐃᒃᑯᐊ ᐅᖃᐅᓯᕆᔭᐅᓂᐊᖅᑐᑦ ᑕᒪᓐᓇ 

ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᓪᓕᒪᑐᐃᓐᓇᐅᓕᕐᖓᑕ ᑲᑎᒪᓂᕆᖃᑦᑕᕐᓂᐊᖅᑕᕗᑦ 

ᐃᒃᓯᕚᕐᓂᑦᑎᓐᓂᒃ, ᒪᓕᒐᒃᓴᐃᑦ ᑕᐃᒪ 

ᐊᑕᐅᑦᑎᒃᑯᐊᓗ ᖃᐃᑕᐅᓛᕐᒥᔪᒃ 

ᐃᓱᒪᒃᓴᖅᓯᐅᕈᑎᒋᓴᕆᔭᕆᐊᖃᖅᑕᕗᑦ 

ᐱᔭᕐᓂᖏᑦᑑᓂᐊᖅᑐᒃᓴᐅᒻᒪ. ᑖᓐᓇ 

ᐱᓕᕆᐊᕆᓇᓱᒃᖢᒍ ᒪᓕᒐᕐᔪᐊᖅ, ᑕᐃᒪᑐᖅ 

ᐱᕕᖃᖅᑎᑕᐅᑦᑎᐊᕐᓂᐊᖅᐳᒍᑦ 

ᕿᒥᕐᕈᐊᑦᑎᐊᕐᓂᐊᕋᑦᑎᒃᑯᑦ.  

 

ᑖᓐᓇ ᒪᓕᒐᕐᔪᐊᖅ ᖃᖓ ᑕᑯᓛᖅᐱᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᓗᓇᐃᖅᓯᔪᓐᓇᖏᑦᑐᖓ 

ᑐᑭᓇᓱᖕᓂᕐᒥᒃ ᒫᓐᓇ ᐊᑐᕋᑦᑕ ᖃᓄᐃᑉᐸᓪᓕᐊᓂᖓ 

ᑖᓐᓇ ᒪᓕᑐᐃᓐᓇᕋᔭᕐᒥᔭᕗᑦ, ᑕᐃᑯᖓ 

ᐃᓄᓕᒫᖅᑎᑦᑎᔭᕆᐊᖃᖅᑎᑕᐅᒐᑦᑕ, 

ᑖᓐᓇᐅᓚᐅᖅᑎᓪᓗᒍ ᐋᖅᑭᒋᐊᖅᓯᒪᓕᖅᑎᓪᓗᒋᑦ 

ᒪᓕᒐᕐᔪᐊᖅ ᑕᐃᒃᑯᐊ ᑕᑯᔪᓐᓇᖅᓯᓛᖅᑕᕗᑦ, 

ᑕᐃᑲᓐᖓᓗ ᐱᒋᐊᓕᕐᓗᑕ.  

 

ᑕᐃᒃᑯᐊ ᐊᑐᐊᒐᓕᕆᔩᑦ ᖁᔭᓐᓇᒦᕈᒪᔭᒃᑲ 

ᐱᓕᕆᔪᓪᓚᕆᐊᓘᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ 

ᑐᓴᐅᒪᑎᑕᐅᑦᑎᐊᖃᑦᑕᖅᖢᖓᓗ, 

ᓱᒃᑲᐃᓗᐊᕐᓂᖏᓐᓅᖏᑦᑐᖅ. ᐅᓪᓗᒥ 30-ᓃᖏᑉᐳᖅ, 

ᐊᑐᕆᐊᓖᑦ ᐊᑐᓕᖅᑎᑦᑎᕙᓪᓕ ᐊᓂᖅ, 

ᐊᑐᓕᖅᑎᑕᐅᓂᖓᓗ, ᑖᒃᑯᐊ ᐱᔭᕐᓂᖏᑦᑐᕈᓘᖕᒪᑕ 

ᑲᒪᒋᓇᓱᒃᖢᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑕᑯᓪᓗᒋᑦ 

ᖃᖓᒃᑯᑦ  ᑖᒃᑯᐊ ᐱᓕᕆᕕᐅᔪᑦ 

ᓴᖅᑮᔪᓐᓇᔾᔮᖅᑰᖏᑦᑐᑦ ᐅᐱᕐᖔᖅ ᑲᑎᒪᓕᕈᑦᑕ 

ᐅᑭᐊᔅᓵᖅ. ᓂᕆᐅᑉᐳᖓ ᑖᓐᓇ ᒪᓕᒐᖅ 

ᓴᖅᑭᑕᐅᓂᐊᖅᑐᖅ ᐅᑭᐅᖅ ᑲᑎᒪᓕᕐᒥᒍᑦᑕ 

ᕿᒥᕐᕈᓇᒍᓐᓇᕐᓂᐊᕋᑦᑕ ᑖᔅᓱᒥᖓ ᐱᔭᕆᐊᑐᔪᒥᒃ 

ᒪᓕᒐᕐᒥᒃ.  

 

ᐊᓯᐊᓄᑦ ᓅᒋᐊᕈᒪᓕᕐᒥᔪᖓ, ᓄᓇᕗᑦ ᓯᓚᑖᓄᑦ 

ᑲᒪᒋᔭᐅᓂᖅ. ᑕᒻᒪᖅᓯᒪᔪᖅᓯᐅᖅᑎᒃᑯᑦ 

ᓈᓚᓐᓂᖃᑦᑎᓪᓗᒋᑦ ᐃᓄᓕᕆᔨᒃᑯᓐᓂᒃ, 

ᓇᓗᓇᕈᓐᓃᓚᐅᖅᑐᖅ ᐊᒥᓱᑦ ᓱᕈᓰᑦ ᓄᓇᕗᑦ 

ᓯᓚᑖᓄᑦ ᐸᖅᑭᔭᐅᖏᑦᑐᑦ ᑐᓂᔭᐅᓕᖃᑦᑕᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

ᑐᓴᖅᑎᑦᑎᔪᓐᓇᖅᐲᑦ ᖃᔅᓯᑦ ᓄᓇᕗᒻᒥᐅᑦ 

ᐃᓐᓇᐅᓕᖅᑐᑦ ᓄᓇᕗᑦ ᓯᓚᑖᓄᑦ ᑲᒪᒋᔭᐅᓕᖅᑐᑦ 

ᑲᒪᒋᔭᐅᓕᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐃᓄᓕᕆᔨᒃᑯᑦ ᐊᑖᓃᒃᑲᔭᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᓇᓗᓇᐃᖅᓯᒐᕕᑦ, ᒥᓂᔅᑕ. 

ᐅᖃᒃᑲᓐᓂᑐᐃᓐᓇᕐᓗᒍ ᐊᐱᖅᑯᑎᖓ. ᖃᔅᓯᑦ 

ᑲᒪᒋᔭᐅᔪᑦ ᓄᓇᕗᒻᒥᐅᓪᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᖃᖅᐸᑦ ᓄᓇᕗᑦ 

ᓯᓚᑖᓂ ᑲᒪᒋᔭᐅᖏᓐᓇᖅᑐᒃᑯᕕᖕᒥ, 

ᐃᓱᒪᒥᒎᕋᓗᐊᕈᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐃᓐᓇᐃᑦ ᑲᒪᒋᔭᐅᖃᑦᑕᖅᑐᑦ 

ᐃᐊᒻᐸᓯ ᐅᐃᔅᑦ−ᒥ ᐋᑐᕚᒥ, ᒫᓐᓇ 70-ᖑᓕᖅᑐᑦ. 

ᑕᒪᓐᓇ ᐊᕗᖓᓃᑉᐳᖅ ᐊᑯᓂᒧᑦ ᑲᒪᒋᔭᐅᓂᖓᓄᑦ. 

 

ᓄᓇᕗᑦ ᓯᓚᑖᓂ ᐃᓱᒪᒃᑯᑦ, ᐊᖏᕐᕋᖃᖅᑎᑕᐅᔪᑦ 

ᐃᓱᒪᓕᕆᓂᕐᒧᑦ ᑐᕌᖓᔪᑦ. ᑖᒃᑯᐊ 

ᓇᐃᓐᓂᖅᓴᐅᖃᑦᑕᕐᒪᑕ, ᑖᒃᑯᐊ ᓈᓴᐅᑏᑦ 

ᐱᓯᒪᓐᖏᓐᓇᒃᑭᑦ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑲᔪᓯᒋᐊᕈᒪᓕᕐᒥᔪᖓ, ᐊᐱᖅᓱᕐᓗᖓ 

ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖃᑦᑕᖅᑐᓄᑦ 

ᑕᒫᓂ ᐃᖃᓗᓐᓂ. ᓇᓗᓇᕈᓐᓃᖅᑐᖅ 12-ᓄᑦ 

ᑕᖅᑭᓄᑦ, ᐅᓪᓗᖅᓯᐅᑎᐅᑉ ᐊᕐᕌᒍᖓ 2023, 

2,852-ᖑᓚᐅᕐᒪᑕ ᐃᓄᐃᑦ ᐸᓖᓯᒃᑯᓐᓄᑦ ᑎᒍᔭᐅᔪᑦ 

ᐅᕝᕙᓘᓐᓃᑦ ᑎᒍᒥᐊᖅᑐᑦ ᐊᓄᓪᓚᒃᓰᕕᓐᓂᒃ, 

ᐋᖓᔮᖅᑐᓂᒃ ᖃᑦᑕᐅᔮᓗᓐᓂᒃ, ᐊᒻᒪᓗ ᓇᓗᓇᖅᑐᓂ 

ᖃᑦᑎᑦ ᐃᓄᐃᑦ ᐳᓛᕆᐊᕋᔪᒻᒪᖔᑕ ᐅᕝᕙᓘᓐᓃᑦ 

ᑎᒍᔭᐅᒐᔪᒻᒪᖔᑕ, ᑭᓯᐊᓂᓕ ᓇᓗᓇᕈᓐᓃᖅᑐᖅ 

ᐊᒥᓲᓂᖅᓴᐃᑦ ᐃᓄᐃᑦ ᑕᒪᒃᑯᐊ ᐸᓖᓯᒃᑯᓐᓄᑦ 

ᑎᒍᔭᐅᕙᑦᑐᑦ ᐊᔅᓱᕈᕈᑎᖃᖅᐸᒻᒪᑕ ᐊᔅᓱᕈᕈᑎᒥᒍᑦ, 

ᐃᓱᒪᒥᑎᒍᑦ ᐊᔪᕈᑎᖃᖅᑐᑎᒃ, ᐊᔪᓕᖅᓯᒪᓪᓗᑎᒃ, 

ᐊᖏᕐᕋᖃᓐᖏᑦᑐᑦ ᐊᓯᖏᓪᓗ, 

ᐱᓕᕆᖃᑎᖃᐃᓐᓇᖅᑐᑎᓪᓗ ᐸᓖᓯᒃᑯᓐᓂᒃ. 

 

ᐅᓇ ᐊᐱᖅᑯᑎᒋᔪᒪᔭᕋ; ᖃᓄᖅ ᐊᑯᓚᐃᑎᒋᔪᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐳᓛᕆᐊᖅᐸᒃᐸᑦ 

ᐸᓖᓯᒃᑯᓐᓂᒃ ᐃᓚᐅᑎᑦᑎᔪᒪᓪᓗᑎᒃ ᑖᒃᑯᓂᖓ 

ᐃᓄᖕᓂᒃ ᑕᒪᒃᑯᐊ ᐸᓖᓯᒃᑯᑦ 

ᑎᒍᔭᐅᓯᒪᕝᕕᒋᕙᒃᑕᖏᓐᓂᒃ ᖃᐅᔨᑎᑐᐃᓐᓇᕐᓗᒋᓪᓗ 

ᑐᓴᖅᑎᑐᐃᓐᓇᕐᓗᒋᓪᓗ ᑭᓱᓂᒃ 

ᐱᔨᑦᑎᕋᕐᓂᕆᔭᐅᔪᓂᒃ ᒪᓂᒪᔪᖃᕐᒪᖔᑦ, 

ᐅᓪᓗᐃᓐᓇᕐᓗ ᓂᕈᐊᕆᔭᖃᖅᐸᒃᖢᑎᒃ 

ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᐃᑲᔪᖅᑕᐅᔪᒪᓗᑎᒡᓗ 

ᐊᑲᐅᓐᖏᓕᐅᕈᑎᒋᔭᒥᓄᑦ, ᖃᓄᖅ  

ᑕᐃᒪᐃᓕᐅᕈᓐᓇᕐᒪᖔᕐᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4278 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᑐᒡᓕᕋ ᑭᐅᖁᓂᐊᕋᒃᑯ 

ᐱᕕᖃᖅᑎᒃᑯᕕᐅᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑏ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒪᓕᒐᓕᐅᖅᑎ ᐊᐱᕆᖕᒪᑦ. ᐃᓱᒪᓕᕆᔨᖃᐅᕋᑦᑕ 

ᑕᑯᔭᖅᑐᖅᑐᓂᒃ ᐃᓄᖕᓂᒃ ᑎᑭᑎᑕᐅᔭᕋᐃᒻᒪᑕ, 

ᐃᒥᐊᓗᓗᐊᖃᑦᑕᕐᓂᕐᒧᑦ, ᓱᕐᕋᖕᓇᖅᑐᓄᑦ, 

ᐊᓯᖏᓐᓄᓪᓗ. ᑕᐃᒪᐃᖃᑦᑕᖅᑐᑦ ᖃᐅᑕᒫᑦ 

ᐱᓇᓱᐊᕈᓯᕐᒥ, ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ. 

ᑖᒃᑯᐊ ᐃᑲᔪᖅᑐᐃᔭᖅᑐᖅᓯᒪᓪᓚᕆᖕᒪᑕ 

ᑐᓴᐅᒪᔾᔪᑎᓂᒃ ᑐᓂᓯᔭᖅᑐᖅᖢᑎᒃ ᐊᒻᒪᓗ 

ᐱᔨᑦᓯᕈᓐᓇᖅᖢᑎᒃ ᓄᓇᕗᒻᒥᐅᑦ ᐅᕝᕙᓘᓐᓃᑦ 

ᓄᓇᖃᑦᑎᐅᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅ ᕼᐊᓐᑕ. ᖁᕕᐊᑦᑐᒻᒪᕆᐅᕗᖓ 

ᑕᒪᓐᓇ ᑐᓴᕆᐊᖓ. ᑕᐸᐃᒐᓚᒃᑲᒪ ᐊᐱᕆᒐᒪ 

ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᐅᔪᒥᑦ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ, 

ᐃᓱᒫᓘᑎᖃᖅᑰᔨᓚᐅᕐᒪᑕ ᓯᖁᒥᑦᑎᔪᖃᕆᐊᖓ 

ᑲᓐᖑᓇᖅᑐᓂᒃ ᐃᓱᒪᓕᕆᔨᓄᑦ ᐅᕝᕙᓘᓐᓃᑦ 

ᐃᓄᓕᕆᔨᓄᑦ ᐅᖃᖃᑎᖃᕆᐊᖅᑐᖅᑐᑎᒃ ᑖᒃᑯᓂᖓ 

ᐃᓄᓐᓂᒃ. ᖁᕕᐊᓱᒃᑐᖓ ᐃᓱᒪᓕᕆᔨᑦ ᖃᐅᑕᒫᑦ 

ᐳᓛᕆᐊᖃᑦᑕᕐᒪᑕ, ᐊᒻᒪ ᓂᕆᐅᑉᐳᖓ 

ᖃᐅᔨᔪᓐᓇᕐᓂᐊᕋᔅᓯ ᖃᔅᓯᑦ ᑕᑯᔭᐅᔭᕆᐊᖃᕐᒪᖔᑕ 

ᑕᕝᕙᓐᖓᑦ ᐱᓕᕆᐊᖑᖃᑦᑕᖅᑐᒥᒃ ᓲᖃᐃᒻᒪ ᑖᒃᑯᐊ 

ᐃᓄᐃᑦ ᐃᑲᔪᖅᑕᐅᔭᕆᐊᖃᓛᖑᖕᒪᑕ, 

ᐱᐅᓇᔭᖅᐳᕐᓗ ᖃᐅᔨᒪᑐᐃᓐᓇᕐᓗᑎᒃ ᖃᔅᓯᑦ  

ᐃᓄᐃᑦ ᐃᑲᔪᖅᑕᐅᔪᒪᖕᒪᖔᑕ, ᑕᐃᒪᐃᒻᒪᑦ, 

ᖁᔭᓐᓇᒦᒻᒪᕆᒃ ᑕᒪᑐᒧᖓ. 

 

ᑕᐃᒪ ᐊᓯᐊᓄᑦ ᐊᐱᖅᑯᑎᒋᓂᐊᖅᑕᓐᓄᑦ ᓅᓪᓗᖓ, 

ᑖᒃᑯᐊ ᑎᑭᑎᑕᐅᑲᐃᓐᓇᖃᑦᑕᖅᑐᑦ ᐋᓐᓂᐊᓯᐅᖅᑏᑦ. 

ᐅᖃᓕᒫᕋᑖᖅᑲᐅᒐᒪ ᐅᓪᓛᖅ ᓄᓇᑦᓯᐊᕐᒥ 

ᐋᓐᓂᐊᓯᐅᖅᑏᑦ ᑎᑭᑎᑕᐅᑲᐃᓐᓇᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ, ᐊᒻᒪᓗ ᐊᑐᖅᐸᑦᑐᑎᒃ 

ᑎᑭᑎᑕᐅᓯᒪᔪᓂᒃ ᐋᓐᓂᐊᓯᐅᖅᑎᓂᒃ. ᑲᑎᖦᖢᒋᑦ 7-

ᓂᒃ ᑎᑭᑎᑕᐅᓯᒪᔪᓂᒃ ᐋᓐᓂᐊᓯᐅᖅᑎᖃᓚᐅᖅᑐᑦ 

ᒫᓐᓇ ᐋᓐᓂᐊᕕᖕᒦᑦᑐᓂᒃ, ᐋᓐᓂᐊᕕᖏᓐᓂ ᐊᒻᒪᓗ 

ᐋᓐᓂᐊᕕᖏᓐᓂ. ᐊᐱᖅᑯᑎᒋᔪᒪᔭᕋ ᐅᓇ: 

ᖃᑦᑎᐅᕙᑦ ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑏᑦ 

ᒫᓐᓇᐅᔪᖅ ᐋᓐᓂᐊᕕᓕᒫᑦᑎᓐᓂ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑦ ᑭᐅᔭᕆᐊᒃᓴᖅ 

ᐊᔪᕐᓇᑲᓴᒻᒪᑦ ᒫᓐᓇᐅᔪᖅ. ᑭᐅᔪᓐᓇᖅᑰᖅᑕᕗᑦ, 

ᑭᓯᐊᓂ ᓇᓗᓇᖅᐳᖅ ᖃᑦᑎᓚᑦᑖᖑᒻᒪᖔᑕ ᑎᒥᐅᔪᑦ 

ᐃᖅᑲᓇᐃᔭᖅᑏᑦ ᓄᓇᕗᒻᒥ ᐱᓪᓗᒍ 

ᐱᓕᕆᐊᖃᒃᑲᔪᒻᒪᑕ ᐃᖅᑲᓇᐃᔭᓐᖏᓂᖅᓴᐅᓪᓗᑎᒃ. 

ᐆᑦᑑᑎᒋᓗᒍ, ᓴᓂᑭᓗᐊᖅ ᐋᓐᓂᐊᕕᖓ ᒪᑐᓯᒪᑉᐸᑦ, 

ᒪᕐᕉᓐᓂᒃ ᐋᓐᓂᐊᓯᐅᖅᑎᖃᕆᐊᖃᕋᑦᑕ 

ᒪᑐᐃᖓᖁᓪᓗᒍ ᐋᓐᓂᐊᕕᒃ. ᐊᐅᓚᑦᑎᔨᑎᒍᑦ, 

ᒪᕐᕉᓐᓂᒃ ᐋᓐᓂᐊᓯᐅᖅᑎᑖᕈᓐᓇᑐᐃᓐᓇᕆᐊᓖᑦ 

ᑕᐃᓐᓇ ᐋᓐᓂᐊᕕᒃ ᒪᑐᐃᖓᐃᓐᓇᖁᓪᓗᒍ. 

ᑕᐃᑲᓃᒃᑲᔭᖅᑐᑦ ᐱᓇᓱᐊᕈᓯᕐᓂᒃ ᐱᖓᓱᓂᒃ. 

ᓈᓴᐅᑏᑦ ᐊᔾᔨᒌᑉᐸᖏᑐᑦ.  

 

ᑖᒃᑯᐊ ᑮᓇᐅᔭᑦ ᐊᑐᕐᓂᐊᖅᑕᕗᑦ 2021-22-ᒥ, 

$19.5-ᒥᓕᐊᓐ ᐊᑐᖅᑕᐅᓚᐅᕐᒪᑕ ᑐᐊᕕᕐᓇᖅᑐᓄᑦ 

ᐋᓐᓂᐊᓯᐅᖅᑎᓄᑦ ᐊᒻᒪᓗ 2022-23-ᒥ $25.3 

ᒥᓕᐊᓐᖑᓚᐅᕐᒪᑕ. 2023-24-ᒧᑦ,  

ᐅᖃᓪᓚᑦᑖᕈᓐᓇᖏᑦᑐᖓ ᓱᓕᑦᑎᐊᕐᒪᖔᑕ, ᑭᓯᐊᓂ 

ᓇᓚᐅᑦᑖᖅᑐᒍᑦ $24 ᒥᓕᐊᓂᒃ ᑮᓇᐅᔭᓂᒃ 

ᐊᑐᕐᓂᐊᕋᓱᒋᓪᓗᑕ ᑕᒪᑐᒪᓂ ᐊᕐᕌᒍᒥ. 

(ᑐᓵᔨᑎᒎᕈᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᔪᓂᒃ, ᐅᖃᐅᓯᐅᓚᐅᕐᒪᑦ ᓄᓇᑦᓯᐊᕐᒥ 

ᐊᑭᓕᖅᓱᐃᒻᒪᑕ ᐋᓐᓂᐊᓯᐅᖅᑎᖁᑎᒥᓂᒃ 

ᒪᕐᕈᐊᖅᑎᖅᑐᑎᒃ ᐊᑭᓖᕙᒻᒪᑕ 

ᐋᓐᓂᐊᓯᐅᖅᑎᓪᓚᕆᖏᓐᓂᒃ, ᐊᒻᒪᓗ $150-

ᖑᕙᓪᓚᐃᓚᐅᖅᑐᖅ ᐅᓪᓗᖅ ᐊᑕᐅᓯᖅ. ᑕᐃᒪᓕ, 

ᐊᐱᖅᑯᑎᒋᓂᐊᓕᕐᒥᔭᕋ; ᐃᒪᐃᒐᔪᒃᑐᖅ, ᖃᐅᑕᒫᑦ 

ᖃᓄᖅ ᐊᑭᖃᖅᐸ ᑎᑭᑎᑕᐅᓯᒪᔪᖅ ᐋᓐᓂᐊᓯᐅᖅᑎ 

ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᓗᓇᓐᖏᑦᑐᖅ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ 

ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ, 

ᑕᐃᒫᒃ ᐊᑐᖅᑕᐅᕙᑉᐳᑦ ᑭᖑᓪᓕᖅᐹᖑᓪᓗᑎᒃ 

ᐱᓪᓗᒍ ᐃᓕᑕᖅᓯᒐᑦᑕ ᓂᕈᐊᕆᐊᖃᓐᖏᓇᑦᑕ 

ᐊᑭᑐᓂᖅᐹᓂᒃ ᓇᓖᕌᕋᔅᓴᓂᒃ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᖅᑏᑦ. ᒪᓕᓪᓗᒍ ᐃᖅᑲᓇᐃᔮᖅ ᐊᒻᒪᓗ 

ᒪᓕᓪᓗᒍ ᑎᒥᐅᔪᖅ, ᖃᐅᑕᒫᑦ ᐊᑭᖃᕋᔭᖅᑐᖅ, 

ᑭᓯᐊᓂᓕ ᑐᑭᖃᖏᑦᑐᖅ ᐃᓘᓇᖓ ᖃᐅᑕᒫᑦ 

ᐊᑭᖓ ᐃᖅᑲᓇᐃᔭᖅᑎᓅᓂᐊᖅᑐᖅ. ᑕᐃᒃᑯᐊ 

ᑎᒥᐅᔪᑦ ᐅᕝᕙᓘᓐᓃᑦ ᑲᒻᐸᓂᐅᔪᑦ ᓇᑲᑎᕆᒐᔭᖅᑐᑦ 

ᐊᒻᒪᓗ ᐃᓚᖓ ᐃᖅᑲᓇᐃᔭᖅᑎᒨᕋᔭᖅᑐᖅ.  

 

ᑕᒪᓐᓇ ᓈᒻᒪᖁᓇᖅᐳᖅ ᑲᑎᒪᔨᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐱᖅᑯᑎᒋᔪᒪᔭᕋ, ᕿᑲᕆᐊᖅᓯᒪᑎᓪᓗᒋᑦ, 

ᖁᕕᐊᓱᕝᕕᒻᒥ ᐊᐅᔭᒃᑯᓘᓐᓃᑦ, ᖃᓄᖅ ᑕᒪᒃᑯᐊ 

ᑎᑭᑲᐃᓐᓇᐸᑦᑐᑦ ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ 

ᐋᓐᓂᐊᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) 

ᑖᒃᑯᐊ ᐃᖅᑲᓇᐃᔭᖅᑎᑭᔅᓴᕐᓂᖅ ᐱᔾᔪᑎᒋᓪᓗᒍ 

ᐊᐅᔭᖅ ᑕᑯᓐᓇᖅᑕᕗᑦ ᐊᒻᒪᓗ ᖁᕕᐊᓱᕝᕕᒻᒥ 

ᕿᑲᕐᓇᐅᖃᑦᑕᑎᓪᓗᒍ. ᑕᒪᒃᑯᐊᖑᕙᑉᐳᑦ 

ᐊᒥᓲᓂᖅᐹᓂᒃ ᐱᔪᒪᓂᖅᓴᐅᕙᓕᖅᐸᑦᑐᑎᒃ 

ᑎᑭᑎᑕᐅᑲᐃᓐᓇᐸᑦᑐᓂᒃ ᐋᓐᓂᐊᓯᐅᖅᑎᓂᒃ ᐱᓪᓗᒍ 

ᕿᓂᕋᑦᑕ ᐅᕝᕙᓘᓐᓃᑦ ᐊᔅᓱᕈᖅᑐᑕ ᐃᓚᖏᓐᓂᑦ 

ᐋᓐᓂᐊᕕᕗᑦ ᒪᑐᐃᖓᑎᑕᐅᖁᓪᓗᒋᑦ.  

 

ᖃᐅᔨᒪᒐᑦᑕ ᓄᓇᕗᒻᒥᐅᑦ ᖁᕕᐊᓱᖃᑦᑕᖏᒻᒪᑕ 

ᐋᓐᓂᐊᕕᖏᑦ ᑐᐊᕕᕐᓇᖅᑐᒦᑎᓪᓗᒋᑦ ᑭᓯᐊᓂ. 

ᖃᐅᔨᒪᔪᒍ ᑕᐃᒪᐃᑦᑐᒪᓐᖏᒻᒪᑕ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓕᕆᔨᖏᑦ 

ᓄᖅᑲᑕᖅᑕᖅᑐᓕᒫᓂᒃ ᐱᓕᕆᖃᑦᑕᕐᒪᑕ ᐊᒻᒪᓗ 

ᖃᓄᓕᒫᑦᑎᐊᖅ ᐱᓕᕆᓪᓗᑎᒃ ᑕᒪᒃᑯᐊ 

ᐋᓐᓂᐊᕕᕗᑦ ᒪᑐᐃᖓᑦᑎᐊᖁᓪᓗᒋᑦ, 

ᐊᐅᓚᑦᑎᐊᖁᓪᓗᒋᑦ, ᐊᒻᒪᓗ ᐊᑐᐃᓐᓇᐅᖁᓪᓗᒋᑦ 

ᓄᓇᕗᒻᒥᐅᓄᑦ ᐊᒻᒪᓗ ᑎᒥᐅᔪᓄᑦ 

ᐃᓚᒋᔭᐅᖃᑦᑕᖅᓯᒪᓪᓗᑎᒃ.  

 

ᑖᒃᑯᐊ ᐅᖃᐅᓯᕆᕋᑖᖅᑕᒃᑲ, ᖁᕕᐊᑉᐳᖓ ᑕᕝᕙᓂ 

ᐊᕐᕌᒍᒥ ᓇᓚᐅᑦᑖᖅᓯᒪᔭᕗᑦ ᖃᑦᑏᓐᓇᐅᓂᖅᓴᐅᒻᒪᑕ 

ᐊᕐᕌᓂᓂᑦ ᐊᒻᒪ ᓂᕆᐅᓐᓂᖃᑦᑎᐊᖅᐳᒍᑦ 

ᐅᕝᕙᓘᓐᓃᑦ ᓂᕆᐅᓐᓂᖃᖅᐳᒍᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ, ᑕᑯᖃᑦᑕᕐᓂᐊᕋᑦᑕ 

ᐱᓕᕆᕝᕕᓄᑦ ᐊᑭᐅᔪᓂᑦ 

ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᓂᒃ 

ᐃᖅᑲᓇᐃᔭᐃᓐᓇᖅᑐᓂᒃ ᐊᒻᒪ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $24-ᒥᓕᐊᓐ ᑎᑭᑎᑕᐅᑲᐃᓐᓇᖃᑦᑕᖅᑐᑦ 

ᐋᓐᓂᐊᓯᐅᖅᑏᑦ ᐊᒻᒪᓗ $15-ᒥᓕᐊᓐ ᑕᒪᒃᑯᓄᖓ  

ᑐᐊᕕᕐᓇᖅᑐᓄᑦ ᐊᑐᖅᑕᐅᓂᐊᖅᑐᓄᑦ. 

ᐊᐱᕆᔪᒪᔪᖓ: ᖃᓄᖅ ᐊᑯᓂᒧᑦ ᐸᕐᓇᐅᑎᖃᖅᐱᓯ 

ᑕᒪᓐᓇ ᑲᒪᒋᔭᐅᖁᓪᓗᒍ? ᐃᓐᓄᑐᐃᓐᓇᖏᓪᓗᒋ 

ᐃᖅᑲᓇᐃᔮᓕᒫᑦ, ᐃᓱᒪᓯᒪᕕᓰ ᓴᖅᑮᒋᐊᖓ 

ᒥᑭᔪᕈᓗᓐᓂᒃ ᑎᒥᐅᔪᓂᒃ ᐊᐅᓪᓚᖅᑎᑦᑎᒍᓐᓇᕋᑦᑕ 

ᐋᓐᓂᐊᓯᐅᖅᑎᓂᒃ ᓄᓇᓕᓐᓄᑦ ᐃᓐᓄᐃᖁᓪᓗᒋᑦ 

ᑖᒃᑯᓂᖓ ᐃᖅᑲᓇᐃᔮᓂᒃ ᐅᕝᕙᓘᓐᓃᑦ 

ᐱᐅᓂᖅᓴᒻᒪᕆᒻᒥᒃ, ᐃᖅᑲᓇᐃᔭᖅᑎᑖᕐᓗᑕ 

ᐱᓕᕆᔨᐅᔪᓂᒃ ᐊᒻᒪᓗ ᐊᐅᓪᓚᖅᑎᓪᓗᒋᑦ 

ᐊᐅᓪᓚᖅᑎᓪᓗᒋᑦ ᐋᓐᓂᐊᕖᑦ? ᑖᓐᓇ $14 

ᒥᓕᐊᓐ ᐊᑭᑭᓐᓂᖅᓴᐅᒐᔭᖅᐸᓪᓚᐃᔪᖅ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖃᓄᖅ ᐊᑯᓂᒧᑦ 

ᐊᑐᖅᑕᐅᓂᐊᖅᑐᓂᒃ ᐃᓱᒪᔅᓴᖅᓯᐅᕈᑎᖃᖅᐱᓯ 

ᑕᒪᒃᑯᐊ ᐊᑭᑐᔪᕐᔪᐊᕈᓗᐃᑦ ᑲᒪᒋᔭᐅᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᖃᕐᓂᕐᒧᑦ 

ᐊᑐᖃᑦᑕᖅᑕᕗᑦ ᑐᕌᒐᖃᖅᑐᑦ ᓴᓐᖏᓕᑎᑦᓯᓂᕐᒥᒃ 

ᐋᖅᑭᒋᐊᕆᓂᕐᒥᓪᓗ ᐃᖅᑲᓇᐃᔭᖅᑎᑎᓐᓂᒃ ᐱᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᒻᒪᕆᐅᔪᑦ. 

ᑕᑯᕙᓪᓕᐊᔪᒍᑦ ᓯᕗᓂᐊᒍᑦ ᑲᔪᖏᖅᓴᐃᔾᔪᑎᓂᒃ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᕿᓂᕋᔭᖅᑐᓄᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᐅᕝᕙᓘᓐᓃᑦ 

ᐃᖅᑲᓇᐃᔮᔅᓴᓄᑦ ᐱᓇᓱᐊᖅᑐᓄᑦ ᐊᒻᒪᓗ 

ᐃᖅᑲᓇᐃᔮᔅᓴᓄᑦ ᑕᑯᔅᓴᐅᑎᑕᐅᕙᑦᑐᓄᑦ 

ᑲᔪᓯᑦᑎᐊᖅᑐᓄᑦ, ᐅᑉᐱᕈᓱᒃᐳᖓ, ᐊᕐᕌᒎᓐᓂᒃ 

ᒪᕐᕉᓐᓂᒃ, ᑕᑯᒐᐃᒐᕕᑦ ᐃᖅᑲᓇᐃᔮᔅᓴᓂᒃ 

ᐊᑭᑦᑐᕋᐅᑎᔪᓂᒃ ᒪᑐᔪᓂᒃ ᐊᒻᒪᓗ 

ᐃᖅᑲᓇᐃᔭᐃᓐᓇᖅᑐᓂᒃ ᐋᓐᓂᐊᖅᑐᓕᕆᔨᓂᒃ 

ᐃᖅᑲᓇᐃᔭᖅᑎᑖᖅᐸᑦᑐᑕ ᓄᓇᕗᒻᒥ, ᑕᒪᓐᓇ 

ᓇᓪᓕᐅᓂᖅᓯᐅᕈᑕᐅᕙᒻᒪᑦ.  

 

ᐱᔭᕇᓐᖏᓇᑦᑕ ᓱᓕ. ᓱᓕ ᐱᔭᕆᐊᑐᔪᕈᓘᒻᒪᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ, ᑭᓯᐊᓂᓕ 

ᐊᑐᓗᐊᖅᑕᐃᓕᒪᓂᖅ ᑎᑭᑎᑕᐅᓯᒪᔪᓂᒃ 

ᐋᓐᓂᐊᓯᐅᖅᑎᓂᒃ, ᓂᕆᐅᓇᖅᐳᖅ, 

ᐊᑦᑐᐃᓂᕆᓂᐊᖅᑕᖓᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᐅᑉ ᐊᒻᒪᓗ ᑲᔪᓯᔪᒥᒃ 

ᑮᓇᐅᔭᖃᖅᑎᑦᓯᓂᕐᒥᒃ ᓄᓇᕗᒻᒥ 

ᓯᓚᑦᑐᖅᓴᕐᕕᑯᓐᓂᒃ ᐱᑦᔪᑎᖃᓪᓗᑎᒃ 

ᐃᓕᓐᓂᐊᑎᑦᑎᓂᕐᒥᒃ ᓄᓇᕗᒻᒥᐅᓂᒃ  

ᑕᐃᒪᓐᓇᐃᑦᑐᓕᕆᔨᐅᖕᒪᑕ ᓯᕕᑐᔪᒧᓪᓕ 

ᐃᖅᑲᓇᐃᔭᖅᑏᑦ ᐅᓄᕐᓂᖅᓴᐅᓕᖁᓪᓗᒋᑦ  

ᐅᓄᕐᓂᖅᓴᐅᓕᕐᓂᐊᕐᒪᑕ ᐊᒻᒪ 

ᐃᖅᑲᓇᐃᔭᕐᕕᖃᑦᑎᐊᕐᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᑕᕝᕙ 

ᕿᒥᕐᕈᓇᒃᑕᕗᑦ ᑕᐅᑐᑦᑕᕗᑦ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᓄᑕᕋᖅ.  

 

ᓄᑕᕋᖅ: ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓅᑦᑎᔪᖃᕋᑖᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ. 

ᓈᒻᒪᒃᓴᖅᑐᑦ ᐃᓵᒡᓕᑦ. ᐱᖁᔨᕗᖔᕈᑎ ᑲᔪᓯᔪᖅ. 

ᒫᓐᓇ ᓄᖅᑲᐸᓪᓕᐊᓂᐊᖅᐳᒍᑦ ᐅᖃᖅᑎᒧᑦ 

ᐅᓂᒃᑳᕐᓂᐊᕋᑦᑕ.  

 

ᒪᒥᐊᓇᖅ, ᑖᒃᑯᐊ ᐅᖃᓪᓚᒋᐊᖅᑐᖅᓯᒪᔪᑦ 

ᐊᓂᒍᓐᓇᖅᓯᔪᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 22. 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ ᑕᒪᐃᓐᓄᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᑦ ᒪᓕᒐᒃᓴᖅ 37−ᒥᒃ ᑲᑎᒪᔾᔪᑎᖃᕋᑖᕐᒪᑕ 

ᐊᒻᒪᓗ ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᒻᒪᓗ 

ᓅᑦᑎᕗᖓ ᑲᑎᒪᔨᕋᓛᑦ ᑕᒪᐃᓐᓄᑦ 

ᑲᑎᒪᓚᐅᖅᑎᓪᓗᒋᑦ ᐅᓂᒃᑳᖓ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ. ᑭᓇ ᐊᐃᑉᐲᕙ? ᒥᔅ ᓄᑕᕋᖅ.  

 

>>ᐃᒡᓚᖅᑐᑦ 

 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᖅ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 23. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

24. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᒃᐸᑦ 9-ᒧᐊᖅᐸᑦ ᑲᑎᒪᔩᑦ 

ᒪᓕᒐᓕᐅᖅᑎᑐᐃᓐᓇᐃᑦ ᓇᓄᖅ ᑲᑎᒪᕕᖓᓂ 

ᑲᑎᒪᓂᐊᖅᑐᑦ.  

 

ᑲᑎᒪᔾᔪᑎᒃᓴᐃᑦ ᖃᐅᒃᐸᑦ, ᕖᕗᐊᕆ 27-ᒧᑦ:  



ᓇᒡᒐᔾᔭᐅ, ᕕᕝᕗᐊᕆ 26, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

• ᒪᓕᒐᒃᓴᖅ 39 

• ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖔᕐᓂᐊᓕᖅᐳᒍᑦ 

ᕖᕗᐊᕆ 27-ᕈᕋᓱᓐᓂᖓᓂ, 1:30−ᒥ ᐅᓐᓄᓴᒃᑯᑦ 

ᐱᒋᐊᒃᑲᓐᓂᓛᖅᐳᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:49ᒥ



 

 

 


